
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐱᖓᑦᓯᖅ, ᐅᑐᐱᕆ 24, 2007 
 

ᖁᑉᐱᕐᓂᓖᑦ 1825ᒥᒃ 1886ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 24, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ 
ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᑐᒃᓯᐊᓂᕐᒧᑦ ᒪᑐᐃᖅᓯᔪᓐᓇᕐᒪᖔᖅ ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᓯᕗᓕᖅᑎ. 
 

ᐃᓂᖅᑎᕆᔾᔪᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐃᓂᖅᑎᕈᑎᒥᒃ ᒪᓕᒃᑐᒍ ᒪᓕᒐᕆᔭᖏᑦ ᒪᓕᒐᓕᐅᖅᑏᑦ. 
ᓂᑯᕕᑉᐳᖓ ᐃᓂᖅᑎᕆᒋᐊᕈᒪᓪᓗᖓ ᖃᐅᔨᒪᒐᑦᑕ 23 (h) ᐊᔪᖅᑎᑎᒻᒪᑦ ᐸᓯᑎᑦᑎᓂᕐᒥᒃ. ᐸᓯᒃᑲᐃᓂᕐᒥᒃ ᐊᓯᒥᓂᒃ, 
23(i) ᐅᕝᕙᓘᓐᓃᑦ ᑕᑯᒃᓴᐅᖏᑦᑐᓂᒃ ᐃᒫᒃ ᐱᓂᕆᕋᐃᒋᐊᖃᖏᒻᒪᑦ.  
 
ᐅᖃᖅᑏ, ᑖᒃᑯᐊ ᐊᒃᑑᕙ 23, 2007-ᒥ, ᑕᐃᒃᑯᐊ ᑲᑎᒪᔾᔪᑎᒥᓂᐅᔪᑦ ᓇᓗᓇᐃᖅᓯᒻᒪᑦ ᑕᐃᓐᓇ ᒪᓕᒐᓕᐅᖅᑎᐅᔪᖅ 
ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐸᓯᑦᑎᓚᐅᕐᖓᓐ ᐅᕝᕙᓘᓐᓃᑦ ᐃᔨᖅᓯᓯᒪᓗᓂ ᐅᕙᓐᓄᑦ ᑖᒃᑯᓄᖓ. ᑕᐃᒃᓱᒧᖓ 
ᓄᓇᕗᒻᒥ ᐊᐅᓚᑦᑎᔨᐅᓚᐅᖅᑐᒥᒃ ᐅᖃᓚᐅᕐᒪᓐ. ᑖᒃᑯᐊ ᐃᑉᐱᒋᖏᓪᓗᒋᑦ ᓯᕗᓕᖅᑎᐅᔪᐃᑦ ᐃᑉᐱᒋᔭᖏᑦ, 
ᐃᓕᖅᑯᓯᕆᔭᖓ ᑖᓐᓇ. ᐅᑉᐱᕈᓱᒃᑲᒪᐃᓛᒃ ᐊᖏᖃᑎᒌᖏᐸᓪᓚᐃᒐᑦᑕ ᑕᕝᕙᓂ ᑖᒃᑯᐊ ᐃᓱᒪᒋᓪᓗᒋᑦ, ᑖᓐᓇ 
ᓱᓕᓂᖃᖏᑎᐊᕐᖓᓐ.  
 
ᐊᖏᕐᓂᐊᑐᔅᓴᐅᕗᑦᑎᑦ ᑕᕝᕙᓂ ᐃᓂᖅᑎᕆᔾᔪᑎᖃᕆᐊᖃᕋᒪ ᑖᒃᑯᐊ ᒪᓕᒃᑐᒋᑦ ᒪᓕᒐᕆᔭᖏᑦ ᓯᖁᒥᑦᑎᒻᒪᑕ. 
ᑕᐃᒪᓕ ᐊᖏᖃᑎᖃᕈᒪᕗᖓ ᐃᓕᓐᓂᒃ ᑖᒃᓱᒧᖓ ᐅᕙᖓ ᐃᓂᖅᑎᕈᑎᒋᓚᐅᖅᑕᖓᓄᑦ. ᑖᓐᓇ ᑲᖏᕐᑉᖠᓂᐅᑉ 
ᐅᐊᓐᓇᖓᓄᑦ ᐲᖅᓯᖁᓪᓗᒍ ᐅᖃᐅᓯᕆᓚᐅᖅᑕᖏᓐᓂ. ᖁᔭᓐᓇᒦᒃ, ᐃᓱᒪᖅᓴᖅᓯᐅᕈᓐᓇᕋᔅᓯ ᖃᓄᐃᖁᔨᒻᒪᖔᖅ 
ᕿᓚᓈᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑐᑭᓕᐊᖅᓯᔾᔪᑕᐅᔪᒧᑦ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᑯᖅᑳᕆᐊᖃᕐᒥᔭᒃᑲᑦᑕᐅᖅ ᑲᑎᒪᔾᔪᑎᒥᓂᑦᑎᓐᓂ ᑕᐃᒪᒍᓐᓇᖅᓯᓚᐅᕐᓗᖓ 
ᖃᐅᑉᐸᑦ ᑲᒪᒋᓛᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᕕᖃᖅᑎᓂᐊᖅᑲᒋᑦ ᑕᐃᒃᑯᓂᖓ ᕿᒥᕈᒍᒪᒍᕕᑦ ᐅᖃᐅᓯᒥᓂᕐᓂᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ, 
ᐊᒻᒪᑦᑕᐅᖅ ᑖᓐᓇ ᖃᐅᑉᐸᑦ ᐅᓐᓄᓴᒃᑯᑦ ᓯᕗᓪᓕᕐᐸᐅᓗᒍ ᐱᓕᕆᐊᕆᓛᖅᑕᕗᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 2 
ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅᑦ ᐅᖃᐅᓯᖏᑦ 
 
ᐊᖓᔪᖅᑳᖅᑉ ᐅᖃᐅᓯᖓ 084 - 2(4): ᓄᓇᓕᓐᓂ ᐊᔪᓐᖏᓐᓂᕆᔭᐅᔪᓂᑦ ᐋᖅᑭᒃᓯᒪᔪᖅ 

ᑲᓇᑕᓕᒫᒧᐊᖓᔪᒥᒃ ᓵᓚᒃᓴᖅᐳᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, ᒫᓐᓇ ᐅᖃᕈᒪᔪᖓ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓐᓂᑦ ᐅᐱᓐᓇᑐᒻᒪᕆᐅᔪᒥᑦ ᑐᓂᔭᐅᓚᐅᖅᑐᒥᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑕᖅᑭᐅᓚᐅᖅᑐᒥᑦ ᓄᓇᕗᑦ ᒐᕙᒪᒃᑯᖏᑦ ᐱᓚᐅᕐᒪᑕ 2007 ᑐᖏᓕᕆᔭᐅᔪᒥᑦ ᐊᔾᔨᐅᖏᑦᑐᒃᑯᑦ ᑲᒪᓂᕐᒧᑦ 
ᑖᒃᑯᓇᖓᑦ ᐊᐅᓚᑕᐅᓂᖓᓄᑦ ᑲᓇᑕᒥ ᑖᓐᓇ ᓄᑖᖑᔪᖅ ᐱᓕᕆᐊᖑᔪᖅ ᖃᕋᓴᐅᔭᓕᕆᓂᕐᒧᑦ. 
 
ᐅᖃᖅᑏ, ᑐᓂᔭᐅᓚᐅᖅᑐᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᓇᕗᒻᒥ ᓄᓇᓕᓐᓂ ᐊᔪᖏᓴᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓂᕈᕆᐊᖅᑕᐅᓚᐅᖅᑐᑦ 55-ᖑᔪᓂᑦ ᑐᓂᔭᐅᓚᐅᖅᑐᓂᑦ ᑲᓇᑕᓕᒫᒥ ᐃᓕᓴᕆᔭᐅᓯᒪᔪᑦ 
ᐊᔾᔨᐅᖏᓐᓂᖓᓄᑦ ᐃᖅᑲᓇᐃᔭᕐᓂᕐᒧᑦ ᒐᕙᒪᒃᑯᓐᓂ 2007.  
 
ᑖᓐᓇ ᖃᕋᓴᐅᔭᒃᑯᑦ ᐃᖅᑲᓇᐃᔮᒃᓴᐅᔪᓂᑦ ᐃᓕᓐᓂᐊᒐᒃᓴᐅᔪᓂᓪᓗ ᐊᑐᐃᓐᓇᐅᑎᑦᑎᕙᑦᑐᑦ ᑕᒫᖓᑦ ᓄᓇᕗᒻᒥ 
ᓄᐊᑦᑎᕙᑦᑐᑎᑦ ᑐᑭᓯᒋᐊᕈᑎᒃᓴᐅᔪᓂᑦ ᐊᔪᖏᑦᑕᐅᔭᕆᐊᖃᖅᑐᓂᑦ ᐃᖅᑲᓇᐃᔮᓄᑦ ᐊᒻᒪᓗ ᐊᔾᔨᐅᑎᑕᐅᓪᓗᑎ 
ᑖᒃᑯᓄᖓ ᓄᓇᕗᒻᒥᐅᓄᑦ. ᑕᐃᒪᓕ ᐊᐅᓚᔪᓐᓇᑎᐊᖅᑐᑦ ᐃᓄᑦᑎᑐᑦ ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, ᐅᐃᕖᑎᑐ 
ᓂᐱᓕᐅᖅᓯᒪᓪᓗᑎᓪᓗ ᐃᓚᖏ ᐅᖃᓕᒫᕐᒐᖅᑐᓄᑦ. 
 
ᐅᖃᖅᑏ, ᑖᓐᓇ 30-ᖑᓪᓗᑎ ᓄᓇᓕᐅᔪᑦ ᑲᑐᔾᔨᔪᑦ ᑲᔪᓯᑦᑎᐊᖅᓯᒪᒻᒪᑦ. ᖃᒪᓂᑦᑐᐊᒥ, ᖁᓪᓗᖅᑑᒥ, 
ᐃᖃᓗᑦᑑᑦᑎᐊᒥ, ᐃᑉᐱᐊᕐᔪᒻᒥ ᐃᖃᓗᓐᓂ ᐊᒻᒪ ᑭᓐᖓᕐᓂᑦ. 
 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᖅᑐᑦ ᐋᖅᑮᒋᐊᒃᓴᖅ ᐱᓕᕆᐊᖑᔪᒥᑦ ᐱᔨᑦᑎᕈᑎᐅᔪᓂᑦᑕ 
ᓄᓇᓄᑦ ᑭᓐᖒᒪᔭᖏᓐᓂ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᑦ ᐊᖏᓪᓕᕙᓪᓕᐊᔪᓂᑦ. ᐅᖃᖅᑏ, ᖁᔭᓐᓇᒦᕈᒪᔭᒃᑲ 
ᑲᑐᔾᔨᖃᑎᒋᔭᕗᑦ ᐃᑲᔪᖅᑐᑎᓪᓗᒍᓗ ᑕᒪᓐᓇ ᑲᔪᓯᑦᑎᐊᕈᓐᓇᖑᐊᑕᕐᓯᓐᓇᓚᐅᕐᖓᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅᑉ ᐅᖃᐅᓯᖓ 085 - 2(4): ᐊᕙᑎᓕᕆᓂᕐᒧᑦ ᒪᓕᒋᐊᓖᑦ ᐅᕿᓪᓕᕚᓪᓕᖅᑎᑕᐅᕗᑦ 

ᐅᑭᐅᖅᑕᖅᑐᒥ ᐃᖏᕐᕋᓂᕐᒧᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᖅᑏ, ᐅᕕᐊᓱᓗᐊᖏᑦᑐᖓ ᑲᓇᑕᒥ ᐅᒥᐊᕐᔪᐊᒥᑦ ᐅᓇᑕᖅᑎᐅᔪᑦ 
ᐃᒫᒃ ᐊᒃᓱᕉᑎᖃᓗᐊᕐᔮᖏᒻᒪᑕ ᐅᑭᐅᑕᖅᑐᒥᑦ ᐃᒪᖏᓐᓂ. ᑖᒃᑯᐊ ᐊᓯᔾᔨᕈᑎᒋᔪᒪᔭᖏᑦ ᐃᒫᒃ ᐃᒋᑦᑎᖃᑦᑕᕐᓗᑎ 
ᓴᓂᐅᔪᓂᑦ ᑕᒪᐅᖓ ᑭᓈᓗᓐᓂᓪᓗ ᐃᒪᕆᔭᑦᑎᓐᓄᑦ ᑕᒪᓐᓇ ᑕᒪᓐᓂᒻᒪᕆᐅᔪᒻᒪᑦ ᑕᒪᒃᓱᒧᖓ ᐊᖏᕐᓂᕐᐸᑕ ᑲᓇᑕᒥ 
ᒐᕙᒪᒃᑯᑦ ᐊᔪᕆᖅᓱᐃᑎᐊᖏᑉᐸᑕ ᐊᓯᖏᑦ ᒐᕙᒪᒃᑰᔪᑦ ᑕᐃᒫᒃ ᒪᓕᒃᓴᑐᐃᓐᓇᓕᕋᔭᕐᒥᒻᒪᑕ ᓱᕈᐃᕙᓪᓕᐊᓗᑎᑦᑕᐅᖅ 
ᖃᓄᐊᓘᖑᑯᐊ ᒐᕙᒪᒃᑯᑦ ᐅᐱᓇᓂᖃᑐᒋᒍᓐᓇᓕᖅᑲᑦ ᐊᓯᒥᓂᒃ ᖃᕿᐊᕆᔪᐊᓗᑐᐃᓐᓇᐅᑎᓪᓗᒋᑦ 
ᓴᐳᔾᔨᓇᓱᐊᖅᑎᓪᓗᒋᑦ ᐅᑭᐅᑕᖅᑑᑉ ᐃᒪᖓᓐᓂ ᑕᐃᒃᑯᐊ ᐃᒋᑦᑎᖃᑦᑕᑎᓪᓗᒋᑦ ᓴᓂᕐᓂᑦ ᐃᒪᑦᑎᓐᓄᑦ. 
 
ᐅᖃᖅᑏ, ᐃᓱᒪᓕᐅᕈᑕᐅᔪᖅ ᐊᒃᓱᐊᓗᒃ ᐱᐅᖏᒻᒪᓂᓛᒃ ᖃᐅᔨᒪᒐᑦᑕ ᐃᓚᖏᑦ ᐅᒥᐊᕐᔪᐊᑦ ᓲᕐᓗ ᕕᒃᑐᐊᕆᐊ 
ᑕᐃᒃᑯᐊ ᐊᖅᑲᐅᒪᓲᖑᔪᑦ ᐃᒋᑦᑎᖃᑦᑕᕐᖓᑕ ᐅᖅᓱᕈᔫᔪᓂᑦ ᐊᒻᒪᓗ ᑕᒪᒃᑯᐊ ᓴᖅᑭᔮᖏᓐᓇᕐᒪᑕ ᐅᒥᐊᖅᔪᐊᖑᔪᓂ 
ᐃᒫᒃ ᐱᑦᑎᐊᕋᓱᖏᖔᖅᑐᑎᑦ ᑖᒃᑯᐊ ᐊᒃᓱᕉᑎᖃᓗᐊᕈᓐᓃᕐᒪᑕ ᑲᓇᑕᒥ Navy-ᑯᑦ ᐃᑉᐱᒍᓱᒋᐊᓚᒋᐊᖃᕋᓗᐊᕐᖓᑕ 
ᑲᒪᑦᑎᐊᕐᓗᑎ. 
 
ᑕᒪᒃᑯᐊ ᐊᖏᓪᓕᕙᓪᓕᐊᑐᐃᓐᖓᑕ ᐊᕙᑎᑦᑎᓄᓪᓗ ᐃᓱᒫᓗᒍᑕᐅᓪᓗᑎ ᐅᑭᐊᑕᖅᑐᒥ, ᐅᑭᐅᑕᖅᑐᒧᑦ ᐊᕙᑎᖓᓄᑦ 
ᑖᒃᑯᐊ ᓱᕈᕈᔫᔪᑦ ᑕᒫᓐᖓᑦ ᐃᑉᐱᓐᓂᐊᒐᑦᑎᒍ ᐃᓅᓪᓗᑕ ᐅᒪᔪᕗᓪᓗ. ᑕᐃᒫᒃ ᖁᕕᐊᓇᓐᖏᒍᑎᒋᒋᐊᓪᓚᑉᐹ 
ᒐᕙᒪᒋᔭᕗᑦ ᑲᓇᑕᒥ ᐃᓱᒪᖃᑦᑎᓪᓗᒋᑦ ᐋᖅᑭᓱᐃᒃᑲᓂᕐᓂᕐᒥᒃ ᒪᓕᒐᕐᒥᒃ ᓱᕈᕈᑕᐅᒍᓐᓇᖅᑐᓄᑦ ᐅᑭᐅᖅᑕᖅᑐᒥ. 
 
ᐅᖃᖅᑏ, ᑎᑎᕋᖅᓯᒪᔪᖓ ᔮᓐ ᐱᐅᕐ, ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᐊᑦᔨᖓᓂᓪᓗ ᑐᓂᓯᓪᓗ ᐲᑕ ᒪᑲᐃ, 
ᒥᓂᔅᑕ ᐅᓇᑕᖅᑐᔅᓴᓕᕆᔨᒃᑯᓐᓂ ᐃᓱᒫᓗᒍᑎᒋᔭᑦᑎᓐᓂᒃ ᑐᓴᖅᑎᑦᑐᒪᓪᓗᒍ. ᐊᒻᒪᓗ ᐅᖃᐅᑎᓯᒪᓪᓗᒋᑦ 
ᐱᑐᐃᓐᓇᐅᖏᓐᓂᖅᓴᐅᔫᒥᖁᓪᓗᒋᑦ ᐃᒋᑦᑎᖃᑦᑕᕐᓂᕐᒧᑦ ᐃᓱᒪᒋᔭᖓᓂᒃ ᒐᕙᒪᑐᖃᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ 
ᐃᒪᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑎᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  
 
ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 187 - 2(4): ᐱᒃᑯᒋᔭᐅᓂᖏᑦ ᓇᐅᔮᓂ ᐃᓕᓐᓂᐊᖅᑏᑦ ᐃᓱᓕᒃᓯᔪᑦ (ᒪᑉᓴᓚᒃ) 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᓇᐅᔮᓂᕐᒥᐅᑕᐅᔪᓂᒃ 
ᐱᔭᕇᓂᖃᕋᑖᕐᓚᐅᖅᑐᓂᒃ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᒻᒥ.  
 
ᒪᓕᒐᓕᐅᖅᑎᒋᔭᐅᓪᓗᖓ ᑕᐃᒃᑯᓄᖓ ᐊᒃᓱᐊᓗᒃ ᖁᕕᐊᓱᓚᐅᕐᕋᒪ ᐃᓚᐅᖃᑕᐅᒍᓐᓇᓚᐅᕐᕋᒪ ᐱᓇᓱᐊᕐᕈᓰᑦ 
ᐊᒥᓲᖏᑦᑐᑦ ᖄᖏᓕᖅᑐ. ᐃᓕᓐᓂᐊᕐᓂᖅ ᐃᓅᓯᕐᒥᓗ ᐃᓕᑉᐸᓪᓕᐊᖏᓐᓇᕐᓂᖅ ᑲᔪᓯᑦᑎᐊᕐᕈᑕᐅᔪᓐᓇᕐᒪᑕ ᐊᒻᒪᓗ 
ᓄᓇᓕᓕᒫᑦᑎᐊᓐ ᐅᐱᒍᓱᒻᒪᑕ ᑕᒪᑦᓱᒥᖓ 7-ᖑᔪᐃᑦ ᐃᓕᓐᓂᐊᖅᑏᑦ ᐱᔭᕇᓚᐅᖅᑐᓐ.  
 
ᐊᒥᓲᓂᖅᓴᐅᓯᒪᔪᓐ ᐱᔭᕇᖅᑐᓐ ᑕᐃᒪᓐᖓᓕᒫᖅ ᐊᒻᒪᓗ ᓄᓇᓕᓕᒫᑦᑎᐊᓐ ᐅᐱᒍᓱᒃᑐᐃᓐᓇᐃᑦ. 
ᒪᓕᒐᓕᐅᖅᑎᒋᔭᐅᓪᓗᖓ ᐅᑉᐱᕈᓱᒃᑲᒪ ᐃᑲᔪᖅᑐᐃᓂᖅ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓅᓯᓕᒫᒥ ᐃᓕᓐᓂᐊᕐᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᖃᓐᖓᑦ ᒐᕙᒪᒋᔭᑦᑎᓐᓂᒃ. 
 
ᑕᒪᒃᑯᐊ ᐅᕕᒃᑲᖁᑎᒋᔭᕗᑦ ᑲᔪᓯᑦᑎᐊᕐᓂᖃᖁᒍᑎᒍ ᐃᓅᓯᕐᒥᒃ ᐊᒻᒪᓗ ᓯᕗᓕᖅᑎᐅᔪᓐᓇᖅᓯᕙᓪᓕᐊᖁᓪᓗᒋᑦ. 
ᐅᓪᓗᒥᐅᓕᖅᑐᕐᓕ ᐃᓕᓐᓂᐊᕐᓂᖅ ᐱᓕᒻᒪᔅᓴᕐᓂᕐᓗ ᑲᔪᓯᑦᑎᐊᕈᑕᐅᕙᒻᒪᑕ ᐊᒻᒪᓗ ᐊᖏᖅᓯᒪᑦᑎᐊᖅᐳᖓ 
ᐃᑲᔪᖅᑐᐃᖃᑦᑕᕐᓂᐊᕐᕋᒪ ᐃᓕᓐᓂᐊᕐᓂᓕᕆᓂᐅᑉ ᐊᑐᖅᐸᑕᑦᑕ ᐱᓇᓱᒃᑕᖏᓐᓂᒃ.  
 
ᐱᑎᒐᓱᓪᓗᒋᑦ ᐅᕕᒃᑲᕗᑦ. ᑎᓕᐅᖅᑲᓂᖅᐸᒃᑲ ᑕᐃᒃᑯᐊ ᐱᔭᕇᓚᐅᖅᑐᓐ ᐃᓕᓐᓂᐊᒃᑲᓐᓂᖁᓪᓗᒋᑦ. 
ᐃᓕᓴᖃᑦᑕᕈᓐᓃᕆᐊᖃᖏᒻᒪᑕ ᖁᑦᑎᓂᖅᓴᒥᒃ ᐱᔭᕇᑐᐊᕈᑎᒃ. ᐱᒋᐊᖅᐸᓪᓕᐊᓕᑕᐃᓐᓇᕐᖓ ᐊᒻᒪᓗᒃᑕᐅᖅ 
ᐃᓕᓴᖅᓯᒍᒪᒻᒥᔪᖓ ᐊᖏᖅᓯᒪᓂᕆᓚᐅᖅᑕᖏᑦ ᐊᖏᔪᖅᑳᕆᔭᐅᔪᑦ, ᐃᓕᓴᐃᔩᑦ ᐊᒻᒪᓗ ᐊᖓᔪᖅᑳᖅᖓ 
ᐃᓕᓐᓂᐊᕐᕕᓐᓂ. ᑕᐃᒃᑯᐊ ᐃᓕᓴᐃᔨᕗᑦ ᐊᒃᓱᕈᑦᑎᐊᖃᑦᑕᖅᑐᓐ ᐃᒫᒃ ᐃᓚᒋᔭᐅᔪᓐᓇᕐᓂᖃᑉᐸᒻᒪᑕ.  
 
ᑕᐃᒪᓕ ᒪᓕᒐᓕᐅᖅᑎᓕᒫᑦ ᐅᐱᒍᓱᖃᑎᒋᔪᒪᕙᒃᑲ: 
 
ᒪᐃᓖᓐ ᐳᕉᔅ;  
ᔨᐊᓂᐳᕐ ᑲᑦᔪᒃ;  
ᑐᕆᐊᕗ ᕿᖓᔭᖅ;  
ᑎᓃᔅ ᒪᓕᑭ;  
ᒪᐃᑯ ᐳᑐᓕᒃ;  
ᕆᐲᑲ ᓯᐅᓵᕐᓈᖅ ᐊᒻᒪᓗ  
ᔨᐊᓯᑲ ᓯᐅᑎᓐᓄᐊᖅ.  
 
ᐃᑲᔪᖅᑐᐃᑦᑎᐊᖅᑐᒍᑦ ᐃᓕᒃᓯᓐᓂᒃ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 188 - 2(4): ᓯᓚᖅᔪᐊᕐᒥ ᐱᓐᖑᐊᖅᑎᓂᑦ ᐱᒃᑲᐅᓂᖅᐹᖑᖃᑕᐅᔪᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᖃᐅᔾᔨᒍᒪᓪᓗᖓ ᖁᕕᐊᓇᒻᒪᕆᓚᐅᖅᑐᓂᒃ ᐱᓇᓱᐊᕈᓰᒃ 
ᒪᕐᕉᒃ ᐊᓂᒍᓕᖅᑑᒃ ᕿᑎᕐᒥᐅᓂ. 
 
ᐅᖃᖅᑏ, ᕿᑎᕐᒥᐅᑦ ᖃᐅᔨᒪᔪᐃᓐᓇᐅᒻᒪᑕ ᐊᖏᓂᖅᐹᓄᑦ ᓴᕕᕋᔭᒃᓴᐅᔪᓄᑦ ᐊᒻᒪᓗ ᐱᐅᔪᓄᑦ ᐅᔭᕋᐅᔪᓄᑦ. 
ᑕᐃᓐᓇᓕ 1993-ᒥᓂᒃ, ᕿᑎᕐᒥᐅᑦ ᑲᓇᑕᓕᒫᒨᖃᑦᑕᕐᖓᑕ ᓯᓚᕐᔪᐊᕐᒧᓪᓘᓐᓃᑦ ᐅᔭᕋᓐᓂᐊᖅᑎᐅᔪᓂᒃ 
ᐅᖃᖃᑎᖃᕆᐊᖅᑐᖅᑐᑎᒃ ᐊᑐᐃᓐᓇᐅᓂᕋᐃᓪᓗᑎᒃ. 
 
ᐅᖃᖅᑏ, ᐊᒃᑑᕙ 9, ᓂᐅᒫᓐᑦ ᐅᔭᕋᓐᐊᓂᖅᑐᓕᕆᔨᒃᑯᑦ ᒎᓗᓕᐅᖅᑎᐅᔪᑦ ᑕᕝᕗᖓ ᐊᖏᖃᑎᖃᓚᐅᕐᖓᑕ ᒥᐅᕆᒫ 
ᐅᔭᕋᓐᓂᐊᖅᑐᓕᕆᔨᒃᑯᓐᓂᑦ. ᑖᓐᓇ Hope Bay ᐱᓕᕆᐊᖑᔪᒥ ᐊᒻᒪᓗ ᑖᒃᑯᐊ ᒎᓗᖃᕐᖓᑕ ᐊᒥᓱᒻᒪᕆᐊᓗᓐᓂᒃ.  
  
ᐅᖃᖅᑏ, ᑖᓐᓇ ᐱᔭᕇᖏᑦᑑᒐᓗᐊᑦ ᑖᒃᑯᐊ ᓂᐅᒫᓐᑯᑦ ᓯᓚᕐᔪᐊᕐᓕᒫᒥ ᐃᓕᓴᕆᔭᐅᓯᒪᓂᖃᑦᑐᑦ ᐊᑐᕈᒪᔪᑦ 1.5 
ᐱᓕᐊᓐ ᓄᓇᕗᒻᒥ. ᓄᓇᕗᒻᒥ ᑎᑭᑎᑦᑎᒪᕆᖃᑦᑕᓕᕐᖓᑕ ᐱᐅᓂᖅᐸᐅᔪᓂᒃ ᐅᔭᕋᓐᓂᐊᖅᑎᐅᔪᓂᒃ. ᒪᑯᐊ ᐋᓐᑎᑯ, 
ᐄᒍᓪ ᐊᒻᒪᓗ ᔨᐊᓂᕚᒃᔅ. ᑕᒪᓐᓇ ᓯᕗᓂᒃᓴᑦᑎᐊᕙᐅᔪᖅ. 
 
ᐅᖃᖅᑏ, ᑕᐃᒃᑯᐊ ᑲᑎᒪᖃᑎᒋᔪᓐᓇᓚᐅᕐᒥᒐᒃᑭᓐ ᓂᐅᒫᓐᑦ ᖁᑦᑎᓂᖅᐹᖏᑦ ᐃᖃᓗᒃᑑᑦᑎᐊᕐᒥ 
ᐱᓇᓱᐊᕈᓯᐅᓚᐅᖅᑐᒥ. ᐊᐱᖅᓱᓚᐅᖅᑐᖓᓗ ᐊᖏᖅᓯᒪᓂᕆᔭᖏᓐᓂᒃ ᓴᐳᑎᓯᒪᑦᑎᐊᕐᓂᕐᒧᑦ ᐊᕙᑎᒋᔭᑦᑎᓐᓂᒃ. 
ᐊᖏᖅᓯᒪᓂᖏᓐᓂᒃ ᐱᓕᒻᒪᔅᓴᐃᓂᕐᒧᑦ, ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᐅᒐᔭᖅᑐᓂᒃ. ᐊᒻᒪᓗ 
ᑖᒃᑯᐊ ᑐᓴᖅᑕᒃᑲ ᑭᐅᒍᓯᕆᔭᐅᔪᑦ ᖁᕕᐊᒋᑦᑎᐊᕐᓚᐅᖅᑕᒃᑲ.  
 
ᐅᖃᖅᑏ, ᒥᐅᕆᒫ ᐅᔭᕋᓐᓂᐊᖅᑎᐅᔪᑦ ᐊᒃᓱᕈᖅᓯᒪᒻᒪᕆᒻᒪᑕ ᐱᓕᕆᐊᖃᖅᑐᑎᒃ ᐅᔭᕋᓐᓂᐊᖅᑎᐅᔪᓂ ᑖᓐᓇ 
ᐊᐅᒡᒎᓯᐅᑎᓪᓗᒍ ᐳᓚᕋᖃᑎᒋᓚᐅᕋᒃᑯ ᒥᐅᕋᒫ ᐊᖏᔪᖅᑳᖓ ᐊᒻᒪᓗ ᑐᖏᓕᖓ.  
 
ᐊᒻᒪᓗ ᐊᒥᓱᑦ ᑭᒡᒐᖅᑐᖅᑕᒃᑲ ᐅᖃᕐᕕᒋᓪᓗᒋ ᖁᕕᐊᓱᓐᓂᕋᖅᑐᑎᓪᓗ ᑖᔅᓱᒧᖓ ᐱᓕᕆᕕᐅᔪᒧᑦ ᐊᒻᒪᓗ, ᓱᓕ 
ᐊᒻᒪᓗ ᖃᐅᔨᓚᐅᕐᒥᔪᖓ ᑲᑐᔾᔨᖃᑎᒋᔭᐅᓪᓗᑦᑎ ᐃᖅᑲᓇᐃᔭᖃᑎᒋᔭᐅᔪᑦ. ᑖᒃᑯᐊ ᒥᔅᓯᖃᑦᑎᐊᖅᑐᒥ ᐱᓕᕆᓯᒪᔪᑦ 
ᕿᑎᕐᒥᐅᑦ ᐃᓚᐅᖃᑕᐅᓪᓗᑎ.  
 
ᐅᖃᖅᑏ, ᑖᓐᓇ ᑲᔪᓯᑦᑎᐊᓂᐊᕐᓂᖅᑲᑦ ᖁᓚᙱᑎᐊᖅᑐᖓ ᐊᕐᕌᒍᑦ ᐊᒥᓱᒐᓴᐅᔪᑦ ᐃᖅᑲᓇᐃᔭᕐᓯᐅᕐᕙᓐᓂᐊᕐᒪᑕ 
ᐱᓕᕆᕕᔅᓴᐃᓪᓗ ᕿᑎᕐᒥᐅᓂ ᐃᓄᓐᓄᑦ. ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ ᐱᓕᒻᒪᔅᕕᐅᒍᓐᓇᕋᔭᖅᑐᑦ ᐊᔾᔨᒌᙱᑦᑐᓄ 
ᐅᔭᕋᕐᓂᐊᕐᓂᕐᒥ.  
 
ᐃᓐᓇ ᓄᓇᓕᕆᔨᖃᕈᓐᓇᕐᒥᒐᑕ ᖃᕆᓴᐅᔭᒃᑯ ᐊᐅᓚᑦᑎᔨᓂ ᐊᒻᒪᓗ ᐅᔭᕋᕐᓂᐊᕕᒻᒥ ᐊᖏᔪᖅᑲᐅᑕᐅᔪᓂ 
ᑕᒪᒃᑯᓂᖓ ᕿᑎᕐᒥᐅᑕᐅᔪᓂ ᐊᐅᓚᑦᑎᓂᐊᖅᑐᓂ ᑕᐅᕙᓂ.  

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᑐᙵᓱᒃᑎᖃᑎᒋᒍᒪᕙᒃᑲ ᒥᐊᕋᒫ ᓄᓇᕗᒻᒥ ᑕᒪᓐᓇᓗ 
ᑲᔪᓯᑦᑎᐊᖁᓇᕐᓂᐊᖅᑯᖅ ᐅᔭᕋᕐᓂᐊᕐᓂᐅᔪᖅ. ᖁᔭᓐᓇᒦ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐲᑕᓴᓐ. ᓯᕿᕐᖑᔭᕐᓯ ᐅᔾᔨᕆᒋᐊᒃᑲᓐᓂᖃᑦᑕᕐᓯᐅᒃ. ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 189 - 2(4): ᓂᕈᐊᖅᑎᖁᑎᒋᔭᖅ ᑲᑉᐱᐊᑕᐃᑦᑐᖅ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑉᐳᖓ ᑖᒃᑯᐊ ᐃᓕᑕᕆᔪᒪᓪᓗᒋ ᓄᓇᖁᑎᒋᔭᕋᓂᒃ ᑖᓐᓇ 
ᒥᔅᑕ ᑎᐅᕋᓪ ᑯᑦᔨᐊ.  
 
ᑎᐅᕋᓪ ᑖᓐᓇ ᒍᕋᐃᑦ 9-ᓂᒃ ᓈᓴᐅᑎᓕᖕᓂ ᓴᓂᑭᓗᐊᕐᒥ ᐅᖃᖅᑏ, ᐱᓇᓱᐊᕈᓯ ᒪᕐᕉ ᓈᓯᒪᓕᖅᑎᓪᓗᒋᑦ 
ᓴᓂᑭᓗᐊᒥ ᑖᒃᑯᐊ ᒍᕋᐃᑦ 9-ᒥ ᐃᓕᓐᓂᐊᖅᑎᑦ ᐅᒥᐊᖅᑐᖢᑎᒃ ᐃᖏᕐᕋᓚᐅᕐᒪᑕ. ᑖᓐᓇ ᐃᓄᑐᖃᖅ ᓘᑲᓯ 
ᐃᓄᒃᑕᓗᒃ ᐃᒫᓚᐅᕐᒪᑦ ᑖᒃᑯᓂᖓ ᑎᑭᐅᑎᓂᓇᓱᒃᖢᓂ ᓯᕗᓂᐊᓄᑦ ᐅᒥᐊᒻ.  
 
ᑖᓐᓇ ᐃᓕᓴᐃᔨ ᑎᐅᕋᓪ ᑯᑦᔨᐊ ᒥᓯᒃᖢᓂ ᐃᒫᓄᑦ ᐊᒻᒪ ᑎᒍᔪᓐᓇᓚᐅᕐᒪᒍ ᑖᓐᓇ ᐃᓐᓇᐅ ᐊᒡᒐᖓ ᐊᒻᒪᓗ 
ᐊᒧᓗᓂᐅᒃ. ᐊᑦᑕᓇᙱᑦᑐᒦᓕᖅᑎᒃᖢᓂᐅ ᑖᒃᑯᐊ ᐃᓕᓴᕐᑑᑦ ᒪᕐᕉᒃ ᒫᑯᓯ ᐃᔭᐃᑦᑐᖅ ᐊᒻᒪ ᔫᓯ ᓄᕙᓕᙵ. Also, 
ᐃᒫᓚᐅᕐᒥᖕᒪᑦ ᒪᓕᓚᐅᕐᒪᑎ ᑎᐅᕋᓪᒧᑦ ᐃᒫᓄᑦ ᒥᓯᒃᖢᑎᒃ ᐊᒻᒪᓗ ᐃᑲᔪᕈᓐᓇᕐᖢᓂᔾᔪᒃ ᑖᓐᓇ ᐃᓄᑐᖃᖅ ᑕᒪᐅᖓ 
ᓯᓈᓄᑦ ᓯᒡᔭᐅ ᓯᓈᓄᑦ ᐱᔭᐅᑲᐅᑎᒋᓪᓗᓂ ᐊᒻᒪᓗ ᐊᓐᓄᕌᖏᑦ ᖃᐅᓯᓚᐅᖅᑑᒐᓗᐊ ᐊᒻᒪ ᐅᖁᕐᖤᓱᓂᔾᔪᒃ.  
 
ᐅᖃᖅᑏ, ᑖᓐᓇ ᓘᑲᓯᐅᑉ ᖃᑕᙳᑎᖏᑦ ᐊᒻᒪᓗ ᓇᖕᒥᓂ ᐅᕙᖓ. ᑖᓐᓇ ᐱᕕᒋᔪᒪᕙᕋ ᐅᓪᓗᒥ ᑖᓐᓇ ᑎᐅᕋᓪ 
ᖁᔭᓐᓇᒦᕈᒪᓪᓗᒍ ᒫᑯᓯ ᐊᒻᒪ ᔫᓯ ᑐᐊᕕᕐᖢᑎᒃ ᐱᒋᐊᑲᐅᑎᒋᓚᐅᕐᒪᑕ ᐃᕐᖓᐃᓐᓇ ᑖᓐᓇ ᓘᑲᓯ 
ᐊᑦᑕᓇᙱᑦᑐᒨᖅᑎᑕᐅᓇᓱᐊᖅᑎᓪᓗᒍ ᓯᒡᔭᐅ ᓯᓈᓄᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 190 - 2(4): ᐃᓕᖅᑯᓯᖅᓱᓐᖏᑦᑐᓄᑦ ᐱᓐᖑᐊᖅᑎ ᑎᐅᕆ ᖁᓕᒃᑕᓇ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ: Good Afternoon, ᐅᖃᖅᑎᑦᑎᔨ. ᖁᐊᓇᖅᑯᑎᑦ. ᐅᖃᖅᑎᑦᑎᔨ, ᓂᑯᕕᔾᔪᑎᖃᖅᑐᖓ 
ᐃᓕᑕᕆᔪᒪᓪᓗᒍ ᑎᐊᕆ ᖁᓕᑦᑖᓇ ᖁᕐᓗᖅᑐᕐᒥᐅᑕᖅ ᔭᓗᓇᐃᕝᒥ ᑭᒥ ᑕᒡᒐ ᓅᕼᐃᒪᔪᖅ ᐃᑲᔪᖅᑎᒃᓴᖃᙱᓐᓇᒥ 
ᐊᔪᕐᕼᐊᐅᑎᒥᓄᑦ ᑕᐲᑦᑑᒐᒥ. ᐃᓛᓕ ᖁᕐᓗᖅᑐᒧᑦ ᐊᖏᓗᐊᖃᑦᑕᖅᑐᖅ ᐳᓛᕆᐊᖅᑐᒃᕼᐅᒋᑦ ᐃᓚᓂ 
ᕼᐃᑕᒪᐃᖅᑐᕐᕼᐅᓂ ᐅᑭᐅᒥᒃ ᐊᑕᐅᓯᕐᒥᒃ.  
 
(ᑐᓵᔨᑎᒍᑦ) ᐅᖃᖅᑏ, ᑎᐅᕆ ᑖᓐᓇ ᒫᓐᓇᓵᖅ ᐱᐊᓂᑉᓯᓚᐅᕐᒪ 2007 ᑖᒃᑯᐊ ᓯᓚᕐᔪᐊᒥ ᕿᑎᒋᐊᖅᑐᕐᓯᒪᑎᓪᓗᒋᑦ 
ᑕᐃᑲᓂ ᓵᖕᕼᐊᐃ, ᑦᓴᐃᓇᒥ.  
 
ᑎᐅᕆ ᑕᐅᑐᖏᖢᓂ ᓄᓗᒐᓛᕈᓐᓇᖅᑐᖅ ᐊᒻᒪ ᓴᓚᒃᓴᖃᑕᐅᓚᐅᖅᑐᓂ Silver-ᓕᒥᒃ ᓴᕕᕋᔭᒃᑖᕐᖢᓂ ᐊᒻᒪᓗ 
ᐱᔪᓐᓇᕐᓯᑦᑎᖤᐅᕐᖢᓂ ᕿᑎᕕᒡᔪᐊᖅᑐᓂ 2006-ᒥ.  

ᑖᓐᓇ ᑎᐅᕆ ᐊᒃᓱᕈᖅᑐᒻᒪᕆᐅᓚᐅᕐᒪᑦ ᐊᒻᒪᓗ ᐃᑲᔪᕐᓯᓯᒪᔪᖅ ᐃᑲᔪᖅᑎᖃᖢᓂ ᐃᓕᓴᐃᔨᒥᑦ ᑎᐊᕆ ᕌᐳᑦᓴᓐᒥᑦ.  
 
ᑕᒪᓐᓇ ᐃᓕᓐᓂᐊᖅᑎᑦᑎᑕᐅᓂᕆᔭᖓ ᓇᓗᒐᓛᕐᓂᕐᒧᑦ ᐱᖓᓱᐃᖅᑕᕐᖢᓂ ᐱᓇᓱᐊᕈᓯ ᐊᔪᕈᓐᓃᕐᓴᖃᑦᑕᓚᐅᖅᑐᖅ 
ᐃᖃᐃᓕᓴᕐᖢᓂᓗ ᐱᓇᓱᐊᕈᓯ ᒪᕐᕈᐃᒃᑕᕐᖢᒍ ᐊᒻᒪᓗ ᖃᑕᖑᑎᖏᑦ ᐃᑲᔪᒻᒪᕆᖃᑦᑕᓚᐅᖅᑐᑦ ᑖᔅᓱᒥᖓ ᖃᐅᑕᒫᑦ 
ᐱᓱᒃᑎᒃᖢᓂᒡᔪᒃ.  
 
ᒥᔅᑕ ᐅᖃᖅᑏ, ᐊᒃᓱᕈᖅᑐᒻᒪᕆᐅᓚᐅᖅᑐ ᑕᒪᓐᓇ ᖄᖏᑦᑎᐊᕐᖢᓂ ᐊᒃᓱᕈᕐᓂᕆᓚᐅᖅᑕᖓ ᐊᒻᒪᓗ 
ᐱᐊᓂᒃᓯᒪᑦᑎᐊᖅᑐᖅ ᑕᒪᓐᓇ ᓄᓇᓕᖓᓂ ᖁᕐᓗᖅᑐᒥ ᓯᕆᒪᒋᑦᑎᐊᖅᑕᕗᑦ ᑖᓐᓇ ᐱᔪᓐᓇᓚᐅᕐᒪᑦ ᒎᓗᒥᑦ.  
 
ᐊᒻᒪᓗ ᐅᖃᖅᑏ ᑎᐊᕆ ᓄᖅᑲᑐᐃᓐᓇᖃᑦᑕᓚᐅᙱᒻᒪᑦ ᑭᓯᐊᓂ ᑕᒪᓐᓇ ᑕᐅᑐᖅᑯᑐᓂ ᓯᓐᓇᒃᑑᒪᒋᔭᓂ ᓲᕐᓗ 
ᓯᕗᒧᑦ ᐃᓚᐅᓂᐊᕐᒪᑦ 2011-ᒥ ᑕᐃᑲᓂ ᒪᑯᐊ ᐃᖕᒥᓂᕐᓱᖏᑦᑐᑯᓗᐃ ᕿᑎᕕᒡᔪᐊᖅᑎᓪᓗᒋ ᐋᑎᓐᔅ, ᒍᕇᑭᒃᑯᑦ 
ᓄᓇᖓᓐᓂ. ᐅᖃᖅᑏ, ᑖᓐᓇ ᖁᕕᐊᓱᖃᑎᒋᓪᓚᑦᑖᕐᑕᕗᑦ ᑎᐊᕆ ᓴᓚᒃᓴᕈᓐᓇᓚᐅᕐᒪᑦ Silver-ᒧᑦ. ᑖᒃᑯᐊ 
ᐃᖕᒥᓂᕐᓱᖏᑦᑐᑦ ᐱᔾᔪᑎᒋᓪᓗᒋᑦ ᑲᔪᓯᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑕᕝᕙᓂ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᔪᒪᓪᓗᖓ. ᑖᓐᓇ 
ᑐᓄᑦᑎᐊᓐᓃᑦᑐᖅ ᔭᐃᐱᑎ ᐊᕿᐊᕈᖅ ᐊᒻᒪ ᐃᕐᓂᖓ ᑖᓐᓇ ᕋᓱᓪ ᐊᕿᐊᕈᖅ. ᑖᒃᑯᐊ ᑕᐅᓄᖓ 
ᐋᑐᕚᓕᐊᖅᐸᓪᓕᐊᒻᒪᑎᒃ ᔭᐃᐱᑎᐅ ᓴᑭᖓ ᐃᓕᓴᕆᔭᐅᓂᐊᕐᒪᑦ (order of canada)-ᒧᑦ ᑖᒃᑯᐊ ᑕᒪᑐᒥᖓ 
ᐱᔾᔪᑎᖃᖅᑐᑎᒃ ᑕᐅᓄᓐᖓᖅᑎᑕᐅᔪᑦ. ᖁᔭᓐᓇᒦᖅᐸᔅᓯ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 236 - 2(4): ᑮᓇᐅᔭᓂᑦ ᐃᓚᒋᐊᕈᑎᓂᑦ (ᐊᐅᓚᔾᔪᑎᓄᑦ) ᒪᓕᒐᖅ #1, 2007/08 

ᑲᔪᓯᑎᑕᐅᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔾᔪᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᕋᒃᑯ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
(ᑐᓵᔨᑎᒍᑦ) ᒫᓐᓇᓵᖑᖅᑲᐅᔪᖅ ᐅᑭᐅᒥ ᒥᓂᔅᑕ ᑖᓐᓇ ᑮᓇᐅᔭᓕᕆᓂᕐᒧᑦ ᓴᖅᑭᑎᑦᑎᓚᐅᕐᒪᑦ ᐱᖁᔭᒃᓴᒥᑦ 11 ᐊᒻᒪ 
ᐃᓚᒋᐊᕈᑎᒃᓴᐃᑦ ᓴᓂᕐᕙᑦᑕᐅᓯᒪᓂᖏᓐᓄᑦ ᐊᐅᓚᑦᑎᓂᕐᒧᑦ ᑲᒪᒋᔭᐅᓂᖏᓐᓄᑦ ᑖᓐᓇ ᓈᓴᐅᑎᓕᒃ ᒪᓕᒐᖅ 1, 
2007-08. ᑖᓐᓇ ᒥᓂᔅᑕ ᓇᓗᓇᐃᖅᓯᓪᓚᑦᑖᕈᓐᓇᖅᐹ ᑭᒃᑯᓕᒫᓄᑦ ᓴᖅᑭᑎᑦᑎᓗᓂ ᑖᓐᓇ ᐱᖁᔭᒃᓴᖅ 
ᖄᖏᖅᑎᑕᐅᓂᐊᕐᒪᖔᖅ ᒪᓕᒐᓕᐅᕐᕕᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓄᓇᕗᒻᒥᐅᓪᓗ ᐊᐱᕆᒻᒫᕈᒪᓪᓗᒋᑦ ᖃᒪᓂᑦᑐᐊᕐᒥ ᕿᓂᕐᒪᑕ 
ᒪᒃᑯᑦᑐᒐᔮᓐᓂᒃ ᒪᕐᕉᓐᓂᒃ, ᑕᐃᒃᑯᐊ ᖃᒪᓂᖅᑐᐊᕐᒥ ᐃᓱᒪᒋᔭᐅᖁᓪᓗᒋᑦ ᑐᒃᓯᐊᕐᓂᒃᑯᑦ.  
 
(ᑐᓵᔨᑎᒍᑦ) ᑖᒃᑯᐊ ᐱᖁᔭᒃᓴᐃᑦ, ᑖᓐᓇ ᖄᖏᖅᑎᑕᐅᓂᐊᕐᓂᖓ ᐱᖁᔭᒃᓴᖅ ᑖᓐᓇ 11 ᐱᖓᔪᐊᓐᓂ 
ᐊᖏᖅᑕᐅᓚᐅᕐᒪᑦ ᐊᒻᒪᓗ ᐊᖏᖅᑕᐅᓪᓗᓂ ᔫᓂ 6-ᒥ ᑲᒥᓴᓇᒧᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐱᖁᔭᒃᓴᖅ 11 ᐃᓚᒋᔭᐅᔪᖅ ᑮᓇᐅᔭᑦ ᐃᓚᒋᔭᐅᔪᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑭᒃᑯᓕᒫᓄᑦ ᐅᓪᓗᒥ 
ᓇᓗᓇᐃᖅᓯᒪᓗᒍ ᐅᓪᓗᒥ, ᑖᒃᑯᐊ ᑮᓇᐅᔭᐃᑦ ᐊᑐᖃᑦᑕᖅᑕᖏᑦ ᐃᓚᒋᐊᖅᑕᐅᓂᐊᕐᒪᑕ ᑖᒃᑯᓇᓐᖓᑦ ᐊᒻᒪᓗ 
ᐊᒡᒍᖅᑕᐅᓂᐊᖅᐹᑦ ᒪᓕᒐᓕᐅᕐᕕᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᐃᑦ ᓯᕗᓪᓕᖅᐹᖓᓂ 
ᐅᖃᓕᒫᖅᑕᐅᓂᐊᖅᑐᑦ. ᐱᖓᔪᐊᓂ ᐊᖏᖅᑕᐅᓂᐊᖅᑐᖅ ᑖᒃᑯᓄᖓ ᒪᓕᒐᓕᐅᕐᕕᐅᑉ ᐃᓗᐊᓂ, ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᖑᑎᓚᐅᑲᓐᓂᐊᖅᑕᕋ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ, ᓇᓗᓇᐃᖅᓯᓗᓂ ᐊᖏᓂᖏᑦ ᑖᒃᑯᐊ ᒪᓕᒐᓕᐅᕐᕕᒻᒥ ᐊᖏᖅᑕᐅᔪᑦ 
ᐃᓚᒋᐊᖅᑕᐅᓂᐊᕐᒪᖔᑕ ᑖᒃᑯᓄᖓ ᐋᓐᓂᐊᖅᑕᐃᓕᒪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᑖᓐᓇ ᐊᖏᓂᓕᒃ 
$13.295-ᒥᓕᐊᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᖏᖅᑕᐅᓚᐅᖅᓯᒪᔪᖅ ᐱᖁᔭᒃᓴᐅᑉ 
ᐃᓚᖓᓂᑦ. $282-ᑕᐅᓴᓐ ᐊᒻᒪ $13.295-ᒥᓕᐊᓐ ᑖᒃᑯᐊ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 

ᐊᐱᖅᑯᑦ 237 - 2(4): ᓇᓗᓇᐃᖅᓯᓂᖅ ᒥᓂᔅᑕᐅᑉ ᐅᖃᐅᓯᒥᓂᖏᓐᓂᑦ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕘᒥ 

ᐋᓐᓂᐊᓯᐅᖅᑎᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ ᐊᐱᖅᑯᑎᒐ.  
 
ᓴᖅᑎᑦᑎᓚᐅᕐᒪᑕ ᓄᓇᑦᓯᐊᕐᒥ ᑐᓴᕋᔅᓴᑎᒍᑦ ᐊᒃᑑᕙ 12-ᒥ, ᐋᖅᑭᒋᐊᕈᑎᔅᓴᐅᔪᓐᓇᖏᑦᑐᑦ ᑖᒃᑯᐊ 
ᐋᓐᓂᐊᓯᐅᖅᑎᓄᑦ ᑐᕌᖅᑐᓐ ᓇᔭᓐᖑᐊᓄᑦ. ᐃᓄᓕᕆᔨᒃᑯᑦ ᐅᖃᓚᐅᕐᒪᑕ ᑖᒃᑯᐊ 1 ½ ᒥᓕᐊᓐ, ᐃᓚᒋᐊᕈᑏᓐ 
ᓴᓂᖅᕙᒃᑕᐅᓯᒪᔪᑦ ᔫᓐᒥ ᐱᓕᕆᐊᕐᕆᓚᐅᖅᑕᕗᑦ ᑲᑎᒪᑎᓪᓗᒋᑦ ᐊᒻᒪᓗ ᐊᑦᑎᖅᓱᐃᕙᓪᓕᐊᑎᓪᓗᒋᑦ ᓇᔭᓐᖑᐊᓂᒃ.  
 
ᑖᒃᑯᐊ ᐅᖃᖅᓯᒪᒻᒪᑕ ᑖᒃᑯᐊ ᐊᖏᓪᓕᕙᓪᓕᐊᓕᕐᒪᑕ ᓇᔭᓐᖑᐊᓄᑦ ᒪᑯᐊ ᑲᑎᖅᓱᖅᑕᐅᕙᓪᓕᐊᕙᑦᑐᑦ 
ᐋᓐᓂᐊᓯᐅᖅᑏᓐ ᓇᔭᓐᖑᐊᓐ, ᓱᓕᓐᖏᒻᒪᑕ ᑖᒃᑯᐊ ᓈᓴᐅᑎᖏᑦ, ᐊᒥᓲᓂᖏᑦ. ᐊᒻᒪᓗ ᑖᒃᑯᐊ 
ᐃᓚᒋᐊᕈᑎᐅᓂᐊᖅᑐᓄᑦ ᑮᓇᐅᔭᑦ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 1.542,000 ᑕᐅᓴᓐ ᓇᔭᓐᖑᐊᓄᑦ 
ᐋᓐᓂᐊᓯᐅᖅᑎᓄᑦ ᑐᕌᖅᑐᓐ.  
 
ᒥᓂᔅᑕ ᑖᓐᓇ ᑮᓇᐅᔭᓕᕆᔨᒃᑯᓐᓄᑦ ᐅᖃᓚᐅᖅᑐᖅ ᐱᔪᒪᔭᐅᔪᓕᒫᑦ ᐊᖏᖅᑕᐅᓚᐅᕐᒪᑕ. ᑮᓇᐅᔭᑦ ᒥᓂᔅᑕ ᑖᓐᓇ 
ᐅᓂᒃᑳᕈᓐᓇᖅᐸ ᑕᕝᕙᓂ ᖃᓄᖅ ᓈᒻᒪᑦᑐᓂᒃ ᐃᓗᐊᖅᑐᓂᒃ ᓴᖅᑭᑎᑦᑎᔪᓐᓇᕐᒪᖔᑕ ᓇᔭᓐᖑᐊᓄᑦ 
ᐋᓐᓂᐊᓯᐅᖅᑎᓄᑦ ᑕᕝᕙᓂ ᑖᓐᓇ ᐊᐱᖅᑯᑕᐅᓚᐅᖏᑦᑐᖅ ᐃᓗᐊᓂ ᑖᒃᑯᐊ ᓴᖅᑭᑎᑦᑎᓯᒪᓕᕐᒥᑎᓪᓗᒋᑦ ᖄᖓᒍᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᑦᑎᐊᕐᕈᒪᔪᖓ ᐋᖅᑭᒋᐊᕐᓗᒍ, 
ᐊᖏᓂᐅᔪᓂᒃ ᐅᖃᖅᓯᒪᓐᖏᒻᒪᑕ ᐲᖅᑕᐅᓯᒪᔪᓂᓪᓗ ᑎᑎᕋᖅᓯᒪᔪᖅ ᑐᓴᕋᔅᓴᑎᒍᑦ.  
 
ᑐᓴᕋᔅᓴᓕᕆᔨᒧᑦ ᐅᖃᐅᓯᐅᓯᒪᒻᒪᓐ ᓇᒻᒥᓂᖅ ᑐᑭᓯᒋᐊᖅᑎᑦᑎᔪᒪᔪᖓ, ᔭᐃᓐ ᔪᐊᔾᒧᑦ ᑎᑎᕋᖅᑕᐅᔪᖅ ᐅᖃᖅᓯᒪᒻᒪᑕ 
ᖁᕕᐊᓇᓐᖏᓐᓂᕋᐃᓪᓗᓂ ᒪᑯᐊ ᐊᐱᖅᓱᖅᑕᐅᖃᑦᑕᑐᓪᓗ ᑕᕝᕙᓂ ᐅᖃᐅᓯᕆᖃᑦᑕᓚᐅᖅᑕᕗᑦ ᓇᔭᓐᖑᐊᓄᑦ 
ᒥᒃᓵᓄᑦ ᐊᒻᒪᓗ ᓇᒻᒥᓂᖅ ᑕᐃᒃᓱᒧᖓ ᔭᐃᓐ ᔪᐊᔾᒧᑦ ᐅᖃᐅᓯᐅᓯᒪᒻᒪᓐ ᑖᒃᑯᐊ ᑎᑎᕋᖅᓯᒪᔪᑦ ᑲᑎᒪᔾᔪᑎᕕᓂᕐᓂ ᔫᓐ 
6-ᒥ, 2007-ᐸᒥ, ᐅᖃᐅᓯᕆᓚᐅᕋᑦᑎᒍ ᐊᐱᖅᑯᑕᐅᔪᖅ ᑖᓐᓇ ᐱᓪᓗᒍ, ᑮᓇᐅᔭᐃᓪᓗ ᐊᖏᓂᖏᑦ. ᐊᖏᓂᖓ 
ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᖅᕕᐅᑉ ᐃᓗᐊᓂ ᒥᓂᔅᑕᐅᔪᒧᑦ ᑮᓇᐅᔭᓕᔨᒃᑯᓐᓄᑦ ᔫᓐᒥ ᐃᖅᑲᐅᒪᒐᑦᓯ. ᐊᒻᒪᓗ 
ᑖᒃᑯᐊ ᑲᑎᒪᔾᔪᑎᕕᓂᕐᓂ ᑎᑎᕋᖅᓯᒪᔪᑦ ᖃᓄᖅ ᐊᖏᑎᒋᔪᓂᒃ ᐊᑐᓚᐅᕐᒪᖔᑕ ᓇᓗᓇᐃᖅᓯᒪᔪᓐ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᐃᔨᖅᑲᐅᒐᒃᑭᓐ ᑖᒃᑯᐊ ᑲᑎᒪᔾᔪᑎᕕᓂᕐᓂ ᑎᑎᖅᑐᖅᓯᒪᔪᑦ 
ᑐᑭᓯᓇᑦᑎᐊᕐᒪᑕ ᑖᒃᑯᐊ ᑮᓇᐅᔭᐃᑦ ᑐᕌᓐᓂᐊᕐᓚᐅᕐᒪᑕ ᓇᔭᓐᖑᐊᓄᑦ ᑐᕌᖅᑐᓐ ᐃᑲᔪᖅᑎᓄᓪᓗ, 
ᑐᕌᖅᑕᐅᔪᒪᔪᓄᓪᓗ ᐸᕐᓇᐅᑎᓂ. ᐊᖏᖅᑕᐅᓯᒪᓚᐅᖏᒻᒪᑕᓘᓐᓃᑦ ᑕᕝᕙᓂ ᒪᓕᒐᓕᐅᖅᕕᒻᒥ.  

ᑖᓐᓇ ᐱᑦᔪᑎᒋᓪᓗᒍ ᐋᖅᑭᒋᐊᖅᑕᐅᔾᔪᑕᐅᓚᐅᖅᐳᖅ ᐊᒻᒪ ᑮᓇᐅᔭᐃᑦ ᑐᒃᓯᕋᐅᑕᐅᓚᐅᖏᒻᒪᑕ ᑕᐃᒃᓱᒪᓂ ᐊᒻᒪ 
ᐅᖃᓚᐅᕐᒪᑦ ᑕᐃᒪᓐᓇ ᑐᕌᕈᑕᐅᓂᐊᖅᑐᓂᒃ ᐸᕐᓇᐅᑎᓄᑦ ᐃᓕᖓᓂᐊᓚᐅᕐᒪᑕ. ᐅᓇ ᐊᐱᖅᑯᑎᒐ, ᒥᓂᔅᑕᒧᑦ 
ᐱᓇᓱᐊᕈᓯᐅᖅᑲᐅᒥ ᑐᓴᕋᔅᓴᑎᒍᑦ ᑎᑎᕋᖅᓯᒪᔪᖃᓚᐅᕐᒪᓐ ᑎᑎᖅᑲᑖᖅᑐᑕᓗ ᒥᓂᔅᑕᒥᒃ ᐅᑉᓛᖅ.  
 
ᑖᓐᓇ ᐋᖅᑭᒋᐊᖅᑕᐅᓪᓗᓂ ᑕᒻᒪᖅᑕᐅᓯᒪᔪᖅ ᐅᖃᐅᓯᕕᓃᑦ ᑐᓴᕋᔅᓴᓂ, ᑐᓴᖅᑐᓕᕆᔨᒃᑯᓐᓂᑦ ᐊᒻᒪᓗ ᑖᓐᓇ 
ᐊᓂᑲᐅᑎᒋᓚᐅᕐᒪᓐ. ᓲᕐᓕ ᑕᐃᒪ ᐊᖑᓚᐅᖏᓚᐅᒃ, ᐱᒋᐊᓚᐅᖏᓚᐅᒃ ᑖᓐᓇ ᐅᖃᖅᑕᖓ ᐱᑦᔪᑎᒋᓪᓗᒍ ᐅᓪᓛᖅ 
ᐊᒻᒪ ᑖᒃᑯᐊ ᑕᒻᒪᖅᓯᒪᓚᐅᖅᑐᓐ ᑐᓴᕋᔅᓴᑎᒍᑦ ᐊᒃᑑᕙ 12-ᖑᑎᓪᓗᒍ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒥᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᐊᑐᖃᑦᑕᖏᓐᓇᒪ. 
ᐅᑉᐱᕇᓐᓇᖃᑦᑕᖏᓐᓇᒃᑭᓐ ᑐᓴᕋᔅᓴᓪᓗ ᑎᑎᕋᖅᑕᐅᔪᓐ. ᑎᑎᕋᓚᐅᕐᒪᒋᑦ ᑕᐃᒃᓱᒪ, ᑭᐅᖃᑦᑕᖏᑕᕋᓘᓐᓃᑦ ᑕᐃᒃᓱᒪ 
ᑎᑎᕋᖅᑕᕕᓂᖏᑦ ᑐᓴᕋᔅᓴᓕᕆᔨᐅᑉ. ᐊᔪᓐᓇᖅᑐᐊᓘᖏᑦᑐᖅ ᑖᓐᓇ, ᑕᐃᒪ ᑐᑭᓯᓇᑦᓯᐊᕐᒪᓐ ᔫᓐ 6-ᒥ 
ᑲᑎᒪᔾᔪᑎᕕᓃᑦ ᐅᖃᐅᓯᕆᓚᐅᖅᑕᒃᑲ ᐃᓗᓕᖏᑦ ᐊᒻᒪᓗ ᐅᕙᓂ ᓵᑦᑕᐅᓯᒪᔾᔪᑎᒋᔭᕗᑦ ᐋᖅᑭᒃᑕᐅᓯᒪᓕᕐᒪᓐ. ᐊᒻᒪ 
ᐱᑦᔪᑎᒋᓪᓗᒍ ᐅᖃᐅᓯᕆᓚᐅᖅᑕᕗᑦ ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ ᐱᒋᓪᓗᒋᑦ. ᐊᒻᒪ ᑮᓇᐅᔭᐃᑦ ᓇᒧᑦ 
ᑐᕌᕋᔭᒻᒪᖔᑕ ᐊᒻᒪ ᑕᐃᒃᑯᐊ ᑲᑎᒪᔾᔪᑎᕕᓃᑦ ᑭᓇᑐᐃᓐᓇᕐᒧᑦ ᐅᖃᓕᒫᖅᑕᐅᔪᓐᓇᕐᒪᑕ.  
 
ᕿᑎᕐᒥᐅᓂ ᑲᑎᒪᑎᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐅᕙᓂ ᓴᖅᑭᑦᑎᕙᓚᐅᓐᖏᒻᒪᑕ ᑭᓯᐊᓂ (KIA)-ᑯᑦ 
ᐊᐅᓚᑦᑎᔨᖓᓐᓄᑦ ᐅᖃᐅᓯᕆᓚᐅᕋᒃᑭᑦ. ᐊᒻᒪᓗ ᐃᓚᖏᑦ ᑐᓴᒐᒃᓴᓂ ᑕᒻᒪᖅᓯᒪᒻᒪᕆᓚᐅᕐᒪᑕ ᐅᖃᐅᓯᕕᓂᒃᑲ, ᐊᒻᒪ 
ᑕᒻᒪᖅᓯᒪᑦᑎᐊᖅᑐᑎᒃ ᑐᓴᒐᒃᓴᑎᒍᑦ.  
 
ᑖᓐᓇ ᒐᕙᒪᒋᔭᕗᑦ, ᓄᓇᕗᒻᒥᐅᓪᓗ ᐊᒻᒪ ᕿᑎᕐᒥᐅᓪᓗ ᐋᖅᑭᓱᑦᑎᐊᓚᐅᖅᑕᒃᑲ ᓱᓕᔪᓂᒃ ᓴᖅᑭᑦᑎᓪᓗᖓ ᐊᒻᒪ 
ᑕᒻᒪᖅᓯᒪᔪᑦ ᐋᖅᑭᒋᐊᖅᖢᒋᑦ.  
 
ᑕᐃᒃᑯᐊ ᕿᑎᕐᒥᐅᑦ ᐊᐅᓚᑦᑎᔨᒻᒪᕆᖓᑦ ᐅᖃᕐᕕᒋᓪᓗᒍ, ᑖᒃᑯᐊᓗ ᑐᓴᒐᒃᓴᑎᒍᑦ ᑎᑎᕋᖅᓯᒪᔪᑦ 
ᓴᖅᑭᑎᑕᐅᓚᐅᓐᖏᑦᑐᑦ (KIA)-ᑯᑦ ᑲᑎᒪᑎᓪᓗᒋᑦ ᕿᑎᕐᒥᐅᓂᑦ, ᑕᕝᕙᓂ ᐅᖃᐅᓯᐅᓚᐅᓐᖏᒻᒪᑕ ᒪᓕᒐᓕᐅᕐᕕᐅ 
ᐃᓗᐊᓂ ᑭᐅᑲᐅᑎᒋᓚᐅᓐᖏᓇᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᐅᑦᑎᐊᕈᒪᒐᓗᐊᖅᑐᖓ ᒪᑯᐊ ᐱᐅᒃᓴᓐᖏᑦᑐᑦ, ᐱᐅᒋᓐᖏᑕᖏᓪᓗ 
ᑕᒪᒃᑯᐊ ᓵᔅᓯᒪᓇᓱᓐᖏᑕᕋᓗᐊᒃᑲ.  
 
ᑐᓴᒐᒃᓴᓪᓗ ᓴᖅᑭᑕᐅᖃᑦᑕᖅᖢᑎᒃ ᑕᖅᑭᒐᓴᐃᑦ ᑭᓯᐊᓂ ᓈᑎᓪᓗᒋᑦ. ᐅᓇ ᐅᖃᖅᑕᕕᓂᖅ 
ᐅᖃᓕᒫᑲᐃᓐᓇᕐᓂᐊᕐᒥᒐᒃᑯ. ᐊᒻᒪᓗ ᐊᖏᖃᑎᒋᔭᔅᓴᕆᕚᖓ ᑖᒃᓱᒪ ᒥᓂᔅᑕᐅᔫᑉ. ᐃᓘᓐᓇᖏᓐᓄᑦ ᓱᓕᓐᖏᑦᑐᓂᒃ 
ᓴᖅᑭᑎᑦᑎᓚᐅᖅᑐᓂᒃ ᐃᒪᐃᓕᓪᓗᓂ, “ᓴᓐᖏᓈᖅᖢᓂᐅᒡᒎᖅ ᐅᒃᐱᕆᒻᒪᒍ.”  

ᑭᓯᐊᓂ ᑕᕝᕙᓂ ᐊᑦᑑᕙ 12-ᒥ ᑎᑎᕋᖅᑕᐅᓚᐅᖅᑐᑦ ᑕᒻᒪᖅᓯᒪᑦᑎᐊᕐᒪᑕ, ᑕᒻᒪᖅᓴᐅᑎᓂᓪᓗ ᐃᓗᓕᖃᐅᖅᖢᑎᒃ. 
ᑖᒃᑯᐊ ᒪᓕᒐᓕᐅᖅᑏᑦ ᓱᓕᓚᐅᓐᖏᓐᓂᖏᓐᓄᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ ᖁᕕᐊᓱᓐᖏᓐᓂᕋᖅᑕᐅᓕᓚᐅᕐᒪᑕ. 
 
ᐊᒻᒪᓗ ᖃᓄᐃᓕᒋᐊᔾᔮᓐᖏᑦᖢᓂᐅᒡᒎᖅ ᑖᒃᓱᒪ ᒥᓂᔅᑕᕆᔭᐅᔫᑉ ᐋᖅᑭᒋᐊᕈᑎᒃᓴᒥᑦ. ᑭᖑᓪᓕᖅᐹᒥᑦ ᑖᓐᓇ ᑎᑎᖅᑲᖅ 
ᐊᐅᓪᓚᖅᑎᓛᖅᑕᖓ. ᐊᒻᒪᓗ ᐅᖃᖅᑲᐅᒋᓪᓗᓂ ᓂᓪᓕᐅᑎᖃᓚᐅᕐᒪᑦ ᓱᓕᔪᓂᒃ ᓴᖅᑭᑎᑦᑎᒍᒪᒐᒥ ᑕᖅᑲᒃᑯᐊ 
ᐅᖃᓕᒫᖅᑐᐃᓐᓇᐅᖃᑦᑕᖏᒻᒪᑕ ᒪᓕᒐᓕᐅᖅᑏᑦ ᑲᑎᒪᔾᔪᑎᕕᓂᖏᓐᓂᑦ, ᐱᓗᐊᕐᓗᒍ ᐅᐱᕐᖔᒃᑯᑦ, 
ᓇᓗᓇᐃᖅᓯᖁᔨᓚᐅᕐᒪᑦ ᓱᓕᔪᓂᒃ ᑕᐃᒃᑯᑎᒎᓇ ᐱᕙᓪᓕᐊᔪᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒃᑯᐊ ᑎᑎᕋᖅᑕᕕᓃᑦ ᐅᕙᓐᓄᑦ 
ᑐᕌᖓᔪᑦ ᓇᖕᒥᓂᕆᓐᖏᓇᒃᑭᑦ ᐊᒻᒪᓗ ᓴᐳᑎᔪᓐᓇᖏᓪᖢᒋᑦ ᐅᕙᓐᓃᓐᖔᓐᖏᒻᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑐᕌᖓᔪᑦ. 
 
ᑭᓯᐊᓂ, ᐄ ᓱᓕᔪᖅ ᑖᓐᓇ ᒪᓕᒐᓕᐅᖅᑎ. ᑕᒪᒃᑯᐊ ᓱᓕᔪᓂᒃ ᓴᖅᑭᑦᑕᕆᐊᖃᕐᒪᑕ. ᐊᒻᒪᓗ ᐊᑐᓕᖁᔭᓕᐊᕕᓃᑦ 
ᒪᓕᒐᓕᐅᕐᕕᒻᒥ, ᐄ ᑕᒪᓐᓇᓕ ᖃᓄᐃᒋᓐᖏᑕᕋ. 
 
ᑕᒪᓐᓇ ᑕᖅᑲᐅᓐᖓᕋᓱᓚᐅᖅᓯᒪᔭᕋ ᔭᐃᓐ ᔪᐊᔾ ᐅᖃᓪᓚᖃᑎᒋᒐᒃᑯ ᐱᕙᓪᓕᐊᔪᓕᕆᔨ, ᐊᓯᔾᔨᖅᑕᐅᓐᓂᖅᖢᓂ 
ᑕᐃᒪᐃᑦᑑᒻᒪᑦ ᑲᑎᒪᔾᔪᑎᓕᐊᕆᔭᐅᖃᑦᑕᖅᑐᑦ. 
 
ᓱᓕᔪᓂᒃ ᓴᖅᑭᑦᑐᖃᖃᑦᑕᕆᐊᓕᒃ, ᒪᓕᒐᓕᐅᖅᑏᑦ ᑲᑎᒪᔾᔪᑎᕕᓂᖏᑦᑕ ᐃᓗᐊᓃᓪᖢᑎᒃ, 
ᑕᒻᒪᖅᓯᒪᓐᖏᑦᑎᐊᕐᓗᑎᓪᓗ ᓱᓕᓗᑎᒡᓗ ᓴᖅᑭᔮᖃᑦᑕᕆᐊᖃᖅᖢᑎᒃ.  
 
ᑕᐃᒪᐃᑦᑑᒻᒪᑦ, ᑕᐃᒃᑯᐊ ᐋᓐᓂᐊᓯᐅᖅᑏᑦ ᓄᓇᕗᒻᒥ ᓱᓕᔪᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᖃᑦᑕᕆᐊᓖᑦ ᐊᒻᒪᓗ 
ᐃᑲᔪᖅᓱᖅᑕᐅᔪᒪᓪᓗᖓ ᒪᓕᒐᓕᐅᖅᑎᒧᑦ ᐊᓯᖏᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᓱᓕᔪᑦ ᑐᓴᐅᒪᔾᔪᑏᑦ ᑕᖅᑲᐅᓐᖓᖅᑕᐅᖃᑦᑕᕐᓂᖏᑦ 
ᐃᑲᔪᖅᓱᖅᑎᐊᖅᑕᕋ. ᓱᒻᒪᓪᓕᑭᐊᖅ ᑕᐃᒪ ᐊᓯᔾᔨᖅᑕᐅᓂᖅᐸ? ᐅᖃᖅᑏ, ᐱᖁᔭᒃᓴᖅ 11 ᐱᔾᔪᑕᐅᑎᓪᓗᒍ ᒥᓂᔅᑕ 
ᐅᖃᓚᐅᖅᓯᒪᔪᖅ ᑮᓇᐅᔭᖅᑕᖃᔮᓐᖏᑦᑐᕉᖅ, $1-ᒥᓕᐊᓐ 272-ᑕᐅᓴᓐ ᓴᓂᕐᕙᖅᑕᐅᒻᒪᑦ ᐊᑐᖅᑕᒃᓴᐅᑕᐅᓪᓗᓂ 
ᑕᐃᒃᑯᓄᖓ ᑐᑭᒧᐊᕈᑎᒋᔭᐅᓂᐊᖅᑐᓄᑦ. 
 
ᐅᖃᓚᐅᖅᖢᓂᓗ ᑕᐃᒃᑯᐊ ᑮᓇᐅᔭᓕᒫᑦ ᒪᑯᓄᖓ ᐃᓕᓯᒪᐃᓐᓇᕐᓂᐊᖅᑐᓄᑦ, ᐃᖅᑲᓇᐃᔭᑲᐃᓐᓇᓂᐊᖅᑐᓄᓪᓗ 
ᐋᓐᓂᐊᓯᐅᖅᑎᓄᑦ ᐊᑐᖅᑐᔅᓴᐃᓐ. ᑕᐃᒪᐃᑦᑑᒻᒪᓪᓗ ᑖᓐᓇ ᐋᖅᑭᒋᐊᖅᑕᐅᓚᐅᖅᑐᖅ. ᐊᑲᐅᖏᓕᐅᕈᑎᒋᖏᑎᐊᖅᑕᕋ  

ᑕᖅᑲᐅᓐᖓᕆᐊᔅᓴᖅ ᑕᐃᒪᐃᑦᑐᑦ. ᑭᓯᐊᓂ ᓱᓕᔪᓂᒃ ᑐᓴᐅᒪᔾᔪᑏᑦ ᑕᖅᑲᐅᖓᖅᑎᑦᑎᒋᐊᖃᑦᑐᒍᑦ. ᐄ, 
ᐃᑲᔪᖅᓱᖅᖢᒍᓗ ᒥᓂᔅᑕᓗ…  
 
ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᑐᑐ. ᑕᒻᒪᖅᑐᖃᓕᖅᑎᓪᓗᒍ ᐃᓂᖅᑎᕆᔾᔪᑎᑕᖃᕐᖓᑦ. ᒥᔅᑕ ᐊᒡᓘᒃᑲᖅ. 
 

ᐃᓂᖅᑎᔾᔪᑎᒃ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓂᖅᑎᕆᔪᖓ ᑖᓐᓇ ᑕᒻᒪᓕᕐᒪᓐ, ᔫᓐ 6 
ᑲᑎᒪᔾᔪᑎᕕᓃᑦ ᒪᑉᐱᒐᖅ 56, ᐅᖃᓚᐅᕐᕋᒪ. ᐅᑯᐊ ᑮᓇᐅᔭᑦ ᐃᒪᐃᑦᑐᓄᑦ ᐊᑐᖅᑕᐅᓂᐊᖅᐳᓐ. ᐃᒪᐃᓕᓚᐅᖅᑕᕋ 
ᐅᖃᐅᓯᕆᑲᐃᓐᓇᕐᓚᒍ. ᐋᖅᑭᒃᓯᒪᑦᑎᐊᕐᓂᐊᕐᒪᓐ, ᑐᑭᖓᓗᑦ ᐃᓚᒋᐊᕐᓗᒍ. ᑖᓐᓇ ᒪᓕᒐᓕᐅᖅᑎ ᐊᖏᖃᑎᖃᑦᑐᖅ, 
ᑭᓱᑐᐃᓐᓇᐃᑦ ᑮᓇᐅᔭᑦ ᐊᑐᖅᑕᐅᖏᑦᑐᑦ ᐋᓐᓂᐊᓯᐅᖅᑎᓄᑦ ᑐᕌᖓᔪᒃᓴᐅᔪᑦ ᐋᓐᓂᐊᓯᐅᖅᑎᓄᑦ 
ᑐᑭᒧᐊᒍᑎᔅᓴᖏᓐᓄᑦ ᐃᓕᔭᐅᒐᔭᖅᑐᓐ. ᐊᑐᓐᖏᑕᕗᑦ ᑮᓇᐅᔭᑦ ᑕᒪᒃᑯᓄᖓ ᐊᑐᖅᑕᐅᓂᐊᖅᑐᑦ ᑭᓯᐊᓂ 
ᑕᐃᒪᐃᓕᖓᔪᑦ ᐋᓐᓂᐊᓯᖅᑏᓐ ᑭᓂᖅᑕᐅᓂᖏᓐᓅᖓᔭᖅᑐᓐ. ᑕᐃᒫᒃ ᑐᑭᑖᖅᑎᑕᐅᒐᓱᓚᐅᖅᓯᒪᔪᓐ.  
 
ᑎᑎᕋᖅᓯᒪᓂᖓ ᓇᓗᓇᓐᖏᑎᐊᖅᑐᓐ ᐃᓕᓯᒪᑲᐃᓐᓇᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ ᐊᑐᖅᑐᔅᓴᖅ ᒪᑉᐱᒐᖅ 57-
ᕙᓐᒥ, ᐅᖃᖅᓯᒪᔪᖓ ᑕᖅᑲᒃᑯᐊ ᑐᑭᓯᓂᐊᕐᒪᑕ ᑮᓇᐅᔭᓂᒃ ᐊᑐᕐᖏᓗᐊᕐᕈᑦᑕ ᐃᓕᔭᐅᓇᔭᖅᑐᓐ 
ᐃᖅᑲᓇᐃᔭᖅᑏᓴᖅᓯᐅᓂᕐᒧᑦ. ᑕᐃᒪ ᑕᒻᒪᖅᐳᖅ ᑕᐃᒪᓐᓇ ᐅᖃᖔᖅᑲᐅᒻᒪᑦ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᑖᓐᓇ ᔫᓐᒧᑦ 
ᐱᔭᕇᖅᓯᒪᔪᒧᑦ ᐱᓯᒪᒻᒪᓐ ᐱᕕᖃᑦᑎᑕᐅᒍᒪᔪᖓ ᑖᓐᓇ ᐊᐃᕙᐅᑕᐅᔪᖅ ᑲᒪᒋᕝᕕᖃᕈᒪᓪᓗᖑ ᓈᒻᒪᓯᑉᐸᑦ ᑕᐃᒃᑯᐊ 
ᐃᓱᒪᓕᐅᕈᑎᒋᓂᐊᖅᐸᒃᑲ. ᖁᔭᓐᓇᒦᒃ. 
 
ᑕᒪᑐᒪ ᒥᒃᓵᓄᑦ ᓂᓪᓕᕈᒪᕖᓐ, ᒥᔅᑕ ᑐᑐ? 
 
ᑐᑐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᑖᓐᓇ ᐊᖏᖃᑎᒋᖏᓇᒃᑯᑦ. ᔫᓐᒥ ᐅᖃᓚᐅᖅᓯᒪᒻᒪᓐ 
ᑮᓇᐅᔭᓐ ᐊᑐᓐᖏᑦᑐᕕᓃᓐ ᐋᓐᓂᐊᓯᐅᖅᑎᐅᑲᐃᓐᓇᖅᑐᓄᑦ. ᑕᐃᒪ ᑐᑭᖃᒻᒪᓐ, ᐃᓛ ᐅᑉᐱᕆᖏᓇᒃᑯ ᐃᓚᒋᐊᕈᑏᓐ 
ᐊᖏᖅᑕᐅᖁᔭᐅᓚᐅᖅᓯᒪᒻᒪᑕ ᐅᕙᑦᑎᓐᓄᑦ. ᐃᒻᒪᖄ, ᓴᖅᑭᑉᐸᑦ ᑖᒃᑯᐊ ᐊᑐᕐᓂᐊᖅᐳᓐ. ᐱᑦᔪᑎᔅᓴᖃᑦᑎᐊᖅᑐᓄᑦ 
ᑕᖏᓕᓐᓄᑦ ᐃᓕᐅᖅᑲᐃᖃᑦᑕᕆᐊᖃᕋᑦᑕ ᑮᓇᐅᔭᑦ ᐊᑐᖅᑐᔅᓴᓂᒃ ᐃᓕᓯᒪᑲᐃᓐᓇᓂᐊᖅᑐᓄᑦ 
ᐋᓐᓂᐊᓯᐅᖅᑎᐅᑲᐃᓐᓇᓂᐊᖅᑐᓄᑦ ᐊᑐᖅᑐᔅᓴᓂᒃ. ᑭᓯᐊᓂ ᑕᐃᒃᑯᐊ ᑮᓇᐅᔭᓐ ᐆᒧᖓ ᐊᑐᕐᓂᐊᖅᐳᑦ 
ᓚᓯᒪᓚᐅᖏᒻᒪᑕ ᐊᒻᒪᓗ ᒥᓂᔅᑕᒧᑦ ᐊᓯᔾᔨᖅᑕᐅᓪᓗᑎᒃ. 

ᓇᓗᓇᐃᖅᓯᒪᑦᑎᐊᕐᕆᐊᖃᕋᓗᐊᕐᒪᑕ ᑭᓱᓄᑦ ᐊᑐᕐᓂᐊᕐᒪᖔᖏᓐ. ᑕᐃᒫᑐᐃᓐᓇᖅ ᑖᒃᑯᐊ ᐊᑏ ᑲᑎᒪᔾᔪᑎᕕᓃᑦ 
ᕿᒥᕐᕈᓇᒃᑕᐅᓂᐊᖅᐳᑦ. ᐅᖃᖅᑎᐅᓪᓗᑎᓐ ᐃᓱᒪᓕᐅᕈᑎᒋᓂᐊᕐᕋᕕᒋᓐ. ᒥᓂᔅᑕ ᑕᐃᒪᓐᓇ ᐅᖃᓚᐅᖅᓯᒪᒻᒪᓐ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ (ᑐᓵᔨᒃᑰᕈᓐᓃᖅᐳᖅ) ᐃᓛ ᐃᖅᑲᐅᒪᖁᓪᓗᓯ 
ᐃᖅᑲᐃᑎᒃᑲᓂᖅᑲᑦᓯ ᑖᓐᓇ ᔫᓐᓕᓴᕐᓄᑦ ᐅᑎᕆᐊᖃᓐᓂᐊᕐᕋᑦᑕ ᑖᒃᑯᐊᓗ ᕿᒥᕐᕈᓗᒋᑦ. ᐃᒻᒪᖃ ᖃᐅᑉᐸᑦ 
ᐅᕝᕙᓘᓐᓃᑦ ᐅᖓᑖᒍᑦ ᑐᑭᓕᐊᑦᓯᔾᔪᑎᒐ ᓴᖅᑭᓂᐊᖅᑲᕋ ᐃᓕᒃᓯᓐᓄᑦ.  
 
ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 238 - 2(4): ᓴᓂᑭᓗᐊᑉ ᐃᓕᓐᓂᐊᕐᕕᖓᓐᓂ ᐊᓂᓵᖅᑐᑦᓯᐊᕐᓇᐅᓂᕆᔭᖓ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᑕᒪᑐᒪᓂ ᐊᒃᑑᕚᕋᐅᖅᑐᒥ ᓄᓇᑦᑎᓐᓂ ᐃᓕᓐᓂᐊᕐᕕᑉᐳᑦ ᒪᑐᓯᒪᓚᐅᕐᒪᓐ. ᒪᑐᐃᖓᓚᐅᕐᒪᓐ ᐅᓪᓗᓄᑦ ᑎᓴᒪᓄᑦ 
ᐊᑲᐅᖏᓕᐅᕈᑎᖃᓐᓂᖓᓄᑦ. ᑕᐃᓐᓇ ᐃᓕᓐᓂᐊᖅᕕᐅᑉ ᒪᓐᓇ ᐊᓂᖅᓵᑐᖅᕕᕈᓗᐊ ᐱᐅᖏᑦᑐᐊᓘᖃᑦᑕᕐᒪᓐ 
ᑕᐃᒪᓐᓂᖓᓄᑦ ᒪᑐᓯᒪᑯᑖᒃᓯᒪᔪᖅ. ᖃᓄᐃᓕᖓᓕᖅᐸᑭᐊᖅ ᑖᓐᓇ ᐃᓕᓐᓂᐊᕐᕕᑉᐳᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓂᑭᓗᐊᕐᒥ ᑕᐃᒪᓐᓇ ᐅᖃᖅᑲᐅᒻᒪᑦ ᐊᑯᓂᐊᓗᒃ 
ᑕᐃᓐᓇ ᐊᑲᐅᖏᓕᐅᕈᑎᖃᓕᕐᒪᓐ. ᐊᒃᑑᕙ 2-ᒥᓂᒃ ᒪᑐᓯᒪᓪᓗᓂ. ᑕᐃᒪᓐᖓᓂᒃ ᐃᒃᑯᐊ ᐅᖅᑰᓴᐅᑎᕕᓂᕐᓂᒃ 
ᐊᑐᖅᓯᒪᔪᓂᒃ ᐊᑐᕐᒪᓐ ᑕᐃᓐᓇ ᐃᓕᓐᓂᐊᖅᕕᒃ ᓴᓂᑭᓗᐊᕐᒥ. ᑕᐃᓐᓇ ᓱᓪᓗᖓᑦ ᐃᓚᖓᑦ ᐊᔪᓕᕐᒪᑦ 
ᐅᖅᑯᓯᒍᓐᓇᐃᒡᓕᖕᒪᑦ ᑭᖑᕕᕐᑐᒃᓴᒫᖃᕐᒪᑦ ᓇᓪᓕᐅᑯᒫᒥᒃ ᑕᐃᒃᑯᓂᖓ ᐊᑐᖔᓕᖅᑐᑦ. ᑕᐃᒪ ᐊᓂᕐᓵᖅᑐᕐᕕᖓ 
ᑕᐃᒪ ᐱᐅᙱᓗᐊᖅᑐᖅ ᑕᐃᒃᑯᐊ ᐃᓯᐊᖃᕈᔪᓐᓂᐊᓗᖏᑦ ᑎᐹᕿᖕᒪᑕ ᐃᓚᖏᓪᓗ ᐃᓕᓴᖅᑏᑦ 
ᐋᓐᓂᐊᓕᖃᑦᑕᓕᓚᐅᕐᖢᑎᑦ ᐃᖅᑲᓇᐃᔭᖅᑏᓪᓗ.  
 
ᐅᖃᐱᓘᑎᖃᓕᕐᖢᑎᒃ ᑕᒪᑐᒥᖓ ᒐᕙᒪᓕᕆᔨᒃᑯᑦ ᐊᖅᑯᑎᒋᓪᓗᑎᒃᑯᓐ ᑕᐃᑯᖓᖅᑎᑦᑎᓚᐅᕐᓯᒪᔪᒍᑦ 
ᓴᓇᔭᖅᑐᕐᓂᐊᖅᑐᓂᒃ ᒪᑯᓂᖓᓗ ᓱᓪᓗᓂᒃ ᐋᖅᑭᒃᓱᐃᓗᑎᒃ ᒪᑐᐃᒃᑲᓐᓂᕈᓐᓇᕐᓂᐊᕐᒪᑦ ᐃᓕᓐᓂᐊᕐᕕᒃ.  
 
ᐅᓪᓗᒥ ᑎᑭᔅᓱᒍ ᓄᓇᓕᖕᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑏᑦ ᐊᑐᕚᒥᙵᖅᑐᓂᒃ ᑕᐃᑯᖓᖅᑎᑦᑎᓂᐊᖅᑐᑦ, ᐃᒻᒪᖄ 
ᖃᐅᑉᐸᑦ ᖃᐅᔨᓴᖅᑕᐅᓗᓂᓗ ᑕᒪᓐᓇ ᐊᓂᕐᓵᖅᑐᑎᒋᔭᐅᖃᑦᑕᖅᑐᖅ. ᑭᓯᐊᓂ ᐃᓯᐊᕿᓂᖓᓄᑦ ᑎᐱᖃᕐᐸᑦ ᑕᐃᒪ 
ᖃᐅᑉᐸᑦ ᖃᐅᔨᓂᐊᖅᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦ, ᐅᖃᖅᑎᑦᓯᔩ. ᑖᓐᓇ ᐅᖃᕋᑖᖅᑕᖓ ᐋᑐᐋᒥᒎᖅ ᓴᓂᑭᓗᐊᓕᐊᖅᑐᖃᕐᓂᐊᕐᒪᑦ.. ᑕᐃᓐᓇᖃᐃ 
ᐋᑐᐋᒥᖃᐃ ᐊᐅᓪᓚᓯᒪᓕᖅᐹ, ᓴᓂᑭᓗᐊᓕᐊᓕᖅᐹ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᐃᖅᑲᓇᐃᔭᖅᑏᓐ 
ᒪᑐᐃᕐᓯᓇᓱᖃᑦᑕᕐᓯᒪᔫᒐᓗᐊᑦ ᐃᓕᓐᓂᐊᖅᑎᑦᑎᓂᐊᕋᒥ, ᑭᓯᐊᓂ ᐃᓯᐅᕿᓂᐊᓗᐊᓄᑦ ᒪᒪᙱᓛᕿᓂᖓᓄᑦ 
ᒪᑐᔭᐅᖅᑲᑦᑎᑲᓐᓂᕆᐊᖃᕐᓯᒪᔪᖅ.  
 
ᖃᐅᔨᓴᖅᑕᐅᓂᐊᖅᑐᖅ ᐋᑐᕚᒥᐅᓄᓐ ᑕᒪᓐᓇ ᐊᓂᕐᓵᖅᑐᖅᑕᐅᔪᖅ ᐃᓕᓴᖅᑎᓄᑦ ᑕᐃᑲᓃᑐᓄᓪᓗ ᐱᐅᒐᓗᐊᕐᒪᖔᑦ 
ᐃᖏᕐᕋᑦᑎᐊᕋᓗᐊᕐᒪᖔᓪᓗ ᑕᐃᒃᑯᐊ ᑕᐅᕐᓰᔾᔪᑎᕈᓗᖏᑦ.  
 
ᐋᑐᕚᒥᐅᑕᐅᒪᑕᐃᒃᑯᐊ ᑕᐃᑯᐊ ᖃᐅᔨᓴᖅᑏ ᐊᔪᕐᓇᕈᓐᓃᑐᐊᕐᐸᑦ ᑕᐃᑯᖓᖅᑎᓐᓇᓱᖕᓂᐊᖅᑕᒃᑲ 
ᐱᑕᖃᕆᐊᖃᕐᐸᓪᓗ ᓵᑕᒃᑯᑦ ᓴᓂᑭᓗᐊᕐᒧᑦ ᐊᐅᓪᓚᖅᑎᑕᐅᓂᐊᖅᑐᑦ.  
 
ᐄ, ᐃᒻᒪᖃ ᐃᑲᕐᕋ 40 ᑐᖔᓂ ᑕᐃᑯᖓ ᒥᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᓯᓂᐅ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 239 - 2(4): ᖃᓄᐃᓕᖓᓂ ᐊᖏᖃᑎᒌᓐᖏᔾᔪᑕᐅᔪᓂᑦ ᓄᓇᕗᑦ ᑲᓲᑎᓂᖅᔪᐊᓕᕆᓂᕐᒧᑦ 

ᑯᐊᐳᕇᓴᒃᑯᑦ ᐊᒻᒪ ᕿᑭᖅᑖᓗᒃ ᑯᐊᐳᕇᓴᒃᑯᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᐅᕝᓗᒥ, ᑖᑦᓱᒧᖓ ᒥᓂᔅᑕᖑᔪᒧᑦ ᖃᐅᒻᒪᖅᑯᑎᓕᕆᔨᓄᑦ. 
ᑕᒪᒃᑯᐊ ᑕᐃᒃᑯᐊ ᓈᒻᒪᒋᙱᔾᔪᑎᔪᑦ ᓄᓇᕗᑦ Band Broadband Development Corporation ᐊᒻᒪᑦ ᖁᓪᓕᖅ 
Energy ᒥᒃᓵᓄᑦ.  
 
ᐅᖃᐅᑎᔪᒪᓪᓗᒍ ᒥᔅᑕ Speaker ᐊᐅᔭᖅ ᑎᑎᕋᕐᕕᒋᒋᐊᕋᒃᑯ ᒥᓂᔅᑕ ᑖᓱᒪ ᐃᓱᒫᓗᒃᓇᕐᓂᖓᑕ ᒥᒃᓵᓄᑦ. October 
9-ᖑᑎᓪᓗᒍ, Justice Earl Johnson ᐱᖁᔨᒡᓗᓂ ᐅᖃᓚᐅᕐᒪᑦ ᖁᓪᓕᖅ Energy Corporation-ᒡᒎᖅ 
ᐲᕐᓯᔭᕆᐊᓕ ᑖᑦᓱᒥᖓ ᒪᑐᓯᒪᔾᔪᑎᒋᓚᐅᖅᑕᖏᓐᓂᒃ ᐃᑎᖅᑎᑕᐃᓕᓪᓗᑎᒃ Broadband Corporation-ᖑᔪᓂᒃ 
ᐊᒻᒪ SSI Micro.  
 
ᒥᓂᔅᑕᓗ ᓇᓗᓇᐃᕐᓯᒪᓕᕐᖢᓂ ᑖᒃᑯᐊᒎᖅ ᒐᕙᒪᒃᑯᑦ ᐊᖏᖃᑎᒌᒐᓱᖕᒪᑕ ᐋᔨᖃᑎᒌᒐᓱᖕᒪᑕ ᑕᒪᓐᓇ 
ᓈᒻᒪᙱᔾᔪᑎᓂᖅ ᐋᖅᑭᒐᓱᐊᕐᖢᒍ. ᐃᓕᑕᕐᓯᒐᓗᐊᖅᑐᖓ ᐅᖃᕐᓂ ᐊᔪᕐᓂᕋᓚᖓᖕᒪᑦ ᐃᖅᑲᖅᑐᐃᒡᕕᖕᒦᑦᑐᒥ 
ᑭᓯᐊᓂᓕ ᐊᐱᕆᔪᒪ.ᔭᕋ ᖃᓄᐃᓕᖓᓕᕐᒪᖔᑕᖃᐃ ᑐᑭᓯᑎᑦᑎᐊᕈᓐᓇᕐᐹᑎᒍᑦ ᐅᕝᓗᒥ ᑖᒃᑯᐊ ᒐᕙᒪᑦ mediation-
ᒋᔭᖏᒃᑕ ᒥᒃᓵᓄᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᑖᓐᓇ ᒥᓂᔅᑕ ᐃᓛ ᒪᓕᒐᓕᐅᖅᑎ 
ᖁᔭᓐᓇᒦᕈᒪᔭᕋ ᑕᒪᑐᒥᖓ ᓂᓪᓕᐊᑎᖃᕐᒪᑦ ᐊᑲᐅᙱᓕᐅᕈᑎᒋᔭᐅᔪᒥᒃ.  

ᐃᓗᓕᑯᓗᔮᓗᖏᖕᓂᒃ ᐅᖃᐅᓯᖃᔾᔮᖏᑦᑐᖓᐅᒐᓗᐊᖅ. ᐃᖅᑲᖅᑐᐃᕖᑦ ᓵᖏᓐᓃᒻᒪᑦ. ᑭᓯᐊᓂᑦᑕᐅᖅ 
ᑖᓐᓇᐅᒐᓗᐊᖅᑎᓪᓗᒍ ᐱᕕᖃᕈᒪᔪᖓ ᖁᔭᓐᓇᒦᕈᒪᓪᓗᖓᓗ ᐱᕙᓪᓕᐊᔪᓕᕆᔨᒃᑯᓐᓂ. ᑖᒃᑯᐊ ᑲᒪᒋᔭᖃᐃᓐᓇᕐᒪᑕ 
ᐊᒻᒪᓗ ᒥᓂᔅᑕᕆᔭᐅᔪᖅ ᐃᑲᔪᖅᑎᒋᔪᒪᓚᐅᕋᒃᑯ. ᖁᓪᓕᒃᑯᑦ ᐊᒻᒪᓗ Broadband Corporation-ᑯᑦ 
ᐊᑲᐅᖏᓕᐅᕈᑎᖓᓐ ᐋᖅᑭᒐᓱᒃᑎᓪᓗᑎᒃᑯᓐ. ᐋᖅᑭᒐᓲᑖ ᐱᑦᔪᑎᒋᓪᓗᒍ ᑕᐃᓐᓇ ᐊᑯᓐᓂᓱᖅᑎᒋᔭᐅᔪᖅ 
ᑎᒃᑯᐊᖅᑕᐅᓯᒪᓕᖅᑐᖅ. ᑕᒪᒃᑮᓪᓗ ᐊᑲᐅᖏᓕᐅᕈᑎᖃᑦᑑᒃ ᐊᖏᖅᓯᒪᓕᖅᖢᑎᒃ ᑖᒃᓱᒥᖓ ᐊᑐᕈᒪᓪᓗᑎᒃ ᓅᕖᕙ 
15 ᐊᒻᒪᓗ 16, ᐋᑐᕚᒥ. 
 
ᒫᓐᓇ ᑕᐃᒪᐃᓕᖓᓕᖅᑐᒍᑦ. ᑖᓐᓇ ᐋᖅᑭᒃᑕᐅᓇᓱᒃᑎᓪᓗᒍ ᐱᐅᓂᖅᓴᒧᑦ ᓵᓐᓂᐊᕋᓱᒋᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᓪᓛᓗᒋᕙᕋ ᑖᓐᓇ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᓐ 
ᐅᓂᒃᑳᒻᒪᓐ. ᑐᑭᓯᑦᑎᐊᖂᒻᒪᓄᓇ ᑖᒃᑯᐊ ᐊᑐᕐᓂᖅᐹᕌᓘᒻᒪᑕ ᐆᒻᒪᖅᑯᑎᓕᕆᔩᓐ ᐊᒻᒪᓗ ᑭᖑᕙᖅᓯᒪᔪᓪᓚᕆᐅᓪᓗᑕ 
ᑕᒪᒃᑯᐊ ᓴᓇᕐᕈᑎᒋᔭᐅᒍᓐᓇᖅᑐᓐ ᐱᑦᔪᑎᒋᓪᓗᒋᑦ ᑭᖑᕙᖅᓯᒪᑦᑎᐊᕐᕋᑦᑕ. ᑕᐃᒪᐃᑦᑑᓂᖓᓄᓪᓗ 
ᐃᓱᖅᕆᔮᖏᑦᖢᕈᓘᓪᓗᑎᒃ ᐅᓪᓗᒥᐅᓕᖅᑐᖅ.  
 
ᐅᖃᖅᑏ, ᒪᒥᐊᓇᖅᑑᒐᓗᐊᖅ ᑖᓐᓇ ᐃᖅᑲᑦᑐᐃᕕᑦᑎᒎᕈᑎᒋᔭᐅᔭᕆᐊᖃᒻᒪᓐ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 
ᐅᕙᑦᑎᓐᓄᑦ. ᓱᒻᒪᓐ ᓯᕗᓐᖓᓂ ᑖᒃᑯᐊ ᒪᕐᕉᒃ ᐃᒻᒥᒃᑯᑦ ᐋᖅᑭᑉᐹᒌᕈᓐᓇᓚᐅᖏᒻᒪᖔᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐅᖃᐅᓯᕆᔭᑦᑎᓐᓂᒃ ᑖᒃᑯᓂᖓ 
ᐃᖅᑲᑦᑐᐃᕕᒃᑰᖅᑐᓂᒃ ᑕᐃᓯᔪᒪᖏᒃᑲᓗᐊᖅᑐᖓ ᐅᔭᐅᖅᑐᐃᔾᔪᑎᐃᑐᐃᓐᓇᖅᑐᓂᒃ ᑖᓐᓇ ᐊᐅᓚᑦᑎᔾᔪᑎᒋᔭᖓ 
ᒫᓐᓇ ᐃᓗᓕᕆᔭᖏᓐᓂᒃ ᐅᖃᕈᓐᓇᖅᑐᖓᐅᒐᓗᐊᖅ ᑖᒃᑯᐊ ᑕᒪᕐᒥᒃ ᐅᖃᖃᑎᒋᔪᓐᓇᖅᓯᓚᐅᕐᕋᒃᑭᒃ ᑕᐃᒃᑯᐊᓗ 
ᐊᓪᓚᒡᕕᒋᔭᖓᓂ ᐊᖓᔪᖅᑳᖅᖑᔪᖅ ᑕᐃᓐᓇ ᐊᖓᔪᖅᑲᐅᑏᓪᓗ ᑕᐃᑲᓂ Broadband-ᑯᓐᓃᑦᑐᑦ Development 
Corporation-ᖓᓐᓂ ᖃᕋᓴᐅᔭᓕᕆᔨᒃᑯᑦ ᓱᒃᑲᓕᖅᐹᓪᓕᑎᑦᑎᔾᔪᑎᒋᔭᖏᓐ ᑲᑎᒪᔨᖏᑦ ᑕᐃᒃᑯᐊ 
ᖁᕕᐊᓱᓚᐅᖏᒻᒪᑕ ᐆᒻᒪᖅᑯᑎᓕᕆᔨᒃᑯᑦ ᐃᓱᒪᓕᐅᕈᑎᒋᔭᖓᓂᒃ. ᑕᐃᒃᑯᐊ ᒪᓕᒐᖅᑎᒍᑦ ᐃᓱᒪᒋᔭᖓᓐ 
ᐃᖅᑲᑦᑐᐃᕕᒃᑰᖁᔨᖔᓕᓚᐅᖅᓯᒪᒻᒪᑕ. 
 
ᑖᓐᓇ ᓯᕗᒧᐊᑦᑎᑦᑕᕆᐊᖃᓕᓚᐅᕐᕋᑦᑎᒍᓐ ᑖᒃᑯᐊ ᓯᕗᒧᐊᑉᐸᓪᓕᐊᖏᓐᓇᖅᑐᓐ ᐅᖃᕈᓐᓇᖅᑐᖓ ᖁᕕᐊᓱᒃᑐᖓ 
ᑕᒪᒃᑮᒃ ᐊᖏᖅᓯᒪᓕᕐᒪᑎᒃ ᐊᑯᓐᓂᖏᖅᓯᔨᖃᕐᓂᐊᕐᑎᓪᓗᒋᑦ ᐊᖏᕋᓱᐊᖃᑎᒌᒃᑎᓪᓗᒋᑦ ᓅᕕᐱᕆᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1840 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒎᓐᓄᑦ ᒪᕐᕉᓐᓄᑦ ᐊᓂᒍᑦᓯᒪᓕᖅᑑᓐᓄᑦ ᑎᑎᖅᑲᓂᒃ 
ᓂᕆᐅᓐᓂᕐᒧᑦ ᑎᑎᕋᐅᓯᐊᖃᑦᑕᓚᐅᖅᓯᒪᒻᒪᑕ ᓄᓇᕗᑦ ᒥᓂᔅᑕᐃᑦ ᑲᑎᒪᔨᖏᓐᓂ ᑎᒥᖁᑎᒋᔭᖏᓐᓄᑦ ᒐᕙᒪᒃᑯᑦ 
ᑖᒃᑯᐊ ᑲᒪᖃᑦᑕᖅᓯᒪᒻᒪᑕ ᓴᖅᑭᑦᑎᖃᑦᑕᕐᓗᑎᒃ ᐅᓂᒃᑳᓂᒃ ᒪᓕᒐᓕᐅᖅᕕᒻᒥ. ᑖᒃᑯᐊ ᑲᑎᒪᔨᖏᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᑯᐊᐳᕋᐃᓴᐅᔪᑦ ᐃᒻᒥᒃᑰᖓᒐᓗᐊᕐᒪᑕ ᑭᓯᐊᓂ ᑖᒃᑯᐊ ᑎᑎᖅᑲᓐ ᐃᔅᓯᓇᖅᑕᐅᓯᒪᔪᓐᓇᖏᒻᒪᑕ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᓴᐅᒪᑎᑕᐅᖏᓐᓇᕋᓗᐊᕐᒪᖔᖅ ᑖᒃᑯᓄᖓ ᐊᖓᔪᖅᑳᖅᖏᓐᓄᑦ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑦ ᐊᒻᒪ ᑐᓴᐅᒪᑎᑕᐅᑲᑕᓐᖏᑉᐸᑦ ᖃᓄᐃᒻᒪᒃᑭᐊᖓᐃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᕈᓐᓇᖅᑐᖓ ᐃᓪᓗᐃᓈᖅᓯᖏᓪᓗᖓ, 
ᐊᑯᓚᐃᑦᑐᒃᑯᑦ ᐱᓇᓱᐊᕈᓯᑕᒫᕐᓗ ᐅᓄᖅᑐᐃᓱᓐᓂᖅᓴᐅᓪᓗᖓᓗ ᑕᐃᖃᑦᑕᑕᕐᓂᒃ ᒪᓕᒐᓕᐅᖅᕕᒻᒥ. 
ᐅᖃᖃᑎᒌᓐᓇᑕᒃᑲ ᐊᓪᓚᕕᒻᒥ ᑕᐃᓐᓇ ᐃᖅᑲᓇᐃᔭᖅᑎᒋᔭᐅᔪᖅ ᐊᖏᔪᖅᑳᖓᓐ. ᑕᒪᓐᓇ ᓴᖅᑭᖃᑦᑕᕐᒪᓐ 
ᐊᒻᒪᑦᑕᐅᖅ ᑎᑎᖃᓐ ᓴᖅᑭᑕᐅᖃᑦᑕᖅᑐᓐ ᓂᕆᐅᓐᓂᕆᔭᐅᔪᓄᑦ ᓇᓗᓇᐃᖅᓯᓯᒪᔪᑦ ᑕᐃᒃᑯᐊ. ᐅᖃᕈᓐᓇᖅᑐᖓ 
ᐊᖏᖃᑎᒋᓪᓗᒍᓗ ᑖᒃᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ ᑭᐅᔪᓐᓇᖅᑕᕋ.  
 
ᐄ, ᑐᓴᐅᒪᑎᑕᐅᑦᑎᐊᖏᓐᓇᖅᑐᖓ ᐊᒡᓚᕕᒻᒥ ᐊᖓᔪᖅᑳᖅᖓᓐᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐃᕙᖃᑎᒌᑦᑐᑦ ᐊᖏᖃᑎᒌᒍᓐᓇᐃᓕᒻᒪᑕ ᐱᕙᓪᐊᓂᖓᓄᑦ 
ᓄᖅᑲᑎᑦᑎᓯᒪᒻᒪᓐ ᐅᖃᖃᑎᒌᒋᐊᖃᓐᓂᖏᓐᓄᑦ. ᑖᓐᓇ ᓄᓇᕗᒻᒥ ᐊᑐᖅᑕᖅ ᐊᓯᖅᑯᕕᒃᓴᖃᖏᒻᒪᓐ 
ᑕᕝᕘᓈᕆᐊᖃᑦᑐᑦ ᒐᕙᒪᒃᑯᓐᓄᑦ ᐊᐃᑦᑖᖑᒐᓗᐊᖅ. ᐊᖏᖃᑎᒌᒐᓱᒃᑐᓐ ᓄᓇᕘᑦ ᒐᕙᒪᒃᑯᖏᓐ ᐊᒻᒪᓗᒃᑕᐅᖅ 
ᖃᕋᓴᐅᔭᓕᕆᔨᒃᑯᑦ ᑖᒃᑯᐊ ᑲᔪᓯᓐᓂᖏᑉᐸᑕ, ᖃᓄᕐᓕ ᒥᓂᔅᑕᐅᔪᖅ ᐋᖅᑭᒃᓯᒋᐊᕈᓐᓇᖅᓯᒐᔭᖅᐸᑦ ᑕᒪᑐᒥᖓᐅᔪᖅ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᕈᒪᑐᐃᓐᓇᖅᑐᖓ, ᐄ 
ᐊᖏᖃᑎᒌᓐᓂᐅᓴᕙᓪᓚᐃᓕᖅᑐᒍᑦ ᑕᐃᓐᓇ ᐊᑯᓐᓇᖏᖅᓯᔨ ᐊᑐᖅᑕᐅᓪᓗᓂ.  
 
ᐅᒃᐱᕈᓱᑦᑐᖓ ᓇᓗᓇᐃᖅᓯᔪᓐᓇᖏᓐᓇᒪ ᖃᓄᐃᓕᓂᐊᕐᒪᖔᑕ ᓯᕗᕐᖓᓂ, ᑭᓯᐊᓂ ᐃᖅᑯᓪᓕᐅᑎᒋᔪᓐᓇᖏᓐᓇᒃᑯᑦ 
ᐊᐱᖅᑯᑎᒋᔭᖓ ᖃᓄᐃᒻᒪᑦ, ᑭᓱᑦ ᓴᖅᑭᒃᑲᔭᕐᒪᖔᑦ. ᐅᖃᕈᓐᓇᖅᑐᖓ ᐊᑯᓐᓇᓐᖏᖅᓯᔨᖃᓕᕐᒪᑕ ᑕᐃᒃᑯᐊ 
ᐊᖏᖃᑎᒌᒍᓐᓇᐃᓕᖃᑎᒌᑦᑐᑦ. ᐅᑉᐱᕈᓱᑦᑐᖓ ᑕᒪᓐᓇ ᓯᕗᒧᐊᖕᓂᐊᕐᓂᖓᓂ ᐊᒻᒪ ᓇᐅᔾᔨᖅᓱᐊᕆᑦᑎᐊᖅᑕᕗᑦ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

ᐊᐱᖅᑯᑦ 240 - 2(4): ᖃᓄᐃᓕᖓᓂᖓ ᐱᔪᓐᓇᖅᑎᑕᐅᓂᕐᒥᒃ ᐊᒻᒪᓗ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᓂᖏᓐᓂᑦ ᐅᑭᐅᖅᑕᖅᑐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ ᑕᖅᑲᒃᑯᓄᖓ ᑐᓵᔭᐅᓪᓗᑎᒃ ᑎᓯᐱᕆ 31-ᖑᓕᖅᐸᑦ 2007-ᒥ 
ᓯᐊᕐᒪᖅᑎᕆᓂᖅ ᑎᓯᐱᕆ 31, 2008-ᒥ ᐱᔭᕇᖅᑕᐅᖁᓪᓗᒍ.  
 
ᑕᐃᒃᑯᐊ ᓄᓇᕗᒻᒥ ᐱᓕᕆᐊᒃᓴᐃᑦ ᓯᐊᕐᒪᖅᑎᖅᑕᐅᑎᓪᓗᒋᑦ ᔫᓂᒥ ᐅᓂᒃᑳᖅᑕᐅᓚᐅᕐᒪᑕ ᓱᒃᑲᐃᔾᔫᒥᖁᔭᐅᓪᓗᑎᒃ 
ᓯᐊᕐᒪᖅᑎᕆᓂᕐᒥᑦ ᐱᓕᕆᐊᒃᓴᖏᑦ. ᒥᓂᔅᑕᐅᑉ ᓇᓗᓇᐃᕐᕕᒋᔪᓐᓇᖅᐹᑎᒎᑦ ᖃᓄᐃᒻᒪᑦ ᑕᒪᒃᑯᐊ ᑐᕌᒐᒃᓴᐃᑦ 
ᐱᓪᓚᑦᑖᖑᒻᒪᖔᑕ, ᐱᓪᓚᑦᑖᖑᓐᖏᑉᐸᑕ ᑭᓱᓂᒃ ᓄᑖᓂᒃ ᐱᓕᕆᐊᒃᓴᖏᑦ ᐃᓱᓕᑦᑕᕐᕕᖃᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᔭᐅᖏᓐᓇᖅᑐᖓ 
ᑎᓕᔭᐅᓯᒪᔾᔪᑎᓂᒃ ᐱᔪᒪᓪᓗᖓ ᐊᖏᖃᑎᒌᒍᓐᓇᖅᓯᓂᐊᕋᑦᑕ. 
 
ᒫᓐᓇᕋᑖᖑᓚᐅᖅᑐᖅ ᐱᓇᓱᐊᕈᓰᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᑖᓵᖓᓂ 
ᐅᖃᖃᑎᖃᓚᐅᖅᑐᖓ ᐅᖃᐅᑎᓪᓗᒍᓗ, ᑎᓕᔭᐅᓯᒪᔾᔪᑎᑖᕆᐊᖃᓕᕋᑦᑕ ᐊᖏᖃᑎᒌᒐᓱᐊᕈᓐᓇᕐᓂᐊᕋᑦᑕ ᑕᐃᒪᓐᓇ 
ᐱᔭᕐᓂᖏᑦᑐᕈᓘᒻᒪᑦ ᐅᖃᖃᑎᒌᑦᑕᕆᐊᒃᓴ. 
 
ᑭᓯᐊᓂ ᐊᔭᐅᖅᑐᐃᓐᓇᕐᓂᐊᖅᑕᒃᑲ ᒥᓂᔅᑕ ᓄᑖᖅ ᐊᒻᒪᓗ ᑲᓇᑕᐅᑉ ᐊᖏᔪᖅᑳᕐᔪᐊᖓ ᐊᑯᓂᕈᓗᒃ 
ᐅᑕᖅᑭᓯᒪᓕᕋᑦᑎᒍ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑭᐅᒻᒪᖓ. ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᖏᑕ 
ᑖᒃᑯᐊ ᐊᐅᓚᑦᑎᔨᒃᑯᑦ ᒐᕙᒪᓕᕆᔨᒃᑯᓪᓗ ᐱᓕᕆᐊᖃᕐᒪᑕ ᓯᐊᕐᒪᖅᑎᕆᓂᕐᒧᑦ ᑐᕌᖓᔪᓂᒃ 
ᐱᓕᕆᐊᒃᓴᖃᑦᑎᐊᖅᑐᑎᒃ ᐊᕐᕌᒍ ᐊᕐᕙᕐᓗ ᐱᓕᕆᐊᖑᓯᒪᓕᖅᑐᓂ ᑕᐃᒃᑯᓄᖓ. ᑐᓴᖅᑎᑦᑎᔪᓐᓇᖅᐳᖃᐃ 
ᐱᓕᕆᕕᖓᑦ ᖃᓄᐃᓕᐅᓕᕐᒪᖔᑕ ᓯᐊᒻᒪᒃᑎᕆᓂᖅ ᓅᑦᑕᐅᖁᓪᓗᒍ ᐋᑐᕚᒦᓐᖔᖅᑐᑦ ᑕᐃᒃᑯᐊ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᐅᓚᑦᓯᔨᓄᓪᓗ, 
ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ ᐊᑐᕋᓱᑦᑎᐊᖅᑐᑦ ᖃᐅᔨᓴᐃᖃᑦᑕᖅᓯᒪᓪᓗᑎᓪᓗ ᐊᔾᔨᒌᓐᖏᑦᑐᓂᒃ 
ᖃᓄᐃᓕᒐᔭᕐᒪᖔᖅ ᖃᓄᐃᓕᐅᓚᐅᕐᒪᖔᕐᓗ ᔫᑳᓐᒥᐅᓂᒃ, ᖃᓄᐃᑦᑐᓂᒡᓗ ᓄᑦᑎᕆᓂᕐᒥᑦ ᐊᑐᓚᐅᕐᒪᖔᑕ. 
 
ᐄ, ᓄᖅᑲᖔᑐᐃᓐᓇᓚᐅᓐᖏᑦᑐᑦ ᐅᑯᐊ. ᐊᑕᐅᑦᑎᒃᑯᓪᓗ ᑐᓴᖅᑎᑕᐅᖃᑦᑕᖅᑐᖓ ᐱᕙᓪᓕᐊᓂᕆᔭᖓᓂᑦ. ᑲᓇᑕᐅᑉ 
ᒐᕙᒪᒃᑯᖏᑕ ᐅᖃᖃᑎᒋᖃᑦᑕᖅᐸᓪᓕᐊᓂᕆᔭᖓᓂᑦ ᕿᑲᑐᐃᓐᓇᑲᑕᓐᖏᑦᑐᑦ ᐃᒃᑯᐊ. ᐱᑦᑎᐊᕋᓱᖃᑦᑕᖅᑐᑦ  

ᐱᕕᔅᓴᓕᐊᕆᔭᐅᓯᒪᔪᓂᒃ ᐊᖏᖃᑎᒌᒐᓱᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑐᒡᓕᐊᓂ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᓯᕗᓕᖅᑎ ᑭᐅᒻᒪᓐ. ᐃᒻᒪᖃ ᑐᓴᒐᒃᓴᐃᑦ ᑖᒃᑯᐊ 
ᓄᐊᑕᐅᑎᓪᓗᒋᑦ ᐅᕝᕙᓘᓐᓃᑦ ᓯᕗᓂᒃᓴᑦᑎᓐᓂ ᐊᖏᖃᑎᒌᒐᓱᐊᓕᖅᑎᓪᓗᒋᑦ ᑐᓴᐅᒪᑎᑕᐅᔪᒪᓇᖅ, ᐊᒻᒪ 
ᐅᓂᒃᑳᓂᒃ ᑕᐃᑲᓂ ᐊᑐᓕᖁᔭᓕᐅᖅᑎᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ ᓈᒻᒪᒃᓴᓕᒍᓐᓇᖏᒃᐸᑕ 
ᐃᖅᑲᓇᐃᔭᖅᑎᑭᔅᓴᖅᐸᑕ.  
 
ᑖᒃᑯᐊ ᓄᑦᑎᖅᑕᐅᒐᓱᐊᖅᑎᓪᓗᒋᑦ ᐱᓕᕆᐊᒃᓴᐃᑦ ᑲᓇᑕᐅᑉ ᒐᕙᒪᒃᑯᓐᓃᓐᖔᖅᑐᑦ. ᐃᒪᓐᓇ ᐅᖃᓚᐅᕐᒪᑦ, 
ᐊᐱᖅᑯᑎᒋᔭᕋ ᓯᕗᓕᖅᑎᒧᑦ ᐅᓇ: ᐊᑐᖁᔭᓕᐊᕆᔭᐅᔪᖅ ᖃᓄᐃᓕᖅᐸ, ᑲᓇᑕᒥᐅᑦ ᖃᓄᐃᓕᐅᓕᖅᐸᑦ 
ᐸᕐᓇᐃᕙᓪᓕᐊᓪᓗᑎᒃ ᐱᔭᕐᓂᖏᑦᑐᓂᒃ ᖃᐅᔨᓴᖅᑎᒻᒪᕇᑦ ᐊᒻᒪ ᐃᖅᑲᓇᐃᔭᖅᑎᕐᔪᐊᖑᔪᑦ ᑕᒪᐅᖓ ᐱᓕᕆᐊᒃᓴᐃᑦ 
ᓄᑦᑎᖅᑕᐅᑉᐸᑕ. ᖃᓄᖅ ᐅᐸᓗᖓᐃᔭᐅᑎᖃᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᖃᓄᐃᓕᒋᐊᖅᓯᒪᖏᑦᑐᑦ ᑲᓇᑕᐅᑉ 
ᒐᕙᒪᒃᑯᖏᓐ ᐸᕐᓇᐃᕙᓪᓕᐊᓪᓗᑎᒃ ᐃᓄᓐᓂᒃ. ᓄᑖᖅ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐊᔭᐅᖅᓯᒪᔭᕋ 
ᐱᓕᕆᐊᔅᓴᖃᕋᑦᑕ ᐃᓕᓐᓂᐊᑎᒃᑲᑦᑎᒍ ᐋᓐᓂᐊᓯᐅᖅᑎᕗᑦ ᐃᓕᓴᐃᔨᕗᓪᓗ ᑕᐃᒪᓐᓇᐃᓕᐅᕋᑦᑕ. ᑕᒪᒃᑯᓂᖓ 
ᑎᒍᓯᕙᓪᓕᐊᓂᖅᓴᐅᔪᒪᓪᓗᑕ ᐱᓕᕆᐊᒃᓴᓂᒃ ᐃᓄᐃᑦ ᐃᑲᔪᖅᑕᐅᓂᖅᓴᐅᖁᓗᒋᑦ ᓄᓇᑖᕈᑎᑎᒍᑦ. ᐅᑕᖅᑭᒐᑦᑎᒍ 
ᓱᓕ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᐊᒃᓴᐅᔪᑦ.  
 
ᑕᐃᒪᓕ ᒥᓂᔅᑕᖓ ᐃᓄᓕᕆᔨᑐᖃᒃᑯᓐ ᐃᖅᑲᓇᐃᔭᖃᑎᒌᑦᑎᐊᓚᐅᖅᑕ. ᐊᑏ, ᐃᓄᐃᑦ ᐃᖅᑲᓇᐃᔭᖅᑎᒌᓚᐅᖅᑕ, 
ᑲᒪᒋᔭᐅᔪᒃᓴᐃᓐ ᑕᒪᒃᑯᐊ ᒐᕙᒪᒃᑯᓐᓄᑦ ᑐᓂᔭᐅᔪᒫᖅᑐᓐ ᐱᖏᐊᕐᓂᐊᕐᕋᑦᑎᒍ. ᐅᑕᖅᑎᒐᒃᑭᓐ ᓱᓕ ᑕᐃᒃᑯᐊ. 
ᑐᓐᖓᕕᒃᑯᑦ ᐊᒃᓱᐊᓗᒃ ᑕᒪᑐᒥᖓ ᐊᔭᐅᖅᑐᐃᖃᑦᑕᖅᓯᒪᒻᒪᑕ ᓯᕗᒧᐊᑦᑎᐊᖁᓇᕐᓂᐊᖅᑑᒐᓗᐊᖅ ᑕᒪᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐱᖓᔪᖓᓪᓗ ᐊᐱᖅᑯᑎᔅᓴᐃᑦ ᐅᖃᐅᓯᒃᑯᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ, ᑭᐅᒐᕕᑦ. ᓈᓚᒃᑑᒐᓗᐊᖅᑲᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒥᖓ 
ᐅᖃᐅᓯᕆᔭᑦᑎᓐᓂᒃ ᐅᓂᑳᓕᐅᖃᑦᑕᖅᓯᒪᒻᒪᑕ ᐅᕙᑦᑎᓐᓄᑦ. ᐅᖃᖃᑦᑕᕋᑎᓪᓗ ᖃᓄᖅ ᐃᑲᔪᖅᑐᐃᓐᓂᐊᕐᒪᖔᕐᒥᒃ 
ᐅᕙᑦᑎᓐᓄᑦ.  
 
ᒫᓐᓇᕋᑖᖑᓚᐅᖅᑐᖅ, ᐅᖃᖅᑎᑦᑎᔩ, ᓰᕖᓰᒃᑯᑦ ᐅᖃᓚᐅᕐᒪᒻ ᐃᒪᓐᓇ, ᖃᓄᐃᒻᒪᓐ ᓇᒻᒥᓂᖅ ᐊᐅᓚᑦᑎᔪᓐᓇᖏᑉᐱᑕ 
ᑲᓇᑕᐅᖃᑎᒋᔭᑦᑕ ᐊᑦᔨᖓᓂᒃ.  

ᑕᐃᒪ ᓯᕗᓕᖅᑎᒧᑦ ᐊᐱᖅᑯᑎ, ᑕᐃᒃᑯᐊ ᓄᓇᕗᒻᒧᑦ ᐊᒃᑐᐃᓂᖃᕋᔭᖅᐹᓐ ᓯᐊᒻᒪᖅᑎᕆᓂᕐᒧᑦ 
ᐊᖏᖃᑎᒋᔪᓐᓇᖏᑉᐸᑎᒍ ᑲᓇᑕᐅᑉ ᒐᕙᒪᒃᑯᖏᑦ ᐱᕕᒃᓴᓕᐊᕆᔭᐅᓯᒪᔫᑉ ᐃᓗᐊᓂ ᕿᓚᒻᒥᐅᓂᖅᓴᐅᓗᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐅᖃᐅᓯᕆᔭᕆᐊᖃᓐᓂᐊᖅᑕᕗᑦ 
ᓄᓇᕗᒻᒥᐅᑕᐅᓪᓗᑕ. ᖃᓄᐃᒻᒪᑦ ᑕᐃᒪᓐᓇ ᐱᓂᐊᕐᓂᖃᕝᕕᐅᒻᒪᖔᑦᑕ ᑕᐃᒃᑯᓄᖓ. ᐋᓪᐴᑕᒥᐅᑦ 
ᓴᔅᑳᑦᓯᐅᐊᓐᒥᐅᓪᓗ ᑕᐃᒪᐃᓕᐅᖅᑕᐅᓚᐅᖅᓯᒪᒻᒪᑕ ᐊᕕᕋᑖᖅᑎᓪᓗᒋᑦ ᐊᕐᕌᒍᓄᑦ 30-ᓄᑦ 
ᐅᑕᖅᑭᑎᑕᐅᓚᐅᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᑦ ᐃᓕᑉᐹᓪᓕᕋᓱᒋᓚᐅᕐᕋᓗᐊᕐᕋᒃᑭᓐ ᑕᐃᑲᓐᖓᑦ.  
 
ᑖᓐᓇ ᐊᓕᐊᓇᐃᖏᑦᑐᐊᓘᒻᒪᓐ ᐊᑐᖅᑕᐅᓚᐅᖅᓯᒪᔪᖅ. ᑕᐃᒪᓐᓇ ᐱᖁᓇᓐᖏᑦᑑᒐᓗᐊᖅ ᑲᓇᑕ 
ᐃᑲᔪᖅᑕᐅᓂᖅᓴᐅᓂᐊᕐᒪᓐ. ᐊᑏᑦ ᑭᖑᓂᖅᐳᓐ ᕿᒪᓚᐅᕐᓚᕗᓐ, ᓅᑉᐸᓪᓕᐊᓚᐅᖅᑕ. ᑕᒻᒪᖅᓯᒪᔭᑦᑎᓐᓂᒃ 
ᐃᓕᑉᐸᓪᓗᑕ. ᓯᕗᒧᐊᑉᐸᓪᓕᐊᓂᐊᕐᕋᑦᑕ ᑲᓇᑕᒥᐅᑕᐅᓗᑕ. ᓂᕆᐅᑦᑎᐊᕐᕋᓗᐊᖅᑐᖓ ᑕᐃᒪᓐᓇ ᐋᓪᐴᑕᒥ 
ᐊᑐᓚᐅᖅᑕᖓᓐᓂᒃ ᑕᐃᒪᓐᓇ ᐊᑐᒃᑲᓐᓂᕈᒪᖏᑦᖢᖓ ᓯᕗᒧᐊᒍᒪᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᓪᓗᒃ. 
 
ᐊᐱᖅᑯᑦ 241 - 2(4): ᐊᔾᔨᓐᖑᐊᓖᑦ ᓇᓗᓇᐃᔭᐅᑎᓂᑦ ᐃᓗᐊᓐᖏᓕᐅᕈᑎᑦ (ᐊᕐᕚᒃᓗᒃ) 
 
ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᒥᓂᔅᑕᒧᑦ, ᐊᑦᔨᓐᖑᐊᓕᐅᕈᑎᓄᑦ. ᑭᓇᐅᒻᒪᖔᖅ 
ᖃᐅᔨᒪᓐᖏᓐᓇᒪ ᐃᒻᒪᖄ House Leader ᑭᐅᔪᓐᓇᖅᐳᖅ.  
 
ᐅᖃᓪᓚᓚᐅᖅᓯᒪᒻᒪᓐ ᐊᕐᕌᓂ ᐅᖓᓪᓕᕐᒥ, ᐃᓛᒃ ᐊᕐᕌᓂ. ᐅᖃᓪᓚᓚᐅᖅᓯᒪᒻᒪᓐ ᑕᒪᒃᑯᐊᒎᖅ 
ᐊᑦᔨᓕᐅᖅᑕᐅᖃᑦᑕᕆᐊᖃᑦᑐᐃᓐ. ᓇᔅᓯᐅᔾᔨᓂᐊᓕᖅᑐᒡᒎᖅ ᓄᓇᓕᓐᓄᑦ ᐊᑦᔨᓕᐅᕈᑎᓂᒃ ᐊᑦᔨᔾᔭᓯᓂᓪᓗ. 
ᐊᑦᔨᓐᒻᖑᐊᖃᓪᓗᑎᒃ ᐋᓂᐊᕕᓕᐊᖃᑦᑕᕆᐊᖃᕐᓂᐊᕐᒪᑕ ᐋᑐᕚᒧᓐ. ᒪᑯᐊᓕ Driver’s License, ᐊᒻᒪ ᑕᐃᒃᑯᐊ 
ᖁᑭᐅᑎᑖᕈᑏᓐ. ᑭᓯᐊᓂ ᓱᓕ ᒫᓐᓇᒧᑦ ᑎᑭᑦᖢᒍ ᑕᒪᒃᑯᐊ ᐊᑦᔨᔾᓴᐃᓐ ᑕᐃᒪᐃᑦᑐᓄᑦ ᐊᑐᖅᑐᔅᓴᒫᓐ ᐊᑦᔨᔾᓴᐃᓐ 
ᑎᑭᓯᒪᖏᒻᒪᑕ. ᒥᑦᑎᒪᑕᓕᑐᐊᕐᒨᒐᓗᐊᖃᐃ. ᐊᓯᖏᓐᓄᖃᐃ ᓄᓇᓕᓐᓄᑦ ᑕᐃᒪᐃᖏᒃᑲᓗᐊᖅᐳᖅ. 
 
ᒥᓂᔅᑕᐅᖃᐃ ᑭᐅᔪᓐᓇᖅᐹᖓ ᑕᒪᓐᓇ ᓄᓇᓕᓐᓄᑦ ᐊᓯᖏᓐᓄᑦ ᓄᓇᕗᒻᒥᐅᓄᑦ ᓱᓪᓕ ᑎᑭᓯᒪᓐᖏᑦᑐᖃᐅᑉᐸ 
ᐊᑦᔨᒃᓴᓂᒃ ᑕᒪᒃᑯᓄᖓ ID-ᖑᓂᕋᖅᑕᐅᔪᓄᑦ ᐊᑐᖅᑐᔅᓴᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᑖᓐᓇ ᒐᕙᒪᒃᑯᓐᓄᑦ House Leader, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕈᐃᓕᖅᑲᖓᒻᒪᑎᒃ ᑕᐃᒃᑯᐊ ᐊᑐᖃᑦᑕᖅᑕᕗᑦ. 
ᐊᑦᔨᓕᐅᖃᑦᑕᖅᑐᓐ ᐊᐃᕙᕈᓘᔭᐅᑎᒋᔭᐅᓚᐅᖅᓯᒪᒻᒪᓐ ᒪᓕᒐᓕᐅᖅᑎ ᑖᓐᓇ ᖁᑦᑎᑦᑐᒥᐅᓄᑦ 
ᓴᖅᑭᑦᑎᖃᑦᑕᖅᓯᒪᒻᒪᓐ ᐊᑦᔨᓕᐅᕈᑎᐅᔭᕆᐊᖃᑦᑐᓂᒃ ᑕᑉᐸᐅᖓ ᓄᓇᕗᒻᒥᐅᑦ ᑲᓇᑕᐅᑉ ᓯᓚᑖᕈᓐᓇᐅᑎᑖᓂᑦ 
ᐊᔾᔨᓐᖑᐊᓂᑦ ᓇᓗᓇᐃᒃᑯᑕᕐᓂᑦ ᐱᔪᓐᓇᓐᖏᒻᒪᑕ, ᑕᐃᒃᑯᐊ ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᑦ ᑲᑎᒪᑎᓪᓗᒋᑦ 
ᐃᓕᓐᓂᐊᕐᑎᑕᐅᓂᐊᕐᒪᑕ ᐊᔾᔨᓕᐅᕈᑎᑦ ᓄᓇᓕᓐᓄᑦ ᐊᐅᓪᓚᕐᑎᑕᐅᓚᐅᕐᑐᑦ ᓯᕗᒧᐊᑦᓯᐊᕐᖢᓂᓗ. ᑕᐃᒃᑯᓂᖓ 
ᑲᓇᑕᐅ ᓯᓚᑖᓅᕈᓐᓇᐅᑎᓄᑦ ᐊᔾᔨᓐᖑᐊᑦ ᐊᔾᔨᐅᓕᐅᕈᑎᑦ ᐱᖃᑖ ᑭᓇᐅᓂᕐᓄᑦ ᓇᓗᓇᐃᒃᑯᑕᐅᔪᑦ ᑕᕝᕘᓇ 
ᑲᒪᒋᔭᐅᖃᑦᑕᕐᑐᑦ ᒐᕙᒪᒃᑯᑦ ᐊᒡᓚᕝᕕᖏᑎᒍᑦ.  
 
ᓄᓇᓕᓐᓂ ᐊᔾᔨᓕᐅᕈᑎᖃᕐᑐᑦ, ᑕᐃᒃᑯᐊ ᑲᐃᓪᓗᐊᕈᓐᓇᓐᖏᓐᓇᒃᑭᑦ, ᐃᓛᒃ ᐱᓕᕆᕕᐅᑉ ᐊᓯᐊᓄᑦ ᑲᒪᒋᔭᐅᒻᒪᑕ 
ᑭᓯᐊᓂ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᑭᐅᔪᓐᓇᕐᑐᖓ. ᑮᓇᐅᔭᖃᕐᑎᑕᐅᓚᐅᖢᑎᒃ ᐃᓕᓐᓂᐊᕐᑎᑕᐅᓚᐅᕐᖢᑎᒡᓗ 
ᐊᔾᔨᓕᐅᕆᔩᑦ. ᓱᓕ ᑭᓯᐊᓂ ᑭᐅᔭᐅᓚᐅᓐᖏᓐᓇᒪ ᓄᓇᓕᓐᓂ ᐃᓱᒫᓘᑎᖃᕐᒪᖔᕐᒥ ᑕᒪᑐᒪ ᒥᒃᓵᓄᑦ, ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᑖᒃᑯᐊ ᑐᓴᒐᒃᓴᐃᑦ ᐱᓯᒪᒻᒪᑕ ᑲᓇᑕᐅᑉ, ᐃᓛᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᑎᓂᒃ ᓄᓇᓕᓐᓂ. ᑖᒃᑯᐊ ᐊᖁᑦᑐᓐᓇᐅᑏᑦ ᐅᕝᕙᓘᓐᓃᑦ ᖁᑭᐅᑎᑖᕈᓐᓇᐅᑏᑦ ᑭᓯᐊᓂ ᑕᐃᒃᑯᐊ  
ᑭᓇᐅᓂᕐᓄᑦ ᓇᓗᓇᐃᒃᑯᑕᑦ ᐊᐅᒃᑕᔪᕐᑖᕈᑏᑦ ᐊᔾᔨᒃᓴᖏᑦ ᑎᑭᑕᐅᓚᐅᓐᖏᒻᒪᑕ ᐃᓕᓐᓂᐊᕐᑎᑕᐅᓚᐅᕐᖢᑎᒃ 
ᐊᖏᕐᕋᕋᒪ ᐅᓪᓗᒥᒧᑦ ᑎᑭᒃᑲᓗᐊᕋᒥ. 
 
ᑭᓯᐊᓂ ᓱᓕ ᐊᔾᔨᒃᓴᓂᒃ ᐊᐅᓪᓚᕐᑎᑦᓯᕕᐅᓯᒪᓐᖏᒻᒪᑕ, ᑎᑭᑦᓯᕕᐅᓯᒪᓐᖏᒻᒪᑕ. ᑖᒃᑯᐊ 
ᐊᔾᔨᓐᖑᐊᖑᕈᓐᓇᕐᑎᑕᐅᖁᓪᓗᒋᑦ, ᐊᐱᖅᑯᑎᒐ ᐅᓇ: ᓇᓗᓇᐃᒃᑲᓂᐊᓪᓚᓪᓚᒍ.  ᐅᓪᓗᒥᒧᑦ ᑎᑭᒃᖢᒍ ᓱᓕ 
ᐃᓄᒃᑕᖃᐅᕐᒪᑦ ᐊᑲᕐᓴᖏᑦᑐᓂᖕ. ᐊᖑᓇᓱᖃᑦᑕᕐᓯᒪᒻᒪᑕᒎᖅ ᖁᑭᐅᑎᑖᕈᓐᓇᐅᑎᑖᓐᖏᑦᖢᑎᒃ.  ᑕᐃᒃᑯᐊ 
ᓄᖑᓯᒪᓕᕐᒪᑕᒎᖅ ᖁᑭᐅᑎᑖᕈᓐᓇᐅᑎᖏᑦ ᐋᑐᕚᒥᖕ, ᑭᐅᔾᔮᓐᖏᑕᓯ ᑕᖅᑮᓐᓂᒃ ᒪᕐᕉᓐᓄᑦᓱᓕ ᐊᓯᖏᑦ ᐳᕌᕕᓐᔅ, 
ᐃᐅᕘᑕ, ᒫᓂᑑᕙ, ᓴᔅᑳᑦᓱᐊᓐ ᒫᓐᓇ ᑲᑎᓐᖓᓕᕐᒪᑕ ᖁᑭᐅᓯᕆᔾᔪᑎᒋᔭᖏᑦ. ᐊᑲᐅᓐᖏᓕᐅᕈᑎ ᐊᖏᔪᐊᓘᒻᒪᑦ, 
ᒥᓂᔅᑕᐅᑉ ᐅᖃᐅᑎᔪᓐᓇᕐᐹᖔ? ᑖᓐᓇ ᕿᒥᕐᕈᓇᒃᑕᐅᔪᓐᓇᕐᒪᖔᑦ ᐃᕐᕇᓐᓇᕐ. ᓇᓕᐊᖑᒐᓗᐊᕐᐸᑦ ᒥᓂᔅᑕ, 
ᐊᔾᔨᓐᖑᐊᓕᐅᕈᑎᒥᒃ ᑭᓇᐅᓂᕐᓄᑦ ᓇᓗᓇᐃᒃᑯᑎᓄᑦ.   
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒪᒥᐊᓇᖅ ᑖᓐᓇ ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ 
ᑕᒪᑐᒥᖓ ᑲᒪᒋᔭᖃᖅᑐᖅ, ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ.  ᑕᒪᓐᓇ ᒫᓐᓇ ᖃᐅᔨᓴᕐᑕᐅᔪᒃᓴᐅᕗᖅ ᐱᓕᕆᔨᒃᑎᓐᓂᒃ 
ᑕᐃᒪᓐᓇᐃᓪᓗᐊᕕᓐᓂᖅᑲᑦ, ᑐᑭᓯᑐᐊᕈᒪ ᑖᓐᓇ ᒪᓕᒐᓕᐅᕐᑎᐅᖃᑎᒐ ᑐᑭᓯᑎᓐᓂᐊᕐᐸᕋ, ᓲᖅ ᑕᐃᒃᑯᐊ ᐊᔾᔨᒃᓴᐃᑦ  

ᑎᑭᓯᒪᓐᖏᓐᓂᕐᒪᖔᑖ ᑎᑭᓯᒪᓐᖑᓪᓗᐊᕕᓐᓂᖅᐸᑕ. ᑕᒪᓐᓇ ᖃᓄᐃᓪᓗᐊᕕᒻᒪᖔᑦ ᑐᑭᓯᒋᐊᕐᓂᐊᕐᐸᕋ. ᒫᓐᓇ 
ᖃᐅᔨᓴᕐᑕᐅᔪᒃᓴᐅᕗᖅ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 242 - 2(4): ᐃᑯᒪᓕᐅᕈᑎᑦ ᐃᓗᐊᓐᖏᓕᐅᕈᑕᐅᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᓯᔩ. ᑖᓐᓇ ᐊᐱᖅᑯᑎᒋᓂᐊᕐᑕᕋ ᑐᕌᕐᑎᓐᓂᐊᕐᑕᕋ ᐆᒻᒪᖁᑎᓕᕆᔨᒃᑯᑦ ᒥᓂᔅᑐᖓᓐᓄᑦ. 
ᒥᓂᔅᑐᕐ ᐊᐱᕆᔪᒪᔭᕋ, ᑕᒪᒃᑯᓐᓂᓐᖓᑦ ᓄᓇᓕᓐᓂᒃ ᖃᒥᑦᑕᖃᑦᑕᓕᕌᖓᑕ ᓈᒻᒪᓐᖏᓕᕌᖓᑕ ᑖᒃᑯᐊ generator 
ᑐᓴᖅᑎᑕᐅᖃᑦᑕᖅᐸ ᑕᐃᒪᐃᓐᓇᐃᑦᑐᖃᓕᕌᖓᑦ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᑦᑐᖅ ᐃᒫᒃ ᐱᒻᒪᕆᓪᓗᐊᑲᓪᓚᐅᑉᐸᑦ, ᐃᒫᒃ 
ᐆᒃᑑᑎᒋᓗᒍ, ᑕᐃᒪ ᓄᓇᓕᓐᓂ ᐃᑲᕐᕋᒐᓴᓐᓂᒃ, ᐃᑲᕐᕋᑦ ᑎᓴᒪᑦ ᐅᖓᑖᓂ ᖃᒥᓐᖓᓂᖅᑲᑕ, ᐱᖅᓯᑎᓪᓗᒍᓘᓐᓃᑦ 
ᑐᓴᖅᑎᑕᐅᖃᑦᑕᕐᑐᖓ ᖃᓄᐃᓕᐅᖓᒻᒪᖔᑕ ᑕᒪᒃᑯᐊ, ᐃᓛᒃ ᐋᖅᑭᒃᓯᒪᕙᒃᑐᑦ. ᑕᐃᒪᓕ ᕿᓚᒥᑲᐃᓐᓇᑯᓗᒃ 
ᖃᒥᑲᐃᓐᓇᒐᓛᑉᐸᑦ, ᐃᑲᕐᕋᖅ ᐊᑕᐅᓯᖅ ᓇᓕᐊᓐᓂᑐᐃᓐᓇᖅ ᑐᓴᖅᑎᑕᐅᑦᓴᐃᓐᓇᐸᓐᖏᑦᑐᖓ. ᑭᓯᐊᓂ 
ᐊᒃᓱᕈᓐᓇᓪᓗᐊᑲᓪᓚᖅᑲᑦ, ᐃᓛᒃ ᑭᖑᓂᖓᒍᑦ ᑐᓴᖅᑎᑕᐅᓕᕋᔭᕋᓗᐊᕐᑐᖓ, ᕿᓚᒥᑯᓘᑉᐸᑦ ᐃᓛᓐᓂᒃᑯᑦ, 
ᐃᓛᓐᓂᒃᑯᑦ ᐅᖃᕆᐊᕐᑐᖅᓯᒪᓪᓗᐊᑎᓪᓗᖓ ᐆᒻᒪᖁᑎᑦᑎᐊᕙᓕᕆᓂᐊᓗᒃᑎᓐᓂᒃ ᖃᒥᑲᐃᓐᓇᓲᖑᒻᒥᔫᒐᓗᐊᖅ 
ᖃᐅᔨᑎᓪᓗᖓᓗ.  ᐃᓛᓐᓂᒃᑯᑦ ᖃᐅᔨᕙᒃᑐᖓ ᑕᐃᑲᓃᕐᓂᓐᓂ, ᐃᓛᓐᓂᒃᑯᑦ ᐅᐊᑦᑎᐊᕉᓕᕋᐃᒻᒪᑦ 
ᑐᓴᖅᑎᑕᐅᓕᖅᐸᒃᑐᖓ ᒪᓕᒃᑐᒍ ᐱᒻᒪᕆᐅᓂᖓ ᐃᓛᒃ ᐊᑯᓂᐅᑉᐸᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐅᔮᑦ ᖃᒥᒃᑕᕋᔪᓐᓂᖅᐹᖑᖅᑰᕐᒪᑦ ᓄᓇᕗᓗᒃᑖᒥ. ᓱᓇᒧᓪᓗ ᐱᔾᔪᑎᖃᕐᒪᖔᖅ 
ᓇᓗᓇᖅᖢᓂ, ᓇᓗᓇᓐᖏᑦᑐᖅ ᐱᓕᕆᔨᖃᑦᑎᐊᖅᑑᒐᓗᐊᖅ. 
 
ᐅᓇ ᐱᔾᔪᑎᒋᑐᐃᓐᓇᕆᐊᖃᖅᑕᖓ ᑕᐃᑲᓂ generator-ᒥᑦ ᐊᐅᔭᖅ ᑎᑭᑦᑐᖃᓚᐅᕐᒪᑦ ᐅᒥᐊᕐᔪᐊᒃᑯᑦ 
ᐃᖏᕐᕋᑎᒃᑎᔪᓐᓇᖅᑐᕉᖅ ᓇᐅᔮᕐᒥᐅᓗᒃᑖᓄᑦ ᑕᐃᓐᓇ generator ᐊᑕᐅᓯᐅᒐᓗᐊᕐᓗᓂ. 

ᑖᒃᑯᐊᖃᐃ ᒪᕐᕉᓐᓂᒃ ᐊᑐᖃᑦᑕᕐᒪᑕ, ᐊᑐᖃᑦᑕᕐᓂᕋᖅᑕᐅᒻᒪᑕ generators-ᓂᒃ ᐊᔪᓕᑐᐊᕌᖓᑦ ᐃᒪᓐᓇ 
ᖃᒥᒃᑕᑯᓘᔭᓕᖅᖢᑎᒃ ᑕᒪᒃᑮᒃ ᐊᔪᖃᑦᑕᕐᒪᑕ ᖃᑦᑎᐊᑲᓪᓚᑦᑐᓕᓄ ᓵᑕᖃᖃᑦᑕᖅᓯᒪᓕᖅᑐᓂ ᐋᖅᑮᒋᐊᖅᑐᖅᑐᓂᒃ. 
ᓱᒻᒪᒃᑭᐊᖅ ᑕᐃᒃᑯᐊ ᐋᖅᑭᑦᑕᐅᑲᐅᑎᒋᓐᖏᓪᓚᕐᓂᖅᐸᑦ ᑕᐃᑯᐊ ᓇᐅᔮᓅᖅᑕᐅᓚᐅᖅᑐᑦ generators. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᒥᑦᑐᖃᒐᐃᒻᒪᑦ ᓄᓇᓕᓐᓂ ᑖᒃᑯᐊ ᐃᒫᒃ, 
ᐊᓄᕌᖅᑎᓪᓗᒍ ᖃᒥᖃᑦᑕᓲᖑᒻᒪᑕ ᑕᒪᒃᑯᐊ ᐅᐊᔭᖏᑦ ᐲᖅᑐᖃᖃᑦᑕᓘᓐᓃᑦ ᐊᒻᒪᓗ ᐱᒐᔪᒻᒥᔪᖅᑕᐅᖅ ᑕᐃᑲᓂ 
ᓇᐅᔮᓂ ᑖᓐᓇ ᐊᐅᓚᐅᑎᖏᓂᓛᒃ ᐱᓕᕆᐊᖑᔭᕆᐊᖃᖅᑎᓪᓗᒋᑦ, ᐃᖅᑲᓇᐃᔮᖑᔭᕆᐊᖃᖅᑎᓪᓗᒋᑦ ᑕᐃᒫᒃ 
ᓱᓐᖏᓂᖅᓴᐅᓂᖓᓄᖅᑲᐃ ᑕᐃᓐᓇ generator ᐃᓛᒃ ᐊᐅᓚᐅᑎᐅᔪᖅ ᐊᑕᖐᔪᓐᓇᖏᒻᒪᑦ.  
 
ᑕᐃᒪᓕ ᐃᓱᒪᓕᓚᐅᖅᓯᒪᔪᒍᑦ ᓄᑖᒥᑦ ᐱᑖᕆᐊᖃᖅᑐᒋᓪᓗᑕ ᐊᐅᓚᐅᑎᐅᔪᒥᑦ ᑭᓯᐊᓂ ᑕᐃᒪᐃᓚᐅᓐᖏᒻᒪᑦ. 
ᑕᐃᑯᖓ ᑎᑭᑎᑦᑎᒍᓐᓇᖅᓯᓚᐅᕋᑦᑕ ᕿᒥᕐᕈᔭᖅᑐᖅᑐᓂᒃ ᑕᐃᒃᑯᓄᖓ ᐊᐅᓚᐅᑎᐅᔪᓂᒃ. ᑕᐃᒪᓕ ᒫᓐᓇᐅᔪᖅ 
ᐊᐅᓚᓂᖃᑦᑎᐊᕐᓂᕋᖅᑕᐅᖃᑦᑕᓕᖅᑐᖅ. 
 
ᕿᒥᕐᕈᓪᓗᒋᑦ 25-ᖑᔪᑦ ᐊᐅᓚᐅᑎᐅᔪᑦ ᓄᓇᓕᓐᓂᑦ 25-ᓂᑦ, ᐄ ᖃᕿᐊᕐᓇᖏᑦᑐᖅ ᐃᓚᖏᑦ 
ᖃᒥᑲᐃᓐᓇᖃᑦᑕᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᑲᓃᑦᑐᖃᔪᒻᒪᑦ ᐊᖏᔪᓪᓚᕆᒻᒥᒡᒎᖅ ᓄᓇᓕᓗᑦᑖᕐᒥᒃ ᑕᐃᒪᓐᓇ 
ᐊᐅᓚᑦᑎᔪᓐᓇᖅᖢᓂ. ᑕᐃᓐᓇ ᓱᒻᒪᒃᑭᐊᖅ ᐱᓕᕆᐊᖑᑲᐅᑎᒋᓐᓂᖏᑉᐸ ᑕᐃᑲᓂ ᓄᑖᕐᒥᒃ generator-ᒥᒃ 
ᑎᑭᑦᑐᖃᓚᐅᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒋᐊᖃᕐᒥᔪᒍᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 
ᑕᒪᐅᖓ ᒫᔅᓯᒥᑦ 99-ᐳᓴᓐᑎᖏᓐᓂᑦ ᐃᒫᒃ ᐱᔪᓐᓇᕐᓂᖃᑦᑎᐊᐸᑦᑐᑦ ᓄᓇᕗᓕᒫᖅ ᒪᓕᑦᑐᒍ. 
 
ᑕᐃᒪᓕ ᑕᐃᑲᓂ ᓇᐅᔮᓃᓛᒃ ᐅᖃᖅᑲᐅᒐᒪ, ᐅᖃᖅᑏ, ᐃᓛᓐᓂᒃᑯᑦ ᐃᒪᐃᓲᖑᒻᒪᑕ ᑖᒃᑯᐊ ᐊᐅᓚᐅᑎᐅᔪᑦ 
ᐋᖅᑭᑦᑕᐅᓚᐅᖅᑑᒐᓗᐊᑦ, ᐃᓱᒪᒻᒪᕆᓕᓚᐅᖅᑐᒍᑦ ᓄᑖᓂᒃ ᐊᐅᓚᐅᑎᓂᒃ ᑎᑭᑦᑎᒋᐊᖃᓕᖅᑐᒋᓪᓗᑕ, ᑭᓯᐊᓂ 
ᑕᐃᒪᓐᓇᐃᓐᖏᓪᓚᑐᓚᐅᕐᖓᑦ ᑕᐃᓐᓇ ᐋᖅᑭᑦᑕᐅᒍᓐᓇᓚᐅᕐᖓᑦ. 

ᑕᐃᒪᓕ ᐊᐅᓚᔾᔭᔅᓯᒐᐃᒻᒪᑕ ᐊᐅᓚᐅᑎᓂᒃ ᑕᕝᕗᖓ ᑲᓱᕈᑎᖓᓂᑦ ᐱᑕᖃᕆᐊᖃᕐᒥᒻᒪᑦ ᑕᕝᕗᖓ ᐊᐅᓚᐅᑎᓄᑦ 
ᐃᓛᓐᓂᑯᖅᑲᐃ ᑕᐃᒪᐃᓐᓇᓱᓐᓂᖓᓂ ᖃᒥᑲᐃᓐᓇᖃᑦᑕᓲᖑᔪᑦ, ᑐᑭᓯᐅᒪᔭᒃᑯᓪᓕ ᑕᐃᒪᐃᓚᐅᖅᑐᕉᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓐᖏᒻᒫᖓᓗᑭᐊᖅ, ᑕᐃᑲᓃᑦᑐᖃᓕᐊᓂᒃᑐᖅ ᐊᑐᓐᖏᑦᑎᐊᖅᑐᒥᑦ. 
ᐃᖏᕐᕋᓯᓚᐅᖅᓯᒪᓐᖏᑦᑐᒥᑦ, ᐃᓕᔭᐅᓯᒪᓐᖏᑦᑐᐃᓐᓇᖅᑐᖅ. ᓱᒻᒪᒃᑭᐊᖅ ᑕᐃᓐᓇ ᐱᓕᕆᐊᖑᓚᐅᓐᖏᓚᖅ ᑕᕝᕙᓂ 
ᐊᐅᔭᐅᔪᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᑭᓯᖅᑲᐅᔭᕋ 
ᓇᓗᓇᐃᖅᓯᒐᓱᑐᐃᓐᓇᖅᑐᖓ ᑕᐃᓐᓇ ᐊᐅᓚᐅᑎᐅᔪᖅ. ᑕᐃᒪᓕ ᐱᔪᓐᓇᓂᓐᖏᑉᐸᑦ ᐊᐅᓚᑏᑦ ᑕᐃᓐᓇ 
ᑕᐃᑲᓃᓚᐅᖅᓯᒪᔪᖅ ᐃᒫᒃ ᓈᒻᒪᒃᑲᔭᓐᖏᒻᒪᓐ ᓄᓇᓕᒻᒧᑦ. ᐊᑕᐅᓯᐅᖏᒻᒪᓐ ᐊᐅᓚᐅᑎᐅᔪᑦ, ᐱᖓᓲᒻᒪᕆᑉᐸᓚᐃᒻᒪᑕ 
ᐊᐅᓚᐅᑎᐅᔪᓐ. ᑕᐃᒫᖏᓐᓇ ᐊᐅᓚᔾᔭᓚᐅᖏᓚᕗᑦ ᓈᒻᒪᑦᑑᑎᒋᔭᐅᓪᓗᓂ ᑕᕝᕗᖓ ᓄᓇᓕᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ 
ᐋᕆᐊᒃ. 
 
ᐊᐱᖅᑯᑦ 243 - 2(4): ᐊᔾᔨᓐᖑᐊᓖᑦ ᓇᓗᓇᐃᔭᐅᑎᓂᑦ ᐃᓗᐊᓐᖏᓕᐅᕈᑎᑦ ᑭᖑᕙᖅᓯᒪᓂᖏᓪᓗ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒧᖓ ᐊᑦᔨᓐᖑᐊᓕᕆᓂᕐᒧᑦ ᒥᓂᔅᑕᐅᓂᕋᖅᑕᐅᖅᑲᐅᔪᒧᑦ, 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᒥᒃ. ᑕᐃᒃᑯᐊᑕᐅᖅ ᒥᔅᑕ ᐊᕐᕚᓪᓘᑉ ᐊᐱᖅᑯᓯᕆᖅᑲᐅᔭᖏᑕ 
ᐊᑦᔨᑐᐃᓐᓇᐸᓗᐊᓂᐅᒐᓗᐊᖅ ᑭᓯᐊᓂ ᓄᓇᑦᑎᓄᓪᓕ ᐊᑦᔨᓐᖑᐊᑦᓴᓂᒃ 2 rolls-ᓘᓐᓃᑦ 1 roll-ᓘᓐᓃᑦ 
ᑎᑭᑦᑐᖃᑲᐃᓐᓇᐸᑦᑑᒐᓗᐊᖅ ᑭᓯᐊᓂ ᖃᑦᓰᓐᓇᐅᓗᐊᕆᔭᐅᕙᒻᒥᔪᑦ. 
 
ᒫᓐᓇᓕ ᐊᐱᖅᑯᓯᕆᔪᒪᔭᕋ ᐃᒪᐃᑦᑐᖅ ᐊᑦᔨᓕᐅᖅᑕᐅᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗᒃᑕᐅᖅ ᐊᑦᔨᓐᖑᐊᖃᖏᑦᑐᑦ 
ᐊᔪᓕᖅᐸᓪᓕᐊᓂᐊᕐᓂᕋᖅᑕᐅᑎᓪᓗᒋᑦ ᑕᒪᒃᑯᐊ ᓄᓇᓖᑦ, ᑲᖏᖅᑐᒑᐱᒻᒥᓖᓛᒃ ᑕᖅᑮᓐᓂᒃ ᒪᕐᕉᓐᓂᒃ 
ᐅᑕᖅᑭᖃᑦᑕᕐᒪᑕᒎᑦ ᐅᖓᑖᓄᓪᓘᓐᓃᑦ ᓇᓗᓇᐃᒃᑯᑕᔅᓴᒥᒃ.  ᓱᒻᒪᒃᑭᐊᖅ ᑕᒪᓐᓇ ᑕᐃᒫᒃ ᐊᑯᓂᐊᓗᒃ ᑕᒫᓂ 
ᐃᖃᓗᓐᓂ ᐱᓕᕆᐊᖑᖃᑦᑕᖅᐸᒻ ᐊᒻᒪ ᓱᒻᒪ ᐊᑯᓂᐊᓗᒃ ᓄᓇᓕᓐᓄ ᐅᑎᖅᑎᑕᐅᖃᑦᑕᖏᓚᑦ ᑕᒪᒃᑯᐊ 
ᐊᑐᕆᐊᖃᓪᓚᕆᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᐱᓕᕆᐊᕆᓂᓗᐃᓐᓇᖅᑕᕗᑦ 
ᐅᑭᐅᖑᓚᐅᖅᓯᒪᔪᖅ. ᓇᓗᓇᐃᖅᑕᐅᓚᐅᖅᑐᖅ ᑐᑭᓯᓇᑦᓯᐊᓕᓚᐅᖅᓯᒪᒻᒪᓐ. ᑕᒪᓐᓇ ᐋᖅᑭᒋᐊᕆᐊᖃᕕᔾᔪᐊᖅᑐᖅ. 
ᑕᐃᒪᓐᖓᑦ ᖃᐅᔨᓴᖅᑕᐅᓚᐅᕋᓂᑦᑎᓪᓗᒍ ᐱᓕᕆᐊᕇᓐᓇᖅᑕᕗᑦ ᑕᕝᕙᓂ ᐃᖃᓗᓐᓂ. ᑕᒫᓂ ᐃᖃᓗᓐᓂ 
ᐃᖅᑲᓇᐃᔭᖅᑎᒋᔭᕗᑦ, ᐱᓕᕆᔨᒋᔭᕗᑦ ᐊᒥᒐᓗᐊᕐᒪᑕ. ᓱ, ᑖᓐᓇ ᐊᔪᓕᒻᒥᔾᔪᑕᐅᓗᐊᖅᖤᖅᑐᖅ ᒫᓐᓇᐅᔪᖅ. ᑭᓯᐊᓂ 
ᕿᓂᖅᐸᓪᓕᐊᓕᖅᑐᒍᑦ ᐱᓕᕆᔨᐅᒃᑲᓐᓂᕋᔭᖅᑐᒥᒃ ᑕᐃᑲᓂ ᑎᑎᕋᖅᕕᑎᓐᓂ ᑕᕝᕙᓂ ᐃᖃᓗᓐᓂ.  
 
ᑕᒪᒃᑯᐊ ᓄᓇᓕᒻᒧᐊᓐᓇᓵᓗᐊᖃᑦᑕᖅᑐᓐ ᐊᑦᔨᒃᓴᐃᓪᓘᓐᓃᑦ ᓱᓇᑐᐃᓐᓇᐃᑦ ᓲᖅ, ᑕᐃᒪᓐᓇᐃᒻᒪᖔᖅ. ᐃᓛ 
ᐊᑦᔨᒃᓴᓂᖏᓛᖅᔭ ᓲᖅ, ᑕᐃᒪᓐᓇᐃᒻᒪᖔ ᐅᐊᑦᓯᐊᖅ ᑐᑭᓯᒋᐊᕐᓂᐊᕐᓂᕋᖅᖢᖓ ᐅᖃᓚᐅᕐᕋᒪ. ᑖᓐᓇ ᓄᓇᓕᖓᓂᒃ  
ᓲᖅ ᑕᐃᒪᓐᓇᐃᓂᕐᒪᖔᖅ ᑐᑭᓯᒋᐊᖃᑕᐅᓂᐊᖅᐳᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊ ᐱᓕᕆᕙᓪᓕᐊᓂᐊᕐᓂᕋᖅᑕᖓ ᖃᖓᑭᐊᖓᐃ 
ᐱᒋᐊᓂᐊᕐᒪᓐ ᐊᒻᒪᓗᒃᑕᐅᖅ ᖃᖓ ᓄᓇᓕᓐᓃᖔᖅᑐᑦ ᐊᑦᔨᓐᖑᐊᑦ ᕿᓚᒥᐅᓂᖅᓴᖅ ᐱᓕᕆᐊᖑᖃᑦᑕᓕᕐᓂᐊᖅᐸᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᑐᐊᕕᕈᑎᒋᓯᒪᔭᕗᑦ. ᑕᕝᕙᓂ 
ᐃᖅᑲᓇᐃᔭᖅᑎᒋᔭᕗᑦ ᐊᒥᓱᓐᖑᑲᓐᓂᕆᐊᖃᒻᒪᑕ. ᑕᒪᓐᓇ ᑐᐊᕕᕈᑎᒋᓯᒪᔭᕗᓐ. ᖃᑯᒍᓪᓚᕆᐅᓇᔭᕐᒪᖔᖅ 
ᐅᖃᕈᓐᓇᖏᓯᓐᓇᖅᐳᖓ ᑭᓯᐊᓂ ᑐᐊᕕᕈᑎᒋᓯᒪᔭᕗᓐ. 
 
ᑕᒪᒃᑯᐊᓕ ᓄᓇᓕᓐᓄᐊᑎᑕᐅᖅᑕᖅᑐᓐ ᒫᓐᓇ ᐋᖅᑭᒋᐊᐱᓪᓚᒃᓯᒪᓕᖅᑕᕗᑦ ᑐᐊᕕᕈᑎᒋᓂᖅᓴᐅᓕᖅᖢᑎᒍᑦ 
ᓄᓇᓕᓐᓄᑦ ᐊᐅᓚᖅᑎᑕᐅᑦᑕᖅᑐᓐ ᑕᕝᕙᓐᖓᓐ ᐃᖃᓗᓐᓂᒃ. ᐅᑕᖅᑭᑐᐃᓐᓇᑕᓐᖏᓕᖅᖢᑎᒃ 
ᑐᐊᕕᕈᑎᒋᔭᐅᓂᖅᓴᐅᓕᖅᖢᑎᒃ ᐊᐅᓚᖅᑎᑕᐅᑦᑕᓕᖅᑐᓐ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᖃᑦᑎᐊᕈᓐᓃᕋᒪ. ᐃᓛᒃ, ᒫᓐᓇ ᓈᒻᒪᒋᔾᔪᑎᔅᓴᒥᒃ 
ᓴᖅᑭᔮᖅᑐᖃᑦᑑᔮᖏᑦᑐᖅ ᑕᕝᕘᓐᓇ ᑭᐅᔭᐅᓂᒃᑯᑦ ᐊᒻᒪᓗᒃᑕᐅᖅ ᑕᒪᒃᑯᐊ ᑭᓯᐊᓂ ᓄᓇᓖᑦ 
ᐅᑎᕈᓐᓇᐃᓕᓂᐊᖅᑐᒋᕙᓕᖅᑎᓪᓗᒋᑦ ᐊᑦᔨᓐᖑᐊᖃᖏᓪᓗᑎᒃ ᐊᒻᒪᑦᑕᐅᖅ ᑕᒪᐅᖓ ᐃᖃᓗᓐᓃᑦᑕᕌᖓᒥᒃ 5-10 
ᒥᓂᔅ ᐱᓕᕆᐊᒍᔪᓐᓇᐸᑦᑎᓪᓗᒋᑦ ᐊᑯᓂᐊᓗᒃ ᑕᒪᒃᑯᐊ ᓄᓇᓕᓐᓅᖃᑦᑕᖏᓐᓂᖏᑦ ᐊᒃᓱᕈᕆᔭᐅᕙᒻᒪᑕ. 
ᐊᒃᓱᕉᑎᒋᔭᐅᕙᒻᒪᑕᐃᓛᒃ ᒪᓕᒍᒪᔪᓂᒃ ᑕᒪᒃᑯᓂᖓ, ᒪᓕᖁᔭᐅᔪᓂᒃ ᒐᕙᒪᒃᑯᓐᓂᑦ.  
 
ᐃᒫᒃ, ᒫᓐᓇᑲᐅᑎᒋᑦ ᐃᖅᑲᓇᐃᔭᑎᑦᑎᔪᓐᓇᖅᐸᓐ ᑖᒃᑯᐊ ᑕᒪᑐᒥᖓᐃᓐᓇᖅ ᐱᓕᕆᓂᐊᖅᑐᓂ ᐊᔾᔨᓐᖑᐊᓂᒃ 
ᓄᓇᓕᓐᓅᖅᑐᒃᓴᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᕐᕉᓐᓂᒃ ᐅᖃᐅᓯᖃᓕᖅᑰᕋᓐᓄᒃ, ᐅᖃᐅᓯᖃᖅᑰᕋᓐᓄᒃ 
ᒪᓕᒐᓕᐅᖅᑎᐅᖃᑎᒐᓗ. ᑕᕝᕙᓂ ᐃᖃᓗᓐᓂ ᐱᓕᕆᐊᕆᖃᑦᑕᖅᑕᕗᑦ ᐃᒃᑯᐊ driver’s licences 
ᐊᖁᑦᑐᖅᓯᐅᓪᓗᐊᕐᒧᑦ ᓚᐃᓴᒋᔭᐅᔪᑦ, ᐅᓇ ᐱᓕᕆᐊᕆᕙᑦᑕᕗᑦ. ᑕᒪᒃᑯᐊᓕ ᐊᔾᔨᓐᖑᐊᑐᐃᓐᓇᐃᑦ ᓲᕐᓗ general 
identification pictures ᑖᒃᑯᓇᓂ ᐱᓕᕆᐊᖑᖃᑦᑕᖅᑐᑦ ᓄᓇᓕᓐᓂᑦ ᐊᔾᔨᓕᐅᖅᑕᐅᔪᓐᓇᖅᑐᑎᒃ.  



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒃᑯᓂᖓ ᓇᒧᑐᐃᓐᓇᖅ ᑲᓇᑕᒥᓘᓐᓃᑦ ᐃᖏᕐᕋᓂᐊᖅᑐᓂᒃ, ᑕᐃᒃᑯᐊ ᐊᑐᓚᐅᔪᓐᓇᕐᓂᐊᖅᑐᑦ, 
ᐊᑐᒐᐅᔪᓐᓇᖅᑐᓂᓛᒃ. ᑕᐃᒃᑯᐊ ᓄᓇᓕᖕᓂᑦ ᐱᓕᕆᐊᖑᖃᑦᑕᖅᑐᑦ. 
 
ᑭᓯᐊᓂ ᐅᖃᓚᐅᕐᒪᑦ ᑕᐃᒃᑯᐊ ᐊᔾᔨᔅᓴᓐᖑᐊᕐᒧᑦ ᐊᑕᐅᓰᓐᓇᕈᓗᒃ ᑕᒪᕐᒥᓐᓄᓪᓗ ᐅᕝᕙᑭᐊᖅ ᑕᒪᓐᓇᐃᓐᓂᕐᒪᖔᑦ 
ᑐᑭᓯᒋᐊᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᒐ ᑐᑭᓯᑎᒋᐊᕐᓗᒍ ᐋᖅᑭᒋᐊᕆᐊᖃᕐᓂᖓᓂᓪᓗ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐱᒋᐊᒃᑲᓐᓂᖁᓪᓗᒋᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 244 - 2(4): ᑳᓐᑐᕌᒃ ᓄᓇᕗᑦ ᒐᕙᒪᒃᑯᑦ ᑐᓴᕈᑎᓯᐅᑎᖃᖅᑎᑕᐅᖁᓪᓗᒋᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒥᒃ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᔪᒧᑦ. 
 
ᒥᔅᑕ ᑰᓕᐅᑉ ᐊᐱᖅᑯᑎᒋᖅᑲᐅᒻᒥᔭᖓ, ᐃᖅᑲᐃᖅᑲᐅᒐᒪᐃᓛᒃ ᐅᑉᐱᕈᓱᑦᑐᖓᓗ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐊᐅᓚᓂᖃᖅᐸᒻᒪᑕ ᐊᑐᖅᑐᐊᑎᑦᑎᓪᓗᑎᒃ ᐊᑐᖃᑦᑕᖅᑕᖏᓐᓂᑦ ᖃᕋᓴᐅᔭᓕᕆᓂᕐᒧᑦ, ᐃᓛᒃ ᖃᕋᓴᐅᔭᒃᑯᑦ 
ᐅᖃᖃᑦᑕᐅᑎᖃᑦᑕᕐᓂᕐᒧᑦ ᑕᐃᓐᓇ ᑳᓐᑐᕌᖑᔪᖅ ᐱᔭᐅᑐᐃᓐᓇᓚᐅᖅᓯᒪᒻᒪᑦ ᐊᕐᕌᒍᖅᑲᐃ ᖁᓕᑦ 12-ᓘᓐᓃᑦ. 
 
ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᑯᖅ ᑭᒃᑯᑦ ᑳᓐᑐᕌᖃᕐᒪᖔᑕ ᑕᒪᑐᒧᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᕋᓴᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᓯᔩ. ᑕᒪᒃᑯᓂᖓᓕᕆᓗᐊᓐᖏᒻᒪᕆᐊᓗᒃᑎᓪᓗᖓ, ᑭᓯᐊᓂ 
ᐃᓕᑦᑎᒋᐊᖃᕐᓂᓚᐅᕐᒥᒐᒪ ᑕᒪᒃᑯᓂᖓ ᖃᕆᑕᐅᔭᕐᓂᒃ. 
 
ᑖᓐᓇ ᓇᓕᐊᓐᓂᑭᐊᖅ ᐅᖃᐅᓯᖃᓕᕆᕙ ᓇᓗᓇᐃᖅᓯᖁᓇᐅᕋᓗᐊᖅ network-ᑕᖃᐅᖅᑐᓂᓗ (GN)-ᒧᑦ ᐊᒻᒪ 
ᑕᐃᓐᓇ ᐱᖃᑖ www network-ᖑᓂᕋᖅᑕᐅᔪᖅ. ᑐᑭᓯᒃᑲᓐᓂᐊᓪᓚᓪᓚᖓᑐ ᓇᓕᐊᓪᓚᕆᐊᓂᒃ ᐅᖃᐅᓯᖃᕐᒪᖔᖅ 
ᐅᕙᓂ ᕿᓂᕋᓱᓐᓂᐊᕐᒥᒐᒃᑯ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ, ᑐᑭᓯᓇᖅᓯᑦᑎᐊᓚᐅᕈᒃ ᐅᖃᖅᑕᐃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒍᕕᑦ ᑭᓇ ᖃᓄᐃᑦᑐᓂᒃ ᑳᓐᑐᕌᑖᖃᑦᑕᕐᒪᖔᑕ ᒐᕙᒪᒃᑯᑦ ᓄᓇᕗᒻᒥ 
ᐊᑐᖃᑦᑕᖅᑕᖏᓐᓄᑦ ᖃᕆᑕᐅᔭᓄᑦ. 
 
ᑐᑭᓯᔾᔪᑎᒃᓴᓂᒃ ᑕᑯᓐᓇᒐᒃᓴᓂᒃ ᐃᑭᑦᖢᒋᑦ ᐃᖏᕐᕋᓯᑐᐃᓐᓇᖃᑦᑕᕐᒪᑕ ᑕᐃᒪᓐᓇ. ᑕᐃᒫᒃ ᐱᓲᖑᒐᒪ ᖁᕕᐊᒋᔭᒃᑲ. 
ᒥᓂᔅᑕ, ᐃᓚᖏᓐᓄᑦ ᐊᔪᕐᓇᑲᓴᖃᑦᑕᕐᒪᑕ ᐃᓕᑦᑕᕆᐊᒃᓴᖅ. 
 
ᑕᐃᒪ ᖃᐅᔨᒋᐊᕐᓂᐊᖅᐸᑕ ᐃᖅᑲᓇᐃᔭᖅᑎᖏᓐᓂᑦ ᐊᐱᕆᔪᓐᓇᖅᑕᕋ ᒥᓂᔅᑕ, ᐊᐱᕆᔪᓐᓇᖅᐸᑦ 
ᐃᖅᑲᓇᐃᔭᖅᑎᒥᓂᒃ ᐊᑐᐃᓐᓇᕈᖅᑎᑦᑎᔪᓐᓇᕐᒪᖔᑦ ᑐᑭᓯᔪᒪᔭᒃᑲᓂᒃ, ᑐᓴᕈᒪᔭᒃᑲᓂᒃ ᑭᓇ ᖃᓄᖅ  

ᐱᒋᐊᕈᑕᐅᓚᐅᖅᑐᖅ ᑳᓐᑐᕌᒧᑦ ᖃᓄᖅ ᐃᓕᖓᓂᖃᓚᐅᕐᒪᖔᑕ ᐊᒻᒪᓗ ᖃᖓ ᐃᓕᖓᔪᑦ ᐊᑯᓂᐅᑎᖓᓐᓄᑦ 
ᐃᓕᖓᒻᒪᖔᑕ ᑐᑭᓯᔪᒪᓪᓗᒋᑦ ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᐊᐱᖅᓱᕐᓇᖅ ᐃᓱᓕᒃᑐᓂ.  
 
ᑭᐅᓇᓱᓐᓂᐊᖅᐸᕋ. (ᑐᓵᔨᑎᒍᑦ) ᑕᐃᒪ ᑳᓐᑐᓛᕐᑕᖃᕐᒪᑦ. ᓄᓇᓕᓐᓂ ᑐᓴᐅᒪᔪᓕᕆᔨᒃᑯᓐᓄᑦ ᐊᑕᔪᑦ ᑕᖅᑭᑕᒫᑦ 
ᑲᒪᔨᐅᔪᓄᑦ, ᓄᐊᔅᕕᔅᑎᐅᒃᑯᓐᓄᑦ ᐊᑕᔪᑦ. ᑖᒃᑯᐊ ᐋᒃᑎᒃ ᑳᒻᑯᑦ ᓄᓇᑦᓯᐊᒥ ᐋᖅᑭᑦᑕᐅᓯᒪᓚᐅᕐᒃᑐᑦ. ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ ᐋᖅᑭᑦᑕᐅᓯᒪᔪ ᑖᓐᓇ ᐅᑭᐅᓄᑦ ᑕᓪᓕᒪᓄᑦ ᐊᒻᒪᓗ 7ᓄᑦ ᐃᓕᖓᔪᖅ. ᑖᒃᑯᐊ ᓄᑖᑦ ᐱᖁᑏᑦ 
ᓇᓗᓇᕈᔪᓚᐅᕐᒪᑕ ᖃᓄᖅ ᐃᖏᕐᕋᑦᓯᐊᕋᔭᕐᒪᖔᑕ 2008 ᐊᒻᒪ 2009ᒧᑦ ᐃᓕᖓᓂᐊᕐᒪᖔᑕ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕋᑖᕐᒪᑦ ᒪᕐᕉᒻᒪᑎᒃ ᑳᓐᑐᓛᖃᕐᑎᑦᓯᔩᒃ ᑎᑕᐅᔫᒃ, ᐱᓕᕆᐊᕐᑐᑦ 
ᐋᒃᑎᒃ ᑳᒻᑯᓐᓄᑦ ᖃᕆᑕᐅᔭᒃᑯᑦ ᐊᑦᑕᑕᕈᑎᓕᕆᔩᑦ. ᐱᒋᐊᓕᓵᖅᑎᓪᓗᒍ ᑕᒪᓐᓇ ᑯᐊᐱᓕᕆᔨᒃᑯᓐᓂᒃ 
ᐃᓚᒌᓴᓕᕆᔨᒃᑯᓐᓂᒃ, ᑖᒃᑯᐊ ᐅᑭᐅᓄᑦ 7-ᓄᑦ ᑳᓐᑐᓛᖃᕐᑐᑦ ᐱᓪᓗᒋᑦ, ᐱᒋᐊᓕᓵᕐᑎᓪᓗᒋᓪᓗ ᐅᑭᐅᖑᓕᕐᑐᑦ 12 
ᐅᕝᕙᓘᓐᓃᑦ 14-ᖑᓕᖅᑐᑦ ᖄᖏᕐᓯᒪᓕᕐᒪᑕ. ᐃᓱᓕᓯᒪᓕᖅᑰᕐᒪᑦ ᑕᒪᓐᓇ ᐃᓕᖓᓂᐊ ᐊᑐᖅᑕᐅᓂᖓᓄᑦ.  ᑖᓐᓇ 
ᐅᑭᐅᓄᑦ ᑕᓪᓕᒪᓄᑦ 7-ᓄᓪᓗ ᐱᒋᐊᓕᓵᕐᑎᓪᓗᒋᑦ ᐊᑕᓂᐅᔪᕐᓗ ᖃᖓ ᐊᑭᓕᕐᑕᐅᓚᐅᕐᓯᒪᒻᒪᑕ ᑕᒪᑦᓱᒥᖓ 
ᐊᓯᐊᓂᒃ ᑳᓐᑐᓛᕐᑎᑦᓯᒐᔭᕐᒪᖔᑕ ᑐᑭᓯᔪᒪᔪᖓ. 
 
ᐅᖃᖅᑎ: ᐊᐱᖅᑯᑎᕆᕋᑖᕐᑕᖓᓄᑦ ᓇᓕᐊᓐᓂᑐᐃᓐᓇᖅ ᑭᐅᔪᒪᒍᕕᑦ ᒥᓂᔅᑕ ᑭᐅᑎᓐᓂᐊᖅᐸᒋᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ.  (ᑐᓵᔨᑎᒍᑦ) ᑕᐃᒪ ᐃᓇᖐᕈᑕᐅᓚᐅᕐᑐᖅ ᑳᓐᑐᓛᕐᓄᑦ 
ᐋᔩᒍᑕᐅᓚᐅᕐᒪᑦ ᓄᓇᓕᓕᕆᔨᒃᑯᓐᓂ 2002ᒥ ᐅᑭᐅᓐᓄᑦ ᒪᕐᕉᓐᓄᒃ ᐃᓕᖓᓂᖃᕐᖢᑎᒡᓗ ᑕᒃᖠᒋᐊᕐᑕᐅᓪᓗᓂ 
2005ᒧᑦ. 
 
CGSᑯᑦ ᐅᑭᐅᕐᓄᑦ ᒪᕐᕉᓐᓄᑦ ᑕᒃᖠᒋᐊᕐᑎᑦᓯᓚᐅᕐᑐᖅ. ᑖᒃᑯᐊᓗ telecommunications-ᑯᑦ ᓄᑖᓂᒃ 
ᓂᕆᐅᓚᐅᕐᒪᑕ ᐊᑐᕋᔭᕐᑐᓂᒃ ᐅᑭᐅᓐᓄᑦ ᒪᕐᕉᓐᓄᑦ ᐃᓚᖓᓇᔭᕐᑐᓂᓐ. ᑖᒃᑯᐊ ᓄᓇᓕᓕᕆᔨᒃᑯᑦ ᑕᖅᑲᐅᖓ 
ᓴᖅᑭᑎᑦᓯᔪᒪᓚᐅᓐᖏᒻᒪᑕ ᑳᓐᑐᓛᕐᑖᑎᑦᓯᓇᓱᐊᕐᓂᕐᒥᑦ ᐅᑭᐅᓄᑦ ᑕᓪᓕᒪᓄᑦ ᐃᓚᓯᒋᐊᒍᑕᐅᓚᐅᕐᑐᓄᑦ ᑕᐃᑦᓱᒪᓂ. 
ᐃᓱᓕᓚᐅᓐᖏᓐᓂᖏᓐᓂ.. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᓐᓇ ᑳᓐᑐᕌᖑᔪᖅ ᑖᒃᑯᓄᖓ ᐋᒃᑎᒃ ᑳᒻᑯᓐᓄᑦ, ᑖᓐᓇ ᑳᓐᑐᕌᖑᔪᖅ 
ᐅᓂᒃᑳᕐᓯᒪᕚ ᑕᐃᒃᑯᐊ ᑕᒪᑦᓱᒥᖓ ᑲᒪᔪᑦ ᐊᕐᕌᒍᑕᒫᑦ ᐃᓕᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᐅᔨᒪᓐᖏᒃᑲᓗᐊᕐᑐᖓ 
ᖃᐅᔨᒋᐊᕈᓐᓇᕐᓂᐊᕐᑐᖓ, ᒪᓕᒐᓕᐅᕐᑎᒧᑦ ᐅᑎᖅᕕᒋᓗᒍᓗ ᑐᑭᓯᒍᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑲᓯ ᓯᕿᓐᖑᔭᖓ ᓄᖑᒻᒥᒻᒪᑦ ᐊᐱᖅᓱᓐᓇᐅᑉ.  
ᑲᑎᒪᔾᔪᑎᒃᓴᑎᓐᓂ ᑲᔪᓯᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ.  ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᕗᑦ 11. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᔅᓴᕗᑦ 12. ᑲᑎᒪᔨᕋᓛᑦ 
ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐅᖅᑯᒻᒥᐅᓄᑦ 
ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 119 - 2(4): ᑎᑎᖅᑲᐃᑦ ᒪᓕᒐᓕᐅᖅᑎᒧᑦ ᐅᖅᑯᕐᒥᐅᓄᑦ ᐃᓕᓐᓂᐊᖅᑎᓂᑦ 

ᐃᓄᒃᓱᐃᑦ ᐃᓕᓐᓂᐊᕐᕕᒻᒥᒃ ᕿᑭᖅᑕᖅᔪᐊᕐᒥ ᐱᔾᔪᑎᖃᖅᑐᑦ ᐃᓕᓐᓂᐊᕐᕕᒃ ᓴᓇᔭᐅᒋᐊᕐᓂᖓᓄᑦ ᐊᒻᒪ 
ᐱᓐᖑᐊᕐᕕᑖᖅᑎᑕᐅᓂᖓᓄᑦ ᓯᓚᑖᓂ (ᐋᕆᐊᒃ) 

 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᒪᒐᒪ ᑎᑎᖅᑲᐅᓯᐊᕆᓚᐅᖅᑕᕐᓂᑦ ᐃᓄᒃᓱᐃᑦ 
ᐃᓕᓐᓂᐊᕐᕕᖓᓐᓂ ᐃᓕᓐᓂᐊᖅᑎᓄᑦ ᕿᑭᖅᑕᖅᔪᐊᕐᒥ. ᐱᔾᔪᑎᖃᖅᑐᑦ ᓱᕋᒃᓯᒪᔪᓕᕆᔭᐅᒋᐊᖃᕋᓱᒋᔭᖏᑦ 
ᐃᓕᓐᓂᐊᕐᕕᖓᓂ ᐊᒻᒪᓗ ᑕᑯᔪᒪᔭᒥᓂᑦ ᑖᒃᑯᐊ ᕿᑭᖅᑕᕐᔪᐊᕐᒥ ᓄᑖᒥ ᐃᓕᓐᓂᐊᕐᕕᒃᑖᕈᑎᑦ.  
 
ᐅᖃᖅᑎᑦᑎᔩ, ᓂᕆᐅᑦᑐᖓ ᒥᓂᔅᑕ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᑖᒃᑯᓇᓂ ᐊᖓᔪᖅᑲᐅᑎᓂᒃ 
ᐃᑲᔪᖅᑎᖏᑦ ᐅᖃᓕᒫᕈᓐᓇᖅᐸᓐ ᑎᑎᖅᑲᓂᒃ ᑐᐊᕕᖅᑐᒥᒃ ᐱᕕᖃᓕᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 120 - 2(4): ᐃᓅᔭᖅ ᐃᓕᓐᓂᐊᕐᕕᒻᒥ ᐃᒃᐱᐊᖅᔪᒻᒥ - ᐊᔾᔨᓕᐊᒥᓃᑦ 

ᓱᕋᑉᐸᓪᓕᐊᓂᖓᓂ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑕᐅᓯᕐᒥᒃ ᐃᓱᒪᖃᓕᕐᓂᕋᓐᓄᑦ. ᑭᓯᐊᓂᓕ ᑎᑎᖅᑲᓂᒃ ᓴᖅᑭᑎᔾᔮᖏᑦᑐᖓ, 
ᑐᕌᖅᑎᑦᑎᔩ, ᐊᑦᔨᓐᖑᐊᓂᒃ ᓴᖅᑭᑦᑎᓂᐊᖅᑐᖓ.  
 
ᐅᖃᖅᑎᑦᑎᔩ, (ᑐᓵᔨᑎᒍᑦ): ᓴᖅᑭᑎᑦᑎᔪᒪᔪᖓ ᐊᑦᔨᓐᖑᐊᓂᒃ ᑐᑭᓯᓇᑦᑎᐊᖅᑐᑦ ᑖᒃᑯᐊ ᐱᐅᖏᑐᒻᒪᕆᓐᓂᒃ 
ᐃᓕᖓᓂᕆᔭᖏᓐᓂᒃ ᑕᑉᐱᑲᓂ ᐃᒃᐱᐊᕐᔪᒥ ᐃᓅᔭ ᐃᓕᓐᓂᐊᖅᕕᖓᓂ. ᑕᒪᒃᑯᐊ ᑐᐊᕕᖅᑐᒥᒃ 
ᐋᖅᑭᓱᖅᑕᐅᔭᕆᐊᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᑦᔨᓐᖑᐊᖁᑎᖏᑦ ᒪᐅᓐᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᒋᐊᖅᑎᑕᐃᑦ. 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ 

ᐊᓯᖏᑦ. ᒪᓕᒐᒃᓴᖅ 16 ᒥᔅᑕ ᐋᕆᐊᒃ ᐃᒃᓯᕙᐅᑕᐅᓂᐊᖅᑐᖅ. ᑭᓯᐊᓂ ᑲᑎᒪᑐᐃᓐᓇᓚᐅᖏᓂᑦᓯᓐᓂ ᒫᓐᓇ 20-
ᒥᓂᑦᔅᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᓇᐃᓐᓇᖅᑐᑦ 14:57ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:25ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᐃᒪ ᑲᑎᒪᒋᐊᖁᓕᕐᒥᒐᒃᓯ. ᑕᕝᕙᓂ ᑲᑎᒪᑎᓪᓗᑕ ᐱᓕᕆᐊᒃᓴᖃᕋᑦᑕ Bill 16, 
(ᑐᓵᔨᑎᒍᑦ) ᑲᑎᒪᔩᑦ ᖃᓄᐃᓕᖓᔪᒪᕙᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕈᓇᒍᒪᔭᕗᑦ ᓈᓴᐅᑎᓕᒃ 16 ᐊᒻᒪᓗ 
ᐊᑭᑐᔪᖅᑐᕈᑎᒃᓴᐃᑦ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐱᔭᕇᕈᑦᑕ ᐃᓕᖅᑯᓯᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂ ᕿᒥᕈᓇᒍᒪᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑲᑎᒪᔩᑦ ᐊᖏᖃᑎᒌᑉᐹᑦ ᑖᓐᓇ ᕿᒥᕈᓇᑦᑕᐅᖁᓪᓗᒍ 
ᐃᓕᓐᓂᐊᖅᑐᔨᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᓂᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᑕᑉᐸᐅᖓᖃᑎᖃᕈᒪᓂᐊᖅᐲᑦ? 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ ᑕᐅᓄᖓᖃᑎᖃᕐᐸᑦ ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᑲᔪᒃᑭᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᑖᒃᑯᐊ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ. 

ᐊᖓᔪᖅᑳᖅ ᐃᐊᑦ ᐲᑯ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ. ᖁᕕᐊᓱᑦᑎᐊᖅᑯᒍᓈᓯᑦ 
ᓴᑦᓯᓃᑦᑐᓐᓇᕋᑦᑕ ᒫᓃᖃᑎᖃᓂᐊᖅᑐᖓ ᓴᐅᒥᓐᓂ ᒥᔅ ᑳᑎ ᐅᑉᐱᒃ, ᒥᓂᔅᑕᐅᑉ ᑐᖏᓕᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᑕᓕᕐᐱᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᖃᑕᐅᒻᒥᔪᖅ 
ᐊᒻᒪᓗ ᒫᓐᓇᐅᔪᖅ ᑕᒫᓃᖃᑎᖃᕐᒥᔪᒍᑦ ᓯᓚᑦᑐᓴᕐᕕᑯᓐᓃᖔᖅᑐᓂ ᑖᓐ ᑖᓐᓇ ᑐᓐᖓᓱᑦᑎᑦᑎᖃᑕᐅᒍᒪᔭᕋ ᑕᕝᕗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ ᒪᑉᐱᒐᖅ G-6-ᒦᓚᐅᖅᑐᒍᑦ ᐊᒻᒪᓗ 7-ᒥ ᕿᑭᖅᑖᓗᖕᒧ 
ᑐᕌᖓᔪᖅ ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓇᐃᓈᕐᓗᒍ ᐃᒃᓯᕙᐅᑖᖅ. ᑕᐃᒃᑯᐊ ᓲᕐᓗ ᐃᓐᓇᐃᑦ ᐃᓕᓐᓂᓐᐊᕐᕕᖏᑦ 
ᐆᑦᑑᑎᒋᑐᐃᓐᓇᕐᓗᒍ ᒥᑦᑎᒪᑕᓕᖕᒥ ᐊᒻᒪᓗ ᓄᓘᔮᕐᓄᑦ ᐳᓛᕆᐊᖅᓯᒪᓂᑯᓐᓄᑦ ᐃᓕᓚᐅᕋᒪ ᐊᑕᐅᓯᐊᕐᓇᖓ 
ᑕᐃᑯᖓ ᓄᓘᔮᕐᓄᑦ ᐳᓛᕆᐊᖃᑦᑕᓚᐅᕋᒪ ᐊᒻᒪᓗ ᑕᐃᒃᑲᓂ ᐅᖁᒪᐃᑦᑐᖅᓯᐅᑎᓂᑦ ᓄᓇᓯᐅᑎᕐᔪᐊᓂᑦ 
ᐊᖁᑦᑎᒃᓴᓂᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᒪᑯᓂᖓ ᑕᕐᕆᔭᐅᑎᓂᑦ ᐊᑐᕐᖢᑎᒃ. 
 
ᑕᒪᒃᑯᐊ ᐱᓪᓚᕆᐊᓘᔮᖅᑐᑦ ᑕᕐᕆᔭᐅᑎᒃᑰᖅᑐᑦ ᐊᑐᐃᓐᓇᓪᓚᕆᐊᓘᖂᕐᓕᕐᖓᑕ ᑕᖅᑲᐅᖓ ᓂᐅᕕᕈᓐᓇᖅᑐᓄᑦ. 
ᑕᒪᒃᑯᐊᓗ ᐃᓱᒪᒋᓪᓗᒋᑦ ᑖᒃᑯᐊ ᓯᓚᑦᑐᕐᓴᕐᕖᑦ ᒥᑦᑎᒪᑕᓕᖕᒥᓐ ᐃᓕᓐᓂᐊᖅᑎᑦᑎᓂᐊᕐᐹᑦ? 
ᐃᖅᑲᓇᐃᔭᖅᑎᒋᔭᐅᑎᒃᓴᕆᔭᐅᓂᐊᖅᑐᓂᑦ ᓄᓘᔮᕐᓂᑦ ᐅᕝᕙᓘᓐᓃᑦ ᑕᒪᒃᑯᓂᖓ ᑕᕐᕆᔭᐅᑎᓂᑦ ᐊᑐᕐᓗᑎ 
ᐃᓕᓐᓂᐊᖅᑎᑕᐅᓂᐊᕐᐸᑦ? ᐊᑭᑐᔪᖅᑐᕈᑎᒃᓴᓄᓪᓘᓐᓃᑦ ᑕᒪᓐᓇ ᐃᓚᒋᔭᐅᖃᑕᐅᓂᐊᕐᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᓗᐊᕌᓗᒍᒪᖏᑕᕋ 
ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ, ᐃᓛ ᐱᓕᒻᒪᔅᓴᐃᓂᐅᑉ ᒥᒃᓵᓄᑦ. ᐊᐅᓚᑦᔪᑏᑦ ᒪᑭᒪᐅᑏᓪᓗ ᐃᓗᐊᓃᖔᕐᒪᑕ,  
 
ᑭᓯᐊᓂ ᐅᖃᕈᓐᓇᖅᑐᖓ, ᐄ, ᑕᕐᕆᔭᐅᑎᖏᑦ ᓱᓕᔪᐊᓘᔮᖅᑐᓂᒃ ᐊᑐᖅᖢᑕ ᐃᓕᓐᓂᐊᕐᑎᑦᑎᖃᑦᑕᖅᑐᒍᑦ, ᓲᕐᓗ 
ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖃᑎᒋᓪᓗᑎᒃᑯᓐ. ᑕᐃᑲᓂ ᒥᑦᑎᒪᑕᓕᒃᒥ ᐃᓕᓐᓂᕐᑎᑦᑎᕙᓪᓕᐊᔪᒪᓂᐊᖅᑐᒍᑦ 
ᐃᖅᑲᓇᐃᔭᑎᓯᓐᓈᒃ, ᐃᓕᓐᓂᐊᖅᑐᑐᐃᓐᓇᐅᖏᑦᑐᓂᒃ. ᓲᕐᓗ ᑕᐃᒃᑯᐊ ᐃᓕᓐᓂᐊᖅᓯᒪᓂᖏᑦᑕ ᖁᕝᕙᓯᓐᓂᖏᑦ 
ᖁᕝᕙᒋᐊᖅᑕᐅᒍᑎᔅᓴᖏᓐᓂᒃ ᐱᔭᕆᐊᖃᕐᓂᐊᕐᒥᔪᒍᑦ ᑕᐃᒪᐃᑦᑕᕆᐊᖃᕐᓂᐊᕐᒪᑕ ᑕᐃᒃᑯᐊ ᐅᔭᕋᓐᓂᐊᖅᕕᓕᐅᖅᑐᓐ.  
 
ᒪᑯᐊᓗ ᓴᓇᔨᓪᓚᕆᓐᓂᒃ ᑕᒪᒃᑯᓂᖓ ᓴᖅᑭᑦᑎᕙᓪᓕᐊᔪᒪᓂᐊᖅᑐᒍᑦ ᐃᓕᓐᓂᐊᕐᑎᑦᑎᕙᓪᓕᐊᓗᑕᓗ ᒥᑦᑎᒪᑕᓕᒃᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ.  
 
ᑕᐃᒪᓐ ᑕᐃᓐᓇ ᐃᓕᓐᓂᐊᖅᕕᒃ, ᐃᓐᓇᕐᓄᑦ ᐃᓕᓐᓂᐊᖅᕕᒃ ᓄᓇᓕᓐᓄᑦ ᐊᑐᖅᑕᐅᓂᐊᖅᑐᔅᓴᐅᒻᒪᓐ. ᐃᓛᒃ 
ᑎᑎᕋᐅᔭᖅᑕᐅᓯᒪᓂᖓᓗ ᐋᖅᑭᒃᑕᐅᓯᒪᓂᐊᖅᑐᔅᓴᐅᔪᖅ ᓲᕐᓗ ᐊᑦᔨᒌᖏᑦᑐᓄᑦ ᐋᖅᑭᓱᖅᑕᐅᓗᑎᒃ. ᐊᒻᒪᓗ 
ᐅᔭᕋᓐᓂᐊᕕᒻᒧᑦ ᖃᓂᓐᓂᐊᑐᔅᓴᐅᓪᓗᓂ. ᑕᐃᒪᓐᓇ, ᐊᐱᖅᓲᑎᖃᖅᑲᐅᔪᖓ ᑕᒪᒃᑯᐊ ᐃᓱᒪᒋᓪᓗᒋᑦ.  
 
ᑕᐃᓐᓇ ᐃᓐᓇᐃᑦ ᐃᓕᓐᓂᐊᖅᕕᖓ ᐋᖅᑭᓱᖅᑕᐅᓂᐊᖅᑐᔅᓴᐅᕗᖅ ᐅᔭᕋᓐᓂᐊᕕᒻᒥ ᐃᖅᑲᓇᐃᔭᖅᑐᔅᓴᓂᒃ 
ᐃᓕᓐᓂᐊᕐᑎᑦᑎᕙᓪᓕᐊᓂᐊᕐᒪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ.  
 
ᐅᖃᓪᓚᖃᑎᒋᓪᓗᒋᑦ ᑕᐃᒃᑯᐊ ᑕᐃᓐᓇ ᖃᒪᓂᖅᑐᐊᕐᒥ ᓴᓇᓚᐅᖅᑕᑦᑕ ᐊᑦᔨᐸᓗᐊᓂᒃ ᓴᓇᔪᒪᓂᐊᖅᑐᒍᓐ. ᐃᒃᑯᐊ 
ᑕᐅᕙᓂ ᐊᖅᑯᓯᐅᕐᒪᑕ ᐊᒻᒪᓗ ᕿᓂᖅᐸᓪᓕᐊᒻᒪᑕ ᓄᓇᒥᐅᑕᓂᒃ ᑮᓇᐅᔭᓕᐅᕈᑎᔅᓴᐅᓂᐊᖅᑐᓂᒃ. ᐊᑦᔨᒌᖏᑦᑐᓂᒃ 
ᐃᓕᓐᓂᐊᕐᕕᒃᓴᓂᒃ ᐋᖅᑭᒃᓱᐃᔪᒪᓂᐊᖅᑐᒍᑦ.  
 
ᖁᕝᕙᐸᓪᓕᐊᑎᒃᑲᓐᓂᕋᓱᑐᐃᓐᓇᖏᑦᖢᑎᒃᑯᓐ ᐱᓕᒻᒪᓴᕐᓗᑎᒃᑯᓪᓗ ᐃᓕᓐᓂᐊᕐᓗᑎᒃᑯ ᓴᓇᔨᒃᓴᓐᖑᕆᐅᔅᓴᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᓯᐅᖅᓯᒪᔪᔅᓴᐅᕗᑎᓐ ᖃᓄᖅ ᑕᐃᓐᓇ 
ᐊᐅᓚᑕᐅᓂᐊᕐᒪᖔᖅ ᐃᓐᓇᐃᑦ ᐃᓕᓐᓂᐊᖅᕕᖓᓐ. ᐱᓕᕆᐊᕆᔭᐅᓂᐊᖅᑐᒧᑦ ᐸᕐᓇᐅᑎᑕᖃᓕᕇᑉᐹ 
ᐊᑐᖅᑐᔅᓴᓐᖑᓂᐊᖅᑐᖅ ᑕᐃᒃᓱᒧᖓ ᓯᓚᑦᑐᕐᓴᖅᕕᒻᒧᑦ ᐊᒻᒪᓗ ᐃᓚᖏᑦ ᑮᓇᐅᔭᖃᑦᑎᑕᐅᓂᐊᖅᐹ ᓄᓘᔮᓂ 
ᐅᔭᕋᓐᓂᐊᖅᕕᓕᐅᖅᑐᓄᑦ.  
 
ᓲᕐᓗ, ᐅᖃᕆᐊᒃᑲᓂᕐᓗᒍᖃᐃ ᐃᒃᑯᐊ ᐅᔭᕋᓐᓂᐊᖅᕕᓕᕆᔩᓐ ᐃᓱᒪᒋᓗᒋᑦ ᐸᕐᓇᐅᓯᐅᕆᐊᖃᑉᐸᓪᓚᐃᔪᑎᓐ ᑕᐃᒃᑯᐊ 
ᓄᓘᔮᓐᓂ ᐅᔭᕋᓐᓂᐊᖅᕕᓕᕆᔩᓐ ᐃᓚᖏᓐᓂᒃ ᐊᑭᓕᖅᓱᐃᓗᑎᒃ ᐃᓕᓐᓂᐊᕐᕈᑎᒋᔭᐅᓂᐊᖅᑐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓚᐅᕐᒪᑕ 
ᐊᒻᒪᓗ ᐊᖏᕈᑎᓂᒃ ᐊᑎᓕᐅᖃᑎᒋᓂᐊᖅᑕᕗᑦ ᕼᐋᒻᓚᒃᑯᑦ ᐊᒻᒪᓗ ᐅᔭᕋᓐᓂᐊᖅᕕᓕᕆᔩᓐ.  
 
ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᕈᓘᔭᖅᑐᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓪᓗ ᖃᓄᐃᑦᑐᑐᐃᓐᓇᐃᓐ 
ᐱᓕᕆᐊᕐᕆᔭᐅᓂᐊᖅᑐᓐ ᐃᓄᐃᓪᓗ ᓄᓇᖓᓐᓂ ᓴᓇᔭᐅᔪᓐ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ ᐊᑎᓕᐅᕈᑎᒋᔭᐅᔭᕆᐊᓖᓐ.  

ᒫᓐᓇᑕᐃᒪ ᐊᖏᕈᑎᓂᒃ ᐊᑎᓕᐅᖅᓯᒪᓕᖅᑐᒍᑦ ᕼᐋᒻᓚᒃᑯᓐᓄᑦ, ᓄᓘᔮᓐᓂ ᐅᔭᕋᓐᓂᐊᖅᕕᓕᕆᔨᓄᑦ ᐊᒻᒪᓗ 
ᐊᓯᖏᓐᓄᑦ ᐊᖅᑯᑎᒋᓪᓗᑎᒃᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐ. ᐸᕐᓇᐅᑎᑦ ᑕᐃᒪ ᐋᖅᓱᖅᓯᒪᕗᑦ ᑕᒪᒃᑯᐊ 
ᐃᓱᒪᒋᖃᓯᐅᑎᓯᒪᓪᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᒪᑉᐱᒐᖅ G-6-ᒦᒃᑲᑦᑕ. 
ᐃᓕᓐᓂᐊᖅᑐᓕᕆᔨᒃᑯᑦ. ᐊᑭᑐᔪᖅᑐᕈᑎᔅᓴᐃᑦ. ᐊᑭᑐᔫᑎᓄᑦ ᓇᓗᓇᐃᔭᐃᔾᔪᑏᑦ. G-6 ᐊᒻᒪᓗ G-7. ᕿᑭᖅᑖᓗᒻᒧᑦ. 
ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᑐᓐᖓᓱᒋᑦ ᒥᔅᑕ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᖏᖃᑎᒋᖅᑰᕐᒪᖓ ᐃᑦᓯᕙᐅᑖᖅ ᑖᑦᓱᒪ 
ᒥᓂᔅᑑᑉ. ᐃᓂᖃᑦᓯᐊᕆᐊᖃᕐᑐᑦ ᑕᒪᒃᑯᐊ ᐃᓕᓐᓂᐊᕐᑐᐃᑦ ᐃᓕᓐᓂᐊᕐᕕᒻᒥ ᐊᒻᒪᓗ ᓂᒡᓚᖅᐸᓪᓕᐊᓕᕐᖢᓂ 
ᒫᓐᓇᐅᔪᖅ. ᑕᕝᕙᓂ ᑮᓇᐅᔭᓂᒃ ᐸᕐᓇᒃᓯᒪᔪᓂ ᐃᑉᐱᐊᕐᔪᖕᒨᖓᔪᒥ ᐃᓕᓐᓂᐊᕐᕕᐅᑉ ᓴᓇᔭᐅᔾᔪᑎᒃᓴᖓᓂᒃ 
ᑕᑯᓐᖏᑦᓯᐊᕋᒪ. ᐃᒪᓐᓇᐃᑦᑐᒥᒃ ᓴᖅᑭᑦᑎᖅᑲᐅᑎᓪᓗᖓ ᐊᔾᔨᓐᖑᐊᓂᒃ, ᐃᑦᓯᕙᐅᑖᖅ. ᐅᕝᕙ 
ᐅᑭᐊᒃᓵᖑᖅᐸᓪᓕᐊᓕᕐᒪᑦ, ᐃᓕᓐᓂᐊᕐᕕᒋᔭᐅᔪᖅ plywood-ᒧᑦ ᒪᑐᓯᒪᔪᖅ.  
 
ᑕᐃᒪᓐᓇᐃᓕᖓᐅᕐᑎᓪᓗᒋᑦ ᑖᒃᑯᐊ ᐃᓕᓐᓂᐊᕐᕖᑦ, ᐃᓕᓐᓂᐊᕐᕕᒃ ᑕᐃᒪᓐᓇᐃᓕᖓᓕᕐᑎᓪᓗᒍ, ᑖᒃᑯᐊ 
ᐃᓕᓐᓂᐊᕐᑐᑯᓗᐃᑦ ᐃᓂᖃᑦᓯᐊᕆᐊᖃᕐᑎᓪᓗᒋᑦ, ᖃᓄᖅᑑᑲᐅᑎᒋᒋᐊᖃᖅᑰᔨᒐᓗᐊᕐᒪᑦ ᑖᓐᓇ ᒥᓂᔅᑐᕐ. ᑕᒪᒃᑯᐊ 
ᑖᓐᓇ classᒋᔭᐅᔪᖅ ᓇᓱᓐᓂᐊᕐᑐᖅ ᐅᑭᐅᓕᒫᖅ, plywood-ᒧᑦ ᒪᑐᓯᒪᑎᓪᓗᒍ, ᖃᓄᖅᑑᕆᐊᕈᑎᖃᕐᓯᒪᒻᒪᖔᑦ 
ᒥᓂᔅᑐᕐ ᑕᒪᑐᒧᖓ ᐊᐱᕆᔾᔪᑎᒋᔭᕋ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 
ᐊᖏᖃᑎᒋᓚᐅᖅᓯᒪᑦᓯᐊᓐᖏᓐᓇᒃᑰᓇ ᒥᔅᑐᕐ ᐹᓇᐸᔅ, ᑭᓯᐊᓂ ᐊᖏᖃᑎᒋᔭᕋ ᑖᑦᓱᒧᖓ. ᑕᐃᓐᓇ ᐃᑉᐱᐊᕐᔪᖕᒥ 
ᐃᓕᓐᓂᐊᕐᕕᒃ ᑕᐃᒪᐃᑦᑑᒻᒪᓐ, ᐃᒐᓛᖏᓪᓗ ᓯᖁᒥᑕᐅᓐᓂᕌᖓᑕ ᒪᑐᔭᐅᑐᐃᓐᓇᖃᑦᑕᕐᒪᑕ ᕿᔪᓐᓄᑦ, plywood-
ᓄᑦ.  
 
ᐃᖅᑲᓇᐃᔭᖃᑎᖃᕈᓐᓇᕐᓯᒪᔪᒍᑦ ᒐᕙᒪᓕᕆᔨᒃᑯᓐᓄᑦ, ᑕᑉᐸᐅᓐᖓᓚᐅᕐᒪᑕ ᐃᑉᐱᐊᕐᔪᖕᒧᑦ. ᑕᐃᓐᓇ ᐃᓕᓐᓂᐊᕐᕕᒃ 
ᓴᓇᔭᐅᒃᑲᓐᓂᕆᐊᓕᒃ, ᑲᒪᒋᔭᐅᓗᑎᓪᓗ ᑕᐃᒃᑯᐊ ᐱᐅᓐᖏᓐᓂᖏᓐ. ᑕᐃᓐᓇ ᑕᖅᑭᓪᓗᐊᖅ ᐅᖓᑖᓄᓪᓘᓐᓃᑦ 
ᐱᓕᕆᐊᕆᐊᓂᒍᒪᔭᕗᑦ ᐊᒻᒪᓗ ᐃᒐᓛᑦ ᑕᐃᒪᐃᓕᖓᔪᑦ, ᐃᒐᓛᖅᑕᖃᓐᖏᒻᒪᑦ ᓂᐅᕕᐊᒃᓴᓂᒃ ᐃᑉᐱᐊᕐᔪᖕᒥ.  
 
ᐄ ᓱᓕᔪᖅ ᐅᑯᐊ ᐊᔾᔨᓐᖑᐊᑦ ᓴᖅᑭᖅᑲᐅᔭᖏᑦ ᐊᒃᓱᐊᓗᒃ ᐱᐅᓐᖏᑦᑑᒻᒪᑦ ᑕᐃᓐᓇ ᐃᓕᓐᓂᐊᕐᕕᕈᓗᐊ. 
ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐊᑐᖅᑐᑦᓴᓂᑦ ᑮᓇᐅᔭᓂᒃ ᐱᑕᖃᕐᒥᔪᖅ ᓇᑎᕐᒧᑦ ᐊᑐᖅᑐᒃᓴᐅᑕᐅᓂᐊᕐᑐᓂᒃ 
ᐃᓕᓐᓂᐊᕐᑐᓕᕆᔨᒃᑯᑦ ᐊᖅᑯᑎᒋᔭᐅᓗᑎᒃ ᐊᒻᒪᓗ ᒐᕙᒪᓕᕆᔨᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᑕ. ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑦᓱᒪ ᒥᓂᔅᑑᑉ ᐃᖅᑲᓇᐃᔭᕐᑐᓕᕆᔨᖏᑦ ᐳᓚᕋᖃᑦᑕᕐᔫᒥᒋᐊᖃᖅᑰᕐᒪᑕ 
ᓵᓕᖃᑦᑕᕆᐊᖃᕐᑐᑦ ᓇᓗᓇᕈᓐᓃᕐᑐᖅ. ᓲᕐᓗ ᖁᕐᓗᖅᑐᒥᐅᑐᑦ ᐃᓕᓐᓂᐊᕐᕕᖓᑦᑕᐅᖅ ᑕᑯᓯᒪᒐᒃᑯ ᐊᔾᔨᓐᖑᐊᖏᑦ 
ᐱᐅᓐᖏᓪᓚᕆᐊᓗᒃᖢᓂ. ᐊᐅᔭᖅ ᐱᔭᐅᓪᓗᐊᕐᑐᒥᒃ, ᐊᐅᔭᖅ ᓴᓇᔭᐅᓪᓗᐊᓚᐅᕐᑐᖅ.  
 
ᐅᒥᐊᕐᔪᐊᒃᑯᑦ ᑎᑭᓪᓗᐊᕐᓯᒪᓕᕐᑐᑦ ᑕᐃᒃᑯᐊ ᐃᒐᓛᒃᓴᐃᑦ. ᒫᓐᓇ ᐊᑭᑐᓂᕐᓴᒥᒃ ᐊᑐᕐᓂᐊᕐᑐᑦᓴᐅᓕᕐᐳᑦ ᑖᒃᑯᐊ 
ᐃᒐᓛᑦ ᑭᓯᐊᓂ ᑎᑭᑎᑕᐅᓗᑎᐅᓂᐊᕐᒥᒻᒪᑕ ᖃᖓᑕᓲᒃᑯᑦ.  
 
ᖃᓄᐃᒻᒪᒃᑭᐊᖅ ᑕᒪᓐᓇ ᑕᐃᒪᓐᓇᐃᓕᖓᕙ, ᖃᐅᔨᒪᔪᖓ CGS-ᑯᑦ ᑖᒃᑯᐊ ᑲᒪᔭᕆᐊᖃᕐᒪᑕ ᑕᒪᑐᒥᖓ 
ᐊᐅᓚᑦᑎᔭᕆᐊᖃᕐᑐᑦ. ᖃᓄᐃᒻᒪᓪᓕᑕᐃᒪ ᐅᒥᐊᕐᔪᐊᒃᑯᑦ ᑎᑭᓯᐃᕙᒌᕐᓯᒪᓐᓂᖏᓪᓚ ᑕᐃᒪᓐᓇᐃᓕᖓᔪᑐᖄᓗᒃ 
ᖃᐅᔨᒪᔭᐅᓪᓗᓂ ᑖᒃᑯᓄᖓᓐ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐄ, ᑖᓐᓇ ᓱᓕᑦᓯᐊᕐᑐᖅ, ᑲᒪᒋᔭᐅᓴᕋᐃᓐᓇᕐᓴᐅᔭᕆᐊᖃᓚᐅᖅᓯᒪᔫᒐᓗᐊᖅ. ᖃᐅᔨᒪᓚᐅᓐᖏᓐᓇᑦᑕ ᑕᒪᑐᒪ ᒥᒃᓵᓄᑦ. 
ᒫᓐᓇ, ᐅᓇ ᐅᓄᕐᑐᐊᓗᐃᑦ ᖃᐅᔨᒪᔪᖓ, ᖃᐅᔨᒪᔭᕋᓗᐊᒃᑲ 65ᓂᒃ ᐃᒐᓛᖅᑖᕆᐊᓕᒃ, ᒪᑯᐊᓗ ᓇᑎᖓ, ᒪᓐᓇᓗ 
ᓇᑎᖓ ᐱᐅᓐᖏᑦᑑᓪᓗᓂ.  
 
ᑲᒪᒋᔭᐅᑲᐅᑎᒋᔭᕆᐊᓕᒃ ᐊᒻᒪᓗ ᐊᑯᓚᐃᑦᑐᒃᑯᑦ ᑲᒪᒋᔭᐅᖃᑦᑕᕐᓗᓂ ᐱᐅᓐᖏᓕᕐᐸᓪᓕᐊᑐᐃᓐᓇᕐᓂᐊᓐᖏᒻᒪᓐ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᓇ ᑎᑭᑦᑕᕐᔫᒥᔭᕆᐊᖃᖅᑰᕐᒪᑦ ᓄᓇᓕᓐᓄᑦ. ᑐᓴᓚᐅᕆᓪᓗᖓ 
7ᐸᐃᖅᑎᒻᒪᕆᑦᖢᓂᒎᖅ ᐃᖃᓗᑦᑑᑦᑎᐊᕐᒧᐊᖅᑐᖅ. ᓄᓇᑦᑎᓐᓄᑦ ᖃᐃᖁᓚᐅᕋᓗᐊᕋᒃᑯ ᑕᑯᔾᔫᒥᓂᐊᕐᒪᑦ ᑕᒪᑐᒥᖓ, 
ᖃᐃᓚᐅᖅᓯᒪᓐᖏᒃᑭᓪᓗᓂᓗ. 
 
ᑕᐃᒪᓐᓇᐃᑎᓪᓗᒍ ᐃᒻᒪᖃ ᐱᖁᔨᕗᖔᒥᒃ ᑭᓯᐊᓂ ᓴᖅᑭᑦᑎᓗᖓᐅᔭᕆᐊᖃᕐᓂᐊᖅᑰᓕᕐᒪᑦ. ᐃᒃᓯᕙᐅᑖᖅ, ᑖᓐᓇ 
ᐅᖃᐅᓯᑐᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐳᐃᒍᖅᓴᕋᐃᑦᑐᑯᓘᖅᑰᕐᒪᑦ 
ᐃᒃᐱᐊᕐᔪᒻᒦᓚᐅᕋᒪ ᐅᓄᖅᑐᐃᖅᓯᕐᔪᐊᒻᒪᕆᐊᓗᒃᖢᖓ. ᐊᒻᒪᓗ ᑐᓐᖓᓱᑦᑎᑕᐅᕕᒡᔪᐊᖃᑦᑕᓚᐅᖅᖢᖓ 
ᒪᓕᒐᓕᐅᖅᑎᒧᓪᓗ. 

ᑕᒪᓐᓇᓕ ᐅᖃᐅᓯᕆᔪᒪᓐᖏᑕᕋ. ᑭᓯᐊᓂ ᓱᓕᔪᖅ ᑖᓐᓇ ᒪᓕᒐᓕᐅᖅᑎ, ᑲᒪᒋᔭᐅᓪᓗᐊᓚᐅᕋᓗᐊᕐᒪᑦ 
ᖃᐅᔨᒃᑲᖅᑕᐅᑐᐊᕈᑦᑕ ᐃᒃᑯᐊ ᓄᓇᓕᓐᓂᑦ ᒐᕙᒪᕗᑦ, ᓄᓇᓕᓐᓄᓪᓗ ᐱᔨᑦᑎᖅᑎᖅᑏᑦ ᐃᖅᑲᓇᐃᔭᖃᑎᒋᔭᕗᑦ. 
ᑕᐃᓐᓇ ᐃᓕᓐᓂᐊᕐᕕᒃ ᑕᑯᓯᒪᔭᕗᑦ ᐱᐅᓐᖏᑦᑐᖅ, ᒪᓐᓇᓗ ᓄᓇ ᐊᐅᔭᖅ ᐊᐅᑉᐸᖏᑦᑑᒐᓗᐊᖅ ᐊᐅᑉᐸᓪᓕᐊᓕᕐᒪᑦ 
ᑕᐃᒪᓐᓇ ᐊᐅᓚᔾᔭᓐᓂᖓᓄᑦ ᐱᐅᔪᓐᓃᖅᐹᓪᓕᑐᐃᓐᓇᖅᑐᖅ ᐃᑉᐱᐊᕐᔪᒻᒥᑐᐃᓐᓇᐅᓐᖏᑦᑐᖅ. ᓲᕐᓗ ᓴᐃᒪᓐ 
ᐊᓚᐃᑦᑑᑉ ᐃᓕᓐᓂᐊᕐᕕᖓ. 
 
ᖃᑦᑎ ᕼᐊᓐᓇᓚᑦᑕᐅᓵᓗᓐᓂᒃ ᑮᓇᐅᔭᓂᒃ ᐊᑐᕆᐊᖃᕐᓂᐊᓕᖅᑐᒍᑦ ᑕᒪᓐᓇ ᓄᓇ ᖁᐊᓕᕐᒪᑦ. ᒫᓂᓗ ᔫᒥᐅ 
ᐃᓕᓐᓂᐊᕐᕕᖓ ᒪᖁᓗᐊᓚᐅᕐᓂᕐᒧᑦ ᑕᒪᓐᓇ ᓄᓇᖓ ᐱᐅᔪᓐᓃᓕᕐᓂᖓᓄᑦ $1-ᒥᓕᐊᓐ ᓇᑉᐸᓪᓗᐊᖓᓂ 
ᐊᑐᖅᓯᒪᓕᖅᑐᒍᑦ ᔫᒥᐅ ᐃᓕᓐᓂᐊᕐᕕᖓ ᓴᓇᒃᑲᓂᕐᓗᑎᒃᑯ.  
 
ᒪᖁᓗᐊᓚᐅᕐᓂᖓᓄᑦ ᑕᐃᓐᓇ ᑐᓐᖓᕕᒋᓚᐅᖅᑕᕋᓗᐊᖓ ᓄᖑᓕᓚᐅᕐᒪᑦ ᒪᓐᓇᓗ ᖁᐊᖑᐃᓐᓇᖅᐸᑦᑑᒐᓗᐊᖅ 
ᐊᐅᑉᐸᓪᓕᐊᓕᕐᓂᖓᓄᑦ ᑕᐃᒪᓐᓇᐃᑦᑑᒻᒪᑦ. ᖁᔭᓐᓇᒦᖅᑐᒍᓗ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ ᓂᓪᓕᐅᑎᖃᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᕕᐊᓱᑦᑎᐊᖅᑐᖅ ᐅᑎᖅᑐᐊᓐᓅᒐᒥ ᑕᒪᐅᖓ ᓵᑦᑎᓐᓄᑦ 
ᖁᕕᐊᓱᑦᑐᖅ ᖃᐅᔨᒪᔪᖓ.  
 
ᑖᒃᑯᐊᑦᑕᐅᖅ ᐅᖃᖅᑲᐅᒻᒥᒐᒪ ᐅᐊᑦᑎᐊᖅ, ᓇᓗᓇᐃᖅᓯᖅᑲᐅᕚ ᐊᑲᐅᓐᖏᓕᐅᕈᑎᖃᓚᐅᕐᒪᑦ ᐃᒡᓘ ᖁᓛᖓᓂ ᔫᒥ 
ᐃᓕᓐᓂᐊᕐᕕᐊᑕ ᖁᓛᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓛᕆᓐᖏᑕᖓᑕ, ᑐᓐᖓᕕᒋᔭᖓ ᐃᒡᓘᑉ 
ᑐᓐᖓᕕᖓ. ᑕᐃᓐᓇ ᐃᓕᓐᓂᐊᕐᕕᒃ ᐱᔭᕇᖅᑕᐅᒻᒪᑦ ᒪᖁᖕᒧᑦ ᑕᐃᒪᓐᓇᐃᓕᓚᐅᕐᒪᑦ. 
ᐊᑲᐅᓐᖏᓕᐅᕈᑎᖃᓚᐅᖅᓯᒪᓐᖏᓐᓇᑦᑕ ᒪᖁᒻᒧᑦ ᑭᖑᓂᑦᑎᓐᓂᑦ, ᑭᓯᐊᓂ ᒫᓐᓇ ᐊᓯᔾᔨᓕᕐᒪᑦ ᓯᓚ 
ᐅᖅᑰᓯᕙᓪᓕᐊᓕᕐᒪᑦ. ᐊᕐᕌᒍᒋᔭᑦᑎᓐᓂᑦ ᒪᓐᓇ ᑐᓐᖓᕕᖓ ᐃᓕᓐᓂᐊᕐᕕᐅᑉ ᐊᖏᔫᒐᒥ ᓯᐅᕋᐅᓪᓗᓂᓗ ᐊᒻᒪ 
ᑐᐊᐸᐅᓪᓗᓂ ᑐᓐᖓᕕᖓ ᑕᐃᒪᓐᓇᐃᓕᖓᓚᐅᕐᒪᑦ.  
 
ᐃᒪᖓ, ᐃᒪᕐᒧᑦ ᒪᖁᓐᓂᕐᒪᑦ ᑐᓐᖓᕕᖓ ᐲᔭᓕᓚᐅᕐᒪᑦ. ᐱᔾᔪᑎᖃᓕᓚᐅᖅᑐᖅ ᐃᒡᓘᑉ ᖁᓛᖓᓂ 
ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ, ᓇᓗᓇᐃᕋᕕᐅᒃ ᑕᒪᓐᓇ ᑭᐅᒐᕕᐅᖏᓛᒃ, 
ᖁᕕᐊᓇᖅ ᑐᓴᕋᒃᑯ ᐊᑲᐅᓐᖏᓕᐅᕈᑎᖃᕐᓂᖏᒻᒪᑦ ᐃᒡᓘ ᖁᓛᖓᓂ. ᓄᑖᑦᑎᐊᕌᓘᒻᒪᑦ ᓲᖃᐃᒻᒪ ᐃᓕᓐᓂᐊᕐᕕᒃ. 
 
ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐱᔾᔪᑎᖃᖅᑐᖅ ᐃᒃᐸᒃᓴᖅ ᐅᖃᐅᓯᕆᐊᕐᔪᓚᐅᖅᑕᖓᓄᑦ. ᐅᖃᓚᐅᕐᒪᑦ 
ᓯᓚᑦᑐᓴᕐᕕᒻᒥᑦ ᐊᖏᕐᕋᕆᔭᐅᖃᑦᑕᖅᑐᑦ ᐃᓕᓐᓂᐊᕆᐊᖅᓯᒪᔪᓄᑦ ᐃᖃᓗᓐᓂ. ᐅᖃᓚᐅᕐᒪᑦ ᓄᓇᓕᓕᕆᔨᒃᑯᓐᓄᑦ 
ᐱᓕᕆᐊᕆᔭᐅᔪᑦ ᓴᓇᒪᓂᖓ ᑲᒪᒋᔭᐅᖁᓪᓗᒍ ᑕᐃᑯᖓ ᓇᓚᐅᑦᑖᕈᑎᓄᑦ ᑭᖑᓪᓕᕐᒥᑦ ᓴᖅᑭᑕᐅᔪᓄᑦ. (3/4) 
ᒥᓕᐊᓂᒃ ᐊᑐᖅᓯᒪᓕᕐᒪᑕ ᓴᓇᒪᓂᖓᓄᑦ ᐸᕐᓇᐅᑕᐅᓂᖓᓄᓪᓗ ᐊᖏᕐᕋᔅᓴᕆᔭᐅᔪᓄᑦ, ᐃᓛᒃ ᑎᑎᕋᐅᔭᖅᓯᒪᔪᓄᑦ.  
 
ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᐃᓱᒪᒋᔭᐅᔪᖅ ᑖᓐᓇ ᓴᖅᑭᑦᑐᓐᓇᕐᒪᖔᒍ ᖃᖓ. ᕿᒥᕐᕈᓇᖕᓂᐊᕐᓂᖓᓄᑦ 
ᐃᖏᕐᕋᓂᖓ ᐱᓕᐊᖅᐸ? ᑎᑎᕋᐅᔭᕐᓯᒪᔪ ᐃᒋᑕᐅᓂᐊᕐᒪᖔᑕ, ᑎᑎᕋᐅᔭᕐᓗᑎᒡᓗ ᓴᓇᓗᑎᒡᓗ ᓇᑉᐸᖅᑎᕆᓗᑎᒡᓗ 
ᐱᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᐃᒃᑯᐊ ᐅᖃᐅᑎᓚᐅᖅᑕᒃᑲ 
ᒪᓕᒐᓕᐅᖅᑎ ᐊᑎᓕᐅᕐᓯᒪᔪᑎᒍ ᑎᒃᓯᕋᕐᓯᒪᔪᑦ ᑭᒡᒍᓯᒃᑲ ᕿᓚᒥᑯᓘᖃᑦᑕᖁᓪᓗᒋᑦ ᕿᓚᒥᐅᖁᓪᓗᒋᓐ.  
 
ᑖᓐᓇ ᒪᓕᒐᓕᐅᖅᑎ ᐅᖃᐅᓯᕆᔭᒃᑲ ᑐᓴᖅᑯ. ᐅᖃᐅᑎᒋᔪᒪᔭᕋ ᑕᐃᓯᖅᑲᐅᒐᒪ ᖃᓪᓗᓈᑎᑐᑦ ᖁᓛ Roof-
ᓚᖃᑦᑕᕐᖢᖓᓗ ᖁᓛᓚᓇᓱᒃᑲᓗᐊᕐᖢᖓ Mudder-ᓚᕙᒃᖢᖓᓗ ᐊᓈᓈᓚᓇᓱᒃᑲᓗᐊᕐᖢᖓ.  
 
ᐃᒃᓯᕙᐅᑖᖅ ᑕᒡᕙᓂ ᑖᒃᑯᐊ ᓇᓚᐅᑦᑖᕈᑎ ᐱᓇᓱᒍᑎᒥ ᓴᖅᑭᑦᑐᒫᖅᑑᒐᓗᐊᖅ ᓄᕕᐱᕆᒥ. ᐱᓇᓱᐊᕈᓯᖅᑲᐃ 
ᐱᖓᓱᑦ ᐊᓂᒍᕐᓯᒪᓕᕐᐸᑦ ᓇᓗᓇᕈᓐᓃᓂᐊᖅᑐᖅ ᓇᒧᙵᐅᓂᐊᕐᒪᖔᑦᑕ. ᑖᓐᓇ ᑕᕙ ᒥᒃᓴᐅᓯᒍᓐᓇᖅᑕᕋ 
ᓇᓗᖅᑯᑏᓂᕐᐹᖅ ᑭᓇᐅᔭᐃᑦ ᑕᒪᒃᑯᐊ ᑎᑎᕋᐅᔭᕐᓯᒪᓂᖏᓐᓄᑦ ᑕᒪᐅᙵᐃᓐᓈᔾᔮᖏᑦᑐ ᕿᒥᕐᕈᓇᒃᑕᐅᓂᐊᕐᒪᑕ, 
ᐊᑐᙱᓐᓇᑦᑐᒋᑦ ᒫᓐᓇ.  
 
ᖃᓄᐃᓕᓂᐊᕐᒪᖔᑦ ᑖᔅᓱᒥᖓ ᑐᙵᕕᖃᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᓇᓗᓇᐃᕐᓯᒪᖕᒪᑦ ᑖᔅᓱᒥᙵ. ᐊᑖᑕᖓᑦᑕ 
ᐊᓕᐊᓇᐃᒍᓱ ᐅᐱᑦᑐᐊᓘᔪᒃᓴᐅᒐᔭᖅᑐᖅ ᑖᔅᓱᒥᖓ.  

ᑕᒻᒪᒃᑯᐊ ᓇᓚᐅᑦᑖᕈᑏᑦ ᓄᕕᐱᕆᒥ ᓴᖅᑭᕐᓂᐊᕐᒪᑕᒎᖅ ᓄᕕᐱᕆᒥ. ᐃᓱᒪᓕᐅᓛᕐᐱᓰ ᓴᓇᒪᓂᖓᓄᑦ 
ᓇᑉᐸᖅᑎᕆᓂᕐᓗ ᐊᑐᖅᑕᐅᓗᓂ ᐱᔪᒪᓇᓱᒍᑎᑎᒍ ᑳᓐᑐᕌᒃᑎᒍ ᑖᓐᓇ ᓴᖅᑭᑕᐅᔪᒫᕐᐹ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᓴᖅᑭᑕᐅᓚᐅᙱᓐᓂᖓᓂ 
ᐱᔪᒪᓇᓱᒍᑏᑦ ᑕᖅᑲᒃᑯᓄᖔ ᑳᓐᑐᕌᒃᓄᑦᑖᕈᑎᒃᓴᓄᑦ ᐱᔪᒪᓇᓱᒍᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐ. ᑕᐃᒪᐃᔾᔮᖏᑦᑐᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ. ᒥᓂᔅᑕ ᑐᓴᖅᑎᑦᑎᔪᓐᓇᕐᐹ? ᑲᑎᒪᔨᕋᓛᓄᓪᓘᓐᓃᑦ 
ᐃᓱᒪᓕᐅᖅᑕᐅᓐᓂᕐᐸᑕ ᓴᖅᑭᑕᐅᓚᐅᙱᓐᓂᖓᓂ ᑳᓐᑐᕌᒃᓂ ᐱᔪᒪᓇᓱᒍᑏᑦ ᑐᓴᖅᑎᑦᑎᔪᓐᓇᕐᒪᖔᓐ, 
ᖃᐅᔨᔭᕆᐊᖃᕋᑦᑕ ᑭᓱᓂ ᓴᖅᑭᑦᑎᔭᕆᐊᖃᕐᒪᖔᔅᓯ ᑳᓐᑐᕌᒃᓄᑦ ᐱᔪᒪᓇᓱᒍᑎᓄᑦ. ᐃᓱᒪᓕᐅᕐᓂᐊᕐᒪᖔᔅᓯ 
ᓴᓇᒪᓂᖓᓄᑦ ᓇᑉᐸᖅᑎᕆᓂᕐᒧᑦ ᐱᓂᐊᕐᒪᖔᔅᓯ ᑎᑎᕋᐅᔭᕐᓯᒪᔪᖁᑎᖃᓕᕇᕋᓗᐊᖅᑎᓪᓗᓯ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᐱᓕᕆᐊᒃᓴᐅᖕᒥᔪᖅ ᑕᕝᕙᓂ ᑎᑎᕋᕐᓯᒪᔪᖅ. ᒥᓂᔅᑕ 
ᐊᐱᕐᓲᑎᒋᓚᐅᕋᒃᑯ ᒥᓂᔅᑕᒥ ᐃᑉᐸᒃᓴᖅ ᓄᑖᕈᕆᐊᕐᓯᓂᕐᒧᑦ ᐃᓕᓐᓂᐊᕐᕕᐊᓗᖕᒥᒃ.  
 
ᑭᖑᓂᑦᑎᓐᓂ ᒥᓂᔅᑕ ᐅᖃᕐᓯᒪᖕᒪᑦ ᓄᑖᓂᒎᖅ ᐃᓛ, ᓄᑖᓂ ᓴᓇᓂᐊᕌᖓᑦ ᐅᕝᕙᓘᓐᓃᑦ ᐸᐃᕆᕕᒃ ᐃᓛ, 
ᓄᑖᕈᕆᐊᕐᓯᓂᐊᕌᖓᒥᒎᖅ ᐸᐃᕆᕕᖃᖃᑦᑕᕐᓂᐊᓕᕐᒪᑕ ᐃᓕᓐᓂᐊᕐᕕᐊᓗᐃᑦ ᐸᐃᕆᕕᖃᓕᕐᒪᒎᖅ 
ᐃᓕᓐᓂᐊᕐᕕᐊᓗᒃ ᑕᑉᐱᖕᓇ ᓯᓚᒃᑐᓴᕐᕕᒡᓗ.  
 
ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐊᒃᓱᐊᓗ ᐊᑐᖅᑕᐅᖕᒪᑕ ᐃᓛ ᐊᒥᒐᕐᓯᖕᒪᑕ ᐸᐃᕆᕕᑭᒃᓴᖢᑎᒃ ᐸᐃᕆᔭᐅᔭᕆᐊᓖ 
ᐅᓄᕐᓂᕐᓴᐅᖕᒪᑕ ᐸᐃᕆᕕᖕᓂ ᐃᓂᒋᔭᐅᔪᓂᑦ. ᑖᒃᑯᐊ ᒪᕐᕉᒃ ᐱᓕᕆᔭᐅᓂᐊᖅᑐᐃᑦ ᐃᓗᐊᓂ ᕿᒥᕐᕈᓇᒃᐹᑦ 
ᐊᖏᓕᒋᐊᖅᑕᐅᔪᓐᓇᕐᒪᖔᑕ ᐸᐃᕆᕕᖁᑎᒋᔭᐅᔪᓐ ᐃᓕᓐᓂᐊᕐᕕᖕᓂ ᑕᒪᒃᑯᓇᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᓄᑕᐅᕈᕆᐊᖅᑎᑦᑎᓂᕐᒧ ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ 
ᐃᓂᒃᓴᕆᔭᖏᓐᓂ ᐸᐃᕆᕕᖃᕐᓂᐊᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᕚ ᖃᓄᑎᒋᑦ ᐅᓄᖅᑎᒋᔪᓂᒃ ᓴᖅᑭᑦᑎᓂᐊᕐᒪᖔᒻᒥ 
ᐃᓂᒃᓴᐅᓂᐊᖅᑐᓂᒃ ᐸᐃᕆᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓴᐅᑎᓂᒃ ᐱᓯᒪᖏᑦᑐᖓ ᒫᓐᓇ ᑖᒃᑯᓄᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᖏᕈᓐᓇᖅᐹ ᑐᓴᕋᔅᓴᓂᒃ ᑐᓂᓯᔪᓐᓇᕐᒪᖔᖅ ᑲᑎᒪᔨᕋᓛᓄᑦ 
ᑖᑉᓱᒪ ᒥᒃᓵᓄᓕᖓᔪᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐳᖓ ᒥᓂᔅᑕᒧᑦ ᑭᐅᑦᑎᐊᖃᑦᑕᕐᒪᓐ. 
ᑐᓴᖅᑎᑦᑎᕈᓘᔭᖅᑐᓂᒃ ᐊᒻᒪᑦᑕᐅᖅ ᐱᖃᑖ, ᐊᒃᑐᐊᓂᖃᒻᒥᔪᖅ ᐊᐱᖅᑯᑎᒋᓂᐊᕐᒥᔭᕋ ᓴᓇᔨᕈᕆᐅᔅᓴᓂᕐᒧᑦ 
ᐃᓕᓐᓂᐊᕕᒃᓴᒧᑦ ᐊᒻᒪ ᐃᓗᓕᖃᐅᓐᓂᐊᕐᒪᑕᒎᖅ ᑐᓐᖓᕕᖃᓪᓗᑎᒃ ᑲᖏᖅᖠᓂᕐᒥ, ᐃᖃᓗᓐᓂ, 
ᐃᖃᓗᒃᑑᑦᑎᐊᕐᒥᓗ.  
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ, ᕿᑭᖅᑖᓗᒻᒥ ᐅᓂᒃᑳᑲᓐᓂᕈᓐᓇᕐᒪᖔᓐ ᐃᓛᒃ, ᐊᓯᖏᓐᓄᑦ ᑖᒃᑯᐊ 
ᐊᒡᒍᑐᖅᓯᒪᓂᐅᔫᓐᓄᑦ.  
 
ᖃᓄᖅ ᓯᕗᒧᐊᑉᐸᓪᓕᐊᑎᒋᓯᒪᕙᓐ? ᐱᓕᕆᐊᒃᓴᓄᑦ ᑕᐃᒃᑯᓄᖓ ᐃᓛᒃᑰᖓᔪᓂᒃ ᑖᒃᑯᓂᖓ ᐃᖃᓗᓐᓃᑐᕐᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᒃ ᓴᓇᒪᓂᖓᓄᑦ ᓴᓇᔨᕈᕆᐅᔅᓴᓂᕐᒧᑦ 
ᑲᖏᕐᖠᓂᕐᒥ ᑐᓂᔭᐅᓯᒪᔪᖅ ᑭᖑᓪᓕᖅᐹᖅᓯᐅᑏᑦ ᑎᑎᕋᖅᑕᐅᓯᒪᔪᑦ ᑎᓯᐱᕆᒥ ᓴᖅᑭᑕᐅᓂᐊᖅᑐᓐ  

ᓇᑉᐸᖅᑎᕆᔾᔪᑎᐅᔪᖅ ᐊᐅᓚᑦᔪᑎᔅᓴᖓᓄᑦ ᐋᖅᑭᐅᒪᐃᓐᓇᕈᑎᔅᓴᖏᓐᓄᓪᓗ ᓯᕗᓪᓕᖅᐹᖅᓯᐅᑎᖓᓂ.  
 
ᐅᐸᓗᖓᐃᔭᐅᑎᓕᐅᖅᑐᓐ ᐊᒻᒪ ᑲᑎᒪᔨᖏᓐᓄᑦ ᑮᓇᐅᔭᓕᕆᔨᒃᑯᑦ ᑐᓂᔭᐅᓂᐊᕐᕆᓪᓗᑎᒃ. ᐊᒻᒪ 
ᐃᓄᒋᐊᒃᓯᕙᓪᓕᐊᓂᖏᑦ ᑕᒪᒃᑯᐊ ᐊᑐᖅᑕᐅᓗᑎᒃ ᐱᓕᕆᔭᐅᓂᐊᖅᑐᖅ ᐊᒻᒪ ᑐᑭᒧᐊᑦᑎᑦᑎᔨᖃᓕᖅᑐᑦ 
ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᑎᑦᑎᔨᐅᓂᐊᖅᑐᓂᒃ ᓯᓚᑦᑐᕐᓴᖅᕕᒻᒥ.  
 
ᒫᓐᓇ ᐸᕐᓇᐃᕙᓪᓕᐊᔪᑦ ᐃᓕᓴᕈᑕᐅᓂᐊᖅᑐᓂᒃ. ᓴᓇᔨᕈᕆᐅᔅᓴᓂᕐᒧᑦ ᐃᓕᓴᖅᕕᐅᓂᐊᖅᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᓴᓇᔨᕈᕆᐅᔅᓴᓂᕐᒧᑦ ᐅᖃᐅᓯᖃᖅᑲᐅᖏᑦᑐᖓ 
ᑲᖏᖅᖠᓂᕐᒥ ᑭᓯᐊᓂᓕ ᐃᓗᓕᖃᐅᓐᓂᐊᕐᒪᑕᒎᖅ ᑐᓐᖓᕕᖃᓪᓗᑎᒃ ᐃᖃᓗᒃᑑᑦᑎᐊᕐᒥ ᐃᖃᓗᓐᓂᓗ 
ᐃᓕᓐᓂᐊᕐᕈᑕᐅᓂᐊᖅᑐᓐ. ᑐᓴᖅᑎᑦᑎᔪᓐᓇᕐᒪᖔᕐᐱᓐ ᖃᓄᖅ ᓯᕗᒧᐊᑦᑎᒋᓯᒪᓕᕐᒪᖔᑕ ᒪᕐᕉᓐᓂᒃ 
ᐃᓗᓕᕆᔭᐅᓂᖏᓐᓂᒃ ᐃᓕᓐᓂᐊᕐᕈᑕᐅᖃᑦᑕᓂᐊᖅᑐᓂᒃ. ᑕᒫᓂ ᐃᖃᓗᓐᓃᑦᑐᖅ ᐱᓗᐊᕐᖑᐊᖅᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ. ᐅᖃᐅᓯᖃᓚᐅᕐᕋᑦᑲ 
ᖃᓄᖅ ᐱᕙᓪᓕᐊᔪᓐᓇᕐᒪᖔᑦᑎᒍᑦ ᑕᒫᓂ ᑲᖏᖅᖠᓂᕐᒥᓗ.  
 
ᑕᒪᓐᓇ ᐱᔭᐅᕙᓪᓕᐊᔪᖅ ᐊᑕᐅᑦᑎᒃᑯᓐ ᐱᔭᕇᕋᑖᕋᑦᑎᒍ ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᕕᒃᓴᐅᓂᐊᖅᑐᖅ 
ᐃᖃᓗᒃᑑᑦᑎᐊᕐᒥ  
 
ᐊᒻᒪ ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᕈᑎᐅᖃᑦᑕᖅᑐᓐ ᑕᐅᕙᓃᒻᒥᔪᑦ ᕿᔪᓕᕆᓂᕐᒧᓪᓗ ᐊᑕᐅᑦᑎᒃᑯᑦ 
ᑮᓇᐅᔭᐃᑦ ᐊᑐᖅᑕᐅᓯᒪᓕᖅᑐᓐ ᓴᓇᕐᕈᑎᑖᕆᐊᖃᒻᒪᓐ ᓄᑖᓂᒃ ᑕᒫᓂ Federal Building-ᒥ ᑕᐃᑲᓃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᖁᕕᐊᓱᒃᑎᐊᑐᔅᓴᐅᔪᓐ ᓄᑖᓂᒃ 
ᓴᓇᕐᕈᑎᖃᓕᕋᒥᒃ ᑕᐃᑲᓂ ᓴᓇᒃᕕᒻᒥ ᐃᖃᓗᓐᓂ.  
 
ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ ᐊᒃᑐᐊᖃᑎᒌᒍᓐᓇᕐᒪᖔᑎᒃ ᓴᓇᒃᕕᒃ ᑕᒫᓂ ᐃᓕᓐᓂᐊᖅᕕᐊᓗᒻᒦᑦᑐᖅ 
ᓴᓇᔨᕈᕆᐅᔅᓴᕕᐅᔪᖅ ᐊᑐᕈᒪᓐᓂᖅᐸᑕ ᑕᑉᐱᔅᓱᒥᖓ. ᐃᓱᒪᔅᓴᖅᓯᐅᕈᑎᖃᑉᐹ ᐱᕕᒃᓴᓕᐊᕆᔭᐅᔪᓂᒃ ᑕᐃᑲᓂ 
ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᕐᕕᒻᒥ. ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᕐᕈᑎᐅᓂᐊᖅᑐᓂᒃ ᑕᒫᓂ ᖁᒻᒧᐊᑎᑕᐅᓯᒪᔪᒃᑯᑦ 
ᐃᓚᒋᔭᐅᓂᐊᖅᐹ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᔭᖓ ᑲᑐᔾᔭᐅᓪᓗᓂ ᐱᓕᕆᐊᕐᕆᔭᐅᔪᖅ 
ᐃᓕᓐᓂᐊᖅᕕᐊᓗᒻᒧᑦ ᐊᒻᒪ ᓯᓚᑦᑐᕐᓴᖅᕕᒻᒧᓐ.  
 
ᓴᓇᒪᓂᖓᓄᑦ ᑕᐃᓐᓇ ᐸᕐᓇᐅᑎ ᑕᑉᐱᑯᖓ ᐃᓚᒋᖃᓯᐅᔾᔭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᕿᑭᖅᑖᓗᒻᒥᐅᓃᒃᑲᑦᑕ, ᒪᑉᐱᒐᖅ G-6, G-7-ᒧᑦ ᑎᑭᒃᖢᒍ. 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᓄᖅᑲᓚᐅᖏᓂᑦᑎᓐᓂ ᑲᑎᒪᓂᑦᑎᓐᓄᑦ 
ᐊᐱᖅᑯᑎᒃᓴᖃᓚᐅᕋᒪ ᐃᔾᔪᑎᒋᓪᓗᒍ ᐱᓕᕆᐊᓄᑦ ᒥᐊᓂᖅᓯᔨᐅᖃᑦᑕᖅᑐᓂᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒃᑯᐊ ᐊᒃᓱᐊᓗ ᐱᐅᐃᔪᓂ ᐸᕐᓇᐃᔨᖃᑦᑎᐊᖃᑦᑕᖅᓯᒪᓂᑰᒻᒪᑕ, ᐊᒻᒪ 
ᐃᓕᓐᓂᐊᕐᕕᓕᐅᑲᑕᕈᓘᔭᖅᓯᒪᓪᓗᑎ ᐊᑲᐅᖏᓕᐅᕈᑎᖃᓗᐊᕋᑎᒃ ᑭᓯᐊᓂ ᑕᖅᑭᓂᑦ ᐅᓄᖏᑦᑐᓂᑦ ᐊᓂᒍᖅᑐᓂ 
ᐊᕐᕌᒎᓐᓂ ᒪᕐᕉᓐᓂ ᑲᑕᑉᐸᓪᓕᐊᔫᔮᕐᒪᑕ ᐃᒻᒪᖃ ᒥᓂᔅᑕ ᐃᑲᔪᕈᓐᓇᕐᐹᑎᒍᑦ ᖃᑦᓯᑦ ᐱᓕᕆᐊᒃᓴᐃᑦ ᐊᖏᔫᑕᐃᑦ 
ᓇᓚᐅᑦᑖᕈᑎᒃᓴᐃᑎᒍᑦ ᐱᔪᒪᓇᓱᑎᒍᑦ contract-ᓄᑦ ᓇᓚᐅᑦᑖᕈᑎᒃᓴᓄᑦ ᐊᑭᑐᓗᐊᕐᓂᖏᓐᓄᑦ 
ᖃᑦᓴᑎᒃᑲᓐᓂᖃᑦᑕᖅᓯᒪᕙ?  
 
ᓇᓗᓇᐃᖅᓯᔪᓐᓇᕐᐲᑦ ᑲᑎᒪᔨᕋᓛᓄᓪᓗ ᓇᓗᓇᐃᖅᓯᓗᑎᑦ ᖃᑦᓯᑦ ᓇᓕᐊᓪᓗ ᐱᓕᕆᐊᒃᓴᐃᑦ 
ᑭᖑᕙᕆᐊᖅᑕᐅᓯᒪᒻᒪᖔᑕ ᐊᑭᑐᓗᐊᕐᓂᖏᓐᓄᑦ ᓇᓚᐅᑦᑖᕈᑏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᕗᑦ ᒪᕐᕉᒻᒪᑎ ᐱᓕᕆᐊᖑᔫᒃ, 
ᐅᖃᐅᓯᕆᖅᑲᐅᔭᕗᑦ ᑕᐃᑲᓂ ᐅᖅᓱᖅᑑᒥᓗ ᐊᒻᒪᓗ ᑕᐃᒃᑯᐊ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᖅᑐᓄᑦ 
ᐊᖏᕋᕆᔭᐅᕙᑦᑐᖅ ᑖᒃᑯᐊ ᑭᖑᕙᕆᐊᖅᓯᒪᓪᓗᐊᓂᐊᖅᑐᑦ ᐊᑭᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᓐᓂ ᐅᐸᓗᖓᐃᔭᖅᑕᐅᓯᒪᓚᐅᕐᖓᑕ 
ᐃᖅᑲᓇᐃᔮᖑᑐᐃᓐᓇᕆᐊᖑᓕᖅᑐᖅᓴᐅᓚᐅᖅᑐᑎᑦ ᐃᑉᐸᒃᓴᖅ ᒥᓂᔅᑕᐅᔪᖅ ᐊᖏᖃᑎᖃᒪᐅᖏᒻᒪᑦ ᐅᕙᓐᓂᑦ 
ᓇᓕᐊᑭᐊᖅ ᑕᒻᒪᖅᑐᒥᓂᐅᒻᒪᑦ ᒐᕙᒪᒃᑯᓘᓐᓃᑦ ᓴᖅᑮᓇᓱᑦᑐᑎᒃ ᐊᑭᖏᓐᓂ ᐃᓛᒃ ᑲᑎᑦᑐᒋᑦ ᐊᑭᖏᓐᓄᑦ ᐃᓪᓗᑦ 
ᐱᓕᕆᐊᖑᔪᓄᑦ ᓇᒻᒪᓂᕐᓘᓐᓃᑦ ᐱᓕᕆᕕᖃᖅᑐᖃᐃ ᑕᒻᒪᓪᓚᕆᓐᓂᕐᖓᑦ ᑳᓐᑐᕌᖅᑖᕈᑎᒃᓴᒥᓂᒃ 
ᐊᑭᒋᒐᔭᖅᑕᖏᓐᓂ. 
 
ᑕᐃᒪᓕ, ᑕᐃᒪᐃᓛᒃ ᑕᒻᒪᖅᓯᒪᔪᖃᕐᐸᓚᐃᒻᒪᑦ ᓇᓕᐊᓐᓂᑭᐊᖅ ᖃᓄᕐᓕ ᑕᐃᒪ ᒥᓂᔅᑕᐅᔪᖅ ᐅᖃᕈᓐᓇᖅᐸ ᐃᓛᒃ  

ᐅᖃᐅᔾᔨᒍᓐᓇᕐᐸ ᐅᕙᑦᑎᓐᓂ ᑕᐃᒃᑯᐊ ᐊᑭᖏᓐᓂᑦ ᑐᑭᓯᓐᓂᕈᑎᓪᓗ ᐊᑭᖏᑦ ᑕᐃᒫᒃ ᒪᓕᒐᓕᐅᖅᑏᓂᓛᒃ 
ᑮᓇᐅᔭᖃᖅᑎᑦᑎᓂᐊᑐᐃᓐᓇᓂᐊᕐᖓᑕ. ᐊᑭᑐᔫᒻᒪᑕ ᓴᖅᑭᔮᖅᑎᑦᑎᓇᓱᓪᓗᓂ ᑭᖑᕕᑕᐅᑦᑕᐅᑎᒋᒐᔭᖅᑐᓴᐅᔪᖅ.  
 
ᒥᓂᔅᑕ ᑭᐅᖁᔭᕋᓗᐊᕋ, ᑐᑭᓯᒪᑦᑎᐊᕆᐊᖃᕋᑦᑎᒍᑦ ᖃᓄᖅᑑᐸᓪᓕᐊᒻᒪᑕ ᑕᒫᓂ ᓇᒻᒥᓂᖅ ᐱᓕᕆᕕᖃᖅᑐᓂᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᕐᓂᖏᑦᑐᐊᓗᒃ ᑖᓐᓇ ᐊᐱᖅᑯᑎᐅᔪᖅ ᐃᒫᒃ, 
ᑲᔪᓯᒐᔭᖅᑐᒃᓴᐅᕗᖅ ᒥᓂᔅᑲᐅᑉ ᐊᓪᓚᕕᑐᐃᓐᓇᕆᖏᑕᖓᓂᑦ ᑭᓯᐊᓂᑦᑕᐅᖅ ᑕᕝᕙᓐᖓᑦ ᒪᓕᒐᓕᐅᕐᕕᒻᒥᑦ 
ᑕᐃᒪᐃᓕᖓᑎᖃᑦᑕᖅᑐᕗᑦ ᓈᒻᒪᓈᖅᓯᒪᑎᒋᐊᖅᑐᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐃᒫᒃ, ᒪᖓᑕᐃᔪᔅᓴᐅᔪᖅ ᒪᖓᔾᔮᖏᒃᑳᖓᓕ ᑖᒃᑯᐊ 
ᐊᑭᓕᐅᑎᒋᐊᖃᕐᑐᑦ ᓈᒻᒪᑦᑎᐊᕆᐊᖃᕐᖓᑕ ᑕᖅᑲᒃᑯᓄᖓ ᑖᒃᓰᔭᖅᑎᐅᔪᑦ ᐊᑭᑦᑐᐸᓪᓕᐊᔪᐋᓘᒻᒪᑕ ᐊᒻᒪᓗ ᑕᕝᕗᖓ 
ᓴᖅᑭᖃᑦᑕᖅᑐᑦ ᐃᒫᒃ ᓈᒻᒪᓈᖅᓯᒪᓪᓚᕆᓐᖏᒻᒪᑕ.  
 
ᐅᖃᓚᕿᕗᖓ ᑖᒃᓱᒥᖓ ᓴᖅᑮᓂᕐᒧᑦ ᐊᑭᒋᒐᔭᖅᑕᖏᓐᓂ ᐋᖅᑮᓗᓂ ᐱᔭᕆᐊᑐᓗᐊᓐᖏᒻᒪᑦ ᐊᒻᒪᓗ 
ᐃᖅᑲᓇᐃᔭᖅᑎᖃᕋᔅᓯ ᑕᕝᕙᓂ ᐱᓕᕆᐊᒧᑦ ᐊᖏᔪᖅᑳᖃᖏᒻᒪᕆᑉᐸᓪᓚᐃᒐᔅᓯ ᐊᑭᑐᔪᖅᑐᕈᑎᓄᑦ.  
 
ᑕᕝᕘᓇ ᓴᓐᖐᔾᔪᑎᐅᔮᕐᒪᑦ ᐊᒻᒪᓗ ᒥᓂᔅᑕ ᐅᖃᕋᓱᖅᑲᐅᒐᓗᐊᕐᖓᑦ ᑲᑎᒪᔨᓄᑦ ᒐᕙᒪᒃᑯᑦ ᓱᓕᔪᑦ ᒥᔅᓴᐅᓴᑦᑕᖏᓐᓂ 
ᑐᓂᓯᑎᓪᓗᒋᑦ ᑖᒃᑯᐊ ᒥᔅᓴᐅᓴᑦᑐᒋᑦ ᐊᑭᖏᑦ ᐃᒫᒃ ᒪᒃᑯᐊ ᐊᑭᒋᒐᔭᖅᑕᖏᑦ ᑕᑯᔅᓴᐅᔪᑦ ᑭᓯᐊᓂ ᑕᖅᑲᒃᑯᐊ 
ᓇᒻᒥᓂᖅ ᐱᓕᕆᕕᖃᕐᑐᑦ ᐃᒫ ᐋᔩᖃᑎᒋᒍᓐᓇᓲᖑᒻᒪᑕ ᐊᑭᒋᒐᔭᖅᑕᖏᓐᓂ ᑮᓇᐅᔭᖃᕐᑎᑦᑎᓂᕐᒧᑦ 
ᓴᓇᔭᐅᓂᖏᓐᓄᑦ.  

ᖃᓄᕐᓕᑕᐃᒪ ᒥᓂᔅᑕᐅᔪᖅ ᐊᑕᐅᓯᑐᐃᓐᓇᕐᒧᑦ ᐊᑐᕐᓗᓂ ᐋᖅᑭᔅᓯᒍᑕᐅᔾᔮᕙᓪᓚᐃᖏᒻᒪᑦ ᑎᑎᕋᐅᔭᖅᓯᒪᓂᖓᓄᑦ 
ᐋᖅᑭᔅᓯᒪᓂᖓᓄᑦ ᑕᕝᕙᓐᖓᑦ ᒐᕙᒪᒃᑯᓐᓂ ᑕᖅᑲᒃᑯᓄᖓ ᐊᔾᔨᐅᑎᓪᓗᒍ ᓇᒻᒥᓂᖅ ᐱᓕᕆᕕᖃᕐᑐᓂᑦ 
ᐃᑲᔪᕋᓱᓪᓚᕆᓐᓂᐊᖅᑯᖃᐃ ᐊᑲᐅᓂᖅᓴᐅᔪᓂᑦ ᐸᕐᓇᒍᑕᐅᔪᓂᑦ ᐊᑐᕐᓗᓂ ᒪᓕᓪᓚᕆᑦᑐᓂᑦ ᑕᖅᑳᓂ 
ᐊᑐᖅᑕᐅᓪᓚᕆᖃᑦᑕᖅᑐᓂᑦ? ᖃᓄᖅ ᑕᒪᓐᓇ ᑲᒪᒋᓂᐊᖅᐸᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᐱᖅᑯᑎᒋᔭᖓ ᐱᒻᒪᕆᐅᔫᑎᒋᔭᕋ. 
ᑕᐃᒪ ᐆᒃᑑᑎᒋᓗᒍ ᐆᒃᑑᑎᒋᑐᐃᓐᓇᑎᐊᕐᓗᒍ ᐃᓪᓗᓕᐅᕈᒪᓐᓂᖅᑲᑦ ᐊᒻᒪᓗ ᐊᑭᖓᓂᑦ ᕿᒥᕐᕈᓗᓂ 
ᐃᖅᑲᓇᐃᔮᖑᓂᖓᓄᑦ ᐃᓪᓗᓕᐅᕐᓂᕐᒧᑦ.  
 
ᑕᐃᒪ ᐃᒪᐃᓕᒍᓐᓇᕈᓐᓇᕋᔭᕐᒪᑦ ᒥᔅᓴᐅᓴᔅᓯᒪᓐᓂᖅᑲᑦ $400,000 ᑳᓐᑐᕌᒃᑎᑦᑎᓇᓱᓪᓗᓂ ᐊᑕᐅᓯᑐᐊᑯᓗᒃ 
ᐱᓕᕆᕕᐅᔪᖅ ᐱᓇᓱᑦᑐᓂ $400,000-ᓂᑦ ᐱᓗᓂ ᑕᐃᒪ 30-ᐳᓴᓐᑎ ᖄᖓᒍᒃᑲᓐᓂ $780,000-ᖑᓕᕋᔭᕐᒪᑦ.  
 
ᖃᐅᔨᒪᓪᓗᑕᓗ ᑕᐃᒪᓐᓈᓗᒃ ᐊᑭᖃᕋᔭᓐᖏᑦᑐᖅ ᓴᖅᑭᑕᐅᑲᓂᖅᑐᓂ ᑕᐃᓐᓇ ᐊᒻᒪᓗ ᐊᑭᒋᒐᔭᖅᑕᖏᑦ 
ᐅᑎᕋᓗᐊᕆᓪᓗᑎᑦ ᑭᓯᐊᓂᑦᑕᐅᖅ ᐅᖓᑕᐅᓯᓕᒪᓗᐊᖅᑐᒻᒪᕆᐅᑉᐸᑕ ᑕᐃᓐᓇ ᐊᑐᑐᐃᓐᓇᓂᐊᖅᑯᔪᖅ 
ᓴᓇᓯᒪᓂᕆᔭᖓ ᐃᓪᓘᑉ.  
 
ᐊᒥᓱᐊᖅᑎᖅᑐᓂ ᑕᐃᒫᒃ ᑳᓐᑐᕌᖑᖃᑦᑕᖅᑐᖅ ᑕᐃᒪ ᑮᓇᐅᔭᓂᑦ ᔭᒐᐃᓗᐊᖃᑦᑕᖅᑐᒍᑦ ᐊᒥᒐᖅᓯᓗᐊᖅᐸᑦᑐᒍᑦ 
ᑕᐃᒪ ᐊᕙᓂ ᑲᓇᑕᒥ ᐱᖓᓐᓇᖓᓂ ᐱᕙᓪᓕᐊᔪᑦ ᐆᒃᑑᑎᒋᓗᒍ ᐃᐊᓪᐴᑕᒥ ᑕᐃᒃᑯᐊ ᑮᓇᐅᔭᑦ 
ᐊᑐᕈᒫᕐᓂᐊᖅᑕᖏᑦ ᐊᒥᓲᓂᖅᓵᓗᓐᓂᑦ ᐱᖃᑦᑕᕐᒪᑕ ᑕᐃᒪᐃᓐᓂᖏᑉᐸᓪᓕ ᑕᒪᒃᑯᐊ ᐱᕙᓪᓕᐊᓇᓱᐊᕋᔭᕐᖓᑕ 
ᑕᒪᒃᑯᐊ ᐃᓚᒋᔭᐅᓪᓗᑎᑦ ᑕᐃᒪᐃᓗᐊᖅᑎᒐᓱᐊᕐᓂᖏᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐱᓕᕆᐊᖑᖃᑦᑕᖅᑐᑦ ᐊᕐᕌᒍᑕᒫᑦ ᐱᔭᕆᐊᑐᔪᑲᓪᓚᕈᓘᒻᒪᑕ 
ᐅᔭᕋᓐᓂᐊᖅᑐᓕᕆᓂᕐᒧᑦ ᐱᓗᐊᖅᑐᒥᑦ  
 
ᑕᒪᓐᓇ ᒪᓕᑦᑐᒍ ᐃᓪᓗᓕᐅᖅᐸᓪᓕᐊᑐᐃᓐᓂᐊᖅᑎᓪᓗᑕ ᐊᖏᔪᐋᓗᓐᓂ ᐃᓕᓐᓂᐊᕐᕕᐅᔪᓂᑦ 
ᖃᐅᔨᓴᖅᑐᖃᕆᐊᖃᕐᒥᔪᖅ ᒥᔅᓴᐅᓴᔅᓯᒪᓗᑎᑦ. 
 
ᑕᐃᒪᓕ ᐅᖃᐅᓯᕆᔭᕋ ᑕᒪᒃᑯᐊ ᐸᕐᓇᒍᑕᐅᔪᑦ ᐊᑭᑐᔫᑎᓄᑦ ᐱᓕᕆᖃᑎᖃᖃᑦᑕᕐᖓᑕ ᒐᕙᒪᒃᑯᓐᓂ ᓄᓇᓕᓐᓂᓗ 
ᐱᔨᑦᑎᖅᑎᐅᔪᓂᑦ ᐊᒻᒪᓗ ᑕᑯᓚᐅᖅᓯᒪᒐᑕ ᐅᖃᖅᓯᒪᔪᓂᑦ ᓴᖅᑭᑕᐅᓯᒪᔪᓂᑦ ᓴᓇᔭᐅᓯᒪᔪᓂᑦ ᒪᓕᒐᓕᐅᕐᕕᒻᒥ 
ᓇᒻᒥᓂ ᐱᓕᕆᕕᖃᕐᑎᓪᓗᖓ ᑮᓇᐅᔭᓕᕆᔨᐅᔪᓄᑦ ᑕᐃᒪᐃᑦᑕᕆᐊᖃᖃᑦᑕᓚᐅᖅᓯᒪᒐᑦᑕ ᑮᓇᐅᔭᓇᖃᕐᑎᑕᐅᓂᒧᑦ. 

ᐊᔪᕐᓇᕋᔭᓐᖏᓛᖅ ᐅᖃᖃᑎᖃᕐᓗᑎᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᒥᒃ ᐊᐱᕆᓐᓂᕈᒃᑭᑦ ᑕᐃᒪ ᖃᖓ 
ᑭᖑᓪᓕᖅᐹᒥ ᖃᐅᔨᓴᓚᐅᖅᓯᒪᓐᓂᖅᑭᑦ ᐃᓕᓐᓂᐊᕐᕕᓐᓂ ᐱᓕᕆᐊᖑᔪᒥᑦ ᐊᑑᑎᖃᑦᑎᐊᕋᔭᖅᐸᓚᐃᒻᒪᑦ ᑕᐃᒪᐃᑦᑐᑦ 
ᑕᐃᒃᑯᓄᖓ ᐃᓕᓐᓂᐊᐸᑦᑐᓄᑦ ᐃᖅᑲᓇᐃᔭᖅᓯᓐᓈᑦ.  
 
ᑕᐃᒪᓕ ᒥᓂᔅᑕᐅᔪᖅᑲᐃ ᐅᖃᐅᔾᔨᒍᓐᓇᖅᑯ ᐅᕙᓐᓂ ᑕᒪᓐᓇ ᐱᐅᓗᐊᕌᓗᓐᖏᒻᒪᑦ ᖃᐅᔨᓴᕐᓂᕐᒧᑦ ᑕᐃᒃᑯᐊ 
ᑎᑎᖅᑲᑐᐃᓐᓇᐅᒐᔭᓐᖏᒻᒪᑕᓕ ᑖᓐᓇᖃᐃ ᑕᒪᔅᓱᒥᖓ ᐱᔪᓐᓇᖅᑯ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑖᓐᓇ ᒪᓕᒐᓕᐅᖅᑎᐅᔪᕐᖏᓛᒃ ᐅᖃᐅᓯᖃᕐᖓᑦ ᐱᐅᔪᒻᒪᕆᐅᔪᒥᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᑎᖅᑎᐅᔪᑦ ᓯᕗᓕᖅᑎᓪᓗᐊᑕᐅᒻᒪᑕ ᑕᒪᒃᑯᓄᖓ 
ᑲᒪᒋᔭᕆᐸᓕᓐᓄᑦ ᐊᑭᑐᔫᑎᓄᑦ ᐊᒻᒪᑦᑕᐅᖅ ᓴᖅᑭᕈᓐᓇᖅᑕᕋ ᑕᐃᓐᓇ.  
 
ᑖᓐᓇ ᑕᕝᕗᖓ ᒥᓂᔅᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐊᖏᕈᓐᓇᕈᕕᑦ ᑖᔅᓱᒥᖓ ᑕᐃᒪᐃᓪᓛᒃ ᐊᒥᓲᒻᒪᑕ ᑲᓇᑕᐅᓪᓗ ᓯᓚᑖᓂ 
ᐊᒻᒪᓗ ᐅᑭᐅᖅᑕᖅᑐᒥ ᓯᓚᕐᔪᐊᕐᒥ ᖃᓄᖅ ᓂᐅᕕᖃᑦᑕᕐᒪᖔᑕ.  
 
ᐅᑉᐱᕈᓱᒃᑲᒪᓗ ᐊᓯᑦᑎᓐᓂ ᓄᓇᖅᑲᑎᒋᓐᖏᑕᑦᑎᓐᓂ ᓯᓚᕐᔪᐊᕐᒥ ᐃᓕᒍᓐᓇᕐᒥᒐᑦᑕ ᑕᒫᓂ ᓂᓪᓕᓇᖅᑐᒥᐅᑕᐅᔪᓂᑦ 
ᐊᒻᒪᓗ ᖁᐊᖑᔪᓂᑦ ᑕᕝᕗᖓ ᖃᕋᓴᐅᔭᒃᑯᑦ ᐱᓇᓱᒃᑯᒪ ᐱᑕᖃᓐᖏᒻᒪᑦ ᑖᒃᑯᐊ ᒐᕙᒪᒃᑯᑦ.  
 
ᑐᑭᓯᒋᐊᖅᑎᑦᑎᔪᓐᓇᕋᓗᐊᕆᓪᓗᑎᑦ ᑕᖅᑲᒃᑯᓄᖓ ᓯᓚᕐᔪᐊᕐᒥᐅᖑᖃᑎᑦᑎᓐᓄᑦ. ᒥᓂᔅᑕᐅᔪᖅ ᑖᓐᓇ ᐱᐅᔫᓪᓗᓂ 
ᑲᒪᒋᔪᓐᓇᕐᖓᒍ. 
 
ᑕᐃᒪᓕ ᒥᓂᔅᑕᐅᔪᖅ ᐊᖏᕈᓐᓇᖅᑲ ᐅᖃᖃᑎᖃᕈᓐᓇᓛᕋᒥ ᑕᒪᒃᑯᓂᖓ ᐅᖃᕐᓗᓂᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᓈᒻᒪᓕᖅᑲᑦ ᐅᐸᓗᖓᐃᖅᓯᒪᓕᖅᑲᑦ ᒥᔅᑕ ᒥᓂᔅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑑᑦᑕᐅᖅ ᑕᒪᔅᓱᒧᖓ 
ᖃᐅᔨᒋᐊᕈᓐᓇᖅᑐᖅ ᑖᒃᑯᓄᖓ ᐃᓕᓐᓂᐊᖅᑐᓕᕆᓂᐅᔪᖅ ᐊᒻᒪᓗ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑎᐅᔪᖅ.  
 
ᑖᓐᓇ ᐱᖃᑎᒋᓗᒍ ᒥᓂᔅᑕ ᐸᕋᐅᓐ ᐅᖃᖃᑎᒋᓗᒋᑦ ᑕᒪᔅᓱᒪ ᒥᔅᓵᓄᑦ. ᑖᓐᓇ ᒪᓕᒐᓕᐅᖅᑎᐅᔪᖅ ᐊᔅᓱᐋᓗᒃ 
ᐅᖃᐅᓯᖃᑦᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᕿᑭᖅᑖᓗᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᓂᓐᖏᓇᒃᑰᓇ ᐊᐱᖅᑯᑎᒋᓂᐊᖅᑲᐅᔭᒃᑲᐃᓛᒃ ᑕᐃᔅᓱᒪᓂ 
ᐊᐱᖅᑯᑎᒋᓂᐊᓚᐅᖅᑕᒃᑲᐃᓛ.  
 
ᓇᓗᓇᐃᖅᓯᒪᔪᓂᑦ ᒥᑦᑎᒪᑕᓕᒻᒧᑦ ᐱᓕᕆᐊᖑᔪᖅ 509055 ᐅᖃᖅᓯᒪᒻᒪᑦ ᐊᑖᓂ ᒪᒃᐱᒐᖓᓂᖃᐃ ᐊᐃᑉᐸᖓᓂ 
ᓄᓇᐅᑉ ᖃᓄᐃᓕᖓᓂᕆᔭᖓ ᒫᓐᓇᐅᔪᖅ ᐋᔩᖃᑎᒋᒍᑕᐅᒻᒪᑦ ᓄᓇᖓᑦ ᑕᐃᒪᓕ ᖃᐅᔨᔪᒪᒐᓗᐊᖅᑐᖓ ᖃᖓ 
ᑎᑎᕋᖅᑕᐅᓂᕐᒪᖔᑦ? ᑐᓴᓚᐅᕐᒥᒐᒪ ᐊᖏᖃᑎᒌᒍᑕᐅᓯᒪᔪᖏᓛᒃ ᑕᐃᔅᓱᒥᖓ ᓄᓇᒥᑦ ᑲᒪᒋᔭᐅᒻᒪᑦ ᒥᑦᑎᒪᑕᓕᒻᒥᑦ 
ᐃᓐᓇᕐᓄᑦ ᐃᓕᓐᓂᐊᕕᒃᓴᐅᒐᔭᖅᑐᒥᑦ ᑕᐃᒃᑯᐊ ᓇᓗᓇᐃᖅᓯᒪᔪᑦ ᐱᑐᖃᐅᑉᐸᑕ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖏᓐᓂ ᐅᖃᓚᐅᕐᒥᒻᒪᑦ ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕕᒃᓴᐅᔪᖅ ᒥᑦᑎᒪᑕᓕᒻᒥ. 
 
ᖃᓄᓪᓚᕆᑭᐊᖅ ᐅᖃᓚᐅᖅᑑᒐᓗᐊᖅ 2009-2010-ᓗ $200,000 ᑐᐃᓐᓇᕐᓂᑦ ᓴᓂᕐᕙᐃᕕᐅᓯᒪᒻᒪᑦ ᑕᒫᓂ 
ᐊᕐᕋᒍᒥ 2008-ᒥ $2 ᒥᓕᐊᖑᓪᓗᑎ 2010 1135 $3.5 ᒥᓕᐊᓐ. ᖃᓄᐃᒻᒪᓄᖓ 2009-10 
ᓴᓇᕕᐅᓪᓗᐊᑕᖅᑑᔮᖏᓚᖅ ᐊᓯᒋᔫᔮᖅᑲᐅ $200,000-ᒧᑦ ᐱᓕᕆᕕᒃᓴᐅᖏᒻᒪᑦ ᐊᕐᕋᒍᓕᒫᕌᓗᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᕐᕚᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᐊᕕᕐᓗᖓ ᐋᔩᖃᑎᒌᓚᐅᕐᒪᑕ ᕼᐊᒻᓚᒃᑯᑦ 
ᐊᒻᒪᓗ ᓯᓚᑦᑐᓴᕐᕕᒃ ᐅᑭᐅᑕᖅᑐᒥ ᒫᓐᓇᓵᖅ. ᓇᓗᓇᐃᖅᓯᓚᐅᕐᒪᑕ ᐃᓂᒋᓂᐊᖅᑕᖓᓂ ᓯᓚᑦᑐᓴᕐᕕᐅᑉ ᓄᓇᒥᑦ 
ᑕᕝᕙ ᑕᐃᒫᒃ ᐱᐊᓂᑦᑕᐅᓕᖅᑐᖅ ᖃᐅᔨᒪᒻᒪᑕ ᒪᓕᒐᓕᐅᖅᑏᑦ. 
 
ᐃᓄᑦᑎᑑᓕᖅᑕᐅᔭᕆᐊᓖᑦ ᐊᒥᓲᓕᖅᑎᑕᐅᔭᕆᐊᓖᑦ ᐊᑭᖏᓪᓗ ᐊᒻᒪᓗ ᓱᓕᔪᖅ ᑖᓐᓇ ᒪᓕᒐᓕᐅᖅᑎ 
ᐅᖃᖅᑕᖏᓐᓂ. ᐅᓇ ᐱᔾᔪᑎᑦ ᐊᑭᖏᑦ ᐊᑭᑐᔫᑎᓄᑦ ᐱᓕᕆᐊᓂᑦ ᓇᓗᓇᐃᔭᖅᓯᒪᔪᓂᑦ ᐱᔾᔪᑎᖃᓚᐅᕐᒪᑦ ᑭᓯᐊᓂ 
ᐋᖅᑭᒋᐊᖅᑕᐅᓚᐅᕐᒥᔪᖅ ᑕᒪᓐᓇ ᑕᒪᔾᔭ ᑖᒃᓱᒪ ᑐᑭᒋᓇᓱᖅᑰᖅᑕᖓ ᒪᓕᒐᓕᐅᖅᑎᐅᑉ ᑖᒃᑯᓇᓂᑦ 
ᓇᓗᓇᐃᔭᖅᓯᒪᔪᓂᑦ ᑕᐃᒃᑯᐊ ᑕᑯᓚᐅᕋᑦᑎᒍᑦ ᑕᒻᒪᖅᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐅᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐊᑐᐃᓐᓇᕈᐃᓂᐊᖅᐹ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᐋᖅᑭᒋᐊᖅᓯᒪᔪᓂᑦ ᓇᓗᓇᐃᔭᖅᓯᒪᔪᓂᑦ ᐸᐃᑉᐹᓂᑦ ᐃᓚᖃᕐᓗᑎᑦ ᓈᓴᐅᑎᓂᑦ ᑖᓐᓇ ᓴᓇᔭᐅᒋᐊᕐᕕᒃᓴᖓ 
ᓯᕗᒧᒋᐊᕐᓗᒍ 2011 ᐊᒻᒪ 2012-ᒧᑦ 11-ᒨᖏᑦᑑᖅ, 11-ᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᕐᕚᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᐅᒪᓂᒃᑯᑦ ᒪᓕᒐᓕᐅᖅᑎ 
ᐱᔭᒪᒋᐊᖃᖅᑑᒐᓗᐊᖅ ᐸᐃᑉᐹᓂᑦ ᑖᒃᑯᓂᖓ ᑐᕌᖅᑐᓂᑦ ᐱᓕᕆᐊᓄᑦ ᐊᒻᒪᓗ ᐃᒻᒪᖃ ᒪᓕᒐᓕᐅᖅᑎ 
ᑐᑭᓯᑦᑎᐊᖁᓪᓗᒍ 2008-ᒧᑦ 09-ᒧᓪᓗ $2,080,000-ᒪᑕ ᐅᑭᐅᖑᓂᐊᖅᑐᒧᑦ 2009-10-ᒧᑦ $3.7 
ᒥᓕᐊᓐᖑᓂᐊᖅᑐᑦ 2010-11-ᒧᓪᓗ ᑕᐃᒫᒃ ᐊᖏᓂᖃᕐᓗᓂ. ᑲᑎᒃᖢᒋᑦ $7.5 ᒥᓕᐊᓐᖑᓂᐊᑦ. 
 
ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᑖᒃᑯᐊ ᐊᑐᐃᓐᓇᐅᔪᑦ ᓴᓇᔭᐅᒋᐊᓂᖃᖅᑐᓄᑦ ᑖᓐᓇ ᓯᕗᒧᒋᐊᓚᐅᕋᑦᑎᒍᑦ ᐅᑭᐅᓄᑦ 
ᑕᓪᓕᒪᓄᑦ ᐸᕐᓇᐃᔭᒃᓯᒪᔫᒐᓗᐊᑦ ᐱᐊᓂᒃᓵᓕᓚᐅᕐᒪᑕ ᐊᒻᒪ ᐃᓕᓐᓂᐊᑎᑦᑎᕙᓪᓕᐊᒋᐊᖃᖅᑐᑕᓗ ᑕᕝᕙ ᑖᒃᑯᐊ 
ᑐᒃᓯᕋᐅᑎᒋᓯᒪᔭᖏᑦ ᒪᓕᒐᓕᐅᖅᑎᐅᑉ ᐱᓕᕆᔪᒻᒪᕆᐅᔪᒍᑦ ᑖᒃᑯᓂᖓ ᑖᓐᓇ ᓯᕗᒧᒋᐊᖅᑕᐅᓚᐅᕐᒪᑦ ᑐᐊᕕᖅᑐᒥᑦ 
ᓴᓇᔭᐅᒋᐊᕐᓂᖓ, ᑖᒃᓱᒧᖓ ᐱᓕᕆᐊᒧᑦ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐅᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᖁᕕᐊᒋᔭᕋ ᑭᐅᒻᒪᑦ ᑐᑭᒃᓯᑦᑎᐊᕈᒪᕋᑖᕋᒪ 2011 
ᐊᒻᒪ 2012 ᐅᑭᐅᖓᓂ 1.5-ᖑᖏᑦᑐᖅ 50,000ᑐᐃᓐᓈᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᕐᕚᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᓱᓕᔪᖅ $50,000 ᑖᓐᓇ ᑭᖑᕐᕕᕈᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒪᑉᐱᖅᖢᒍᓗ ᑖᒃᑯᐊ ᓇᓗᓇᐃᔭᕐᓯᒪᔪᑦ ᑮᓇᐅᔭᐃᑦ. 
ᐅᖃᖅᓯᒪᒐᕕᑦ ᑖᓐᓇ ᑎᑎᖅᑐᕐᓯᒪᓂᖓ ᐊᑐᕐᓂᐊᕐᒪᑕ ᐊᒻᒪ ᒥᒃᖠᒋᐊᕐᑕᐅᓂᐊᕐᒪᑕ ᐊᖏᓂᖓ, ᖃᒪᓂᑦᑐᐊᕐᒥ 
ᐃᓕᓐᓂᐊᕐᕕᒃ ᐊᒻᒪ ᑭᓐᖓᓂ.  
 
ᑖᓐᓇ ᐅᖃᖅᓯᒪᔪᖓ ᐊᒃᑐᐊᓂᖃᖅᑰᔨᓐᖏᒻᒪᓐ. ᐃᓛᒃ ᐱᔪᒪᔭᐅᔪᒪᔪᒻᒪᕆᐅᓂᐊᕐᒪᑦ, ᓯᓚᒃᑐᓴᕐᕖᑦ 
ᐊᑐᖅᑕᐅᔪᒪᔪᒻᒪᕆᐊᓘᒻᒪᑕ ᐊᒻᒪ ᒥᑦᑎᒪᑕᓕᖕᒥᓗ ᑕᐃᓐᓇ ᐃᓂᒃᓴᐅᓂᐊᕐᑐᖅ ᐊᒻᒪ ᐅᔭᕋᒃᓯᐅᕐᕕᓄᑦ, 
ᐅᔭᕋᒃᓯᐅᕐᕕᒧᑦ ᑕᐃᓐᓇ ᐱᓕᕆᕕᐅᑎᓪᓗᒍ.  

ᑖᓐᓇ ᓄᓇᓕᒃ ᓲᖅ ᒥᑭᓂᖅᓴᐅᕙ ᖃᒪᓂᑦᑐᐊᕐᒥᐅᑦ ᐱᓂᐊᕐᑕᖏᓐᓂᓐ. ᑖᒃᑯᐊ ᑐᑭᖓᓂᒃ ᑐᑭᓯᑎᑕᐅᓚᐅᕐᓚᖓ 
ᑖᓐ ᓲᖅ ᒥᒃᖠᒋᐊᕐᑕᐅᓯᒪᒻᒪᖔᑦ ᐱᖃᑖ, ᑎᑎᖅᑐᖅᑕᐅᓯᒪᓂᖓ ᐊᖏᓂᖓᑕ ᐃᒡᓗᕐᔪᐊᒻ. 
 
ᐊᖓᔪᖅᑳᖅ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᒃᖠᒋᐊᕐᑕᐅᓂᖓ ᑖᓐᓇ, ᐃᓛᒃ 
ᐃᒪᓐᓇᐃᓚᒃᑖᓛᓐᖏᒻᒪᑦ ᐊᖏᔪᐊᓗᒻᒥᑦ ᒥᒃᖠᒋᐊᕐᑕᐅᔾᔮᖏᒻᒪᑦ. ᑭᓯᐊᓂ ᑖᓐᓇ ᐃᒡᓗᕐᔪᐊᖅ ᐊᑐᖅᑕᐅᓂᐊᖅᑐᖅ 
ᐃᓕᓐᓂᐊᕐᕕᒃᓴᐅᓗᓂ ᐃᓕᓐᓂᐊᕐᑎᑦᓯᕕᒃᓴᐅᓗᓂᓗ.  
 
ᐊᑐᓂᓗ ᐃᓪᓗᕈᓯᑦ ᐃᓕᓐᓂᐊᕐᕕᒃᓴᐃᑦ ᖃᒪᓂᑦᑐᐊᖅ ᑕᐃᓐᓇ ᒥᒃᖠᒋᐊᕐᑕᐅᓪᓗᓂ ᐊᒻᒪ ᑭᓐᖓᓂ. ᑕᐃᒪ 
ᖃᒪᓂᑦᑐᐊᕐᒥ ᐃᓕᓐᐊᓂᕐᕕᒃᓴᖅ ᐊᔪᓐᖏᒻᒪᑕ ᒫᓐᓇ ᐃᓕᓐᓂᐊᕐᑎᑦᓯᔾᔪᑎᒃᓴᓂᒃ ᐃᓗᓕᖃᕈᓐᓇᑦᓯᐊᕐᖢᓂ.  
 
ᐃᑉᐱᒍᓱᒃᑲᑕ ᑕᐃᓐᓇ ᑎᑎᖅᑐᖅᑕᐅᓯᒪᓂᖓ ᓴᓇᔭᐅᓂᒃᓴᖓᓄᑦ ᓈᒻᒪᖅᑰᔨᒻᒪᑦ ᐃᓕᓐᓂᐊᕐᑎᑦᓯᕕᐅᓗᓂ. 
ᒥᑦᑎᒪᑕᓕᒻᒦᑎᑐᑎᑑᓐᖏᑦᑐᖅ, ᑕᐃᒪ ᑖᓐᓇ ᓯᕗᒧᒃᑕᐅᓂᐊᕐᐸᑦ ᐱᓕᕆᐊᖑᓂᐊᕐᑑᑉ ᐸᕐᓇᐃᓂᕐᒧᑦ ᐊᑭᑐᔫᑎᓄᑦ 
ᑮᓇᐅᔭᓂᒃ. ᑖᓐᓇ ᐱᓯᒪᓕᕇᕋᑉᑎᒍ ᐃᓕᖓᓂᒃᓴᖓ ᑭᓐᖓᓄᑦ ᐊᒻᒪ ᖃᒪᓂᑦᑐᐊᒥᓗ. ᑖᒃᑯᐊ 
ᐃᓕᓚᐅᔭᐅᔪᓐᓇᕐᓂᐊᕐᒪᑕ ᒥᑦᑎᒪᑕᓕᒻᒧᓪᓗ ᑕᒪᒃᑯᐊ ᐅᖃᖅᑎᓪᓗᑕ ᑕᐃᒫᒃ.  
 
ᐅᖃᐅᓯᖃᕋᑦᑕ ᑕᒪᒃᑯᓂᖓ ᑭᕙᓪᓕᕐᒥ ᐊᒻᒪ ᑕᐃᓐᓇᓗ ᓄᓇᒃᓴᐅᑉ ᐃᓂᒃᓴᖓ ᐊᖏᓂᖓ ᑕᐅᑐᒡᓗᒍ. 
ᐃᓕᓐᓂᐊᕐᕕᐅᑉ ᐊᖏᓂᕆᓂᐊᕐᑕᖓ ᒥᑭᓂᕐᓴᐅᓗᑎᒃ ᖁᐃᔭᕐᑐᕐᕕᖏᑦ, ᐊᒡᓚᕕᒃᓴᐃᑦ ᒥᑭᓂᕐᓴᐅᓗᑎᒃ. ᑕᐃᓐᓇ 
ᐃᓕᓐᓂᐊᕐᕕᒃᓴᖅ, ᐃᓕᓐᓂᐊᕈᑏᑦ ᒥᑭᓂᖅᓴᐅᔾᔮᖏᑦᑑᒐᓗᐊᑦ, ᑕᐃᒪᓐᓇ ᑕᐅᑐᒃᖢᒍ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑐᒃᓯᐊᕐᐳᖓ ᓂᕆᐅᒃᖢᖓᓗ ᑖᒃᑯᐊ ᐃᒡᓗᕐᔪᐊᑦ ᐊᔾᔨᒌᒃᑐᑦ 
ᑎᑎᖅᑐᑕᐅᓯᒪᓂᖏᑦ ᐊᔾᔨᒌᓪᓗᑎᒃ ᖃᒪᓂᑦᑐᐊᕐᒥ ᑭᓐᖓᓂᓗ ᐊᔾᔨᒌᓐᓂᖏᑦᑎᑐᑦ. ᑕᒻᒪᕐᓯᒪᔪᖃᓐᖏᓪᓗᑎᓪᓗ 
ᐱᓚᐅᕋᑦᑕ ᐋᓐᓂᐊᕐᕕᒻᒥᑦ ᑕᑉᐹᓂ ᒥᑦᑎᒪᑕᓕᖕᒥ. ᐃᒡᓗᓕᖕᒥᐅᑎᑐᑦ ᐊᔾᔨᑐᐃᓐᓇᕆᑦᓯᐊᓚᐅᕐᑕᖓ ᑭᓯᐊᓂ 
ᐊᔪᕐᓇᕐᑐᒻᒪᕆᐊᓘᓚᐅᕐᑐᖅ ᐊᑲᐅᓐᖏᓕᐅᕈᑎᖃᕐᔪᐊᕐᖢᓂᓗ. ᓴᓇᔭᐅᓯᒪᓂᕆᔭᖓ ᑎᑎᖅᑐᖅᑕᐅᓯᒪᓂᖓᒍᓪᓗ 
ᐃᒡᓗᕐᔪᐊᖅᓴᐃᑦ ᑕᐃᒃᑯᐊ ᖃᐅᑕᒫᑦᓯᐊᖅ ᐱᓕᕆᐊᕆᔭᐅᖃᑦᑕᓚᐅᕐᒪᑕ ᓴᓇᔭᐅᓂᖏᑦᑎᒍᑦ ᐅᑭᐅᖅ ᒫᓐᓇ. ᑕᒪᒃᑮᒃ 
ᑕᐃᒃᑯᐊ ᐃᒡᓗᓕᖕᒥ ᒥᑦᑎᒪᑕᓕᖕᒥᓗ.  
 
ᒥᓂᔅᑕ ᐅᖃᕈᓐᓇᕐᐹ ᐅᕙᓐᓄᑦ ᖃᒪᓂᑦᑐᐊᕐᒥ ᑭᓐᖓᓂᓗ ᓇᓗᓇᐃᕐᓯᒪᑦᓯᐊᕐᐹᑦ. ᐱᐅᔪᓪᓚᕆᐅᓂᖏᓐᓂᒃ 
ᐃᒡᓗᕐᔪᐊᑦ ᑖᒃᑯᐊ ᐃᓕᓐᓂᐊᕐᕕᒃᓴᐅᓗᑎ ᐊᔾᔨᒌᑦᑎᓪᓗᒋᑦ ᑎᑎᖅᑐᖅᑕᐅᓯᒪᓂᖏᑦ ᒥᑦᑎᒪᑕᓕᒻᒥᐅᑎᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᑲᓃᓯᒪᒐᒪ ᐃᒡᓗᕐᔪᐊᖅ ᑕᑯᔭᕐᑐᕐᖢᒋᑦ 
ᖃᒪᓂᑦᑐᐊᕐᒥ ᐊᒻᒪ ᑭᓐᖓᓂ. ᑭᓐᖓᓂᓗ ᒫᓐᓇᕋᑖᑦᓯᐊᖅ ᐅᐱᕐᖔᖑᓵᖅᑲᐅᔪᖅ ᐱᐅᔪᒻᒪᕇᑦ ᑕᐃᒃᑯᐊ ᐊᒻᒪ  

ᐃᓐᓇᕐᓄᑦ ᐃᓕᓐᓂᐊᕐᕕᒃᓴᐃᑦ ᑕᐃᑲᓂ ᐱᓕᕆᔪᒥᓇᑦᑎᐊᖅᑐᖅ.  
 
ᑖᓐᓇ ᐊᑐᖅᑕᐅᔪᖅ ᐅᖃᐅᓯᒃᑯᑦ, ᐅᖃᐅᓯᐅᓪᓗᓂ ᓇᓗᓇᐃᕐᑕᐅᓂᖏᓐᓄᑦ ᐋᒻ ᒥᒃᖠᒋᐊᓪᓚᒃᑖᕐᓯᒪᓐᖏᑦᑑᒐᓗᐊᑦ 
ᐃᓗᓕᕆᓂᐊᕐᑕᖏᓐᓄᑦ ᐃᓕᓐᓂᐊᕐᑎᑦᓯᔾᔪᑎᒃᓴᐃᑦ ᐃᓗᐊᓂ ᒥᒃᖠᒋᐊᕐᑕᐅᔾᔮᖏᑦᑐᑦ.  
 
ᑭᓯᐊᓂ ᑐᒡᓕᐊ ᑐᑭᖓᑕ ᑖᒃᑯᐊ ᐊᑯᓂ ᖃᓄᖅ ᒪᑭᑕᓂᐊᕐᐸᑦ, ᐊᕙᑎᓄᑦ ᐅᑭᐅᓄᑦ ᒪᑭᑕᔪᓐᓇᕐᑐᖅ 
ᓱᒋᐊᕐᑕᐅᓚᐅᕋᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑎᖃᕈᓐᓃᕐᒪᑕ ᐅᖃᕈᒪᔪᓄᑦ. 
 
G-6-ᒥ ᐃᓕᓐᓂᐊᖅᑐᓕᕆᓂᕐᒧᑦ. ᓇᓗᓇᐃᔭᖅᓯᒪᔪᑦ ᐊᑐᓃᖅᑕᖅᖢᒍ ᑮᓇᐅᔭᐃᑦ. ᕿᑭᖅᑖᓗᖕᒥᑦ ᑲᑎᓪᖢᒋᑦ 
ᕿᑭᖅᑖᓗᖕᒥ ᐊᖏᓂᖏᑦ $16,200,000. ᓈᒻᒪᒋᕕᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᕙᓪᓕᕐᒥ. ᑭᕙᓪᓕᕐᒥ. ᑲᑎᓪᖢᒋᑦ. $7,200,000. ᓈᒻᒪᒋᕕᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᓂᑦ ᑲᑎᑦᖢᒋᑦ. ᐊᖏᓂᖏᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᖁᔭᓐᓇᒦᒃ. ᐅᖃᐅᓯᖃᓚᐅᕋᒪ ᐃᒃᐸᒃᓴᖅ ᒥᓂᔅᑕ 
ᐊᐱᕆᓪᓗᒍ ᖃᓄᐃᓕᕐᒪᖔᑕ ᐅᓪᓗᒥᒧᑦ ᓄᑖᖅ ᑕᐃᓐᓇ ᓯᓚᑦᑐᖅᓴᕐᕕᒃ ᐅᑭᐅᖅᑕᖅᑐᒥ ᑐᔪᕐᒥᕕᒃᓴᖅ 
ᐃᖃᓗᑦᑑᑦᑎᐊᕐᒥ. ᐅᑭᐅᖅ ᓴᖅᑭᑎᖃᑦᑕᖅᑲᐅᒐᒃᑭᑦ ᐃᒡᓗᕐᔪᐊᒃᓴᐃᓪᓗ ᓂᕆᐅᓪᓗᑕ ᑕᑯᔪᒪᒐᓗᐊᕋᑦᑕ ᐊᑭᑐᔫᑎᓄᑦ 
ᓇᓗᓇᐃᔭᖅᓯᒪᔪᑦ ᑮᓇᐅᔭᐃᑦ ᑕᒪᒃᑯᐊ ᐅᓪᓗᒥᒧᑦ ᐃᓕᖓᔪᓂᒃ ᑐᓴᕐᕕᒋᔪᒪᔭᕋᓗᐊᕋ ᓇᒡᓕᐊ 
ᓯᕗᓪᓕᐅᑎᑕᐅᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᖅᑕᕋ ᑕᐃᓐᓇ 
ᒪᓕᒐᓕᐅᖅᑎ ᓴᖅᑭᑎᑦᓯᒻᒪᑦ ᑕᒪᒃᓱᒥᖓ ᐊᖏᖃᑎᒋᔭᕋ ᓄᑖᒥᒃ ᓯᓚᑦᑐᒃᓴᖅᕕᑦᑖᕆᐊᖃᕐᒪᑕ ᐃᖃᓗᑦᑑᑦᑎᐊᕐᒥ. 
ᑕᐃᓐᓇ ᐊᑐᖅᑕᐅᔪᖅ ᑕᐃᑲᓂ ᓄᓇᓕᓐᓂᑦ ᓴᖅᑭᑎᑦᑎᔪᒪᒐᓗᐊᕋᑦᑕ ᐊᒻᒪ ᑐᑭᓕᐅᕐᓗᒋᑦ.  
 
ᑖᒃᑯᐊ ᐊᑭᑐᔫᑎᓂᒃ ᑮᓇᐅᔭᓂᒃ ᐸᕐᓇᑦᑕᐅᓯᒪᔪᓂᒃ, ᐆᑦᑑᑎᒋᓗᒍ ᖃᐅᔨᒪᔭᕗᑦ ᐊᓯᖏᑦ $6-ᒥᓕᐊᓂᒃ 
ᐊᑭᖃᖃᑦᑕᕐᒪᑕ ᒪᑭᑕᔪᑦ. ᐊᒻᒪᓗ ᐅᔭᕋᒃᓯᐅᖅᑏᑦ ᒪᑭᑕᔪᑦ ᑕᐅᕙᓂ ᐱᓪᓗᒋᑦᑕᐅᖅ ᐃᓕᓐᓂᐊᖅᐸᓪᓕᐊᑎᑦᑎᓂᕐᒧᑦ 
ᑕᐃᓐᓇ ᐸᕐᓇᒃᑕᐅᓯᒪᔪᖅ ᐊᑭᑐᔫᑎᓄᑦ ᑮᓇᐅᔭᓂᑦ. 

ᐃᒃᓯᕙᐅᑖᖅ, ᑕᐃᓐᓇ ᓄᑖᖅ ᓯᓚᑦᑐᖅᓴᕐᕕᒃ ᐱᓪᓗᒍ ᕿᒥᕐᕈᓂᐊᕋᑦᑕ, ᐊᑭᑐᔫᑎᓄᑦ ᑮᓇᐅᔭᐃᑦ 
ᕿᒥᕐᕈᔭᕆᐊᖃᕐᓂᐊᖃᕐᓂᐊᕋᑦᑎᒍ ᐅᑭᐅᑦ ᑕᓪᓕᒪᑦ ᐃᓗᐊᓂ ᐃᓕᔪᓐᓇᕐᓂᐊᕐᒪᖔᑦᑎᒍᑦ ᐸᕐᓇᒃᓯᒪᔭᒃᑎᓐᓂᑦ. 
 
ᐊᒻᒪ ᑕᕝᕙᓂ ᒪᓕᒐᓕᐅᖅᑏᑦ ᐃᓱᒪᔪᐃᓐᓇᐅᒻᒪᑕ ᓴᖅᑭᑦᑎᕙᓪᓕᐊᑎᓪᓗᑕᓗ ᐊᒻᒪ ᕿᑎᕐᒥᐅᓂ ᑕᐃᑲᓂ 
ᐱᑕᖃᕆᐊᖃᕐᒪᑦ ᓯᓚᒃᑐᖅᓴᕐᕕᒻᒥ ᑕᐃᑲᓂ. ᑕᐃᒪ ᐅᑭᐅᒥ ᓄᑖᒥ, ᐅᑭᐅᕗᑦ ᐊᑐᓕᖅᐸᑦ ᑕᑯᔪᒪᓇᕐᓂᐊᖅᑐᒃᓴᐅᔪᒍᑦ 
ᐸᕐᓇᐃᕙᓪᓕᐊᓂᕐᒥᑦ ᐃᓕᔭᐅᔪᓐᓇᕐᒪᖔᑕ ᐸᕐᓇᒃᑕᐅᓯᒪᔪᓄᑦ ᐅᑭᐅᓄᑦ ᐃᓗᐊᓄᑦ ᐱᑕᖃᓐᖏᒻᒪᑦ ᑕᐃᒪᓐᓇᐃᑦᑐᒥᑦ 
ᐃᖃᓗᑦᑑᑦᑎᐊᕐᒥᑦ ᓯᓚᒃᑐᖅᓴᕐᕕᒻᒧᑦ ᐃᓕᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᑦ ᐅᕙᓐᓄᑦ ᒥᓂᔅᑕ. 
 
ᒥᓂᔅᑕ ᐃᒻᒪᖃ ᐅᖃᕈᓐᓇᖅᐹ ᐅᕙᓐᓄᑦ ᑖᓐᓇ ᐱᓂᐊᕐᓂᕋᓪᓚᑦᑖᕐᓗᓂ ᐅᕙᓐᓄᑦ ᐅᖃᕈᓐᓇᖅᐹ ᑕᐃᓐᓇ 
ᑲᑎᒪᔨᖏᓪᓗ ᖄᖏᑎᑦᑎᓚᐅᕐᒪᑕ ᑲᑎᒪᔨᖏᑦ ᑕᐅᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᓄᑖᒥᒃ ᓯᓚᑦᑐᖅᓴᕐᕕᒻᒥ 
ᑕᑯᔪᒪᓪᓗᑎᒃ ᕿᑎᕐᒥᐅᓂᑦ. 
 
ᐊᒻᒪ ᑖᓐᓇ ᐱᓂᐊᕐᓂᕋᕐᓗᓂ ᒥᓂᔅᑕ ᐅᖃᕈᓐᓇᖅᐹ ᑲᒪᒋᓂᐊᕐᓂᕋᕐᓗᓂᐅᒃ ᕿᓂᕐᓗᓂᓗ ᐊᒻᒪ 
ᐸᕐᓇᒍᑎᒃᓴᐅᓂᐊᖅᑐᓂᒃ ᑕᒪᑦᓱᒧᖓ ᐅᑭᐅᒥᒃ ᓄᑖᒥᒃ ᑕᑯᔪᒪᒐᓗᐊᖅᑐᒍᑦ ᐸᕐᓇᐅᑕᐅᖅᑲᐅᔪᑦ 
ᐃᓗᐊᓃᓐᓂᐊᖅᑐᓂᒃ ᑕᒪᒃᓱᒧᖓ ᑐᕌᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᓱᓕᔪᖓ ᓴᖅᑭᑎᑦᑎᔪᒪᓪᓗᖓ, ᑭᓯᐊᓂ 
ᐸᕐᓇᐃᓯᒪᓐᖏᓇᑦᑕ ᐊᑭᑐᔫᑎᓄᑦ, ᐱᑕᖃᓐᖏᒻᒪᑦ ᐃᖃᓗᑦᑑᑦᑎᐊᕐᒧᑦ ᓄᑖᒧᑦ ᓯᓚᑦᑐᖅᓴᕐᕕᒻᒧᑦ ᑐᕌᕋᔭᖅᑐᓂᒃ.  
 
ᑭᓯᐊᓂ ᐱᓇᓱᐊᕈᓯᕐᓂᑦ ᖃᐃᔪᓂᑦ ᑕᒡᕙᓂ ᐃᓗᐊᓂ ᔮᓐᓄᐋᕆᒥ ᐱᒋᐊᓕᖅᐸᑕ ᐱᕕᖃᕈᓐᓇᕐᓂᐊᖅᑐᒍᑦ. ᒥᓂᔅᑕ 
ᐃᒃᓯᕚᖃᑎᒌᓪᓗᑕ ᕿᒥᕐᕈᓗᒋᓪᓗ ᑕᒪᒃᑯᐊ ᐊᒻᒪᓗ ᑲᑎᒪᔨᓄᑦ, ᓯᓚᑦᑐᖅᓴᕐᕕᒻᒥ ᑲᑎᒪᔨᖏᓐᓄᑦ 
ᑐᓂᔾᔪᑎᒋᔪᓐᓇᓛᖅᑕᕗᑦ ᐸᕐᓇᐅᑕᐅᔪᓄᑦ ᐅᑭᐅᓄᑦ ᑕᓪᓕᒪᓄᑦ ᑕᕝᕗᖓ ᐊᑭᑐᔫᑎᓄᑦ ᑐᕌᖅᑐᓄᑦ ᐃᓕᔪᒪᓪᓗᒍ. 
 
ᐊᒻᒪ ᓇᖕᒥᓂᖅᓱᖅᑐᒥᑦ ᐃᒡᓗᕐᔪᐊᒥᒃ ᓯᓚᑦᑐᖅᓴᕐᕕᒻᒥᑦ ᑕᑯᔪᒪᓂᓯ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᓂᔅᑕ. ᓂᕆᐅᑦᑐᖓ ᑕᑯᔪᒪᒐᒪ ᒥᓂᔅᑕ 
ᐅᖃᐅᓯᕆᓯᒪᒻᒪᒍ ᐅᑭᐅᒍᔪᑦ ᑕᖅᑭᐅᓂᐊᖅᑐᓄᑦ ᐅᖃᐅᓯᕆᓂᐊᕐᒥᒐᑦᑎᒍ. ᑕᐅᕙᓂ ᓄᓇᑦᑎᓐᓂ ᕿᑎᕐᒥᐅᓂ 
ᐃᓕᓐᓂᐊᕐᕈᑎᔅᓴᐃᑦ ᐱᔪᒪᔭᐅᔪᒻᒪᕆᐅᒻᒪᑕ ᐊᒻᒪᓗ ᐅᔭᕋᖅᓯᐅᖅᑏᑦ ᑕᐅᕙᓃᑎᓪᓗᒋᑦ ᒥᒃᓵᓄᑦ ᐃᓕᓐᓂᐊᕐᕈᒪᔪᑦ 
ᐊᒻᒪᓗ ᐃᓐᓇᐃᓐ ᐃᓕᓐᓂᐊᕆᐊᒃᑲᓐᓂᕈᒪᖃᑦᑕᕐᒪᑕ ᐃᓕᓐᓂᐊᖅᕕᖃᑦᑎᐊᕐᕈᒪᒐᓗᐊᕐᒪᑕ ᓯᓚᑦᑐᕐᓴᖅᕕᒻᒥᒃ 
ᑕᐅᕙᓂ. ᐊᒻᒪᓗ ᐱᓇᓱᒃᑎᐊᖃᑦᑕᕋᓗᐊᖅᑐᒍᑦ ᑕᐃᒪᓐᓇ ᐱᔪᒪᔭᐅᔪᓂᒃ.  
 
ᑕᐃᒪ ᓴᖅᑭᑎᖃᑦᑕᖅᓯᒪᒐᒃᑯ ᐊᒥᓱᐃᑦᑕᖅᖢᖓ ᐱᖓᔪᒋᓕᖅᑕᖓ ᓴᖅᑭᑎᑕᕋ ᑕᒪᓐᓇ ᐅᖃᐅᓯᕆᓪᓗᒍ. ᑕᐃᓐᓇ 
ᐃᓕᓐᓂᐊᕐᕕᔾᔪᐊᖅ ᐃᖃᓗᒃᑑᑦᓯᐊᕐᒥ ᓴᓇᔭᐅᑎᓪᓗᒍ ᖃᓄᐃᓕᓚᐅᕐᒪᖔᖅ ᖃᐅᔨᒪᖏᑕᕋᓗᐊᕐᕋ.  

ᐊᑭᑐᔪᒻᒪᕆᐅᓚᐅᕐᒪᓐ ᑕᐃᒃᓱᒪᓂ ᓲᕐᓗ $33 ᒥᓕᐊᓐᓂᒃ ᐊᑭᖃᑦᑐᓂ, $39 ᒥᓕᐊᓐᓂᒃ ᐊᑭᖃᑦᑐᓂ 
ᐃᓕᓐᓂᐊᕐᕕᔾᔪᐊᕐᓂᒃ. ᑕᐃᓐᓇ ᓄᑕᐅᖏᑐᒻᒪᕆᐊᓘᔮᓕᕐᒪᑦ. ᐃᓱᒪᓕᐅᕆᓯᒪᓕᕋᑦᑕ ᑕᐃᒃᓱᒪᓂ ᖃᐅᔨᒪᓂᐊᖏᑦᑐᒍᑦ 
ᑭᓇ ᓴᓇᑎᓪᓗᒋᑦ ᐃᖃᐃᓕᑕᖅᕕᖓᓐᓂ ᐊᒻᒪᓗ ᐊᑖᓂᓗ ᑖᒃᑯᐊ ᓇᑎᖓᓂ ᓴᓇᓯᒪᒻᒪᑕ ᐃᒪᓐᓇ ᕿᑯᕐᓂᒃ 
ᓇᑎᖃᒻᒪᑕ.  
 
ᒥᓂᔅᑕ ᑕᖅᑭᐅᓚᐅᖅᑐᒥ ᑕᐃᑲᓃᓚᐅᕐᒪᓐ ᐃᖃᓗᒃᑑᑦᓯᐊᕐᒥ ᐅᖃᖃᑎᒋᓪᓗᒍ ᑕᐃᒃᑯᐊᓗ ᐃᓄᖁᑎᒃᑲ, ᓄᓇᖁᑎᒐ 
ᐃᓕᓐᓂᐊᕐᑎᑦᑎᔩᓪᓗ, ᐊᖓᔪᖅᑳᖅᖑᔪᓪᓗ ᐃᓕᓐᓂᐊᖅᑐᓂᒃ ᐃᓕᓐᓂᐊᕐᕕᔾᔪᐊᕐᒥ. ᑖᓐᓇ ᐃᖃᐃᓕᓴᖅᕕᒃ ᓇᑎᖓ 
ᑎᓯᔪᐊᓘᓂᕋᖅᑕᐅᓪᓗᓂ ᐱᒻᒪᓐ ᐊᒻᒪᓗ ᓲᕐᓗ ᑲᑕᒐᖅᐸᓪᓕᐊᓪᓗᑎᒃ ᐃᓚᖏᓐ ᐱᒻᒪᓐ. ᓱᕈᖅᓯᒪᓪᓗᑎᓪᓗ ᒪᑯᐊ 
ᐊᑕᓂᖏᑦ ᐃᓱᖏᓪᓗ ᒪᑯᐊ ᑲᑎᔾᔪᑎᖏᑦ.  
 
ᐃᒻᒪᖄ ᒥᓂᔅᑕ ᐅᓪᓗᒥᒧᑦ ᐃᓕᖓᓕᖅᑐᓂᒃ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑦᓱᒥᖓ ᖃᐅᔨᒪᓂᖃᒻᒪᖔᑕ 
ᑐᓴᖅᕕᒋᔪᒪᔭᕋᓗᐊᕗᑦ ᐊᒻᒪᓗ ᐱᑦᔪᑕᐅᔪᑦ ᐱᑦᔪᑎᒋᓪᓗᒋᑦ ᖃᓄᖅ ᐋᖅᑭᒋᐊᖅᑕᐅᔪᓐᓇᓂᐊᕐᒪᖔᖅ ᑕᐃᓐᓇ 
ᐃᖃᐃᓕᓴᖅᕕᐅᑉ ᓇᑎᐊ ᑎᓯᒻᒪᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. 
ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕗᓂᒃᑯᐊ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᓐ ᖃᑦᓯᑖᓚᕌᕋᔭᕐᒪᖔᓐ ᑕᐃᒃᑯᐊ, 
ᑕᐃᓐᓇ ᓄᑖᒥᒃ ᓇᑎᓕᐅᖅᑕᐅᑉᐸᓐ.  
 
ᑕᐃᒃᑯᐊ ᓱᓕ ᐱᓯᒪᖏᓇᑦᑎᒃᑯᓐ ᑭᓯᐊᓂ ᐃᓱᒫᓘᑎᒋᔭᖓ ᑖᓐᓇ ᑐᓵᔭᕗᓐ. ᐱᓇᓱᐊᕈᓯᐅᓂᐊᖅᑐᓂᒃ ᐊᒡᒋᖅᑐᓂ 
ᖃᑦᓯᑖᓚᕌᓐᓂᐊᕐᒪᖔᖅ ᑐᑭᓯᓂᐊᖅᑐᒍᓐ. ᐊᓯᔾᔨᖅᑕᐅᔪᓐᓇᓂᐊᕐᒪᓐ ᑕᐃᒃᓱᒪ ᓇᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᓐ. ᐄ, ᑕᐃᒪᑐᖅ ᑖᓐᓇ 
ᓯᕗᓪᓕᐅᔾᔭᐅᔫᒥᓂᐊᖅᐳ ``ᖕ ᒪᕐᕈᑕᖅᖢᒍ ᓯᕗᓂᒃᑎᓐᓂ ᐊᐱᖅᑯᑎᒋᓯᒪᓕᕋᒃᑯ.  
 
ᐊᒻᒪᓗ ᑕᐃᓐᓇ ᐃᓕᓐᓂᐊᖅᕕᒃ ᓴᓇᔭᐅᔪᒪᓕᖅᑎᓪᓗᒍ ᐊᖏᓂᖅᓴᐅᖁᓚᐅᖅᓯᒪᒐᓗᐊᕐᕋᑦᑎᒃᑯᓐ ᓄᓇᕗᑦ 
ᒐᕙᒪᒃᑯᖏᓐᓄᓪᓗ ᐅᖃᐅᔾᔭᐅᓚᐅᖅᓯᒪᓪᓗᑕ ᐊᖏᓂᖅᓴᐅᓂᐊᖅᐸᓐ ᑮᓇᐅᔭᓂᒎᖅ ᐱᕈᖅᓴᐃᓗᑕ  

ᑭᓯᐊᓂᐅᔭᕆᐊᖃᑦᑎᑕᐅᓚᐅᖅᓯᒪᒐᑦᑕ.  
 
ᐃᖃᓗᒃᑑᑦᑎᐊᕐᒥᐅᑕᐃᓐ ᐊᒻᒪᓗ ᐱᖃᓐᓂᕆᔭᕗᑦ Corporation ᑮᓇᐅᔭᓂᒃ ᐱᕈᖅᓴᐃᓚᐅᖅᓯᒪᔪᓐ $80,000.00-
ᓂᓪᓗ ᑮᓇᐅᔭᓂᒃ ᐃᓕᓯᓪᓗᑕ ᐃᖃᐃᔭᖅᕕᖓᓄᑦ ᐊᑐᖅᑐᓴᓐᓂᒃ. ᐃᓱᒪᓚᐅᕋᓗᐊᕐᕋᑦᑕᓕ ᓄᑖᒥᒃ 
ᓇᑎᓕᖅᑕᐅᓂᐊᕐᕋᓱᒋᓪᓗᑎᒃᑯᓐ. ᐊᒃᓱᕉᑎᒋᓪᓗᑎᒃᑯ ᑮᓇᐅᔭᓂᒃ ᐱᕈᖅᓴᐃᓚᐅᖅᓯᒪᔪᒍᑦ. 
ᐃᖅᑲᐃᓕᓴᖅᕕᖃᕐᓂᐊᕐᕋᑦᑕ ᐱᐅᔪᐊᓗᒻᒥᒃ ᐅᑭᐅᖅᑕᖅᑐᒥᓪᓗ ᐱᓐᖑᐊᕆᐊᖅᑐᖅᑐᓄᑦ 
ᐊᑐᖅᑕᐅᖃᑦᑕᕐᓂᐊᕐᕋᓱᒋᓪᓗᑎᒃᑯ ᐊᓯᖏᓐᓄᓪᓗ ᐊᒻᒪᓗ ᑲᑎᒪᕕᔾᔪᐊᕐᓂᕐᓄᑦ.  
 
ᐄ, ᑕᐃᓐᓇ ᐱᕐᔪᐊᕌᓗᒋᓚᐅᖅᓯᒪᔭᕗᓐ ᓇᑎᖃᑦᑎᐊᖁᓚᐅᖅᑐᑎᒃᑯᓐ ᒪᑯᓄᖓᓗ ᐹᓯᑲᕝᕚᖅᑐᓄᑦ 
ᐊᑭᑦᑐᕋᐅᑎᕝᕕᐅᖃᑦᑕᓚᐅᖅᖢᑎᒃ ᑕᐃᒃᑯᐊ ᐅᑭᐅᑭᓐᓂᖅᓴᐃᓐ ᑕᐅᕗᖓ ᐱᓐᖑᐊᕆᐊᖅᑐᖃᑦᑕᕐᒪᑕ. 
ᐅᓪᓚᔭᕋᕐᕕᒋᒡᓗᒍ ᐊᒃᓱᐊᓗᒃ ᐊᒃᓱᕈᕐᓇᕐᒪᑦ ᓱᕈᓰᑦ ᓇᒡᒍᐊᖏᓐᓄᑦ ᑕᐃᒫ ᕿᑰᑎᓪᓗᒍ ᐊᑖ ᐊᒻᒪᓗ 
ᐃᓱᒫᓘᑎᒋᒻᒥᔭᕋ ᑕᐸᐃᓚᐅᕐᖢᖓᓘ ᑕᒪᓐᓇ ᓴᖅᑭᑕᐅᓚᐅᕐᓯᒪᙱᒻᒪᑦ. ᓲᕐᓗ ᒪᑯᐊ ᖃᐅᒻᒪᖅᑯᑏᑦ 
ᐱᙳᐊᖅᑐᖃᓕᖅᑎᓪᓗᒍ ᖃᐅᒪᓂᕐᓴᐅᓲᑦ ᑖᒃᑯᓄᖓ ᐃᑯᒪᓂᐊᖅᑐᑦ.  
 
ᑭᓯᐊᓂ ᓇᑲᓲᔭᖃᐅᕋᓗᐊᖅᑎᓪᓗᒍ ᐅᐊᔭᖃᙱᑦᑐᑦ ᖃᒥᑦᑕᐅᑎᖃᙱᒃᖢᓂᓗ ᐃᑭᑦᑕᐅᑎᖃᙱᒃᖢᓂᓗ 
ᐱᑕᖃᑦᑎᐊᖅᑐᑯᓘᒐᓗᐊᕐᒪᑦ. ᐊᐅᔭᓂᒃ ᕿᓂᓚᐅᕐᓯᒪᒐᓗᐊᖅᑐᒍᑦ ᐃᓕᐅᖅᑲᖅᑕᐅᓂᐊᕐᒪᑕ ᐃᒃᑯᐊ 
ᐱᐅᔪᕐᔪᐊᒻᒪᕆᐊᓘᓚᐅᖅᑐᑦ $17-ᒥᓕᐊᓐᕌᖅᑐᐊᓗᒃ ᑖᓐᓇ $40-ᒥᓕᐊᓐᑖᓚᑐᖅᑐᒃᓴᐅᓕᖅᑐ ᐊᑭᖅᑐᕐᐸᓪᓕᐊᔪᓄᑦ. 
 
>>ᐃᓪᓚᖅᑐᑦ 
 
ᑕᐃᓐᓇᓗ ᐱᙳᐊᕐᕕ ᐃᓛ ᐱᙳᐊᕆᐊᖅᑐᕐᓯᒪᔪᓄᑦ ᖃᐅᒪᓂᕐᓴᓂᒃ ᐃᑯᒪᓲᖑᒻᒪᑦ ᑭᓯᐊᓂ 
ᐅᐊᔭᓕᖅᑐᕐᓯᒪᙱᑦᑎᐊᖅᑐᖅ.  
 
ᐄ, ᐅᒻᒪᖅᑯᑎᓂ ᐊᑐᓗᐊᖅᑕᐃᓕᒪᓂᖃᐃ ᐃᓱᒪᒋᔭᐅᓪᓗᓂ. ᑖᓐᓇ ᒥᓂᔅᑕᕆᔭᐅᔪᖅ ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᖅᑎᓐᓂᒃ ᐅᖃᓪᓚᖃᑎᖃᓕᕈᓂ ᐊᑏ ᐅᐊᔭᓕᕆᓚᐅᓂᐊᕐᐳᖅ ᑕᐃᒃᑯᐊ ᐅᐊᔭᓕᕐᓱᖅᑕᐅᓂᐊᕐᒪᑕ 
ᖃᐅᒻᒪᖅᑯᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᕝᕕᑦ ᖁᔭᓐᓇᒦ ᒥᔅᑕ ᐲᑕᓴᓐ. ᒥᔅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐅᓄᖅᑐᑦ. ᐄ, ᑕᐃᒪᐃᑦᑐᐊᓐᓄᓐᓂ ᐃᑭᑦᑕᖅᑐᓂᒃ ᖃᒥᒃᑕᐅᑎᓂᒡᓗ 
ᐱᖃᖅᑐᐃᓐᓇᐅᔪᒃᓴᐅᒐᑦᑕ. 
 
>>ᐃᓪᓚᖅᑐᑦ 
 
ᓇᓗᓇᐃᔭᕆᐊᕐᓂᐊᖅᐸᕗᑦ ᑲᒪᒋᒋᐊᓪᓚᓐᓂᐊᕐᐸᕗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᒪᒃᐱᒐᖅ G-7, ᕿᑎᕐᒥᐅᑦ ᑲᑎᓕᒫᕐᓗᒍ ᕿᑎᕐᒥᐅᓄᑦ ᑐᕌᖓᔪᖅ 
$1,5000,000. (ᑐᓵᔨᑎᒍᑦ) ᐊᖏᖅᐱᓰ? 
 
ᑲᑎᒪᔨᑦ ᐃᓚᖏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᖏᓖᑦ $25,585,000. ᐊᖏᖅᐱᓰ? 
 
ᑲᑎᒪᔨᑦ ᐃᓚᖏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ G-4ᒧᑦ ᐃᓕᓐᓂᐊᖅᑐᓕᕆᓂᖅ ᓇᐃᓈᕐᓯᒪᔪᑦ ᐊᕕᒃᑐᕐᓯᒪᓂᓐᓂ 
ᐊᑭᓕᕆᐊᓖᑦ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ $25,585,000. ᐊᖏᖅᐱᓰ? 

ᑲᑎᒪᔨᑦ ᐃᓚᖏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕐᐱᑖ ᐃᓕᓐᓂᐊᖅᑐᓕᕆᔨᒃᑯ ᐱᔭᕇᖅᑕᐅᖕᒪᑦ?  
 
ᑲᑎᒪᔨᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑎᒪᔨᑦ ᐊᒻᒪᑦᑕᐅᖅ ᖁᔭᓐᓇᒦᒃ ᒥᓂᔅᑕ. ᑭᖑᓪᓕᕐᐹᒥ ᐅᖃᐅᓯᑦᓴᖃᕈᕕᑦ 
ᐅᖃᑲᐃᓐᓇᕈᓐᓇᕐᐳᑎᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑐᖓ, 
ᑲᑎᒪᑐᐃᓐᓇᖅᑎᓪᓗᒋᑦ ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᒍᓐᓇᕐᓂᐊᕐᒪᑕ ᐊᒻᒪᓗ 
ᑕᐃᒃᑯᐊ ᐃᓱᒫᓘᑎᒋᔭᐅᖅᑲᐅᔪᑦ ᑲᒪᒋᒋᐊᓪᓚᖕᓂᐊᕐᖢᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᐊᕆᓂᐊᓕᖅᑕᕗᑦ ᐃᓕᖅᑯᓯᓕᕆᔨᒃᑯᑦ ᑕᐃᑯᖓᓚᐅᖏ ᑕᐃᒃᑯᐊ 
ᑲᒪᒋᓚᐅᙱᓐᓂᑦᑎᓐᓂ 10 ᒥᓂᑦ ᓄᖅᑲᖓᓚᐅᑲᖕᓂᐊᖅᑐᒍᑦ. 10 ᒥᓂᑦ. 
 
>>ᓄᖅᑲᑲᐃᓐᓇᖅᑐᑦ 16:33ᒥ ᑲᔪᓯᒃᑲᓂᖅᑐᑎᓪᓗ 16:50ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᒃᑲᓂᕐᓂᐊᓕᕐᒥᒐᑦᑕ. ᑖᓐᓇ ᒥᔅᑕ ᑕᐹᕐᔪᒃ ᐃᓕᖅᑯᓕᕆᔨᒃᑯᑦ 
ᐱᒋᐊᕐᓂᐊᓕᖅᑎᓪᓗᒍ ᒪᑐᐃᖅᓯᒋᐊᕈᑎᖏᓐᓂ ᐅᖃᐅᓯᒃᓴᓂᑦ ᐅᖃᓪᓚᖁᓂᐊᕋᒃᑯ. ᒥᔅᑕ ᑕᐹᕐᔪᒃ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᖅᑯᓯᓕᕆᔨᒃᑯᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᐃᒪᐃᓛ, ᖁᕕᐊᓱᒃᐳᖓ 
ᓴᖅᑭᓂᐊᓕᕐᒥᒐᑦᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖅᑑᑎᒋᓂᐊᖅᑕᖏᑦ, ᐃᓛ ᐊᑭᑐᔫᑎᓄᑦ 2008-2009. 
 
ᑕᕝᕙ ᐅᔾᔨᓇᕐᓂᐊᖅᑐᖅ ᐊᓯᔾᔨᑲᓪᓛᔾᔪᒻᒪᑦ ᑖᒃᑯᐊ ᐊᑭᑐᔫᑎᒋᓂᐊᖅᑕᕗᑦ ᑕᒪᑐᒪᓂ ᐊᕐᕌᒍᒋᓂᐊᖅᑕᑎᓐᓄᑦ. ᑖᒃᑯᐊ 
ᐊᑭᑐᔫᑎᓄᑦ ᐋᖅᑭᓱᖅᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᑦ ᒪᓕᔅᓴᖅᓯᒪᑐᐃᓐᓇᕐᖓᑕ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐸᕐᓇᐸᓪᓕᐊᑎᓪᓗᒋᑦ ᐊᑐᖁᓚᐅᖅᑕᖏᓐᓂ 2008-2009-ᒧᑦ. 
 
ᐃᒪᓐᓇ ᐅᖃᐅᔾᔭᐅᓯᒪᓚᐅᕋᑦᑕ ᑖᒃᑯᐊ ᑮᓇᐅᔭᐃᑦ ᐃᑲᔫᑎᒋᕙᑦᑕᕗᑦ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᐊᑭᑐᔫᑎᓄᑦ 
ᑖᒃᑯᐊ ᐋᖅᑭᒋᐊᕐᕕᔅᓴᐅᑎᖃᕐᓂᐊᕐᒪᑦ ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ ᑮᓇᐅᔭᓄᑦ ᐃᑲᔫᑎᒋᕙᑦᑕᖏᓐᓂᑦ ᑕᕝᕙᓐᖓᑦ 
Vote 1 -ᖑᐊᖔᕐᓗᒋᑦ ᑕᕝᕙᓐᖓᑦ Vote 2-ᒥᑦ ᐲᕐᓗᒋᑦ. 
 
ᑕᐃᒪᓐᓇ ᐋᖅᑭᔅᓯᒪᓂᐊᖅᑐᓪᓗᒋᑦ ᑖᒃᑯᐊ ᑮᓇᐅᔭᓄᑦ ᐊᐅᓚᑦᑎᔨᐅᖃᑦᑕᖅᑐᓄᑦ ᐊᑐᖁᓯᒪᕙᑦᑕᖏᓂᓛᒃ ᑖᒃᑯᐊ 
ᓈᒻᒪᓈᖅᓯᒪᑐᐃᓐᓇᓂᐊᕐᒪᑕ $1,688,000-ᖑᓪᓗᑎᑦ ᑖᒃᑯᓇᓐᖓᑦ ᑮᓇᐅᔭᖅᑑᑎᓂᑦ Vote 1-ᒥᑦ 2008-2009 
ᐊᑐᖅᑎᓪᓗᒍ. ᑖᒃᑯᐊᓗ ᓇᓗᓇᕈᓐᓃᖅᓯᒪᓂᐊᕐᒥᒻᒪᑕ ᑮᓇᐅᔭᖅᑑᑎᒋᓂᐊᖅᑕᕗᑦ ᓯᕗᓂᕆᓂᐊᖅᑕᑎᓐᓄᑦ 
ᑕᒪᒃᑯᓄᖓ ᐱᓐᖑᐊᕐᕕᒻᒥ ᓴᓇᔭᐅᔭᕆᐊᖃᕐᓂᖏᓐᓄᑦ $680,000 ᐊᒻᒪᓗ ᑕᒪᒃᑯᓄᖓ ᓄᓇᓕᓐᓄᑦ 
ᑕᑯᔭᒐᖃᕐᕕᐅᖃᑦᑕᖅᑐᓄᑦ, ᐃᓐᓇᐃᓪᓗ ᒪᒃᑯᑐᓪᓗ ᐅᐸᑦᑕᕐᕕᒋᕙᑦᑕᖏᓐᓄᑦ ᓴᓇᔭᐅᒃᑲᓐᓂᕆᐊᓖᑦ $1,700,000. 

ᐃᒃᓯᕙᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᕗᑦ ᑖᒃᑯᐊ ᐋᖅᑭᒋᐊᖅᑕᐅᓯᒪᓂᖏᓐᓄᑦ ᐊᑭᑐᔫᑎᑦ ᑖᒃᑯᐊ 
ᐱᔾᔪᑎᒋᓪᓗᒋᑦ ᑖᒃᑯᐊ ᐊᖏᕈᑎᒋᓯᒪᐃᓐᓇᕋᑦᑎᒍᑦ ᓄᓇᓕᓐᓂᑦ ᐱᕚᓪᓕᕆᐊᖃᕐᒪᑕ ᐱᕙᓪᓕᐊᔭᕆᐊᖃᕐᒪᑕ.  
 
ᑕᐃᒪᐃᑦᑑᓂᖓᓄᑦ ᐃᓕᖅᑯᓯᓕᕆᔨᒃᑯᑦ 2008-2009 ᐊᑭᑐᔫᑎᖏᑦ $910,000-ᒥᑦ ᒪᕐᕉᓐᓄᒃ ᑐᕌᖓᔫᓐᓂᒃ 
ᓇᓗᓇᐃᖅᓯᓯᒪᕗᒍᑦ. ᐱᖅᑯᓯᓕᕆᕝᕕᔅᓴᖅ $850,000 ᑖᓐᓇ ᓱᕐᓗ ᓴᓇᔭᐅᓂᖓ ᐃᓛ, ᑎᑎᕋᐅᔭᖅᑕᐅᓂᖓᓄᑦ 
ᑐᕌᖓᓂᐊᖅᑐᖅ ᐊᒻᒪᓗ ᑖᒃᑯᐊ ᐊᑭᑐᓗᐊᓐᖏᑦᑐᖢᑎᓪᓗ ᑖᒃᑯᐊ ᑮᓇᐅᔭᖅᑑᑎᒋᔭᕆᐊᖃᕐᐸᑦᑐᒍᑦ $60,000 
ᓇᓗᓇᐃᖅᓯᒪᒻᒪᑕ ᑎᑎᕋᕐᕕᒋᔭᕇᖅᑕᑦᑕ ᐋᖅᑭᒃᐹᓪᓕᕈᑎᔅᓴᖏᓐᓄᑦ ᐊᒻᒪᓗ ᐃᓗᓕᖏᔅᓴᖏᓐᓄᑦ ᑕᒪᒃᑯᐊ 
ᐱᓕᕆᔾᔪᑎᒋᕙᑦᑕᕗᑦ. 
 
ᐃᒃᓯᕙᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ, ᐅᒃᑐᒃᕙ 23, 2007-ᖑᑎᓪᓗᒍᐃᓛᖅ, ᑖᓐᓇ ᑕᐃᕕᑦ ᓯᒪᐃᓚᒃ, 
ᒥᓂᔅᑕᐅᔪᖅ ᑮᓇᐅᔭᓕᕆᔨᓄᑦ ᐅᖃᓚᐅᕐᒪᑦ ᑕᒪᒃᑯᐊ ᓱᕐᓗ ᐋᖅᑭᔅᓯᒪᔪᑦ ᓯᕗᓕᕆᓚᐅᖅᑕᑎᓐᓂ 
ᐋᖅᑭᑦᑕᐅᓚᐅᖅᓯᒪᔪᑦ ᐊᒻᒪᓗ ᐅᓄᖅᓯᕙᓪᓕᐊᔭᕆᐊᖃᕐᓂᖏᑦ ᑕᒪᒃᑯᐊ ᐊᑭᑐᔫᑏᑦ ᓄᓇᕗᒻᒥᐅᓄᑦ $9-ᒥᓕᐊᓐ 
ᑖᓐᓇ ᓱᕐᓗ ᐲᖅᑕᐅᓯᒪᓕᕐᒪᑦ ᐊᓯᖏᓐᓅᓚᐅᐱᓪᓚᒻᒪᑦ ᑕᑯᔭᒐᖃᕐᕕᒻᒧᑦ ᑐᕌᖓᓚᐅᖅᑑᒐᓗᐊᑦ ᑖᒃᑯᐊ 
ᐊᓯᖏᓅᖅᑕᐅᓚᐅᐱᓪᓚᒻᒪᑕ ᑖᒃᑯᐊ ᑮᓇᐅᔭᖃᕆᐊᖃᕐᓂᖏᑦ ᑕᒪᒃᑯᐊ ᑐᐊᕕᕆᔭᐅᔪᑦ ᑮᓇᐅᔭᕆᐊᖃᕐᓂᖏᓐᓄᑦ 
ᐱᔾᔪᑎᒋᓪᓗᒍ. 
 
ᑕᐃᓐᓇ $9-ᒥᓕᐊᓐ ᐅᑎᖅᑎᑕᐅᓂᐊᖅᑐᖅ ᓯᕗᓂᕆᓂᐊᖅᑕᑎᓐᓂ ᑕᐃᒃᑯᓄᖓ ᑕᑯᔭᒐᖃᕐᕕᔅᓴᓄᑦ ᑐᕌᖓᔪᖅ 
ᑕᑯᔭᕋᖃᕐᕕᔅᓴᖅ ᓱᓕ ᐊᔅᓱᕈᕆᔭᕗᑦ ᑕᕝᕙᓂ ᓇᓗᓇᐃᖅᓯᒪᒻᒪᑦ ᐱᓇᓱᐊᖅᑕᕗᓐᓂ ᑎᑎᕋᖅᓯᒪᔪᓂᑦ. ᑖᓐᓇᓗ 
ᑮᓇᐅᔭᓂᑦ ᓴᖅᑮᓇᓱᒋᐊᖃᓪᓚᕆᓐᓂᐊᕋᑦᑕ ᑖᓐᓇ ᐊᑭᒋᓂᐊᖅᑕᖓ ᐊᑭᓕᑦᑎᐊᕈᓐᓇᖁᓪᓗᒍ ᒫᓐᓇ ᑮᓇᐅᔭᐃᑦ 
ᒫᓐᓇ ᐱᓯᒪᓐᖏᓇᑦᑎᒍ.  
 
ᐃᓕᖅᑯᓯᓕᕆᔨᒃᑯᑦ ᐊᖏᕈᑎᖃᕐᓯᒪᕗᑦ ᓱᓕ ᑕᒪᑐᒥᖓ ᐊᒃᓱᕉᑎᖃᕐᓂᐊᖅᑐᑎᑦ ᑕᑯᔭᒐᖃᕐᕕᒻᒥ ᑕᒫᓂ ᓄᓇᕗᒻᒥ 
ᓯᕗᓕᕆᓚᐅᖅᑕᑦᑕ ᐃᓕᖅᑯᓯᕆᓚᐅᖅᑕᖏᑦ ᑕᑯᔅᓴᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 
 
ᒫᓐᓇ ᑮᓇᐅᔭᓂᑦ ᓴᖅᑭᔮᖅᑐᖃᓐᖏᑦᑑᒐᓗᐊᖅ 2008-2009 ᑕᕝᕙᓂ ᓇᓗᓇᐃᖅᑕᐅᓯᒪᔪᓂᑦ ᑭᓯᐊᓂ 
ᑐᓴᖅᑎᑦᑎᔪᒪᕗᖓ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᓐᓇ ᑲᔪᓰᓐᓇᓂᐊᖅᑐᖅ ᑕᑯᔭᒐᖃᕐᕕᔅᓴᒥᑦ 
ᐱᓕᕆᓃᓐᓇᓂᐊᖅᐳᒍᑦ ᐊᒻᒪᓗ ᐃᓱᒪᒐᓗᐊᖅᐳᖓ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᐸᑕᓘᓐᓃᑦ ᑖᒃᑯᐊ ᑮᓇᐅᔭᐃᓐ 
ᐅᑎᖅᑎᑕᐅᒃᑲᓐᓂᑐᐃᓐᓇᕆᐊᖃᕋᔭᕆᐊᔅᓴᖏᓐᓂᒃ. ᑕᒪᒃᑯᐊ ᑮᓇᐅᔭᓂᒃ ᓴᖅᑮᓇᓱᐊᕐᓂᖅᐳᓐ ᒪᓕᓪᓗᒋᑦ. ᑖᓐᓇ 
ᑕᑯᔭᒐᖃᕝᕕᒃᓴᐅᔪᒫᖅᑐᖅ ᐊᑭᒋᓇᔭᖅᑕᖏᓐᓂᒃ ᐊᑭᓕᐅᑎᔅᓴᖏᓐᓄᒃ ᕿᓂᒃᑲᓐᓂᕆᐊᖃᕋᑦᑕ ᐱᖁᑎᒋᔭᑦᑕ 
ᓯᓚᑖᒍᑦ.  
 
ᒫᓐᓇ ᑳᑦᑐᓛᓂᒃ ᐊᑎᓕᐅᖃᑎᖃᕐᓂᐊᕐᓕᖅᑐᒍᑦ ᑖᒃᑯᓇᓂ ᑮᓇᐅᔭᓂᒃ ᓴᖅᑮᓇᓱᓐᓂᐊᖅᑐᓂᒃ ᑖᒃᓱᒧᖓ 
ᑕᑯᔭᒐᖃᕝᕕᒃᓴᐅᒻ ᐊᑭᓕᒃᑕᐅᔾᔪᑎᔅᓴᖏᓐᓄᑦ ᑮᓇᐅᔭᓄᑦ. ᑖᓐᓇ ᐱᓕᕆᐊᖑᓪᓚᕆᓐᓂᐊᖅᑐᖅ ᐊᒻᒪᓗ 
ᑐᓂᓯᒋᐊᕈᒫᖅᐳᒍᑦ ᑖᒃᑯᐊ ᑮᓇᐅᔭᐃᑦ ᓈᒻᒪᓯᖅᑰᔨᑐᐊᖅᐸᑕ ᐊᓯᖏᓐᓂᒃ ᓄᓇᕘᑦ ᒐᕙᒪᒃᑯᖏᑦᑕ 
ᐊᓯᖏᓐᓃᖔᖅᓯᒪᔪᓂᒃ ᑮᓇᐅᔭᖃᑦᑎᑦᑎᔪᓐᓇᖑᐊᖅᑐᓂᒃ.  
 
ᐱᖅᑯᓯᓕᕆᕝᕕᒃᓴᖅ ᓱᓕ ᑖᓐᓇ ᐊᒃᓲᕉᑎᒋᔭᕗᑦ ᐊᒻᒪᓗ ᑕᒪᓐᓇ ᑐᓴᖅᑎᑕᐅᔭᕆᐊᔅᓴᖅ ᖁᕕᐊᒋᑐᐃᓐᓇᖅᐸᕋ. ᒫᓐᓇ 
ᐃᑦᑲᓇᐃᔭᑦᑎᑖᒃᑲᓂᖅᓯᒪᓕᕐᒥᒐᑦᑕ ᑕᒪᑐᒥᖓ ᑲᒪᓂᐊᖅᑐᒥᒃ. ᑖᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᓯᒪᔪᒥᒃ.  
ᑕᐃᒪᐃᑦᑑᓂᖓᓄᑦ ᐃᓕᖅᑯᓯᓕᕆᔨᒃᑯᑦ, ᑖᒃᑯᐊ ᒫᓐᓇ ᒪᕐᕉᓐᓂᒃ ᐃᖅᑲᓇᐃᔭᖅᑎᖃᓕᖅᐳᓐ ᑕᒪᑐᒥᖓ 
ᐸᕐᓇᓪᓚᕆᓐᓂᐊᖅᑐᓂᒃ ᐊᒻᒪᓗ ᐱᔭᕆᐊᑭᓪᓕᑎᕆᔨᐅᓂᐊᖅᑐᓂ ᑲᑎᒪᔨᕋᓛᓂᒃ ᐱᓕᕆᔨᖃᑎᖃᐃᓐᓇᓂᐊᖅᖢᑎᒃ 
ᑕᒪᓐᓇ ᑲᔪᓯᖁᓪᓗᒍ. 
 
ᐃᓕᖅᑯᓯᓕᕆᔨᒃᑯᑦ ᒫᓐᓇ ᐱᓕᕆᖃᑎᖃᑦᑎᐊᖅᑐᓐ ᑖᒃᑯᓂᖓ ᐸᕐᓇᒃᑎᐅᕙᑦᑐᓂᒃ ᑕᒪᒃᑯᓄᖓ ᐃᓪᓗᓄᑦ 
ᒐᕙᒪᓕᕆᔨᒃᑯᓐᓂ. ᑕᒪᓐᓇᐃᓛᒃ ᓴᓇᔭᐅᕙᓪᓕᐊᓇᓱᐊᖅᑎᓪᓗ ᐃᓄᐃᑦ ᐃᓕᓐᓂᐊᖅᕕᒃᓴᖓ ᐱᖅᑯᓯᓕᕆᕕᒃᓴᖅ. 
 
ᐊᐱᖅᑯᑎᔅᓴᖃᑦᑐᖃᑐᐊᖅᐸᓐ ᑭᐅᓇᓱᕈᓘᔭᕐᓂᐊᕐᕆᕗᒍᓐ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᑉᐸᐅᖓᖃᑎᖃᕈᒪᕖᓐ, ᒥᔅᑕ ᒥᓂᔅᑕ? 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖏᖅᐹᑦ ᑲᑎᒪᔩᑦ, ᑖᓐᓇ ᐃᖅᑲᓇᐃᔭᖅᑎᒥᓂᒃ ᑕᐅᕗᖓ 
ᐊᐱᖅᓱᖅᑕᐅᕕᒻᒧᐊᖃᑎᖃᕈᓐᓇᖁᓪᓗᒍ. ᐊᖏᖅᐱᓰ? 
 
ᑲᑎᒪᔨᑦ ᐃᓚᖏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑕᐅᕗᑎᑦ. ᖁᔭᓐᓇᒦᒃ. ᑖᒃᑯᐊ ᐃᖅᓱᖅᑏ ᐃᑲᔪᒃᑭᓐ ᑕᐅᕗᖓ 
ᐃᖏᓐᓇᓱᒃᑎᓪᓗᒋᑦ.  
 
ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ, ᑐᓴᐅᒪᔭᐅᓂᐊᕐᒪᑕ ᑖᒃᑯᐊ ᑭᒃᑰᒻᒪᖔᑎᒃ ᑕᒫᓃᖃᑏᒃᑭᒃ ᐅᖃᐅᓯᕆᑲᐃᓐᓇᒃᑭ `ᖕ, 
ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓂ, ᐲᐱ ᕼᐊᐃᓐᓄ, ᑖᓐᓇ ᑐᖏᓕᕆᔭᕋ, 
Deputy Minister. ᐊᒻᒪᓗ ᑖᓐᓇ ᑕᓕᖅᐱᖔᓐᓃᑦᑐᖅ ᑕᐃᕕᑦ ᑲᓛᒃ, ᑕᒪᒃᑯᓂᖓ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖏᓐᓂᒃ ᑲᒪᔨᒋᔭᕗᑦ, ᐊᐅᓚᓂᖏᓐᓂᓪᓗ ᑕᕝᕙᓂ ᐱᓕᕆᕝᕕᒋᔭᑦᑎᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᑐᓐᖓᓱᒋᑦᓯᒃ ᑕᒪᐅᖓ. 
 
ᐃᒃᓯᕙᐅᑕᖓ ᑲᑎᒪᔨᕋᓛᒃᑯᑦ, ᐊᔭᐅᖅᑏᑦ ᑲᑎᒪᔨᕋᓛᑦ ᐅᖃᐅᓯᒃᓴᖃᑉᐸ? ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᕿᒥᕐᕈᓇᒃᓯᒪᓕᖅᑐᑦ 
ᐊᑭᑐᔪᖅᑐᕈᑎᔅᓴᕆᔭᐅᔪᓂᒃ ᐃᓕᖅᑯᓯᓕᕆᔨᒃᑯᓐᓄᑦ ᐊᑐᖅᑐᔅᓴᒫᖑᖅᑎᑕᐅᓯᒪᔪᓐ 2008-09 ᑮᓇᐅᔭᓕᕆᓐᓇᐅᑉ 
ᐊᕐᕌᒎᖓᓂ ᐊᒻᒪᓗ ᑲᑎᒪᔨᕋᓛᑦ ᐅᖃᐅᓯᒃᓴᖏᓐᓂᒃ ᓂᓪᓕᐅᑎᖃᓐᓂᐊᖅᖢᖓ.  
 
ᑖᒃᑯᐊ ᑲᑎᒪᔨᕋᓛᑦ ᖃᐅᔨᓚᐅᖅᑐᓐ ᐃᓕᖅᑯᓯᓕᕆᔨᒃᑯᑦ 2008-09 ᐊᑭᑐᔪᖅᑐᕈᑎᔅᓴᖏᑦ $910,000.00-ᖑᔪᑦ. 
ᐃᒻᒪᖄ 89-ᐳᓴᓐ ᐅᓄᓐᖏᓂᖅᓴᐃᓐ ᑕᑯᓐᓇᕈᑦᑎᒃᑯᑦ 2007-08 ᐊᑐᕈᒫᓐᓂᕆᓚᐅᖅᑕᖏᑦ. ᐱᓗᐊᕐᓗᒋᓐ 
ᐃᓕᖅᑯᓯᓕᕆᔨᒃᑯᑦ ᑐᓂᕐᕈᓯᐊᓄᑦ ᐃᑲᔫᑎᔅᓴᓄᓪᓗ ᑮᓇᐅᔭᖁᑎᒋᓚᐅᖅᑕᖏᑦ ᐊᓯᐊᓄᑦ ᓅᑕᐅᒻᒪᑕ 
ᐊᐅᓚᔾᔪᑎᖔᖏᓐᓄᑦ ᐊᒻᒪᓗ ᒪᑭᒪᐅᑏᑦ ᐊᑐᕈᒫᓐᓂᐊᖅᑐᖁᑎᖏᓐᓄᑦ.  
 
ᐊᔭᐅᖅᑎᒃᑯᓐ ᐅᑦᔨᕆᓚᐅᕐᒥᔪᑦ $850,000.00 ᐊᑭᑐᔪᖅᑐᕈᑎᔅᓴᐃᑦ ᐃᓗᐊᓃᑦᑐᓐ ᐊᑐᖅᑐᓴᓐᖑᖅᑎᑕᐅᓂᐊᖅᑐᓐ 
ᐱᖅᑯᓯᓕᕆᕕᒻᒧᑦ ᐃᓕᓐᓂᐊᕐᕕᒻᒧᓐ ᑲᖏᖅᖣᒑᐱᒻᒧᓐ. ᐃᒃᓯᕙᐅᑖᖅ, ᑖᓐᓇ ᐊᑭᖃᕐᓂᐊᕐᕋᓱᒋᔭᐅᔪᖅ $11.5 
ᒥᓕᐊᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᓴᖅᑎᑕᐅᓚᐅᕐᒥᔪᑦ ᑕᐃᒃᑯᐊ ᐃᓕᓐᓂᐊᕐᕈᑎᔅᓴᖏᑦ ᐊᐅᓚᑕᐅᓂᖏᑦ ᐊᐅᓚᔾᔪᑏᑦ 
ᑮᓇᐅᔭᖅᑐᕈᑎᖏᓐ ᐊᒻᒪᓗ ᐱᖅᑯᓯᓕᕆᕕᐅᑉ ᓇᓃᓐᓂᐊᕐᓂᖓᑕ ᖃᐅᔨᓴᖅᑕᐅᓂᖓ ᐱᔭᕇᖅᑕᐅᓯᒪᓕᕐᓂᖓᓂᒃ. 
 
ᑲᑎᒪᔨᕋᓛᑦ ᖁᕕᐊᓱᒃᑐᓐ ᑖᓐᓇ ᒥᓂᔅᑕ ᐊᖏᖅᓯᒪᑦᑎᐊᕐᒪᓐ ᑕᐃᒃᑯᓂᖓ ᖃᐅᔨᓴᐅᑎᓂᒃ ᓴᖅᑭᑦᑎᓂᐊᕐᓂᖓᓂᒃ 
ᑕᒪᑐᒪᓂ ᑲᑎᒪᕕᔾᔪᐊᕐᓂᕆᔭᑦᑎᓐᓂ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᕐᓂᐊᕐᑐᖁᑎᖏᑦ 
ᐃᖅᑲᓇᐃᔭᕐᑎᖏᑦᑕ ᐃᒡᓗᖏᓐᓄᑦ ᐊᔾᔨᒋᓐᖏᐊᕐᔪᓐᖏᓐᓂᖓᓂ ᓇᓗᓇᐃᕐᑕᐅᓯᒪᔪᓂ ᐃᓕᖅᑯᓯᓕᕆᔨᒃᑯᑦ 
ᓈᓴᐅᑎᖁᑎᖏᓐᓂ ᓇᓗᓇᐃᔭᐃᔾᔪᑎᓂ. ᐊᔭᐅᖅᑎᒃᑯᑦ ᖁᕕᐊᓱᑐᐃᓐᓇᕐᓂᐊᕐᑐᑦ ᑐᑭᓯᑎᑕᐅᒍᑎᒃ ᑕᐃᒃᑯᐊ 
ᐃᓕᓴᕐᑏᑦ ᑐᔪᕐᒥᕕᒃᓴᖏᑦ ᑖᒃᑯᓇᓂ ᐊᑐᕈᒫᕐᓂᐊᕐᑐᓂ ᐃᓚᐅᖃᑕᐅᓂᐊᕐᒪᖔᖏᓐ ᐅᕝᕙᓘᓐᓃᑦ 
ᐊᑐᓃᕐᑕᐅᓯᒪᓗᑎᒃ ᑎᑎᕋᕐᓯᒪᓂᐊᕐᒪᖔᖏᓐ. ᐊᔭᐅᖅᑎᒃᑯᑦ ᑕᐃᒃᑯᐊ ᐃᒡᓗᓕᖕᒥ ᐊᒻᒪ ᖃᒪᓂᑦᑐᐊᕐᒥ 
ᐃᓕᓐᓂᐊᕐᕕᐅᖃᑕᐅᓂᐊᕐᑐᖅ ᖃᓄᐃᑉᐸᓪᓕᐊᓂᖏᓐᓂᒃ ᓇᐅᑦᓯᕐᑐᖅᑕᐅᓂᐊᕐᒥᔪᑦ.  

ᐃᒃᓯᕙᐅᑖᖅ 2007-2008ᖑᑎᓪᓗᒍ 1.5ᒥᓕᔭᓐ ᓴᓂᕐᕙᖅᑕᐅᓚᐅᕐᓯᒪᔪᑦ ᐊᑐᖅᑐᒃᓴᓐᖑᕐᑎᑕᐅᓪᓗᑎᒃ 
ᓄᓇᕗᒻᒥᐃᓕᖅᑯᓯᓕᕆᕕᒻᒥ.  ᒪᐃ 2007ᖑᑎᓪᓗᒍ ᐃᓕᖅᑯᓯᓕᕆᔨᒃᑯᑦ 1.5ᒥᓕᔭᓐᑖᓚᔅᓂᒃ ᓄᑖᓄᑦ 
ᐃᓕᓯᓚᐅᕐᓯᒪᔪᑦ ᐱᖅᑯᓯᓕᕆᕕᒃᓴᒧᑦ ᐊᑐᖅᑐᒃᓴᓂᒃ ᐊᒻᒪᓗ ᓇᓗᓇᕐᑐᖅ ᑭᓱᓄᑦ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓚᐅᕐᒪᖔᑦ. ᐃᒃᓯᕙᐅᑖᖅ, ᖃᐅᔨᒪᒐᓗᐊᕐᑐᒍᑦ ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᕐᑐᖁᑎᖏᑦ 
ᐊᑐᐃᓐᓇᕈᕐᑎᑕᐅᓂᐊᕐᓂᖏᓐᓂᒃ ᑕᖅᑳᓐᖓᑦ ᒐᕙᒪᒃᑯᓐᓂᐅᓐᖏᑦᑐᖅ.  
 
ᐃᒃᓯᕙᐅᑖᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒫᓐᓇᕈᓘᓚᐅᕐᑐᖅ ᒪᓕᒐᓕᐅᕐᑎᑐᐃᓐᓇᐃᑦ ᑲᑎᒪᔨᖏᑦᑕ 
ᓵᖓᓐᓃᑎᓪᓗᒍ ᑐᓴᕐᑎᑦᓯᓚᐅᕐᓯᒪᔪᑦ 9ᒥᓕᔭᓐᑖᓚᔅ ᐃᓕᖅᑯᓯᓕᕆᕕᒻᒧᑦ ᐊᑐᖅᑐᒃᓴᐃᑦ ᐊᓯᐊᓄᑦ 
ᐃᓕᔭᐅᓂᐊᕐᓂᖏᓐᓂᒃ ᐊᓯᖏᑦ ᐊᑭᑐᔪᕐᑐᕈᑎᒃᓴᐃᑦ ᐱᓕᕆᐊᖑᔪᒪᔪᑦ ᑲᔪᓯᓂᐊᕐᒪᑕ ᑭᖑᕙᕐᓯᒪᓐᖏᓪᓗᑎᒃ. 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᖏᓚᐅᕐᓯᒪᔪᑦ ᑖᒃᑯᐊ 9ᒥᓕᔭᓐ ᐃᓕᖅᑯᓯᓕᕆᕕᒻᒧᑦ ᐊᑐᖅᑐᒃᓴᐃᑦ 
ᐅᑎᖅᑎᑕᐅᓂᐊᕐᓂᖏᓐᓂᒃ ᓯᕗᓂᒃᓴᑎᓐᓂ. ᐅᖃᒃᑲᓐᓂᓚᐅᕐᒥᔪᖅ ᑖᓐᓇ ᐃᓕᖅᑯᓯᓕᕆᕕᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᓯᕗᓪᓕᐅᔾᔭᐅᓯᒪᖃᑕᐅᓂᖓᓂᖕ.  
 
ᑲᑎᒪᔨᕋᓛᖑᖃᑕᐅᔪᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᑖᖅᑳᓐᖓᑦ ᒐᕙᒪᒃᑯᓐᓃᓐᖔᖏᑦᑐᓂᒃ ᑮᓇᐅᔭᓂᒃ ᕿᓃᓐᓇᖁᓪᓗᒍ 
ᑕᒪᓐᓇ ᐱᒋᐊᖏᓐᓇᕐᓂᐊᕐᒪᑦ ᐊᒻᒪᓗ ᐊᔭᐅᖅᑎᒃᑯᑦ ᓂᕆᐅᓐᓂᖃᕐᒥᔪᑦ ᑖᓐᓇ ᒥᓂᔅᑕ ᐊᑯᓚᐃᒃᑐᒃᑯᑦ 
ᖃᓄᐃᑉᐸᓪᓕᐊᓕᕐᓂᖏᓐᓂᒃ ᐅᓂᒃᑳᖃᑦᑕᕐᓂᐊᕐᓂᖓᓂᒃ ᒪᓕᒐᓕᐅᕐᕕᒻᒧᓐ ᐊᒻᒪᓗ ᑕᖅᑲᒃᑯᓄᖓ. ᐃᒃᓯᕙᐅᑖᖅ, 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ ᐊᓯᔾᔨᕐᓯᒪᓕᕐᒪᑕ ᐊᑭᑐᔪᓂᒃ ᑐᓐᓂᖅᑯᓯᐊᕐᑕᐅᖃᑦᑕᕐᓂᐊᕐᑐᓂᒃ 
ᐃᑲᔫᑎᒃᓴᓂᓪᓗ ᑮᓇᐅᔭᓕᕆᔨᒃᑯᑦ ᐊᑐᓕᖁᔭᓕᐊᕆᓚᐅᕐᑕᖏᑦ ᒪᓕᒡᓗᒋᑦ. ᐊᑭᑐᔪᓄᑦ ᑐᓂᖅᑯᓯᐊᑦ ᐃᑲᔫᑎᑦᓴᓪᓗ 
ᐃᓕᖅᑯᓯᓕᕆᔨᒃᑯᓐᓄᑦ ᐊᓯᐊᓄᑦ ᓅᑕᐅᓂᐊᕐᑐᑦ ᐊᐅᓚᔾᔪᑏᑦ ᒪᑭᒪᐅᑎᖏᑦᑕᓗ ᐊᑐᕈᒫᕐᓂᐊᕐᑐᖁᑎᖏᓐᓄᑦ 
ᐃᓕᔭᐅᖔᕐᒃᖢᑎᒃ.  
 
ᑕᒪᒃᑯᐊ ᐊᑭᑐᔪᕐᑐᕈᑎᒃᓴᐃᑦ ᑐᓐᓂᖁᓴᐃᑦ, ᑐᓐᓂᖅᑯᑎᒃᓴᐃᑦ ᐃᓕᖅᑯᓯᓕᕆᕕᓐᓄᑦ, ᐃᓐᓇᕐᓄᑦ ᒪᒃᑯᑦᑐᒃᑯᕕᓐᓄᓪᓗ 
ᐊᒻᒪᓗ ᐊᑭᑐᔪᓄᑦ ᑐᓂᖅᑯᓯᐊᕐᑖᕈᑎᑕᐅᖃᑦᑕᕐᓂᐊᕐᓂᖏᓐᓄᑦ ᐱᓐᖑᐊᕖᑦ. ᑕᐃᒪᐃᑦᑑᓂᖓᓂ ᑕᒪᑐᒪᓂ ᐊᕐᕌᒍᒥ 
ᐊᑭᑐᔪᕐᑐᕈᑎᒃᓴᓃᖃᑕᐅᔪᓐᓃᕐᑐᑦ. ᐊᔪᖅᑐᐃᕗᒍᑦ ᒥᓂᔅᑕᒥᒃ ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᓂᒃ 
ᓴᖅᑭᑦᑏᓐᓇᖃᑦᑕᕐᓗᑎᒃ ᑐᓂᖅᑯᓯᐊᓕᕆᔪᓂᒃ ᐊᒻᒪ ᐃᑲᔫᑎᒃᓴᓂᒃ ᑮᓇᐅᔭᕐᑐᕈᑎᒃᓴᓂᒃ ᑭᖑᕙᕐᓯᒪᓐᖏᑦᑐᓂᒃ. 
ᐃᑦᓯᕙᐅᑖᖅ ᑖᒃᑯᐊ ᐊᔭᐅᖅᑎᒃᑯᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᕕᒃᑯᑦ ᐊᑐᕈᒫᕐᓂᐊᕐᑐᓕᐅᕐᓯᒪᓐᓂᖏᓐᓂᒃ 
60ᑕᐅᓴᑦᑖᓚᓂᒃ ᐊᕐᕌᒍᑕᒫᖅ 2012-2013ᖑᕋᓱᓐᓂᖓᓄᑦ ᐊᑐᖅᑐᒃᓴᓐᖑᕐᖢᑎᒃ ᑎᑎᕋᕐᕕᒥ ᓄᑖᓐᖑᕆᐊᕈᑎᓄᑦ 
ᒥᑭᔫᑎᓄᓪᓗ ᓱᓇᒃᑯᑖᓄᑦ.  
 
ᑕᐃᒪᐃᒃᑲᓗᐊᕐᑎᓪᓗᒍ ᐱᑕᖃᓐᖏᑦᑐᑦ ᓈᓴᐅᑎᓂᒃ ᑖᒃᑯᓄᖓ ᐊᑐᖅᑐᒃᓴᓂᒃ. ᐊᒡᒍᕐᑐᖅᑕᐅᓯᒪᓗᑎᒃ ᑖᒃᑯᐊ ᖃᓄᖅ 
ᑮᓇᐅᔭᑦ ᐊᑐᖅᑕᐅᓂᐊᕐᓂᖏᓐᓂᒃ ᑕᑯᕐᕈᔾᔭᐅᔪᒪᔪᑦ ᑲᑎᒪᔨᕋᓛᑦ. ᖃᐅᔨᒪᔪᓐᓇᕐᓂᐊᕐᒪᑕ ᑭᓱᓄᑦ ᐊᒻᒪᓗ ᖃᑦᓯᓂᒃ 
ᑮᓇᐅᔭᖃᕐᑎᑕᐅᓂᐊᕐᒪᖔᑦ ᐱᓕᕆᐊᖑᓂᐊᕐᑐᓐ. ᑕᒪᔾᔭᐅᕗᑦ ᒪᑐᐃᖅᓯᒋᐊᕈᑎᒃᓴᒃᑲ, ᒪᓕᒐᓕᐅᕐᑎᐅᖃᑎᒃᑲ 
ᓇᖕᒥᓂᖅ ᐃᓱᒫᓘᑎᒋᔭᒥᓂᒃ ᐅᖃᐅᓯᒃᓴᒥᓂᒡᓗ ᓂᓪᓕᐅᑎᖃᕐᓂᐊᕐᒥᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᒪᑉᓴᓛᖅ. ᐱᒋᐊᓚᐅᓐᖏᓐᓂᑦᑎᓐᓂ ᐃᖅᑲᐃᑎᑦᓯᒋᐊᒃᑲᓐᓂᕈᒪᔪᖓ 
ᒪᓕᒐᓕᐅᕐᑎᓂᒃ ᐅᑯᓂᖓ: 77(2) ᒪᓕᒃᖢᒍ 10ᒥᓂᑦᔅᖃᕐᓂᐊᕐᑐᑎᑦ ᐅᖃᓪᓚᒍᒪᒍᕕᓐ ᐊᒻᒪᓗ 77(2) ᐃᒃᓯᕙᐅᑕᐅᑉ 
ᐃᓱᒪᖅᓲᑎᒋᓗᓂᐅᒃ ᒪᓕᒐᓕᐅᕐᑎ ᐊᑐᐊᓯᐊᕐᓇᓂ ᐅᖃᓪᓚᒍᓐᓇᕐᑐᖅ ᑭᓯᐊᓂ ᐃᓘᓐᓇᖏᓐ ᐅᖃᓪᓚᒍᒪᔪᓕᒫᑦ 
ᐅᖃᓪᓛᓂᒃᓯᒪᓕᕐᐸᑕ. ᑕᐃᒪ, ᐊᔪᕐᓇᖏᑦᑕᕌᖓᑦ ᑕᐃᒃᑯᐊ ᐊᐱᖅᑯᑎᑎᑦ ᐊᐱᖅᑯᑎᒋᖃᑦᑕᕐᓂᐊᕐᐸᑎᑦ ᐅᑯᐊ 
ᒪᑉᐱᒐᖏᑦᑎᒍᑦ ᕿᒥᕐᕈᓇᒃᑕᐅᓕᕐᐸᑕ. ᒪᓕᒐᓕᐅᕐᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᒃᓴᖃᖅᐹᑦ?  ᒥᔅᑐᕐ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᒃᑐᒐᔮᖕᒥᑦ ᐅᖃᒐᓛᒍᒪᔪᖓ. ᑕᐃᒪ ᐱᓇᓱᐊᕈᓯᐅᓚᐅᖅᑐᒥᑦ 
ᐅᖃᐅᓯᓕᕆᓚᐅᕋᑦᑕ, ᑐᓴᕋᓱᐊᖅᑐᑕ ᐃᓄᖕᓂᑦ ᒪᓕᒐᒃᓴᖅ ᑖᓐᓇ ᖃᓄᖅ ᐋᖅᑭᒃᓯᒪᓗᒍ ᐃᓄᐃᑦ ᐅᖃᐅᓯᖏᑦ  

ᐸᖅᑭᔭᐅᓂᖅᓴᐅᓂᖅᓴᐅᓇᔭᕐᒪᖔᑕ. ᐃᒪᐃᓕᓇᓱᒃᑐᖓ, ᑖᓐᓇ ᓅᑦᑕᐅᓐᓂᕐᒪᑦ $9-ᒥᓕᐊᓐ ᑭᖑᕙᕆᐊᖅᑕᐅᓪᓗᓂ 
ᓇᓗᓇᖅᑐᓂᓗ ᖃᖓᑭᐊᖅ ᐃᓕᒃᑲᓐᓂᓛᕈᒫᕐᒪᖔᑦ. ᐅᑯᐊ ᐊᑭᑐᔪᖅᓯᐅᑏᑦ ᑕᐅᑐᒃᑕᕗᑦ ᐅᑭᐅᓄᑦ ᑕᓪᓕᒪᓄᑦ 
ᓈᒻᒪᖅᓯᓕᖅᓯᒪᓇᓱᖕᒪᑕ ᐊᓯᖏᓐᓃᑦᑐᑦ, ᐃᓕᓐᓂᐊᕐᕕᓐᓄᓪᓗ ᐊᓯᖏᓐᓄᓪᓗ. 
 
ᑖᓐᓇ $9-ᒥᓕᐊᓐ ᓇᐅᒃᑯᑦ ᐅᑎᖅᑎᑕᐅᓇᔭᕐᒪᖔᖅ ᓇᓗᓇᒃᑎᐊᒻᒪᕆᒻᒪᑦ, ᓇᑭᓐᖔᕐᓗᓂᓗ ᑮᓇᐅᔭᓂᒃ 
ᐲᖅᑐᖃᕐᓗᓂ ᑭᓯᐊᓂᐅᔪᓐᓇᕐᒪᑦ. ᐅᓇᑦᑕᐅᖅ ᐃᓄᐃᑦ ᐃᓕᖅᑯᓯᖓᑦ ᐊᓯᐅᑐᐃᓐᓇᕆᐊᖃᕐᓂᖓ ᐱᓪᓗᒍ, ᓲᕐᓗ 
ᑐᐊᕕᕐᓇᖅᑐᑎᑐᑦ ᐃᓱᒪᓐᓇᕋᓗᐊᕐᒪᑦ. ᐊᐱᖅᓱᕐᓂᐊᖅᑐᖓ ᐅᐊᑦᑎᐊᕈ ᑭᒃᑯᓂᒃᑯᐊ ᐱᖃᑎᒋᕕᓯᐅᒃ ᑮᓇᐅᔭᓂᒃ 
ᓴᖅᑭᑦᑎᓇᓱᐊᖃᑎᒋᓂᐊᕐᖢᒋᑦ ᐊᒻᒪᓗ ᖃᓄᖅ ᑕᒪᓐᓇ ᐊᒃᓱᕈᕐᓇᖅᑎᒋᕙ ᐃᓄᐃᑦ ᐅᖃᐅᓯᖏᒡᓗ ᐃᓕᖅᑯᓯᖏᒡᓗ 
ᐃᓕᓐᓂᐊᖅᑕᐅᔭᕆᐊᖃᕐᓂᖏᓐᓂᑦ, ᐸᖅᑭᔭᐅᔭᕆᐊᖃᕐᓂᖏᓐᓂᖏᓐᓄᒡᓗ.  
 
ᐃᓛᒃ, ᑕᐃᓐᓇ ᑕᑯᔭᖅᑐᖅᕕᒃᓴᖅ ᐃᖃᓗᓐᓃᑦᑐᖅ, ᑕᑯᔭᖅᑐᕐᕕᒃᓴᖅ ᐃᖃᓗᓐᓂ ᓴᓇᔭᐅᔪᒫᕐᒥᖕᒪᑦ, 
ᑕᑯᔭᖅᑐᖅᑕᐅᖃᑦᑕᑐᐃᓐᓇᕐᓗᓂᓕ ᐱᔪᒫᕐᒪᑦ. ᐅᓇᓕ ᐃᓄᒃᑎᑐᑦ ᐃᓕᓐᓂᐊᕐᕕᒃᓴᓪᓚᒃᑖᖅ ᑲᖏᖅᑐᒑᐱᒻᒥ 
ᐱᔪᒪᔭᐅᓯᒪᖕᒪᑦ ᐅᑭᐅᓂᒃ ᐊᒥᓱᖕᒪᕆᐊᓗᖕᓂᑦ. ᖃᓄᕐᓗ ᑖᒃᑯᐊ ᐊᒃᓱᕈᖅᑎᒋᒻᒪᖔᒃᓯ ᑖᒃᑯᐊ (partner)-ᖃᑎᒋᔭᓯ 
ᑮᓇᐅᔭᓂᒃ ᓴᖅᑭᑦᑎᖁᓪᓗᒋᑦ. ᑖᒃᑯᓂᖓ ᐊᐱᖅᑯᑎᖃᕐᓂᐊᕋᒪ ᑖᓐᓇ (Clyde River) ᒥᒃᓵᓄᑦ ᐅᖃᐅᓯᖃᓕᕈᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒫᓐᓇ ᐊᑎᖁᑎᖃᕈᓐᓃᕐᒥᒐᒪ ᐅᖃᑐᐃᓐᓇᕈᒪᔪᓂᒃ ᑖᒃᑯᓄᖓ. 
ᑕᕝᕗᖓᕐᓂᐊᖅᑐᒍᑦ ᒪᑉᐱᖅᑐᒐᕐᒥᑦ ᑕᑯᖃᑦᑕᕐᓗᒋᑦ ᑕᕝᕙᓐᖓᑦ ᐱᒋᐊᕐᓗᒋᑦ F-6 ᑖᒃᑯᓇᓂ (capital estimates) 
F-6.  
 
(ᑐᓵᔨᑎᒍᑦ) ᐃᓕᖅᑯᓯᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ ᐊᑭᑐᔪᖅᑐᕈᑎᒃᓴᖏᑦ. ᐊᐅᓚᑦᑎᕕᒃ. 
ᐱᓕᕆᕕᒃ. ᑕᖏᓖᑦ. ᐱᖁᑏᑦ. ᐊᖓᔪᖅᑳᖅᒃᑯᕕᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕙᓕᑭᐊᖅ ᑕᐃᒃᓱᒪ (cultural heritage centre) ᒥᒃᓵᓄᑦ ᐊᐱᖅᑯᑎᒋᔪᒪᓪᓗᒍ. 
ᒥᓂᔅᑕᐅᑉ ᑖᒃᑯᐊ ᐅᖃᐅᓯᕆᔭᖏᑦ ᑕᒡᕙᓂ ᐃᑲᔪᖅᑐᖅᑕᒃᑲ ᑖᓐᓇ ᓴᖅᑭᑦᑕᕆᐊᖃᕐᓂᖓᓄᑦ. ᑭᓯᐊᓂ ᓄᓇᓕᓐᓄᑦ 
ᑖᒃᑯᐊ (challenge)-ᖑᓂᐊᕐᒪᑦ ᐊᒃᓱᕈᕐᓇᒐᓚᓐᓂᐊᕐᒪᑦ ᑮᓇᐅᔭᑦ ᑕᐃᒃᑯᐊ ᓴᖅᑭᓐᓇᓱᒡᓗᒋᑦ ᐊᒻᒪᓗ 
ᑳᓐᑐᕌᒃᓯᓂᐊᕐᓂᕋᓕᖅᖢᑎᒃ ᑖᒃᓱᒥᖓ ᐱᓕᕆᓂᐊᖅᑐᒥᒃ. 
 
ᐃᒻᒪᖃ ᓯᕗᓪᓕᖅᐹᒥ ᐊᐱᕆᓗᒍᖃᐃ ᑕᐃᓐᓇ ᑳᓐᑐᕌᓐᓂᐊᖅᑕᓯ ᑲᒻᐸᓂᖑᕚ (firm)-ᖑᕚ ᐅᕝᕙᓗ ᐅᕝᕙ 
(individual)-ᖑᕙ, ᓇᓂᒥᐅᑕᐅᒻᒪᖔᑦ ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᓱᓕ ᒫᓐᓇᒧᑦ ᓱᓕ ᐊᑎᓕᐅᖅᓯᒪᓐᖏᑦᑐᒍ ᑕᐃᔅᓱᒧᖓ ᑳᓐᑐᕌᒥ 
ᐅᖃᐅᓯᕆᖅᑲᐅᔭᑦᑎᓐᓂᑦ. ᑭᓯᐊᓂ ᑖᒃᑯᐊ ᑐᒃᓯᕋᕋᓗᐊᕋᑦᑕ ᑐᓴᕈᑎᑎᒍᑦ ᓄᓇᑦᓯᐊᖅ ᓂᐅᔅᑯᓪᓗ ᐊᓯᖏᑎᒍᓪᓗ 
ᑖᒃᓱᒧᖓ ᐆᑦᑐᕈᒪᓇᔭᓐᖑᐊᖅᑐᓂᒃ. ᐱᖓᓲᔪᑦ ᐆᒃᑐᕈᒪᓯᒪᔪᓂᒃ ᓇᓗᓇᐃᖅᓯᒡᕕᐅᓯᒪᓪᓗᑕ ᐊᒻᒪ ᑖᒃᑯᐊ 
ᕿᒥᕐᕈᔭᐅᓯᒪᓕᖅᖢᑎᒃ ᐱᖓᓱᐃᖑᔪᑦ ᓇᓕᐊ ᐱᔪᒥᓇᓛᖑᓇᔭᕆᐊᒃᓴᖓᓂ ᐊᒻᒪᓗ ᑖᒃᑯᐊ ᑕᒪᕐᒥᒃ 
ᑲᒻᐸᓂᖁᑎᒋᔭᐅᔪᑦ, ᓲᕐᓗ ᐊᑕᐅᓯᕐᒥᑦ ᐱᔪᒪᓐᖏᑦᖢᑎᒃ.  
 
ᒫᓐᓇ ᓱᓕ ᑳᓐᑐᕌᒥ ᐊᑎᓕᐅᕇᖅᓯᒪᓐᖏᑦᖢᑕ. ᑭᓯᐊᓂ ᑖᒃᑯᐊ ᐊᑎᓕᐅᕇᖅᓯᒪᓕᖅᑐᑦ ᖃᓄᕐᓕ ᑖᒃᑯᐊ 
ᑲᒪᒋᔭᐅᓂᖏᑦ. ᑭᓯᐊᓂ ᐅᖃᕈᓐᓇᖅᑐᖓ ᑲᒻᐸᓂᒥᒃ Contract-ᓯᓂᐊᖅᑐᒍᑦ. ᑕᔅᓱᒪᓂ ᑭᓇᐅᔭᓂᒃ 
ᓇᓗᓇᐃᕐᓯᓇᓱᐊᕐᓂᐊᖅᑐᓂᒃ ᑖᔅᓱᒪ ᐊᑭᐊ ᐊᑭᒋᓇᔭᖅᑕᖓᑕ ᖃᓄᖅ ᐊᑭᓕᐅᑎᒃᓴᕈᔪᖕᓂᒃ ᐱᓇᓱᖕᓂᐊᖅᑐᒍᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓕ. 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖ. ᖁᔭᓐᓇᒦᒃ, ᒥᓂᔅᑕ.  
 
ᑕᐃᓐᓇ Contract-ᑖᕐᓂᐊᖅᑐᖅ. That company-ᒎᖅ ᓇᖕᒥᓂ ᑭᓇᐅᔭᓂᒃ ᓴᖅᑭᑦᑎᓇᓱᖕᓂᐊᕐᐹ ᐅᕝᕙᓘᕙ 
ᑐᒃᓯᕋᖅᑎᐅᓂᐊᕐᐸ ᑭᓇᐅᔭᓂᒃ ᑐᓂᓯᓇᔭᖅᑐᓂᒃ, ᑖᓐᓇ ᑲᒪᔨᐅᒻᒪᕆᓚᖓᕚ ᑕᒪᒃᑯᓂᖓ? Thank you. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊ ᑕᒪᐃᓐᓂᒃ ᑲᒪᓂᐊᖅᑐᑦ ᑭᓇᐅᔭᓂᒃ ᓴᖅᑭᓇᓱᐊᖅᑎᓪᓗᑕ ᐊᒻᒪᓗ ᑭᒃᑯᑦ 
ᐊᑭᓖᔪᓐᓇᕋᔭᕐᒪᖔᑕ.  
 
ᐅᑯᐊ ᐃᓱᒪᒋᓯᒪᒐᑦᑎᒍ ᒐᕙᒪᑐᖃᒃᑯᓪᓗ ᓲᖃᐃᒻᒪᑦ ᑖᔅᓱᒪᐅ ᑭᓇᐅᔭᒥᒃ ᐃᑲᔪᕆᐊᖃᕐᓂᐊᖅᑐᑎᒃ ᐊᒻᒪᓗ ᑖᒃᑯᐊ 
ᐃᒻᒥᒎᖅᑐ Private Sector, ᑕᕝᕘᓇ ᐃᑲᔪᕈᓐᓇᕋᔭᕐᒪᖔᑕ ᕿᒥᕐᕈᑎᓐᓂᐊᕐᓱᑎᒍ.  
 
ᑖᒃᑯᐊ Contract-ᓯᒪᓚᐅᐱᓪᓚᓐᓂᐊᖅᑕᕗᑦ ᑭᓇᐅᔭᓂᒃ ᑎᒍᓯᓇᓱᐊᖅᑎᓪᓗᒍ ᐃᓕᖅᑯᓯᓕᕆᔨᒃᑯᓐᓄᑦ 
ᑐᖅᑲᖅᑕᕐᓂᐊᖅᑑᒐᓗᐊᖅ ᑭᓯᐊᓂ ᑐᙵᕕᒃᑯᓪᓗ ᐃᑦᑕᕐᓂᓴᕐᓄᓪᓗ ᐸᐸᑦᑎᔨ Inuit Heritage Trust, 
ᐃᓕᖅᑯᓯᓕᕆᔨᒃᑯᓪᓗ ᑖᔅᓱᒧᖓ ᐱᔭᕆᐊᑭᓪᓕᕆᔨᖃᕐᒪᑕ ᐊᒻᒪᓗ ᑖᒃᑯᓂᖓ ᓱᓕ ᑕᒪᓐᓇ ᐱᕙᓪᓕᐊᓂᕆᔭᖓᓂ 
ᑲᒪᒋᔭᐅᖏᓐᓇᕐᓂᐊᕐᓱᓂ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᕝᕙᓂ ᐊᐅᓚᑦᑎᒐᓗᐊᖅᑎᓪᓗᒋ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓕ. 
 
ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ, (ᑐᓵᔨᒃᑯᑦ ᓄᖅᑲᖅᑐ) ᖁᔭᓐᓇᒦᒃ. ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ 
ᖃᐅᔨᒪᓚᖓᕕᓯᖃᐃ ᑕᐃᓐᓇ Contract-ᑕᐃᓂᐊᕈᓂ Company-ᖑᔪᑦ ᑭᓇᐅᔭᓂᒃ ᓴᖅᑭᑦᑎᓇᓱᖕᓂᐊᖅ. ᑖᒃᑯᐊ 
Terms of Reference-ᖏᖅᑲᐃ. ᒥᓂᔅᑕ Table-ᔪᓐᓇᕋᔭᕐᐸᖏᑦ House-ᒧᑦ ᑐᓴᐅᒪᑦᓯᐊᕐᓂᐊᕋᑦᑕ 
ᖃᓄᐃᓕᖓᖕᒪᖔᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: Yeah ᐊᖏᕐᓯᒪᔪᓐᓇᕐᓂᐊᖅᑐᖓ ᑖᒃᑯᐊ ᐃᓪᓘ ᐃᓗᐊᓄᑦ ᓴᖅᑭᑕᐅᔪᓐᓇᖁᓪᓗᒋᑦ 
ᑕᐃᒃᑯᐊ ᐊᑐᐊᒐᕆᔭᐅᓇᔭᖅᑐ ᐊᒻᒪᓗ ᖃᓄᐃᓕᐅᖅᑎᑦᑎᓇᓱᓐᓂᐊᕐᒪᖔᑕ ᑖᔅᓱᒥᖓ Contract-
ᖃᖅᑎᒋᓂᐊᖅᑕᑦᑎᓐᓂ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑕᐹᕐᔪᒃ. ᐋ ᒥᔅᑕ ᑯᓕ. 
 
ᑰᓕ: ᐃᒃᓯᕙᐅᑖᖅ, ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑕ. ᑕᐃᓐᓇ ᑭᓇᐅᔭᐃᑦ ᓴᖅᑭᒃᑎᑕᐅᓇᓱᖕᓂᐊᖅᑐᖅ ᓲᖃᐃᒻᒪ ᐅᒪ 
ᐅᖓᑖᓅᕆᐊᖃᔾᔮᖏᒻᒪᑦ ᑐᖓᐅᑦᓯᕈᓐᓇᕋᓂᓗ ᐊᖏᑎᒋᔪᒥᒃ ᖃᓄᖅ ᖃᐅᔨᒪᕐᓚᓕᕐᐱᓰ, Total Ammount of 
Financing-ᖑᓂᐊᖅᑐᒥᒃ ᓴᖅᑭᑦᑎᒋᐊᖃᕋᔭᕐᒪᖔᑦ. ᓇᓗᓇᐃᕐᓯᒪᒐᓚᒃᐱᓯᐅᒃ Wage-ᖓ Final-ᖑᙱᒃᑲᓗᐊᕐᓗᒍ? 
Thank you. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᐊ ᑎᑎᕋᐅᔭᖅᑕᐅᓯᒪᔪᑦ ᐊᒻᒪᓗ ᑕᐅᑐᖅᑯᑕᐅᔪᖅ ᑕᐃᔅᓱᒪᓂ 
ᖃᐅᔨᓴᖅᑕᐅᓚᐅᕐᓯᒪᑎᓪᓗᒋᑦ $55,000,000-ᖑᓂᐊᕋᓱᒋᔭᐅᓚᐅᕐᒪᑦ.  
 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1879 

ᒫᓐᓇ ᖃᐅᔨᒋᐊᕋᑦᑕ ᑖᓐᓇ ᓲᕐᓗ ᑎᑎᕋᖅᑕᐅᓯᒪᓂᕆᔭᖓᓗ ᐊᐅᓚᓂᕆᓂᕋᔭᖅᑕᖓᓗ 2007-ᐅᓕᖅᑎᓪᓗᒍ 
ᖃᑦᓯᑐᕙᓗᒃᑲᔭᕐᒪᖔᑦ ᑕᒫᓂ ᒥᒃᓴᐅᓯᕐᓯᒪᕗᒍᑦ $61,000,000-ᒥᓕᐊᓐ 62,000,000-ᒥᓕᐊᓐᑲᓴᖕᒥᖃᐃ 
ᓴᖅᑭᔭᕆᐊᖃᕐᓂᐊᖅᑐᒍᑦ.  
 
ᐃᓛ ᑭᓇᐅᔭᓂᒃ ᓇᓗᓇᐃᕐᓯᔭᕆᐊᖃᕐᓂᐊᖅᑐᒍᑦ ᑖᓐᓇ ᐱᖅᑯᓯᕐᓕᕆᕕᒡᔪᐊᖅ ᓴᓇᔭᐅᔾᔪᑎᒃᓴᖓᓄᑦ ᐊᑭᒃᓴᖓᓂᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓕ. 
 
ᑰᓕ: ᖁᔭᓐᓇᒦᒃ. Yes, ᒥᓂᔅᑕ ᐊᐱᕆᒃᑲᓐᓂᐊᕐᔪᒍᒪᓪᓗᒍ ᐸᕐᓇᒃᑲᔅᓯ ᑖᔅᓱᒪ ᒥᒃᓵᓄᑦ. ᓲᕐᓗ ᑕᐃᒃᑯᐊ ᑭᓇᐅᔭᑦ 
ᓴᖅᑭᑕᐅᓂᐊᕐᐸᑦ ᑕᐃᒃᑯᐊ ᓄᓇᕗᑦ ᑐᙵᕕᒃᑯᑦ ᐃᓚᐃᓂᐊᕐᖢᑎᒃ. ᑕᐃᒪᓐᓇᐃᑎᓪᓗᒍ ᓇᖕᒥᓂᖃᖃᑕᐅᓂᐊᕐᐹ 
ᑕᐃᒃᑯᐊ ᐅᕝᕙᓘᕙ ᐃᓚᐅᑐᐃᓐᓇᕐᓂᐊᕐᐸᑦ, Advise, Ideas ᖃᓄᐃᓕᐅᕐᓂᐊᖅᑲᑦ ᓇᖕᒥᓂᖃᖃᑕᐅᔪᓐᓇᕐᓂᐊᕐᐹᑦ 
Facility ᐅᕝᕙᓘᕙ GN ᓄᓇᕗᑦ ᒐᕙᒪᓐ ᓇᖕᒥᓂᕆᒐᔭᕐᐸᐅᒃ? Thank you. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᐃᓛᒃ ᑕᐃᓐᓇ ᓱᓕ ᑐᑭᑖᕈᑎᒋᓯᒪᓐᖏᓐᓇᑦᑎᒍ. ᑖᑦᓱᒪ ᐱᖁᔭᒐᖃᕐᕕᒃᓴᖅ ᖃᓄᖅ 
ᐊᐅᓚᑕᐅᓇᔭᕐᒪᖓᑦ governance. ᓲᕐᓗ ᓄᓇᕗᑦ ᒐᕙᒪᒃᑯᖏᓐᓂᒃ ᓇᒻᒥᓂᕆᔭᐅᓂᐊᕐᐹ ᐅᕝᕙᓘᓐᓃᑦ ᐊᓯᖏᓐᓂᒃ 
ᓇᒻᒥᓂᖃᖃᑎᖃᕐᓂᐊᕐᐱᑕ, ᓲᕐᓗ ᑐᓐᖓᕕᒃᑯᑦ ᐅᕝᕙᓘᓐᓃᑦ Crown Corporationᖑᓂᐊᕐᐹ, ᒐᕙᒪᒃᑯᑦ 
ᓇᒻᒥᓂᕐᓗ ᑲᑎᒪᔨᖃᕐᓗᓂ. ᒪᑯᐊ ᓱᓕ ᑕᐃᒃᑯᓇᓐᖓᑦ ᐱᔭᕆᐊᑐᓕᕆᔨᓂᒃ ᓱᓕ ᑲᒪᒋᔭᐅᒻᒪᑕ ᖃᓄᓪᓚᕆᐊᓐᓄᒃ 
ᐊᐅᓚᓂᖃᕋᔭᕐᒪᖔᑦ ᑭᒃᑯᓄᓪᓗ ᑎᒍᒥᐊᕐᑕᐅᓂᖃᕋᔭᕐᒪᖔᑦ.  ᑖᑦᓱᒪ ᐸᕐᓇᒃᑕᐅᕙᓪᓕᐊᓂᐊᑕ 
ᐃᓗᐊᓂᖃᓯᐅᔾᔭᐅᓂᐊᕐᒪᑦ ᑖᓐᓇ governance, ᓲᕐᓗ ᐊᐅᓚᑕᐅᓂᕆᒐᔭᕐᑕᖓᓂᒃ. ᑕᐃᑰᓇ ᑕᐃᒪ 
ᑐᑭᓯᔪᓐᓇᕐᓯᑎᒋᐊᓕᓕᒑᒐᑦᑕ ᖃᓄᒻᒪᕆᐊᓐᓄᒃ ᑖᓐᓇ ᐊᐅᓚᓂᖃᕐᓂᐊᕐᒪᖔᑦ ᐊᒻᒪᓗ ᖃᓄᖅ ᒪᓕᒐᖃᕐᓂᐊᕐᒪᖔᑦ 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ, ᒥᔅᑐᕐ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᑭᖑᓪᓕᕐᐹᖑᑲᓚᐅᕐᑕᕋ. ᒥᓂᔅᑐᖃᐃ ᐃᓱᒪᒃᓴᖅᓯᐅᒃᑲᓐᓂᕐᑎᐅᓪᓗᐊᕐᐳᑎᑦ 
ᐊᑕᐅᓯᐅᓐᖏᑦᑐᒥᒃ ᑐᓂᔭᐅᔪᒪᓗᑎᒃ ᖃᓄᖅ ᑖᓐᓇ ᐃᖏᕐᕋᓇᔭᕐᒪᖔᑦ ᐊᐅᓚᓐᓇᔭᕐᒪᖔᑦ ᐅᕝᕙᓘᓐᓃᑦ 
ᓇᒻᒥᓂᕆᔭᐅᓇᔭᕐᒪᖔᑦ.   
 
ᓲᕐᓗ, ᑖᓐᓇ ᑮᓇᐅᔭᖅ ᓴᖅᑭᓐᓂᐊᕐᑐᖅ ᑐᓂᕐᕈᑎᑐᐃᓐᓇᐅᓗᓂ, ᓯᐅᖃᕐᓂᐊᕐᑐᐊᕐᓂᖏᑉᐸᑦ ᐃᓚᖓᓂᒃ 
ᐊᔪᕐᓇᒐᓚᓐᓂᐊᕐᑐᑦᓴᐅᕗ ᑮᓇᐅᔭᓂᒃ ᑕᐃᒪᓐᓇ ᐊᖏᑎᒋᔪᓂᒃ ᑐᓂᕐᕈᑎᖃᕈᒪᑐᐃᓐᓇᕐᑐᓂᒃ. ᓲᕐᓕᑭᐊᖅ 
ᐃᓱᒪᒃᓴᖅᓯᐅᖃᑕᐅ ᐅᕝᕙᓘᕝᕙ ᖁᔭᓈᕐᓯᒪᓪᓚᕆᒃᐱᓯᐅᒃ ᓇᖕᒥᓂᕆᔭᐅᓗᓂ ᑕᖅᑳᓂ ᑲᒻᐸᓂᓄᑦ ᐃᓄᓐᓄᓪᓘᓐᓃᑦ. 
ᐊᑐᖅᑐᐊᕋᔭᕆᐊᒃᓴᕐᓕᖃᐃ ᑖᓐᓇ ᐅᑭᐅᓄᑦ ᓲᕐᓗ ᑖᓐᓇ ᐅᑭᐅᓄᑦ 20ᓄᑦ ᐊᑐᖅᑐᐊᕋᑦᑎᒍ ᐅᓇ House. 
ᑕᐃᒫᓪᓕᖃᐃ ᐃᓱᒪᒃᓴᖅᓯᐅᕐᓯᒪᓐᖏᑦᓯᐊᕐᐱᓯ ᑖᑦᓱᒧᖓ, ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᑰᓕ, ᒥᓂᔅᑐᕐ ᑕᐹᕐᔪᒃ: 
 
ᐊᖓᔪᖅᑳᖅ ᓗᐃ ᑕᐹᕐᔪᒃ:  ᑕᒪᑐᒧᖓᐃᓛᖕ ᐃᓛᖕ, ᑖᓐᓇ ᕿᒥᕐᕈᖃᓯᐅᑎᔭᕆᐊᖃᓪᓚᕆᓐᓂᐊᕐᑕᕗᑦ 
ᓇᓗᓇᓐᖏᒻᒪᑦ. ᐅᓇ ᑐᐊᕕᕐᓇᕐᑑᑎᒋᒐᑦᑎᒍ, ᔭᓗᓇᐃᕝᒥ ᐃᓘᓐᓇᑦᓯᐊᖅ ᒐᕙᒪᒃᑯᖏᓐᓄᑦ ᐊᑐᖅᑐᐊᕐᒥᒐᑦᑕ. 
ᑕᐅᕙᓂ ᐃᑦᑕᕐᓂᓴᕐᓂᒃ, ᓲᕐᓗ ᒪᑯᐊ Archives, ᐊᒻᒪ ᒪᑯᐊ ᓱᕈᔭᓐᖏᑦᑐᓂᒃ. ᓄᓇᕗ ᓄᓇᑦᓯᐊᖅ ᒐᕙᒪᒃᑯᖏᓐᓄᑦ 
ᑐᓂᓯᖃᑦᑕᕋᑦᑕ ᑕᐃᒃᑯᐊ ᑲᒪᒋᔭᐅᑲᓚᐅᖁᓪᓗᒋᑦ ᑕᒫᓂ ᓄᓇᕘᒥ ᐃᓂᒃᓴᖃᓐᖏᓗᐊᕐᑐᕈᓘᑲᓚᐅᕐᒪᑕ.  
 
ᑖᓐᓇ ᑐᐊᕕᕆᓪᓗᑎᒍ ᐊᒻᒪᓗ ᑖᒃᑯᐊ ᑳᓐᑐᕌᓐᓂᐊᕐᑕᕗᑦ ᑕᒪᑐᒧᖓ ᓲᕐᓗ ᑮᓇᐅᔭᓂᒃ ᐱᓇᓱᐊᕐᓂᐊᕐᑎᓪᓗᒋᑦ. 
ᑕᒪᑐᒥᖓ ᕿᒥᕐᕈᖁᔪᓐᓇᑦᓯᐊᕐᒥᔭᕗᑦ, ᑭᓯᐊᓂ ᐱᔭᕆᐊᒃᖠᓕᕆᔨᕗᑦ ᑖᒃᑯᐊ ᖃᖓ ᑲᑎᒪᒋᐊᓛᕆᐊᒃᓴᖏᓐᓂᒃ 
ᑐᓴᐅᒪᓐᖏ… ᐃᓛᖕ ᓄᕕᒻᒪᒥ ᑖᒃᑯᐊ ᑲᑎᒪᒃᑲᓐᓂᓛᕐᒥᒻᒪᑕ ᖃᓄᐃᓕᖓᓪᓚᕆᓕᕐᒪᖔᑦᑕ ᑕᐃᒃᑯᓇ ᑕᐃᒪ  

ᑐᑭᓯᓂᐊᕐᑐᒍᑦ ᑖᒃᑯᐊ ᐱᖅᑯᓯᓕᕆᔨᑦ, ᑕᑯᔭᒐᖃᕐᕕᒃᓴᒧᑦ ᑕᒪᓐᓇ ᑲᔪᓯᑐᐃᓐᓇᕐᓂᐊᕐᑕᕗᑦ. ᑮᓇᐅᔭᓂᒃ 
ᓇᓗᓇᐃᕐᓯᕝᕕᐅᔪᓐᓃᕋᓗᐊᕐᑎᓪᓗᒍ ᑕᒪᒃᑯᐊ ᐸᕐᓇᒃᑕᐅᔭᕆᐊᖃᕐᓂᖏᑦ ᑲᔪᓯᑏᓐᓇᕐᓂᐊᕐᑐᑎᒍ ᐃᒃᓯᕙᐅᑖᖅ 
ᑕᐃᒪᐃᓕᖓᕗᒍᑦ.  
 
ᐃᒃᓯᕙᐅᑕᖅ: ᒥᓂᔅᑐᕐ, ᒫᓐᓇ ᐊᐱᖅᓱᕈᒪᔪᒥᒃ ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) ᒪᑉᐱᒐᒃ F6. ᐃᓕᖅᑯᓯᓕᕆᔨᒃᑯᑦ 
ᓇᓗᓇᐃᕐᓯᒪᔪᑦ ᐊᑭᑐᔫᑎᓄᑦ. ᐊᐅᓚᑦᑎᕕᓐᓂ ᑕᖏᓖᑦ, ᐊᖏᔪᖅᑳᖃᕐᕕᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᓗᓃᖅᑯᕐᒪᑦ ᐊᐱᖅᓲᑎᒋᓂᐊᖅᑲᐅᔭᕋ. ᐅᓇ ᐱᖅᑯᓯᕆᓂᕐᒧᑦ 
ᐃᓕᓐᓂᐊᕐᕕᒃ. ᐅᓇᖃᐃ ᐃᓄᐃᑦ ᐃᓕᖅᑯᓯᖓᓂᒃ ᐅᖃᐅᓯᖏᓐᓂᓪᓗ ᐃᓕᓐᓂᐊᕖᓚᓇᓱᖅᑰᕐᑑᒐᓗᐊᖅ, ᐱᖅᑯᓯᖅ 
ᑕᐃᒪᓐᓇᑦᓯᐊᖑᖅᑰᕐᒪᑦ. ᐅᓇ ᐊᐱᕆᔪᒪᔾᔪᑎᒋᔭᕋ, ᑖᓐᓇ ᑮᓇᐅᔭᖅ ᑭᖑᕙᕆᐊᕐᑕᐅᔪᖅ, 9ᒥᓕᔭᓐ. ᑕᐅᕗᖓ 
ᑕᐅᕗᖓ ᑭᖑᕙᕆᐊᕐᑕᑐᐃᓐᓇᕆᐊᖃᕐᒪᑦ, 9ᒥᓕᔭᓐᓗᑭᐊᖅ, ᒪᒥᐊᓇᐅᒐᓗᐊᖅ.  
 
ᑕᐅᕗᖓ ᑭᖑᕙᕆᐊᖅᑕᑐᐃᓐᓇᕆᐊᖃᒻᒪᓐ ᓇᑭᓐ ᐱᒐᔭᕐᒪᖔᖅ ᖃᐅᔨᒪᖏᑦᑐᒍ. ᐊᒻᒪᓗ ᑖᒃᑯᐊᒎᖅ ᐊᓯᖏᑦ 
partner-ᒋᔭᓯ ᑭᒃᑰᒻᒫᖓᑕ ᑐᓴᕈᒪᑦᑕᕋᓗᐊᖅᐳᖓ. ᐱᖏᒐᒻᒪᑕ ᐃᓄᐃᑦ ᐃᓕᖅᑯᓯᖅᐳᑦ ᔭᒐᑉᐸᓪᓕᐊᓂᖓᓄᑦ, 
ᐅᖃᐅᓯᖅᐳᓪᓗ ᔭᒐᑉᐸᓕᐊᑐᐃᓐᓇᕆᖃᕐᓂᖓᓄᑦ ᓄᓇᓕᓐᓂ ᐃᓚᖏᓐᓂ. ᑕᒪᒃᑯᐊ ᐃᓄᐃᑦ ᐱᓗᐊᖅᑐᒥᒃ 
ᖁᑦᑎᓂᖅᓴᒥᒃ ᐃᓕᓐᓂᐊᕐᕋᓱᑉᐸᑦᑐᑦ, University-ᒥᓘᓐᓃᑦ, Arctic College-ᑯᓐᓂᓘᓐᓃᑦ 
ᐃᓕᓐᓂᐊᖅᕕᖃᕆᐊᖃᕋᓗᐊᕐᒪᑕ.  
 
ᑕᐃᒃᑯᐊᒎᖅ ᓱᓕ partners-ᒋᔭᖏᑦ ᓴᖅᑭᑦᑎᓚᐅᖏᒻᒪᑕ ᑮᓇᐅᔭᓂᒃ. ᖃᓄᖅ ᑖᒃᑯᐊ ᐱᖃᑎᒋᑦᑎᐊᖅᑎᒋᕕᓯᐅᒃ 
ᐊᒻᒪᓗ ᓴᖅᑭᑦᑎᓛᕋᓗᐊᕐᒪᖔᑕ ᖁᓚᓐᓇᒐᓚᑉᐸ ᐅᕝᕙᓘᓐᓃᑦ ᐱᑐᐃᓐᓇᕆᐊᖃᐸᓗᓕᖅᐸᓐ ᑕᒪᒃᑯᓂᖓ 
ᐅᖃᐅᔾᔭᐅᔪᓐᓇᖅᐱᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐊᐱᖅᑯᑎᒋᔭᖓ ᑭᐅᓚᐅᖏᓂᓐᓂ ᑐᑭᓯᒋᐊᑲᓐᓂᓚᐅᕐᓗᖓ ᓇᓕᐊᓐᓂᓚᑦᑖᖅ 
ᐅᖃᐅᑎᖃᒻᒪᖔᓐ. ᑕᑯᔭᒐᖃᕝᕕᓴᓪᓘᓐᓃᑦ, Heritage Centre ᐅᕝᕙᓘᓐᓃᑦ, ᐱᖅᑯᓯᓕᕆᕕᓴᖅ, ᐅᕝᕙᓘᓐᓃᑦ 
Culture School.  
 
ᐅᓇ ᒪᕐᕈᐃᓕᖓᒻᒪᓐ. ᑖᓐᓇᓕ ᑕᑯᔭᒐᖃᕝᕕᒃᓴᖅ, $10 ᒥᓕᐊᒧᑦ ᑮᓇᐅᔭᖃᑦᑎᓚᐅᖅᓯᒪᒐᑦᑎᑐᒍ. ᑖᓐᓇ $9 
ᒥᓕᐊᓐ ᒫᓐᓇ ᓲᕐᓗ ᐊᓯᖏᓐᓄᑦ ᐊᑐᖅᑕᐅᓂᐊᖅᑐᓂ. ᑖᓐᓇ Culture School, ᐅᕝᕙᓖᓐᓂᒃ ᐱᖅᑯᓯᓕᕆᕝᕕᒃᓴᖅ, 
ᑕᐃᒪᓐᓇᑦᑎᐊᖅ $10 ᒥᓕᐊᓐᓂᑦᑕᐅᖅ ᑮᓇᐅᔭᖃᑦᑎᑕᐅᓚᐅᖅᓯᒪᒻᒪᓐ ᓄᓇᕘᑦ ᒐᕙᒪᒃᑯᖏᓐᓄᑦ. ᑖᓐᓇᓕ 
ᑮᓇᐅᔭᓂᒃ ᕿᓂᕈᑎᒋᖏᑦᖢᑎᒍ ᐱᖅᑯᓯᓕᕆᕝᕕᒃᓴᖅ ᑭᓯᐊᓂ ᐸᕐᓇᒃᑕᐅᑎᒃᑲᑦᑎᒍᑦ ᖃᓄᖅ ᐊᐅᓚᓂᖃᕋᔭᕐᒪᖔ 
ᐊᒻᒪᓗ ᖃᖓ ᑖᓐᓇ ᐃᓪᓗ ᓴᓇᔭᐅᒋᐊᕋᔭᕐᒪᖔᓐ. ᑭᓱᐃᓪᓗ ᐃᓕᓴᖅᑕᐅᓇᔭᕐᒪᖔᑕ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᕐᕆᐊᕋᔭᖅᑐᓐ ᖃᑦᓯᐅᓇᔭᕐᒪᖔᑕ. ᐱᔭᕆᐊᑭᓪᓕᑎᕆᔨᖃᕋᑦᑕ ᑖᒃᑯᓂᖓ ᕿᒥᕐᕈᔪᓂᒃ ᐃᓕᓐᓂᐊᕐᕕᒃᓴᒧᑦ.  
 
ᑖᓐᓇ ᐊᐱᖅᑯᑎᒋᔭᖓ ᐃᒃᓯᕙᐅᑖᖅ, ᑐᑭᓯᑦᑎᐊᕐᕈᒪᑦᖤᐸᕋ ᓇᓕᐊᓐᓂᒃ ᐱᑦᔪᑎᖃᑉᐹ, ᑕᑯᔭᒐᖃᕝᕕᒃᓴᖅ 
ᐅᕝᕙᓘᓐᓂᑦ ᐱᖅᑯᓯᓕᕆᕝᕕᒃᓴᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖅᑯᓯᓕᕆᕝᕕᒃᓴᖅ ᑖᓐᓇ ᐅᖃᐅᓯᕆᕙᕋ. ᑖᓐᓇ ᓴᓇᔭᐅᓂᐊᕐᓂᖓ. ᓲᕐᓗ 
ᓴᓇᔭᐅᓕᑕᐃᓐᓇᕋᔭᕐᒪᐅᑰᖅᑐᖅ 2009-10.  
 
ᑖᒃᑯᐊ ᓇᓗᓇᐃᔭᖅᓯᒪᔪᖁᑎᖏᓐᓂ ᑕᐅᑐᒃᐳᖓ ᐃᒪᓐᓇ ᐅᖃᖅᑰᔨᕋᑖᕐᒪᓐ ᖃᓄᐃᑦᑑᓂᐊᕐᒪᖔᖅ ᓇᓗᒻᒪᑕᒎᖅ 
ᓱᓕ. ᐊᒻᒪᓗ ᑎᑎᕋᐅᔭᖅᓯᒪᖅᑰᖏᒻᒪᑦ ᓱᓕ 2008-09-ᒥ ᑎᑎᕋᐅᔭᖅᑕᐅᔾᔪᑎᔅᓴᖓᓂᒃ $850,000-ᓂᑦ 
ᐱᓯᒪᑕᐃᓐᓇᖅᑰᒻᒪᓐ. ᓴᓇᔭᐅᕕᒃᓴᖓ 2009-10 ᑕᐅᕗᖓᓗ ᐊᕐᕌᒍᐊᓄᑦ ᐅᖓᑖᓄᑦ ᑮᓇᐅᔭᖓ 
ᑎᑎᕋᖅᓯᒪᓕᕇᖅᖢᓂ. ᓲᕐᓗ ᖃᓄᖅ ᖃᐅᔨᒪᕕᓯ ᑎᑎᕋᐅᔭᖅᑕᐅᓚᐅᖅᑎᓐᓇᒍ ᖃᑦᓯᑐᓐᓂᐊᖅᑰᒻᒪᖔᖅ. 
 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᓇ ᐃᒪᐃᓕᓇᓱᑉᐳᖓ. ᑕᑯᖃᑦᑕᖅᑲᐅᒐᑦᑕ ᐃᓕᓐᓂᐊᖅᑐᓕᕆᓂᒃᑯᓐᓂᑦ ᐅᖃᓪᓚᑎᓪᓗᒋᑦ ᐊᕙᓂᐊᓘᓕᕐᒪᑕᒎᖅ 
ᓴᓇᔭᐅᔾᔪᑕᐅᕙᑦᑐᐃᓐ. ᑖᓐᓇ ᑕᐃᒪᐃᓐᓂᐊᖂᖏᒃᑲᓗᐊᖅᐹ, ᓲᕐᓗ ᒫᓐᓇ ᐅᖃᖅᓯᒪᒻᒪᓐ, $6.1 ᒥᓕᐊᓐ 2009, 4.1 
ᒥᓕᐊᓐ, 2010 ᑮᓇᐅᔾᔭᔅᓴᐅᓯᒪᒻᒪᓐ. ᐅᖓᑖᓅᓗᐊᕐᓂᐊᖏᒃᑲᓗᐊᖅᐹ ᐊᒻᒪᓗ ᐅᖓᑖᓅᑳᓪᓚᑉᐸᓐ, ᓇᑭᓪᓕ ᑕᐃᒪ 
ᑮᓇᐅᔭᖅᑖᕆᐊᖃᕋᔭᕐᒪᓐ ᑖᒃᑯᓇᓐᖓᑐᐊᖅ ᓄᓇᕗᑦ ᒐᕙᒪᒃᑯᓐᓂ ᐊᑭᓕᖅᓱᖅᑕᐅᓂᐊᖅᐸᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒫᓐᓇ ᐸᕐᓇᑏᓐᓇᕋᑦᑎᒍᑦ ᑖᒃᑯᓇᓐᖓᑦ ᓄᓇᕘᑦ 
ᒐᕙᒪᒃᑯᖏᓐᓂᑦ ᑭᓯᐊᓂ ᑮᓇᐅᔭᖃᑦᑎᑕᐅᓂᐊᖅᑎᓪᓗᒍ ᑖᓐᓇ ᐱᖅᑯᓯᓕᕆᕝᕕᒃᓴᖅ. ᑕᐃᒃᓱᒪᓂ ᓂᕈᐊᖅᑕᐅᓵᕐᓂᑰᓪᓗᑕ 
ᐊᕐᕕᐊᓂ ᑲᑎᒪᓂᖃᑦᑎᓪᓗᒋᑦ ᑖᓐᓇ ᐊᒃᓱᕉᑎᒋᔭᐅᓚᐅᕐᒪᓐ ᓂᕈᐊᖅᑕᐅᔪᓕᒫᓄᑦ. ᑖᓐᓇ ᑲᔪᓯᑎᑐᐃᓐᓇᖅᑕᕗᓐ ᑮᓇᐅᔭᐃᑦ 
ᑖᒃᑯᐊ ᐊᑐᖅᖢᑎᒍ ᓲᕐᓗ. ᑕᐃᒪ 2008-09 ᑖᓐᓇ ᐸᕐᓇᑦᑕᐅᓂᖓ ᑎᑎᕋᐅᔭᖅᑕᐅᓂᖓᓗ 
ᑭᖑᕙᕆᐊᖅᑕᐅᑎᓐᓂᐊᖅᖤᖅᐸᕗ. 2009-10 ᓴᓇᔭᐅᓯᒋᐊᕐᓗᓂ 2010-11 ᐃᖅᑲᓇᐃᖅᑕᐅᓗᓂ. 
 
ᑕᒪᓐᓇ ᓱᓕ ᒫᓐᓇ ᓇᓗᔪᒍᑦ ᑖᓐᓇ ᑮᓇᐅᔭᖅ ᓇᓗᓇᐃᖅᑕᐅᓯᒪᔪᖅ ᖃᓄᐃᖅᑎᒋᔪᒥᑦ, ᓲᕐᓗ ᐃᓕᓐᓂᐊᕐᕕᒻᒥᑦ 
ᓴᖅᑮᓇᔭᕐᒪᖔᑦ. ᑲᖏᖅᑐᒑᐱᒻᒨᖅᑕᐃᓐᓇᕐᓂᐊᖅᐸ ᐅᕝᕙᓘᓐᓃᑦ ᐃᓪᓗᓕᓪᓗ ᖃᒪᓂᑦᑐᐊᕐᓗ ᐃᓱᒪᒋᔭᐅᓂᐊᓕᖅᐸᑕ 
ᑮᓇᐅᔭᓂᒃ ᑕᐃᒪ ᖃᑦᓯᓂᒃ ᓇᓗᓇᐃᖅᓯᔭᕆᐊᖃᕋᔭᖅᐱᑕ ᑕᐃᑲᓂ ᐃᓕᓴᖅᑐᖃᕐᓂᐊᖅᑎᓪᓗᒍ. ᑖᒃᑯᓇᓂ ᓲᕐᓗ 
ᖃᒪᓂᑦᑐᐊᕐᓗ ᐃᓪᓗᓕᓪᓗ ᐃᓕᓐᓂᐊᕐᕕᕋᓛᖑᓂᐊᖅᑎᓪᓗᒍ ᑕᐃᒪ ᐃᓕᓐᓂᐊᕐᕕᒃᓴᓪᓚᑦᑖᕐᒥᒃ ᐃᒡᓗᒥᒃ 
ᓴᖅᑮᔭᕆᐊᖃᕋᔭᖅᐱᑖ ᐅᕝᕙᓘᓐᓃᑦ ᓴᖅᑮᖏᑲᐃᓐᓇᕋᓗᐊᕐᓗᑕ ᓱᓕ ᐃᓕᓴᐃᔪᓐᓇᖅᐱᑖ ᐃᓄᐃᑦ ᐃᓕᖅᑯᓯᖏᓐᓄᑦ 
ᐊᓯᖏᓐᓄᓪᓗ ᑖᒃᑯᓄᖓ ᓄᓇᓕᓐᓂᑦ. ᑕᒪᒃᑯᐊ ᐃᓱᒪᒋᓪᓗᑎᒍ ᑖᒃᑯᐊ ᑮᓇᐅᔭᐃᑦ ᐅᕙᑦᑎᓐᓄᑦ ᓇᓗᓇᐃᖅᑕᐅᓯᒪᔪᑦ 
ᒪᓕᑦᑕᐃᓐᓇᖅᖢᑎᒍ ᑖᒃᑯᐊ ᑮᓇᐅᔭᐃᑦ ᒫᓐᓇ ᐱᓕᕆᔾᔪᑎᒋᔭᕗᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᖅᑰᔨᒐᒪ, ᒪᒥᐊᓇᐅᒐᓗᐊᖅ ᐅᖃᐅᓯᕆᖅᑲᐅᖏᒻᒪᒍ ᐅᕙᓐᓄᑦ ᒪᑐᐃᕈᑎᒥᓂᒃ. 
ᐅᑯᐊ ᑮᓇᐅᔭᑦ ᐃᓕᓯᒪᔭᕗᑦ ᐱᖁᓯᓕᕆᕝᕕᖕᒧᑦ ᓲᕐᓗ (GN)-ᑯᖅᑲᐃ ᐊᒥᐊᒃᑯᕐᓗᑯᖏᑦ. ᖃᓄᐃᒻᒪᒃᑭᐊᖅ (CLEY)-ᑯᑦ 
ᑖᒃᑯᐊ ᐊᒥᐊᒃᑯᕐᓗᑯᐃᓐᓇᕐᓂᒃ ᑮᓇᐅᔾᔭᖅᑕᐅᖃᑦᑕᕐᒪᖔᑕ ᐊᑐᖅᑐᐊᕈᓐᓇᖃᑦᑕᕐᓗᓂ 1999-ᒥᓂᑦ (department)-
ᖑᖅᑎᑕᐅᓚᐅᖅᓯᒪᓪᓗᓂ ᐃᓛᒃᑰᕐᓗᓂᒎᖅ, ᐊᓯᐊᓂᒡᒎ ᐱᓕᕆᐊᖃᒃᑲᓐᓂᑦᑎᐊᕐᓗᓂ ᑖᓐᓇ ᒥᓂᔅᑕ. ᑕᐃᒪᓐᓇ 
ᐅᖃᓪᓚᓚᐅᖅᓯᒪᒻᒪᑕ. ᑕᐃᒪ ᖃᐅᔨᔪᒍᑦ ᐅᑯᐊ $6.1-ᒥᓕᐊᓐ ᐊᒻᒪᓗ $4.133-ᒥᓕᐊᓐ ᓇᓚᐅᑦᑖᖅᓯᒪᑐᐃᓐᓇᓪᓚᕆᒃᑐᑦ. 
 
ᐅᖓᑎᐊᓗᐊᓃᓯᑳᓪᓚᑐᐃᓐᓇᕆᐊᖃᖅᖢᓂᓗ, ᖃᐅᔨᒪᓐᖏᒻᒪᑕᒎᖅ ᖃᓄᖅ ᐊᖏᑎᒋᔪᒥᑦ ᓴᓇᓂᐊᕐᒪᖔᑕ 
ᐃᓪᓗᓕᓪᓘᓐᓃᑦ (Baker Lake)-ᓘᓐᓃᑦ ᐃᓚᐅᓂᐊᕋᓗᐊᕐᒪᖔᑦ. ᓲᖅ, ᓂᕆᐅᒋᔭᖃᖅᐳᕐᖓᐃ ᖃᖓᒃᑯᑦ ᑖᓐᓇ 
ᐅᒃᑯᐃᕈᓂ $850,000 ᐊᑐᕇᖅᐸᑦ ᑭᓯᐊᓂ ᖃᑦᑎᓪᓚᑦᑖᐸᓗᖕᓂᑦ ᑮᓇᐅᔭᓂᒃ ᐊᑐᕈᒪᓂᐊᖅᑰᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ, ᑖᓐᓇ ᓱᓕᒃᑎᐊᖅᑐᖅ. ᑖᓐᓇ, ᓴᖅᑮᔭᕆᐊᖃᕐᓂᐊᕋᑦᑕ ᐊᒻᒪᓗ ᑖᒃᑯᐊ ᒐᕙᒪᓕᕆᔨᒃᑯᑦ 
(CGS)-ᑯᑦ ᒫᓐᓇ ᐸᕐᓇᑦᑎᒋᔭᕗᑦ ᑕᒪᒃᑯᓂᖓ ᐃᒡᓗᓂᒃ ᓴᓇᔪᖃᕐᓂᐊᕐᓂᖏᓐᓄᑦ. ᑖᒃᑯᐊ ᒫᓐᓇ 
ᐸᕐᓇᖃᑎᒋᕙᓪᓕᐊᓕᖅᑐᑎᒍ ᑕᒪᒃᑯᓂᖓ.  
 
ᐅᓇ ᑕᐃᒪᓐᓇᐃᓕᖓᒐᓗᐊᖅᑎᓪᓗᒍ ᐅᓇᑦᑕᐅᖅ ᑐᑭᑖᕈᑕᐅᓯᒪᕙᒋᐊᖃᕐᓂᐊᕐᒥᖕᒪᑦ ᖃᓄᐃᓕᖓᔪᓂᑦ ᑖᓐᓇ 
ᐊᐅᓚᑕᐅᓂᐊᖅᐸ ᐱᖅᑯᓯᓕᕆᕕᒃ ᓲᕐᓗ (crown corporation) ᐅᕝᕙᓘᓐᓃᑦ ᑐᓐᖓᕕᒃᑯᓐᓂᒡᓘᓐᓃᑦ 
ᓇᒻᒥᓂᖃᖃᑎᖃᕐᓂᐊᖅᐱᑖ, ᐅᕝᕙᓘᓐᓃᑦ ᑭᒃᑯᓐᓂᒃ ᐱᓕᕆᖃᑎᖃᕋᓱᓐᓂᐊᖅᐱᑕ. 
 
ᑖᒃᑯᐊ ᓲᕐᓗ ᐱᔭᕆᐊᑭᓪᓚᕆᓐᖏᒻᒪᑦ ᑖᒃᑯᐊ ᕿᒥᕐᕈᔭᐅᒥᒻᒪᑦ, ᐃᓱᒪᔪᖓ ᑕᐅᕙᓂ ᓯᕗᓂᕆᓂᐊᖅᑕᑦᑎᓐᓂ ᑕᒪᓐᓇ 
ᑲᔪᓰᓐᓇᖅᐸᑦ ᐱᔪᓐᓇᓐᓂᐊᕋᓱᒋᓪᓗᒍ ᑭᓯᐊᓂ ᒫᓐᓇ ᐅᖃᕈᓐᓇᓐᖏᑲᓚᐅᖅᑐᒍᑦ ᐃᒃᓯᕙᐅᑖᖅ, 
ᐃᒪᓐᓇᐃᓕᖓᓪᓚᑦᑖᕐᓂᐊᓕᖅᐳᖅ. ᓱᓕ ᑕᒪᓐᓇ ᐸᕐᓇᑦᑕᐅᒻᒪᑦ ᑖᒃᑯᐊ ᐊᐅᓚᓂᕆᓇᔭᖅᑕᖓ ᐊᒻᒪᓗ ᑭᒃᑯᓐᓄᑦ 
ᐊᐅᓚᑕᐅᓇᔭᕐᒪᖔᑦ, ᑭᒃᑯᓐᓄᑦ ᓇᖕᒥᓂᕆᔭᐅᓂᐊᕐᒪᖔᑦ ᑕᒪᒃᑯᐊ ᓱᓕ ᑭᐅᔭᐅᔭᕆᐊᖃᕐᒪᑕ, ᑕᒪᒃᑯᐊ ᑭᐅᓯᒪᓕᖅᑎᓪᓗᒋᑦ 
ᑕᐃᒪ ᑕᐅᑐᖅᑰᕈᓐᓇᖅᓯᓂᖅᓴᐅᓂᐊᕋᑦᑕ ᖃᓄᐃᑦᑑᓇᔭᕐᒪᖔᑦ ᑕᒪᓐᓇ ᐱᖅᑯᓯᓕᕆᕝᕕᒃ ᓄᓇᕗᒻᒥ. 
 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1882 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᒃᐳᒍᑦ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᑕᑭᓗᐊᔾᔮᓐᖏᑦᑐᖅ. ᑖᓐᓇ ᖃᓄᑭᐊᖅ, ᑭᐅᓂᕐᓗᑭᐊᖅ 
ᐊᔪᕋᔭᖅᐸᖓ ᑖᓐᓇ ᑭᖑᕙᕆᐊᖅᑕᐅᓯᒪᓂᑰᔪᖅ ᐃᑦᑕᕐᓂᑕᖃᕐᕕᖃᐃ (Heritage Centre) ᒥᒃᓵᓄᑦ. $9ᒥᓕᔭᓐ ᑕᕝᕗᖓ 
ᐱᑕᖃᓚᐅᕐᓯᒪᒐᓗᐊᕐᓂᕐᒪᑦ ᐊᑭᑐᔫᑎᓂᒃ, ᑖᒃᑯᓄᖓ ᐊᑐᖅᑐᒃᓴᐅᓪᓗᓂ ᑭᓯᐊᓂ ᐅᕙᓂ ᐅᖃᖅᓯᒪᒻᒪᑦ. ᑖᓐᓇᒎᖅ 
9ᒥᓕᔭᓐᑖᓚᑦ ᐲᕆᐊᖃᓕᓚᐅᕐᓯᒪᒻᒪᑦ ᑖᒃᑯᐊ ᐊᓯᖏᑦ ᐊᑭᑐᔫᑎᓄᑦ ᐱᐊᓂᒋᐊᖃᕐᑐᑦ ᐱᐊᓂᒋᐊᖃᕐᒪᑕ.  
 
90ᐳᓴᑦ ᑕᐃᒃᑯᐊ ᓱᓇᑭᐊᖅ ᐱᐊᓂᒋᐊᖃᕐᑐᑦ ᐱᐊᓂᒋᐊᖃᐸᓇ ᓈᒻᒪᖁᓪᓗᒋᑦ. ᑕᐃᒪᓕ ᑖᓐᓇ ᑕᑯᓪᓗᒍ 
ᑮᓇᐅᔭᕐᑕᖃᐱᓪᓚᓐᖏᑦᑎᐊᖅᑰᔨᒻᒪᑦ ᑕᐃᑯᖓᓗᒃᑖᖅ 2013. ᑕᐃᒪᓕ ᑕᒡᕙ 9ᒥᓕᔭᑦᑖᓚᔅ ᐊᑐᖅᑕᒃᓴᕆᓚᐅᕐᑕᓯ ᖃᓄᖅ, 
ᓇᒧᓐᖓᖅᑲ, ᓲᕐᓗ ᓴᖅᑭᒃᑲᓐᓂᔾᔮᕈᓐᓃᕐᑐᔮᕐᑐᓂ ᑎᑎᕋᕐᓯᒪᒻᒪᑦ. ᓄᓇᕗᑦ ᒐᕙᒪᒃᑯᖏᓐᓄᐊᕐᓯᒪᔫᒐᓗᐊᖅ ᑖᓐᓇ, 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᒪᑉᓴᓛᖅ, ᒥᓂᔅᑐᕐ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᔪᒃ: ᑕᐃᓐᓇᓕ ᑭᐅᔪᓐᓇᑐᐃᓐᓇᕐᖢᒍ, 9ᒥᓕᔭᓐᑖᓚᔅ ᓇᒧᓐᖓᕐᑕᐅᔭᕆᐊᒃᓴᖓᓂᒃ ᐅᕙᒍᑦ 
ᐃᓕᖅᑯᓯᓕᕆᔨᒃᑯᑎᒍᑦ ᓇᐅᕈᓘᓪᓗᑕ. ᑖᒃᑯᓂᖓ ᑮᓇᐅᔭᓕᕆᔨᒃᑯᓐᓂᒃ ᑲᒪᒋᔭᐅᓲᖑᒻᒪᑕ ᓲᖃᐃᒻᒪ. ᐃᒻᒪᖃ ᑕᐃᓐᓇ 
ᒥᓂᔅᑐᕐᒋᔭᐅᔪᕐᓗ ᑭᐅᔪᓐᓇᕐᓂᖅᓴᐅᔪᓐᓇᕋᔭᕐᑐᖅ ᑖᓐᓇ 9ᒥᓕᔭᓐᑖᓚᔅ ᓇᒧᓐᖓᕐᒪᖔᑦ ᐃᓛᒃ ᒐᕙᒪᒃᑯᓐᓃᓐᖔᕐᒃᑐᖅ. 
ᒐᕙᒪᒃᑯᑦ ᐃᓗᐊᓃᒃᑐᖅ.  
 
ᐅᓇ ᑐᑭᓯᓇᕐᓯᖁᑐᐃᓐᓇᕐᖢᒍ, ᓇᓗᓇᓚᐅᓐᖏᒻᒪᓐ 2008-20009 ᐱᖅᑯᓯᓕᕆᕝᕕᒻᒥᑦ ᓴᖅᑮᔪᓐᓇᕋᔭᓚᐅᓐᖏᑦᑐᒍᑦ. ᒫᓐᓇ 
61ᒥᓕᔭᓐᑖᓚᖃᕐᑎᓪᓗᒍ, ᓄᓇᕗᑦ ᒐᕙᒪᒃᑯᑦᑕᐃᓐᓇᑯᓗᐃᑦ ᑮᓇᐅᔭᒥᒃ ᓇᓗᓇᐃᕐᓯᓯᒪᑎᓪᓗᒍ. ᑕᐃᒪᓕ 
ᑕᐃᒪᐃᑦᑑᓂᖓᓄᑦ ᓲᕐᓗ ᒐᕙᒪᑐᖃᒃᑯᑦ ᐊᑭᓖᔭᕆᐊᖃᕐᓂᐊᕐᑐᑦ ᐃᓚᖓᓂᒃ ᓇᓗᓇᓐᖏᒃᖢᓂ ᐊᒻᒪᓗ ᒪᑯᐊ ᐃᒻᒥᒎᕐᑐᑦ 
ᑮᓇᐅᔭᒃᑯᑦ ᐊᑐᕈᓐᓇᕐᐸᑕ ᓇᓗᓇᕐᓂᐊᖏᕐᖢᓂ. ᑭᓯᐊᓂ ᑖᓐᓇ ᐅᖃᐅᓯᕆᖅᑲᐅᔭᕋ ᒫᓐᓇ ᑳᓐᑐᓛᒃᒥᑦ ᐊᑎᓕᐅᓕᒑᓕᕋᑦᑕ 
ᑕᑯᔭᒐᖃᕐᕕᒃᓴᕐᒧᑦ ᐊᑭᑦᓵᓗᐊᓄᑦ ᐊᑭᓕᕐᓲᑎᕙᓪᓕᐊᓇᔭᕐᑐᓂᒃ ᓇᑭᑦ ᑮᓇᐅᔭᓂᒃ ᐱᓇᔪᒃᑲᔭᕐᒪᖔᑦᑕ.  
 
ᑖᓐᓇ ᐱᓕᕆᐊᕆᓚᐅᕐᓗᑎᒍ ᐊᓱᐃᓪᓛᖕ ᐃᖅᓯᕐᑎᑦᓯᑉᐸᑦ ᑮᓇᐅᔭᒃ ᑕᐃᒪ ᐅᕙᒍᑦ ᒐᕙᒪᒃᑰᔪᑎᒍᑦ ᑖᒃᑯᓇᓂ 
ᐊᖏᕈᑎᒋᓯᒪᔭᒃᑎᓐᓄᑦ ᑕᕝᕗᖓᕐᓯᕐᑐᑦᓴᐅᑕᐅᒃᑲᓐᓂᕐᓂᑎᓐᓂ ᑕᐃᒪᓐᓇ ᖃᐅᔨᒪᓪᓗᑎᒍ. ᑭᓯᐊᓂ ᑕᒪᓐᓇ ᑲᔪᓯᔪᖅ 
ᐃᖏᕐᕋᐃᓐᓇᕐᓂᐊᕐᑐᖅ ᐱᖅᑯᓯᓕᕆᕝᕕᒃᓴᒧᑦ, ᐋᒃᑲ, ᑕᑯᔭᒐᖃᕐᕕᒃᓴᒧᑦ ᑮᓇᐅᔭᓂᒃ ᐃᓕᑎᑦᓯᓇᓱᐊᕐᓂᖅ. 
ᑐᐊᕕᐊᕆᔭᐅᔭᕆᐊᖃᕐᓂᖓᓂᒃ ᑐᑭᓯᐅᒪᓪᓗᑕᓗ. ᑕᒪᓐᓇ ᐃᒻᒪᖄ ᐃᓚᖓᒍᑦ 
ᓱᒃᑲᐃᓗᐊᕐᓂᑎᓐᓄᓪᓘᓐᓃᖑᑐᐃᓐᓇᕆᐊᓕᒃ ᑭᓯᐊᓂ ᓇᓗᓇᓚᐅᓐᖏᒻᒪᑦ 2008-2009 ᑖᓐᓇ ᑮᓇᐅᔭᑦ 
ᐊᑐᖅᑎᓐᓇᔭᓚᐅᓐᖏᓐᓇᑦᑎᒍ ᑕᕝᕙᓂ ᑎᑎᖅᑲᓂ ᓇᓗᓇᐃᕐᓯᒪᒐᓗᐊᕐᑎᓪᓗᒋᑦ, ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ, ᒥᔅᑐᕐ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕᑭᐊᖅ ᓇᓗᓇᓚᐅᓐᖏᑎᓪᓗᒍ ᓴᖅᑭᔾᔮᖏᑦᑐᖅ ᑖᓐᓇ 2008-2009 
ᐋᖅᑮᓯᒪᓕᓚᐅᕐᓯᒪᕙ 9ᒥᓕᔭᓐᑖᓚᔅ ᑕᕝᕗᖓ ᐊᑐᖅᑐᒃᓴᐅᓪᓗᓂ,  ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᒪᑉᓴᓚᒃ, ᒥᓂᔅᑐᕐ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᔪᒃ: ᐄ, ᐃᓛᖕ ᑕᒪᒃᑯᓄᖓ ᑭᖑᕙᕈᑎᒋᓯᒫᕐᔪᒃᑲᑦᑎᒍ, ᑐᓐᖓᑯᒃᑯᓪᓗ ᐃᑦᑕᕐᓂᓴᕐᓄᓪᓗ 
ᐸᐸᑦᑎᔨᐅᔪᑦ. ᑖᒃᑯᐊ ᐱᓕᕆᖃᑎᒋᒐᑦᑎᒍ, ᐋᖅᑭᒃᓱᐃᖃᑎᒋᓇᓱᐊᕐᖢᑎᒍ. ᑖᒃᑯᐊᓗ ᑭᓯᐊᓂ 
ᐃᑲᔪᕐᑎᒋᓗᑎᒎᔭᕆᐊᖃᕐᓂᖓᓄᑦ ᐃᓛᓐᓂᖕ ᓱᒃᑲᐃᓂᕐᓴᐅᕌᕐᔪᖃᑦᑕᕋᑦᑕ ᐃᒻᒪᖃ ᐃᓴᕐᖔᕐᓯᓚᐅᕈᑦᑕ ᑲᔪᓯᔪᓐᓇᕐᑐᑦ 
ᐃᓚᖏᑦ ᒪᑯᐊᒍᖓᓗᐊᕐᑎᓪᓗᖏᑦ, ᑭᓯᐊᓂ ᑖᓐᓇ, ᐱᓕᕆᖃᑎᒌᒋᐊᖃᕐᓂᑦᑎᓐᓄᑦ ᑕᐃᒪᐃᑦᑑᓂᖓᓄᑦ ᑕᒪᓐᓇ 
ᖃᐅᔨᒪᔭᕗᑦ.  
 
ᖃᓄᕐᖔ, ᐅᓇ ᐊᕐᕌᓂᖃᐅᓇᐃ ᓇᓗᓇᐃᕐᑕᐅᓚᐅᕐᓯᒪᔪᖅ, ᑭᓯᐊᓂ ᐊᔾᔨᒌᖏᕈᓘᔭᕐᑐᓂᒃ ᐊᑲᐃᓪᓕᐅᕈᑎᖃᖅᓯᒪᒐᑦᑕ 
ᑖᓐᓇ ᐱᔭᐅᓇᓱᐊᕐᓂᖓᓄᑦ ᒐᕙᒪᑐᖃᒃᑯᓄᓪᓗ ᑮᓇᐅᔭᓂᒃ ᓇᓗᓇᐃᖅᓯᔭᕆᐊᖃᕋᓗᐊᖅᖢᑎᒃ ᑭᓯᐊᓂ ᑕᒪᓐᓇᐃᓛ 
ᐊᑐᓕᓐᖐᓇᖅᖢᑎᒍ. ᑕᒪᓐᓇ ᐊᑲᐃᓕᐅᕈᑎᓂᒃ ᓴᖅᑭᑦᑐᖃᖅᓯᒪᔪᖅ ᑭᓯᐊᓂ ᒫᓐᓇ ᐋᖅᑭᐹᓪᓕᖅᓯᒪᓪᓚᕆᓐᓂᐊᕐᓕᖅᑐᖅ 
ᐊᒻᒪᓗ ᑖᓐᓇ ᑳᑐᓛᓐᓂᐊᓕᕐᓂᑎᓐᓄᑦ ᑕᒪᑐᒧᖓ ᑲᒪᓪᓚᕆᓐᓂᐊᖅᑐᒥᒃ ᓂᕆᐅᓇᖅᓯᓪᓗᓂ. ᑕᒪᓐᓇ 
ᐃᖏᕐᕋᓯᕙᓪᓕᐊᑎᐊᕐᓂᖓᓂᒃ ᑕᐃᒪ ᓂᕆᐅᓐᓂᖅᓴᐅᓕᕋᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1883 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ): ᒪᑉᐱᕐᓗᒍ F-6, ᑖᒃᑯᐊ ᓇᓗᓇᐃᔭᖅᓯᒪᔪᑦ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᓪᓗᒃ: ᑖᓐᓇ ᒥᔅᑕ ᒪᑉᓴᓛᒃ ᐊᐱᖅᑯᑎᒋᔭᖓ ᐃᑲᔪᕆᐊᑐᐃᓐᓇᕐᓗᒍ, ᐆᒥᖓ ᐊᐱᕆᔪᒪᔪᖓ, ᐃᓛ ᐅᕙᓂ 
ᑎᑎᕋᖅᓯᒪᖏᒻᒪᓐ ᓇᒥᑐᐃᓐᓇᖅ, ᖃᑦᓯᓂᒃ ᑮᓇᐅᔭᐃᖃᑦᑕᖅᐱᓯ Prince of Wales Heritage Centre, 
ᑭᓱᑭᐊᖏᓐᓇ. ᖃᑦᓰᖃᑦᑕᖅᐱᓯ ᑖᓐᓇ ᐱᖁᑎᕗᑦ ᑕᐃᑲᓃᔾᔪᑎᖏᓐᓄᑦ ᐸᖅᑭᔭᐅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐸᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑕᐃᒃᑯᓇᓂ, ᐃᓛᒃ ᓄᓇᑦᓯᐊᖅ ᒐᕙᒪᒃᑯᖏᓐᓂᒃ ᐊᖏᖃᑎᒌᒍᑎᕗᑦ ᒪᓕᒃᖢᒋᑦ, 
2006-07 $164,000 ᐊᒻᒪᓗ 07-08, $169,000 ᐊᒻᒪ ᑕᒪᑐᒪᓂ $173,000 ᐊᕐᕌᒍᑕᒫᓐ. ᑕᐃᒃᑯᓄᖓ, ᑕᐃᒃᑯᐊ 
ᑕᐃᒪᓐᓇᐃᑦᑐᓂᒃ ᐊᑭᓖᖃᑦᑕᖅᐳᓐ ᓄᓇᕘᑦ ᒐᕙᒪᒃᑯᖏᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᐱᖁᑎᖏᓐᓄᑦ ᑕᐃᒃᑲᓂ 
ᐱᓕᕆᓇᓱᐊᖅᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓇᓗᓇᐃᑲᐅᑎᒋᔪᖅ ᐊᑭᑦᑐᐸᓪᓕᐊᑐᐃᓐᓇᓂᐊᖅᑐᖅ. ᑕᐃᒪᓐᓇ 
ᐊᑭᑦᑐᐸᓪᓕᐊᑎᒋᒍᓂ. ᐃᒪᓐᓇᖃᐃ ᐊᐱᕆᒃᑲᓐᓂᒐᓛᓪᓗ.ᖓ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᐱᖅᓱᖅᑕᐅᓯᒪᕙᓐ 
ᓲᕐᓗ Section 35 ᐱᔪᓐᓇᐅᑎᕗᑦ, Canada Constitution, ᐅᖃᖅᓯᒪᒻᒪᓐ ᑖᒃᑯᐊᒎᖅ ᐃᓕᓴᕆᔭᐅᒻᒪᑕ ᐃᓄᐃᑦ 
ᐅᖃᐅᓯᖏᓪᓗ. ᑖᒃᓱᒪ ᐃᓗᐊᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᓐᓇᕐᒪᖔᑕ ᐊᐱᖅᓱᖅᑕᐅᓯᒪᕙᓐ, ᑖᒃᑯᓄᓐᖓᑦ 
CLEY-ᑯᓐᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ, ᖃᖓᑭᐊᖅ ᐊᕐᕌᓂ ᐅᖓᓪᓕᕐᒥᖃᐃᒃᑯᐊᐃ 
ᓂᕈᐊᖅᑕᐅᕌᓂᓵᓐᓂᑯᕕᓂᐅᑎᓪᓗᒋᑦ ᑖᒃᑯᐊ Conservative Government-ᑯᓐ. ᑖᓐᓇ ᒥᓂᔅᑕᕆᔭᐅᔪᖅ 
ᑲᑎᖃᑎᒋᓯᒪᔭᕗᑦ ᐃᑦᑕᕐᓂᓴᓕᕆᔨᒃᑯᓐᓂᑦ.  
 
ᑕᐃᒃᑯᐊ ᑕᐃᒃᓱᒪᓂᐅᓚᐅᖅᑐᖅ ᐃᓱᒪᓚᐅᕐᒪᑕ ᒐᕙᒪᑐᖃᒃᑯᑦ 1/3, ᓄᓇᕘᑦ ᒐᕙᒪᒃᑯᑦ 1/3, private sector 
ᓲᕐᓗ ᐃᒻᒥᒎᖓᔪᖅ 1/3, ᓲᕐᓗ ᑕᐃᒪᓐᓇ ᐃᓱᒪᓇᔭᖅᑐᑎᒃ. ᑭᓯᐊᓂ ᐅᕙᒍᑦ ᐃᓱᒪᐃᓐᓇᕋᓗᐊᖅᑐᒍᑦ ᓇᖅᐸᖓ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑭᓕᕆᐊᖃᕋᓱᒋᓪᓗᑎᒍ ᐊᒻᒪᓗ ᓇᑉᐸᖓ ᐅᕙᒍᓪᓕ ᐱᓇᓱᓐᓂᐊᖅᐸᕗᓐ. ᑭᓯᐊᓂ 
ᐅᖓᑖᓅᓗᐊᖅᓯᒪᖏᑦᑐᒍᓐ ᑕᐃᓐᓇ $10 ᒥᓕᐊᓐ ᑮᓇᐅᔭᖅ ᖃᐃᑕᐅᓯᒪᒻᒪᓐ ᑖᒃᑯᓇᓐᖓᑦ Northern Strategy. 
 
ᐊᕐᕌᓂ ᐅᖓᓪᓕᑲᓐᓂᕐᒥᐅᖅᑰᓚᐅᖅᑐᖅ ᑖᒃᑯᐊ ᑮᓇᐅᔭᐃᓐ ᑖᒃᑯᓄᖓ ᑕᒪᒃᑯᓄᖓ ᐅᑭᐅᖅᑕᖅᑐᒧᓐ 
ᐱᕚᓪᓕᕈᑎᔅᓴᐃᓐ ᑮᓇᐅᔭᐃᓐ ᖃᓄᐃᑉᐹᓪᓕᕈᑎᔅᓴᖏᓐᓄᑦ ᑖᒃᑯᓇᓂ ᐃᓚᐅᖃᑕᐅᓯᒪᑎᓪᓗᒍ. ᑕᐃᒪᓕ ᑖᓐᓇ 
contract-ᑎᓐᓂᐊᖅᑕᕗᑦ ᑖᒃᑯᓇᓂ ᕿᒥᕐᕈᓂᐊᕐᒪᓐ ᖃᓄᕐᓕ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓇᔪᒍᓐᓇᖅᐱᑕ. 
ᑭᒃᑯᓐᓂᒃ ᑕᑯᒋᐊᖃᑉᐱᑕ, ᑭᒃᑯᓐᓂᑦ ᑲᑎᒪᔭᕆᐊᖃᑉᐱᑕ, ᑕᒪᒃᑯᐊᓕᒫᓐ ᑖᒃᓱᒪᓕ ᑲᒪᒋᓂᐊᕐᓕᕐᒪᒋᓪᓕ. ᐊᑕᐅᓯᕐᒧᑦ 
ᑲᒪᒋᔭᐅᓗᓂ ᐊᑲᐅᓐᓂᖅᓴᐅᖂᒻᒪᓐ ᑕᒪᓐᓇ ᑲᔪᓯᒋᐊᓪᓚᕆᓐᓂᐊᖅᑕᕗᑦ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᒪᑉᐱᒐᖅ F-6, ᐃᓕᖅᑯᓯᓕᕆᔨᒃᑯᑦ, 
ᐊᑭᑐᔪᖅᑐᕈᑎᑦ. ᐊᖓᔪᖅᑳᖅᖃᕐᕕᒃ. ᐊᑭᑐᔫᑎᑦ. ᐊᖓᔪᖅᑳᖅᖃᕐᕕᒻᒥ. ᑲᑎᓪᓗᒋᑦ ᐊᖓᔪᖅᑳᖅᖃᕐᕕᒃ. ᑖᒃᑯᐊ 
ᐊᖏᔪᖅᑳᖃᕝᕕᒻᒧᓐ ᑮᓇᐅᔭᐃᑦ Tangible Assets, $910,000 (ᑐᓵᔨᒃᑰᕈᓐᓃᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐊᑭᑐᔪᖅᑐᕈᑎᑦ, $910,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ F-4ᒧᑦ. ᐃᓕᖅᑯᓯᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᖅᓯᒪᔪᖅ. ᐊᑭᓕᐅᑎᑦ 
ᐃᓗᓕᖏᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᓄᑦ ᐊᑭᓕᐅᑎᑦ. $910,000 (ᑐᓵᔨ ᓄᖅᑲᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ, ᒥᔅᑐᕐ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᖁᔭᓐᓇᒦᕈᒪᑐᐃᓐᓇᕐᖢᒋᑦ ᒫᓐᓇ ᓇᓗᓇᓐᖏᒃᑲᓐᓂᕐᑐᒧᓪᓗ 
ᑲᔪᓯᑦᓯᐊᕈᓐᓇᕐᓂᐊᕋᑦᑕ. ᑖᒃᑯᐊᓗ ᑮᓇᐅᔭᐃᑦ ᐃᑲᔫᑎᒋᕙᒃᑕᕗᑦ ᑕᒪᒃᑯᓄᖓ ᐊᔾᔨᒌᖏᕈᓘᔭᕐᑐᓄᑦ ᑐᒃᓯᕌᖑᕙᒃᑐᑦ 
ᑖᓐᓇ ᐊᐅᓚᔪᓐᓇᕐᓂᖅᓴᐅ...ᐃᓛᖕ ᐃᖏᕐᕋᔪᓐᓇᕐᓂᖅᓴᐅᑦᓯᐊᕐᓂᐊᖅᑰᓕᕐᒪᑦ ᐋᖅᑭᒋᐊᕐᓯᒪᓃᑦ ᑖᒃᑯᐊ 
ᐱᔾᔪᑎᒋᓪᓗᒋᑦ.  
 
ᑖᒃᑯᐊ ᑕᕝᕙ ᓂᕈᐊᕐᑕᐅᖃᑎᒋᓯᒪᔭᒃᑲ ᖁᔭᓐᓇᒦᕈᒪᓪᓗᒋᑦ, ᑖᑦᓱᒥᖓ ᐊᖏᖅᑕᐅᔪᓐᓇᕋᑦᑕ ᖁᔭᓐᓇᒦᖕ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ, ᖁᔭᓐᓇᒦᒃ ᒥᔅᑐᕐ ᑰᓚᑦ.  ᖁᔭᓐᓇᒦᒃ ᒥᔅ ᕼᐊᐃᓐᓄ.  ᒥᔅᑐᕐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐱᖁᔨᕗᖔᕈᒪᓪᓗᖓ ᓄᖅᑲᖓᓚᐅᑲᒍᒪᓪᓗᖓ, ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᐹᓇᐸᔅ. ᐱᒋᐊᕐᑎᑦᓯᔪᖅ ᐊᒻᒪ ᒫᓐᓇ ᓄᖅᑲᖓᑲᐃᓐᓇᕈᒪᓪᓗᓂ ᐊᒻᒪ ᑖᓐᓇ 
ᐱᒋᐊᕐᑎᑦᓯᔾᔪᑕᐅᔪᖅ ᐊᐃᕙᔾᔪᑕᐅᔪᓐᓇᕋᓂᓗ.  
 
ᐱᒋᐊᕐᑎᑕᒥᒃ ᓈᒻᒪᒃᓴᕐᑐᑦ ᐃᓵᒡᓕᓐ.  (ᑐᓵᔨᑎᒍᑦ) ᐱᒋᐊᕐᑎᑦᓯᔪᖃᕐᑐᖅ ᓄᖅᑲᕈᒪᓕᕐᖢᑎᒃ, ᑖᓐᓇ 
ᐊᐃᕙᔾᔪᑕᐅᔪᓐᓇᓐᖏᑦᑐᖅ ᓄᖅᑲᕈᒪᓕᕐᓂᖓ, ᒫᓐᓇ ᑕᐃᒃᑯᐊ ᓈᒻᒪᒃᓴᖅᑐᓕᒫᑦ ᐃᓵᒡᓕᓐ.  ᓈᒻᒪᒃᓴᓐᖏᑦᑐᑦ.  
ᑲᔪᓯᔪᖅ ᓅᑕᐅᔪᖅ. ᑕᐃᒪ ᑲᔪᓯᓂᐊᓕᕋᑦᑕ ᐱᐊᓂᓕᕐᓗᑕ. 

ᐅᖃᖅᑎ: ᖁᔭᓐᓇᒦᒃ ᐅᑎᕐᒥᒐᑦᑕ. ᑲᑎᒪᔾᔪᑎᒃᓴᑎᓐᓄᑦ, ᑲᑎᒪᔾᔪᑎᒃᓴᕗᑦ 20, ᑐᓴᕐᑎᑦᓯᔾᔪᑏᑦ ᑲᑎᒪᔩᑦ 
ᑲᑎᒪᑐᐃᓐᓇᕐᑎᓪᓗᒋᑦ.  ᒥᔅᑐᕐ ᐋᕆᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 16ᒥᒃ ᐊᒻᒪ 
ᐊᑭᑐᔪᕐᑐᕈᑎᒃᓴᐃᑦ. ᓄᖅᑲᕈᒪᓕᕐᖢᑎᒃ ᐊᒻᒪᓗ ᐅᖃᖅᑏ ᐱᖁᔨᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 
ᐊᖏᖅᑕᐅᖁᓪᓗᖏᑦ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕐᑕᖃᕐᒪᑦ ᐊᐃᑉᐲᔪᖃᕐᒪᖔᑦ?  ᐊᐃᑉᐲᔪᖃᕐᒪᖔᑦ, ᖁᔭᓐᓇᒦᒃ ᒥᔅᑐᕐ ᐲᑐᓴᓐ. ᐱᖁᔨᕗᖔᕈᑦ 
ᓈᒻᒪᒻᒪᓐ ᓈᒻᒪᒃᓴᕐᑐᑦ?  ᓈᒻᒪᒃᓴᓐᖏᑦᑐᑦ?  ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 21, ᐱᖓᔪᐊᓂ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ, ᑲᑎᒪᔾᔪᑎᒃᓴᐃᑦ 22, ᒥᔅᑐᕐ ᑯᓗᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᕐᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐃᖅᑲᐃᑎᑦᓯᒋᐊᒃᑲᓐᓂᕈᒪᑎᓪᓗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑲᑎᒪᔨᕋᓛᑦ ᑐᒃᑑᑉ ᑲᑎᒪᕝᕕᖓᓂ 9:00ᒥ ᐅᓪᓛᒃᑯᑦ ᑲᑎᒪᒋᐊᕐᓂᐊᕐᑐᑦ, ᑲᑎᒪᔾᔪᑎᒃᓴᐃᑦ ᐊᒃᑑᕙ 26;  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐱᖓᑦᓯᖅ, ᐅᑐᐱᕆ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ. ᑖᓐᓇ ᑲᑎᒪᓂᕐᐳᑦ ᓄᖅᑲᖓᑲᐃᓐᓇᕐᓂᐊᖅᑐᑦ ᖃᐅᓇᓱᓐᓂᖓᓂ ᕿᑎᖅᑯᕈᖅᑲᑦ 
October 25 1:30 ᐱᒋᐊᓛᕐᒥᔪᒍᑦ. ᐃᒃᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:46ᒧᐊᖅᑎᓪᓗᒍ 
 



 

 

 


